
رووداو - زاخۆ
سەرمایەدارێكی شاری زاخۆ كە كوڕی بەرپرسێكە، پارەی نزیكەی 40 كرێكاری لایە و نایانداتێ. كرێكارەكانیش 
لە دادگا سكاڵایان تۆماركردووە. ئەو سەرمایەدارە لە ساڵی 2014 لە سەنتەری شاری زاخۆ خەریكی دروستكردنی 
مۆڵێكە، بەڵام نزیكەی ساڵێكە كاركردن لە مۆڵەكە وەستاوە و پارەی ئەو كرێكارانەشی نەداوە كە كاریان لە مۆڵەكەدا 

كردووە.
سەردار سەلیم كە نوێنەری كرێكارەكانە بە )رووداو(ی گوت :"سەرەتا لە پارەدان كێشەی نەبوو، بەڵام دواتر 
بەرە بەرە پارەكەی دوادەخست تا كێشە كەوتە نێوانمان". سەردار دەڵێت متمانەیەكی زۆر بە سەرمایەدارەكە 
هەبووە و تەنانەت چەند جارێك لە گیرفانی خۆی پارەی داوەتە كرێكارەكان، بەڵام ئێستا كە داوای مافی 

خۆی دەكات، هەڕەشەی لێدەكات.
سەردار، بڕی ئەو پارەیەی ئاشكرا كرد كە سەرمایەدارەكە قەرزداریانە و گوتی :"نزیكەی 300 هەزار 
دۆلاری 40 كرێكاری لەلایە. 20 سكاڵامان لەسەر تۆماركردووە و فەرمانی گرتنی هەیە، بەڵام كەس 

دەستگیری ناكات".
نیوار عەبدی، پارێزەری سەرمایەدارەكە دەڵێت :"پارەكە 260 هەزار دینارە، ئەوان 
سكاڵایان تۆماركردووە و ئێمەش چاوەڕێی دادگا دەكەین، بڕیارە لەبارەی كەیسەكە 

بدات".

مەجید نیزامەدین گلی:

سیناریۆ و نهێنییەكانی پشت 
ناوچە ئارامەكەی سووریا 

كوڕی بەرپرسێك لە زاخۆ 300 هەزار 
دۆلاری كرێكاران دەخوات

مامۆستا جه‌عفه‌ر:

كۆنگره‌ی چواره‌می )ی.ن.ك( و 
ئه‌فسانه‌ی هه‌ڵسانه‌وه‌

لە دوو قوتابخانەی حكومی پارەی 
خوێندن لە قوتابیان وەردەگرن

یەكێتی داوای رێككەوتنێكی چوار 
ساڵی لە پارتی دەكات

مولازمێكی 
پێشمەرگە خۆی 

دەكوژێ

شارەوانیی هەولێر 
بایی 3.6 ملیار دۆلار 
زەویی روكن و نایاب 

دەفرۆشێ

12 ژنان

13 کۆمەڵایەتی

8 ئابووری

11 تاراوگە

مەلایەك لە 
مزگەوتەكەیدا ژنان 

بە فرەژنی رازی 

رووداو – سلێمانی

داوای  كوردســتان،  نیشــتمانی  یەكێتــی 
رێككەوتنێكی چواری ساڵی لە پارتی دیموكراتی 
كوردســتان كردووە،بۆ ئەوەی بیكەنە بنەمای 
بەشــداری لە حكومەت. بەرپرسێكی پارتیش 
دەڵێــت "دەبێ بزووتنــەوەی گۆڕانیش لە نێو 

رێككەوتنەكەدا بێ".
بڕیارە ئەمڕۆ دووشەممە، پارتی دیموكراتی 
كوردســتان و یەكێتی نیشــتیمانی كوردستان 
لــە شــاری ســلێمانی كۆببنــەوە. ئەندامێكی 
سەركردایەتی یەكێتی نێوەڕۆكی كۆبوونەوەكە 
ئاشــكرا دەكات كە شــاندی پارتی بۆچوون و 
ســەرنجی خۆیان لەبارەی ئەو نەخشەڕێگایەی 
پێشــتر لە هەولێــر پێیاندرابــوو، دێننەوە بۆ 

یەكێتی.
یەكێتــی  ســەركردایەتی  ئەندامــەی  ئــەو 
دەڵێــت، حیزبەكەی بــە خوێندنــەوەی چوار 

ســاڵی داهاتــوو بڕیــاری داوە ئــەو نەخشــە 
رێگایــە بــۆ رێككەوتنێكی نوێ ئامــادە بكات 
لەگــەڵ پارتی "دەبــێ مامەڵەیەكــی هاوبەش 
لەگــەڵ پــرس و پەیوەندییــە دەرەكییــەكان 

بكرێــت، مامەڵەیەكی هاوبەش لەگەڵ بەغدا و 
ناوچە كوردستانییەكان بكرێ، هەماهەنگی لە 
پەرلەمانی كوردســتان دروستبكرێ، سندوقی 
داهاتــە نەوتییــەكان دابمەزرێنرێ، دادگایەكی 

بــاڵا بــۆ یەكلاكردنــەوەی كێشــە سیاســی و 
ئیدارییەكان دروستبكرێ".

فەرید ئەسەســەرد، ئەندامی سەركردایەتی 
یەكێتیش دەڵێ هیچ بەرەوپێشــچوونێك بەدی 

نەهاتووە بۆ ئەوەی بچینە نێو وردەكارییەكانی 
پێكهێنانــی حكومەتەوە "ناكۆكــی گەورەمان 
لەسەر بەرنامەی هاوبەشە بۆ 4 ساڵی داهاتوو 
كە چــۆن هەرێمی كوردســتان بەڕێوەببەین و 
پەیوەندییەكان لەگەڵ بەغدا و وڵاتانی دراوسێ 

چۆن بن". 
هەروەهــا نــووری حەمــە عەلــی، ئەندامی 
كار  پارتــی  دەڵــێ  پارتــی،  ســەركردایەتی 
لەسەر ئەوە دەكات یەكێتی وەك هاوبەشێكی 
بــكات  حكومــەت  بەشــداریی  راســتەقینە 
:"ئــەو رێككەوتنــەی ئێمــە لەگــەڵ یەكێتــی 
دەیكەین، دەبێ گۆڕانیشــی تێدابێت و بەپێی 
بەرژەوەنــدی خەڵكــی هەرێمی كوردســتان و 
ناوچە كوردســتانییەكان بنووســرێتەوە، ئێمە 
رێككەوتنــی لەو شــێوەیە بەگرنــگ دەزانین، 
بەڵام حەتمەن پارتیش دید و ســەرنجی خۆی 

هەیە بۆ رێككەوتنەكە".

رووداو – سلێمانی

نیشــتیمانی  جڤاتــی  ئەندامێكــی 
بزووتنــەوەی گــۆڕان ئاشــكرای دەكات كە 
لە دانوســتاندنەكانیان لەگەڵ پارتی داوای 
پۆســتیان لە نێــو ئەنجوومەنی ئاسایشــی 
هەرێمــی كوردســتان كــردووە. ئەندامێكی 
ســەركردایەتیی پارتیش دەڵێت كێشــەیان 
لەگــەڵ پێدانــی پۆســت بــە گــۆڕان لــە 

ئەنجوومەنی ئاسایشدا نابێ.
لێژنــەی  دوو  گــۆڕان  بزووتنــەوەی 

پێكهێناوە، یەكێكیان تایبەتە بە كارنامەی 
حكومــەت و ئەوەی دیكەشــیان تایبەتە بە 
دەستنیشانكردنی ئەو پۆستانەی كە گۆڕان 

لە كابینەی نوێدا وەری دەگرێ.
نیشــتمانی  جڤاتــی  ئەندامــەی  ئــەو 
بزووتنەوەی گۆڕان كە بــە لەبەرچاوگرتنی 
رەوتــی  و  دۆخەكــە  هەســتیاریی 
نــاوی  نەیویســت  دانوســتاندنەكان 
بڵاوبكرێتەوە، لەبارەی شاندی پەیوەست بە 
پۆستەكانەوە كە پێكهاتوون لە هەریەك لە 
ئــاراس وەلــی و دانــا عەبدولكەریم و عەلی 

حەمەساڵح، دەڵێ: "ئەوان پێشتر رووپێوی 
هەموو پۆستە گەورە و بچووكەكانی هەرێمی 
كوردســتانیان كردووە. 12%ی پۆستەكانی 
هــەر وەزارەتێك لە بەڕێوەبەری گشــتی و 
بەشــەكان،  بەرپرســی  بەڕێوەبــەرەكان و 
هەرێمــی  ســەرۆكایەتی  لەنێــو  هەروەهــا 
پۆســتەكان  12%ی  داوای  كوردســتانیش 

كراوە". 
هەروەهــا ئاشــكرای كــرد "بزووتنەوەی 
گــۆڕان داوای كــردووە لەنێــو ئەنجوومەنی 
ئاسایشــی هەرێمی كوردســتان، پۆستێكی 

پێبدرێت كە لە پلەی سێیەمی پۆستەكانی 
نێــو ئەنجوومەنەكەدا بێت، هەروەها لە نێو 
وەزارەتی ناوخۆ و پێشــمەرگەش پۆســتی 
بەڕێوەبەری گشتی بێت. بەشداریمان لەنێو 
ئەو دوو وەزارەتە و ئەنجوومەنی ئاســایش 
هێڵی ســووری گفتوگۆكانمانە لەگەڵ ســێ 
وەزارەتی خزمەتگوزاری و پۆستێكی باڵا".

پارتــی  ســەركردایەتی  ئەندامێكــی 
دیموكراتی كوردســتان كە داوای كرد ناوی 
بزووتنــەوەی  داخــوازی  بڵاونەكرێتــەوە، 
گۆڕانــی بــە قــورس نەزانــی بــۆ ئــەوەی 

لەنێــو ئەنجوومەنــی ئاســایش پۆســتیان 
پێبدرێ :"بەڵام ئەوە پەیوەســتە بە رەوتی 
گفتوگــۆكان و بەركەوتــەی هەڵبژاردنەوە و 
پارتی هێڵی سووری لەسەر شتەكان نییە".

گۆڕان داوای پۆست لە نێو ئەنجوومەنی ئاسایش دەكات
ژمارەیەكی زۆر سیڤی پێشكەش كراون

رووداو – هەولێر

حەســەن عەلەوی، بیرمەنــدی عێراقی 
ســاڵح،  بەرهــەم  ئــەدای  لــە  رەخنــە 
ســەرۆككۆماری عێراق دەگــرێ و دەڵێت 
"بەداخــەوە ئــەو چەند مانگــەی رابردوو 
كە بەرهەم ســاڵح ســەرۆكایەتی كۆماری 
عێراقــی بەڕێوەبــردووە، بریتــی بووە لە 
ژمارەیــەك نائومێدی، هێشــتا بڕوا ناكات 

كە سەرۆككۆمارە".
حەســەن عەلەوی 83 ساڵ، كە ئێستا 

لە هەولێری پایتەختی هەرێمی كوردستان 
نیشــتەجێیە، لە هەڤپەیڤینێكدا لە بارەی 
ســەروەری عێــراق و هاتنــە نهێنییەكەی 
ویلایەتــە  ســەرۆكی  ترەمــپ،  دۆناڵــد 
عێــراق  بــۆ  ئەمریــكا  یەكگرتووەكانــی 
دەڵێت "ترەمپ رێز لە ســەروەریی عێراق 
ناگرێت، چونكە نیشانەی پرسیاری لەسەر 
ســەركردەكانی عێــراق هەیــە". هەروەها 
لەبارەی هەڵوێستی سەرۆككۆماری عێراق 
لەوبارەیــەوە گوتی :"بەرهەم ســاڵح هیچ 
هەنگاوێكــی گرنگــی نەناوە ســوودی بۆ 

ســەروەریی عێراق هەبێت. یان هەنگاوێك 
ببێتــە مایــەی رێزگرتــن لە ســەروەریی 

عێراق".
حەســەن عەلــەوی وەســفی بەرهــەم 
ســاڵحی كــرد كــە لە مــاوەی رابــردوودا 
ســەردانی كــردووە و پاراســتوویەتی و 
ماڵەكەی بــۆ وەرگرتووەتەوە كە یەكێتی 
لــە بەغــدا دوای ســاڵی2003 دەســتیان 
بەســەرداگرتبوو، بــەڵام رەخنــەی زۆری 
لێدەگرێت لەبارەی ئەركی سەرۆككۆماری، 
تەنانەت گوتی "زێدەڕۆیی كرد لە سەردانی 

وڵاتــان و پەیامــی بــۆ ناردن بــەوەی كە 
دەیەوێــت ســەردانیان بــكات، یەكێك لە 
دەوڵەتــەكان پێیانگوتم ئێمــە ئامادەنین 

پێشوازی لێبكەین".
حەســەن عەلەوی نزیكی لە ئێران پێ 
باشــترە وەك لە ئەمریــكا، چونكە بڕوای 
وایە "ئەگەر ئێران نەبووایە، تاوەكو ئێستا 
پێنج تا شــەش شــەڕی نێوخۆیی شــیعە 
و شــیعە روویاندابــوو". هەروەهــا دەڵێت 
:"ئێــران تاكــە زامنە بۆ ســەرهەڵنەدانی 

شەڕی نێوان شیعە و شیعە".

بەرهەم ساڵح بڕوا ناكات بووەتە 
سەرۆككۆمار

بیرمەندێكی عێراقی:

وێنەی ژن و 
منداڵێكی كورد 

ئیتاڵییەكانی گریاند

قۆرخكارانی غاز لە هەولێر دەستگیركرانراپۆرتە هەواڵ
رووداو -هەولێر

نەبەز عەبدولحەمید، قائیمقامی ناوەندی هەولێر رایگەیاند، دوای بەدواداچوونیان بۆ هۆكاری گرانبوونی نرخی غاز بۆیان دەركەوتووە "غازی زۆر لە كۆگای بازرگانەكان 
هەبووە"، بۆیە چەند كەســێكیان لەســەر گرانكردنی غاز دەســتگیركردوون. لە كاتی بەشــداریكردنی لە بەرنامەی مژاری رادیۆی رووداو، نەبەز عەبدولحەمید گوتی:"بە 

سەرپەرشتی راستەوخۆی پارێزگاری هەولێر دەست بە بەدواداچوون بۆ هۆكاری گرانبوونی غاز كراوە، چەند كەسێكیان بەهۆی قۆرخكردنی غازەوە دەستگیركردووە. هەروەها 
چەند شوێنێكی فرۆشتنی غاز داخراون". گوتیشی "داوامان لە سەرجەم قەزا و ناحییەكان كردووە بە وردی چاودێری نرخی ‌غاز بكەن، ئەگەر لە نرخی دیاریكراوی خۆی زیاتر 

فرۆشرا، دەبێ دەستبەجێ فرۆشیارەكە دەستگیربكرێت".

شكار ئەحمەد
رووداو - هەولێر

بەبڕیــاری وەزارەتی پــەروەردە، ماوەی دوو 
ساڵە دوو قوتابخانەی حكومی لە هەولێر، كرێی 
خوێندن لە قوتابییەكانیان وەردەگرن. خوێندن 
لە هەمــوو قوتابخانــە حكومییەكانی هەرێمی 
كوردســتان بێ بەرامبەرە، بەڵام قوتابییەكانی 
ئەم دوو قوتابخانەیە دەبێت ســاڵانە ملیۆنێك 

دینار وەك كرێی خوێندن بدەن.
هــەردوو قوتابخانــەی هەولێــری ئینگلیزی 
بەهرەداران و رۆزاكی ئێواران لە هەولێر، ماوەی 
دوو ســاڵە دەوامــی ئێوارانیــان كردووەتەوە و 
ســاڵانە ملیۆنێك دینــار وەك كرێــی خوێندن 
لــە هــەر قوتابییــەك وەردەگــرن، یەكێك لە 
قوتابییەكانــی قوتابخانەی هەولێری ئینگلیزی 

بەهرەداران بە )رووداو(ی راگەیاند: "هەرچەندە 
قوتابخانەكە ئەهلی نییە، بەڵام ساڵانە ملیۆنێك 
دینار لە قوتابیان وەردەگرن، پارەكە بە قیست 
دەدرێت، لە سەرەتای خوێندن 500 هەزار دینار 

و نیوەكەی دیكەشی دواتر دەدەین".
ئەو دوو قوتابخانەیە دەوامی بەیانیانیشیان 
هەیــە كە خوێنــدن تێیدا بێ بەرامبــەرە، ئەو 
قوتابییــە دەڵــێ: "ئــەوەی ســەیرە ئەوەیــە 
مامۆســتاكان هەمــان مامۆســتان، باڵەخانەی 
قوتابخانەكە هەمان قوتابخانەیە، بەڵام یەكێكیان 
بە پارە و ئەوەی دیكەیان بێ بەرامبەرە، ئەمەش 
جۆرێكی دیكەیە لە بازرگانی و بەدەســتهێنانی 

پارە لەلایەن چەند كەسێكەوە".
بەنــاوی  قوتابییــە،  ئــەو  بەگوتــەی 
جۆراوجــۆرەوە پــارەی دیكەش لــە قوتابیان 
وەردەگیرێــت، ئەو گوتی: "پاس و تاكســی بۆ 

هاتوچۆی قوتابییەكان لەلایەن كۆمپانیایەكەوە 
دابینكــراوە، من مانگانــە 80 هەزار دینار وەك 
كرێی هاتوچۆ دەدەم، هەندێك قوتابی زۆر لەوە 

زیاتریش دەدەن".
بڕیارەكــەی وەزارەتــی پــەروەردە لەبارەی 
خوێندنی ئێواران هەر لە سەرەتاوە رووبەڕووی 
كێشــە بووەوە، ئەو قوتابییە دەڵێت: "بەهۆی 
ئــەو ناڕەزایەتیانەی لەســەر بڕیارەكە هەبوو، 
ویستیان پاشــگەز ببنەوە و نەیكەنەوە، بەڵام 
ژمارەیەكــی زۆر قوتابــی خۆیــان ناونــووس 
كردبوو، پارەشیان دابوو، بۆیە بەردەوام بوون".
بەڕێوەبەری یەكێك لەو قوتابخانانە پێیوایە 
بڕیارەكــە جێبەجێ ناكرێــت و قۆناغ بە قۆناغ 
بەرەو داخستنی ئەو قوتابخانانە دەچن، مامۆستا 
شــیرین عەبدولحەمیــد ئەحمــەد، بەڕێوەبەری 
قوتابخانــەی رۆزاكــی نموونەیی لــە هەولێر بە 

)رووداو(ی گوت: "كردنەوەی خوێندنی ئێواران 
بــە بڕیاری وەزارەت بووە، هۆكاری بڕیارەكەش 
لەبەر بەرژەوەندی گشتی بوو، بەڵام دیارە دوای 
كردنەوەیان، ناڕەزایەتی هەبووە، بۆیە ویستیان 
دایانبخەن، بەڵام قوتابییەكی زۆر وەرگیرابوون، 
بۆیــە نەیاندەزانی چی لــە قوتابییەكان بكەن، 
بیریان لەوە كردەوە بە چەند ســاڵێك كۆتایی 
پێبهێنن، ئەمســاڵ لە قۆناغی حەوت نەماوە، 
ســاڵی داهاتوو، قۆناغی هەشت نامێنێت، واتە 
چــوار ســاڵی دیكە هیچ قۆناغێــك نامێنێت و 

بەتەواوەتی دادەخرێت".
زۆربــەی قوتابییەكانی ئەو دوو قوتابخانەیە 
دەوڵەمەندەكانــن،  و  بەرپــرس  منداڵــی 
بەڕێوەبــەری قوتابخانــەی رۆزاكــی نموونەیی 
دەڵێــت: "قوتابخانەكان حكومین نەك ئەهلی، 
بەڵام پارە وەك كرێی خوێندن لە قوتابییەكان 

وەردەگیرێــت، وەكو ئەوە وایە دەوامی دووەمی 
ئەو قوتابخانانە بێــت، لە قوتابخانەكەی ئێمە 
120 قوتابی دەخوێنن و ساڵانە بە چوار قیست 
كرێــی خوێندنیــان لێوەردەگرین كــە بڕەكەی 
ملیۆنێــك دینارە بــۆ هەر قوتابییــەك، بەڵام 
نزیكەی 20 قوتابی لەوانە كە منداڵی پێشمەرگە 
و شەهیدن، یان منداڵی خێزانێكی هەژارن، هیچ 

پارەیەكمان لێوەرنەگرتوون".
ســەبارەت بــە داهاتی ســاڵانەی ئــەو دوو 
قوتابخانەیە كە نزیكەی 500 ملیۆن دینار وەك 
كرێی خوێندن لە قوتابیان وەردەگرن، مامۆستا 
شــیرین عەبدولحەمید رایگەیانــد: "ئەو پارەیە 
لە پێدانی كرێی وانەگوتنەوەی مامۆســتاكان، 
نەهێشــتنی  و  قوتابخانــە  نۆژەنكردنــەوەی 
و  مــن  كەموكوڕییەكانــی خەرجدەكرێتــەوە، 
پەروەردەش نەمانتوانیوە ســوود لــەو پارەیە 

وەربگرین بۆ خۆمان، چونكە قوتابیمان كەمە".
كادیرێكی یەكێتی قوتابیانی كوردستان كە 
وەك خــۆی دەڵێت بەوردی ئاگاداری كاروباری 
قوتابخانەكانە، بە )رووداو(ی گوت: "بە هەردوو 
قوتابخانەكە نزیكــەی 500 ملیۆن دینار تەنیا 
بۆ كرێی خوێندن لــە قوتابییەكان وەردەگرن، 
دەڵێن بۆ نۆژەنكردنــەوەی دوو قوتابخانەكە و 
مامۆستاكانیان خەرجدەكرێت، بەڵام پارەكە زۆر 
لەوە زیاترە. مامۆســتا هەیە مانگانە ملیۆنێك 
دینــار وەردەگرێت، مامۆســتاش هەیە نیوەی 
ئەوەی پێدەدرێت، لەكاتێكدا وەكو یەكدی وانە 

دەڵێنەوە".
)رووداو( پەیوەندی بە چەند بەرپرســێكی 
وەزارەتی پــەروەردەوە كرد، بەڵام هەریەكەیان 
بە بیانووی ئەوەی كــە پەیوەندی بە ئەوانەوە 

نییە یان ئاگادارنین، وەڵامیان نەدایەوە.

دوو ساڵە قوتابی وەردەگرن

دوو قوتابخانەی حكومی ساڵانە 500 ملیۆن دینار 
لە قوتابیان وەردەگرن

شكار ئەحمەد
رووداو - هەولێر

قوتابیان و شــوفێری پاسەكانی ئامادەیی )ش(
ی كچان لــە هەولێر، بەڕێوەبــەری قوتابخانەكەیان 
تۆمەتبــار دەكەن بەوەی لەپێناوی بەدەســتهێنانی 
قازانجی ماددی، هەوڵ بۆ لەكەداركردنی كەسایەتییان 
دەدات و چەند قوتابییەكی هانداوە بۆ ئەوەی دەنگۆ 
بڵاوبكەنەوە كە شــۆفێری ئەو پاسانەی هاتوچۆیان 
پێدەكــەن، گێچەڵی سێكســییان بــە قوتابییەكان 
كــردووە، وەزارەتــی پــەروەردەش لێكۆڵینــەوە لە 

كەیسەكە دەكات.
قوتابیانی ئامادەیــی )ش(ی كچان دەڵێن چەند 
قوتابییەك لەلایەن بەڕێوەبەرەكەیانەوە هاندراون بۆ 
ئەوەی تۆمەتی گێچەڵی سێكسی بخەنە پاڵ شۆفێری 
ئەو پاسانەی هاتوچۆ بە قوتابییەكان دەكەن، یەكێك 
لەو قوتابیانە بە )رووداو(ی گوت: "زیاتر لە مانگێك 
پێش ئێســتا بەڕێوەبەری قوتابخانەكــە هەوڵیدەدا 
رازیــم بــكات تاوەكو ئەو دەنگۆیــە بڵاوبكەمەوە كە 
شۆفێری پاســەكان گێچەڵی سێكسیمان پێدەكەن، 
بەڵام مــن رازی نەبووم، چونكە ئەوان چەند ســاڵە 
هاتوچۆمــان پێدەكەن نەك هەر ئــەو كارانە ناكەن، 
بەڵكو شوفێرەكان هەندێكجار لە باوك و برامان زیاتر 

ئاگایان لە ئێمەیە".
ئەو قوتابییە پێیوایە بەڕێوەبەرەكەیان مەرامێكی 
تایبەتی هەبووە و دەڵێ: "بەڕێوەبەرەكە دەیویســت 
مــن بكاتە قوربانی بەرژەوەندییەكانی خۆی، چونكە 
ئەو دەیویســت ئەو شۆفێرانە نەمێنن و لەبری ئەوە 
كۆمپانیایەك بهێنێ كە لەگەڵی رێككەوتبوو هاتوچۆ 
بە قوتابییەكان بكات و خۆشــی پشــكی هەبێ لەو 

پارەی لە ئێمەی وەردەگرن".
قوتابییەكــی دیكــە بــە داواكاری بەڕێوەبــەری 
قوتابخانەكەی رازی بووە، بەڵام ئێســتا پەشــیمانە 
و دەڵــێ بەڕێوەبەرەكــەم بەهەڵەیدا بــردم :"چەند 
رۆژێك پێش ئێســتا پەیامنێــری كەناڵێك هاتبووە 
قوتابخانەكەمان، من تاقیكردنەوەم هەبوو كە هاتمە 
دەرەوە، بەڕێوەبەرەكە پێیگوتم بڕۆ قسەیان بۆ بكە 
و بڵێ پاسەكان بۆ مەبەستی خراپ پەردەیان لێداوە، 
گوتی ئەگەر ئەو قســانە بكەی مــن دەرتدەچوێنم، 

نازانم چۆن قبوڵم كرد و قسەم كرد".
كچە قوتابییەكە كە ئێستا لەبەرامبەر هاوڕێكانیدا 
شەرمەزارە، گوتی: "بەڕێوەبەر ئەو هەڵەیەی پێكردم، 
ئێستا رووم نییە بچمەوە ناو ئەو پاسە و لەبەردەمی 
قوتابییەكان ناشیرین بووم، قوتابییەكان هەڕەشەم 
لێدەكەن و دەڵێن بەهۆی قســەكانی تۆوە لە ماڵەوە 
تووشــی كێشــە بوویــن. من هیچ هەڵســوكەوتێكی 

ناشیرینم لە شۆفێری پاسەكان نەبینیبوو".
شــوفێری پاســەكان دەڵێــن چەنــد جارێكــە 
بەڕێوەبەرەكــە داوای پارەمــان لێــدەكات، فوئــاد 
ئەحمەد، شوفێری یەكێك لە پاسەكان گوتی: "ئێمە 
19 شــوفێرین، چەند ساڵێكە هاتوچۆ بە قوتابیانی 
ئەم قوتابخانەیە دەكەین، سێ ساڵە كێشەمان لەگەڵ 
بەڕێوەبەرەكــە هەیە. ئەو داوای پــارەی لێكردین و 
گوتی سێ مامۆستای وانەبێژ دەهێنمە قوتابخانەكە و 
دەبێت ئێوە پارەكەیان بدەن، گوتمان پارە نادەین، 
ئێمــە بۆ خۆمــان كاردەكەیــن نەك خەڵــك، بەڵام 
ئــەو چوو بەڵێندەرێكی هێنا بــۆ ئەوەی هاتوچۆ بە 
قوتابییەكان بكەن، چونكــە كۆمپانیاكە لەبەرامبەر 
گواستنەوەی هەر قوتابییەك 5 بۆ 10 هەزار دیناری 

دەدەنێ".

شــۆفێرەكان چەند جارێــك لەلای پــەروەردەی 
هەولێر ســكاڵایان لە بەڕێوەبەرەكە كــردووە، فوئاد 
گوتی: "لە پەروەردەی ناوەند و پەروەردەی گشــتی 
سكاڵامان لەســەر كردووە، بەڵام كەس بەدەممانەوە 
نەهات، كە زانی ســكاڵامان لێكــردووە، كەناڵەكانی 
هێنا و چەند قوتابیەكیشــی تێگەیاندبوو بۆ ئەوەی 
بڵێن شــوفێرەكان گێچەڵی سێكسیمان پێدەكەن و 
پەردەیــان بە جامی پاســەكانەوە هەڵواســیوە، بۆ 
ئەوەی قســە بۆ شــوفێری پاســەكان هەڵبەستن و 

ناومان لەكەدار بكەن".
دوای ئــەو دەنگۆیــە، كەســوكاری بەشــێك لە 
قوتابییــەكان رێگری لە كچەكانیــان دەكەن بچنەوە 
قوتابخانە، یەكێك لەو قوتابیانە بە )رووداو(ی گوت: 
"كەمتر لە دوو مانگمان ماوە، بەڵام باوكم دەڵێ نابێ 
چیدیكــە بچیتەوە ئەو قوتابخانەیە و بخوێنی، حەق 

بە ماڵەوەش دەدەم، ئاخر چ ویژدانێك قبوڵی دەكات 
كــە ئەو بەڕێوەبەرە ئــەم بوختانەی بۆ كردین؟ ئەو 
ئابــڕووی 700 قوتابی بردووە، ئێســتا هاوڕێكانم بە 
تانەوە پێمدەڵێن سەنتەری مەساجەكە لەكوێیە؟!".

قوتابییەكە دەشــڵێ كە بەڕێوەبەرەكەی تۆمەتی 
بۆ هەڵبەستووە: "پێیگوتم ڤیدیۆم لەلایە تۆ چوویتە 
دەرەوە و كاری خراپــت كردووە، منیش باوكم بردە 
لای و پێمگوت ئەوە باوكم هێناوە، ڤیدیۆكە پیشانی 
من مەدە، بەڵكو پیشانی باوكمی بدە، بەڵام ئەو هیچ 

ڤیدیۆیەكی لا نەبوو".
بەڕێوەبــەری قوتابخانەكە لەگــەڵ رەتكردنەوەی 
ئەو قســانە، قوتابی و مامۆستاكانیش بە دەستێكی 
ئاژاوەگێڕ ناو دەبات. )مامۆســتا.ش(، بەڕێوەبەری 
قوتابخانەكــە بــە )رووداو(ی گــوت :"ئەو قوتابیانە 
دەســتەیەكی ئاژاوەگێڕ و تێكدەرن، دەســتی چەند 

مامۆستایەكیشــیان 
لە پشــتە، دەیانەوێت 
بارودۆخێكــی ناهەموار 
قوتابخانــە  لەنــاو 
بخوڵقێنــن، هیــچ دایك 
و باوكێــك پەیوەندی بە 
منــەوە نەكــردووە بڵێــت 
كچەكەم نانێرمــەوە، بۆیە 
ئەمە شتێكی دروستكراوە".

ئامادەییەكە  بەڕێوەبەری 
رەتیدەكاتــەوە لەگــەڵ هیــچ 
كۆمپانیایــەك رێككەوتبێت و 
دەڵــێ: "من هیچ كۆمپانیایەكم 
نەهێنــاوە، ئەنجوومەنی دایك و 
باوكان داوایــان كردووە و دەڵێن 

ئێمە دەمانەوێت كۆمپانیایەك بێت 
سەرپەرشتی ئەو پاسانە بكات".

ســەبارەت بــە تۆمەتباركردنــی 
شــۆفێری پاســەكانیش بە گێچەڵی 

سێكسی، ئەو بەڕێوەبەرە دەڵێ: "من هیچ قسەیەك 
لەسەر ئەوە ناكەم، من بە هیچ قوتابییەكم نەگوتووە 

ئەو قسانە بكەن".
وەزارەتــی پــەروەردە پێیوایــە ئــەوەی لەبارەی 
شــۆفێرەكانەوە دەگوترێ دوورە لە راســتی. سامان 
ســیوەیلی، گوتەبێــژی وەزارەتــی پــەروەردە بــە 
)رووداو(ی راگەیاند: "بەبینین و بیستنی ئەو قسانە 
تووشی شۆك بووم، ئەو بابەتە بەم شێوەیە نییە كە 
گێچەڵی سێكسی بە كچە قوتابییەكان كرابێت، ئێمە 

بەدواداچوونی تەواو بۆ بابەتەكە دەكەین".
سەرچاوەیەك لە وەزارەتی پەروەردەی حكومەتی 

هەرێمی كوردســتان لەبارەی ئــەو بەڕێوەبەرە بە 
)رووداو(ی گوت: "بەڕێوەبەری گشــتی پەروەردەی 
هەولێر راسپێردراوە بەدواداچوون بكا، قسەی قوتابی 
و مامۆســتا و شــوفێری پاســەكانیش وەرگیــراوە 
و رەتیدەكەنــەوە كــە شــتێكی وا روویدابێــت، ئەو 
بەڕێوەبــەرە لەپێنــاوی بەرژەوەنــدی خــۆی نــاوی 
شوفێری پاسەكان و قوتابییەكانی لەكەدار كردووە، 
تەنیــا لەبەرئــەوەی دەســتی لەگــەڵ كۆمپانیایەك 
تێكــەڵ كردووە بــۆ ئەوەی پارەیــان لێوەربگرێت و 
شــوفێری پاسەكان لەو قوتابخانەیە نەهێڵێت، بۆیە 
دوای تەواوبوونــی لێكۆڵینەوەكە، ســزای یاســایی 

بەڕێوەبەرەكە دەدرێت".

شكار ئەحمەد
رووداو – هەولێر

ئەو كچانەی لەبەردەم كافتریایەكی شاری 
هەولێــر بۆ راكێشــانی موشــتەری ســەمایان 
دەكــرد، دەڵێن بە زۆر ئــەو كارەیان پێكراوە 
و پێیانگوتــوون ئەگەر نەیكــەن دەردەكرێن. 
یەكێــك لــەو كچانــە دەڵــێ بژێــوی خۆی و 

باوكیشی لەسەر ئەو كارەیە.
هەفتــەی رابردوو گرتەیەكی ڤیدیۆیی تۆڕە 
كۆمەڵایەتییەكانی تەنی، لەو گرتەیەدا دوو كچ 
لەبەردەم كافتریایەك سەما دەكەن، بۆ ئەوەی 

سەرنجی موشتەری رابكێشن.
‌)ئە.ع(، تەمەن 20 ساڵ، خەڵكی بەغدایە 
و نزیكــەی 6 مانگە لە هەولێر نیشــتەجێیە، 
ئــەو یەكێكــە لــەو كچانــەی لــەو گرتەیەدا 
دەركەوتووە، دەڵێــت: "ماوەی دوو مانگە لە 

كافتریاكە لەگەڵ چەند هاوڕێیەكم كاردەكەین، 
شــەوانەش دەماننێرنــە پێــش كافتریاكە بۆ 

راكێشانی سەرنجی گەنجەكان".
 )ن.م( یەكێكــی دیكەیــە لەوانەی چەند 
مانگێكــە لــە كافتریاكــە كاردەكات، گوتی: 
"ئێمــە چــوار كچ بووین، ئافرەتێــك بە ناوی 
)ز( سەرپەرشــتی كافتریاكــەی دەكرد، زۆر 
تونــد بــوو لەگەڵمــان، زۆربــەی شــەوەكان 
دەیگــوت دەبێــت بچنــە دەرەوە بوەســتن و 
ســەرنجی گەنجەكان بۆ كافتریاكە رابكێشن، 
ئەگەرنــا دەرتاندەكــەم". )ن(ی تەمــەن 23 
ســاڵ، دەڵێت ناچــار بووە ئــەو كارە بكات، 
چونكە هاوژینەكەی ســێ ســاڵە تەڵاقی داوە 
"براكانم لە بەغدان و هیچ هاوكاریمان ناكەن، 
بۆیە لەگەڵ باوكم هاتینە هەولێر نیشــتەجێ 
بوویــن، من لەڕێگەی ئەو كارەوە بژێوی خۆم 
و باوكم دابین دەكەم، بەناچاری قبوڵم دەكرد 

بۆ ئەوەی دەرمنەكەن".
ئافرەتەكان خۆیــان دەڵێن رۆژانە كارێكی 
زۆر لــەو كافتریایانەدا دەكــەن، بەڵام بەپێی 
زۆری و كەمی موشتەرییەكان پارەیان پێدراوە 
)ن( دەڵێ: "رۆژانە كارێكی زۆرمان پێدەكەن، 
زیاتــر لــە 8 كاژێر خزمەتكردنی موشــتەری، 
وەســتان لەبــەردەم كافتریــا و راكێشــانی 
ســەرنجی گەنجان، لەگەڵ ئەوەش هەندێكجار 
گەنجــی ســەرخۆش و بێڕەوشــت گێچەڵمان 
پێدەكەن، رۆژانە بە 25 هەزار دینار و ئەگەر 
مشــتەری زۆرترمان هەبووایــە دەیانكردە 30 

یان 35 هەزار دینار".
)ه. ف( كــە خاوەنــی كافتریای )ن(ـــەو 
رۆژی 2019/1/16 بەڵێننامەی لەلای بنكەی 
پۆلیســی بەختیاری پڕكردووەتەوە، بێئاگایی 
خــۆی لــەو كارە دەربڕیــوە و گوتوویەتی من 
زۆر بەكەمی دەرفەتم هەبووە بێمە كافتریاكە، 

بەڵێنیشــی داوە ئەو كچانەی لە كافتریاكەی 
دەرەوەی  لــە  دیكــە  جارێكــی  كاردەكــەن 

كافتریاكە نەوەستن و سەما نەكەن.
رۆژی 2019/1/17 پۆلیســی شــارەوانیی 
نەبــەز  داخســت،  كافتریــای  دوو  هەولێــر 
عەبدولحەمیــد، قایمقامــی هەولێــر دەڵێــت: 
ڤیدیۆییەكــەی  گرتــە  بڵاوبوونــەوەی  "دوای 
كافتریاكە لە تــۆڕە كۆمەڵایەتییەكان، لەگەڵ 
كافتریایەكــی دیكە بەنــاوی )و( داخران كە 
هەمــان كاری ئەوانیان دەكرد، ســزای دارایی 
خاوەنی كافتریاكانیــش دەدەین، لێكۆڵینەوە 
لــە ئیقامــە و كارتــی تەندروســتی و زەمانی 
7 ئافرەت دەكەین كــە ئەو كارەیان كردووە، 
بەڵێننامــە بە هەموویــان پڕدەكەینــەوە كە 
دووبــارەی نەكەنەوە، ئەگەرنــا ئیقامەكانیان 
لێوەردەگیرێتەوە و بۆیان نییە جارێكی دیكە 

بێنەوە هەرێمی كوردستان".

وەزارەتی پەروەردە لێپرسینەوەی لەگەڵ دەكات

لە هەولێر كێشە دەكەوێتە نێوان قوتابیان و 
بەڕێوەبەری قوتابخانەیەك

قوتابییەك

بەڕێوەبەرەكەمان 
ئابڕووی 700 
قوتابی بردووە

ئەوانە چەند 
قوتابی و 
مامۆستایەكی 
تێكدەرن

بەڕێوەبەری قوتابخانەكە

كچەكانی كافتریاكەی هەولێر:

بە زۆر لەبەردەم كافتریاكە سەمایان پێكردین

رۆژانە 25 هەزار دیناریان وەرگرتووە

سەرۆكی پەرلەمان بۆ یەكێتی و جێگریش بۆ پارتیراپۆرت
رووداو - هەولێر

لیژنەی دانوستاندنكاری پارتی و یەكێتی دەیانەوێ لە قۆناخی یەكەمی دانوستاندنەكانیان سەرۆكایەتی پەرلەمانی كوردستان یەكلابكەنەوە. فرسەت سۆفی، ئەندامی لیژنەی 
دانوســتاندنكاری پارتی بە )رووداو(ی گوت "بەنیازین لە ماوەی كورتی داهاتوودا دانوســتاندنی چڕوپڕ دەســتپێبكەین و بچینە نێو وردەكارییەكان بۆ ئەوەی لە نزیكترین كاتدا 

كۆبوونەوەی پەرلەمان دەستپێبكات".دابەشكردنی پۆستەكانی دەستەی سەرۆكایەتیی پەرلەمان یەكلابووەتەوە؛ سەرۆكی پەرلەمان بۆ یەكێتی دەبێت، بەڵام لەنێوان رێواز فایەق و 
بێگەرد تاڵەبانی هێشتا بڕیاری كۆتایی نەدراوە. جێگری یەكەمی سەرۆكی پەرلەمان بۆ پارتی دەبێت و هێمن هەورامی پۆستەكە وەردەگرێت. جێگری دووەمی سەرۆكی پەرلەمانیش 

بۆ یەكێك لە پێكهاتەكانە و هێشتا لەنێوان توركمان و مەسیحییەكاندا یەكلانەبووەتەوە.

نەوزاد مەحموود
رووداو - سلێمانی

وردەكارییەكانی گفتوگۆی پێكهێنانی كابینەی 
نوێــی حكومەتــی هەرێمــی كوردســتان، بەلای 
بەرپرســانی بزووتنــەوەی گۆڕانەوە، وەك چنینی 
مافوورێــك وایە كە دەبێ نەخش و نیگاری زۆری 
تێدابێــت. هەر بۆیــە بە هەســتیارییەكی زۆرەوە 
چوونەتە نێو دانوستاندنەوە و وەك خۆیان دەڵێن 
نایانــەوێ هەڵەكانــی كابینــەی رابــردوو دووبارە 
بكەنەوە. ئەندامێكی جڤاتی نیشتمانی بزووتنەوەی 
گــۆڕان دەڵێ: "هەر لەبەر ئەوەیە ئەوانە خراونەتە 
نێو شاندی دانوستاندنی پۆستەكانەوە كە پێشتر 
رووپێوكردنی پۆستە گەورە و بچووكەكانی هەرێمی 

كوردستانیان كردووە".
كۆبوونــەوەی  دوای  راگەیێنــدراوەی  ئــەو 
رۆژی 15ی ئــەم مانگــە پارتی و گــۆڕان بڵاویان 
كردبووەوە، گوزارشــتی لە دانیشــتنێكی ئەرێنی 
و دوو دیــدی تــەواو نزیــك لەیەك دەكــرد. خاڵە 
هاوبەشــەكانی نێوانیــان وای لێكردبــوون، داوای 
پەلەكــردن لــە پێكهێنانی حكومەت بكــەن. دوو 
لیژنەیان دروستكرد بۆ ئەوەی كارنامەی حكومەت 
دابڕێژن و هەم پۆست و بەركەوتەی هەڵبژاردنیش 

یەكلابكەنەوە.
ئەندامێكــی جڤاتــی نیشــتمانی بزووتنەوەی 
گۆڕان، لەبارەی كاری لیژنەكانەوە دەڵێ: "لیژنەی 
كارنامــەی حكومەت باســی ئەو یاســا و پرۆژانە 
دەكــەن كە دەبێــت لە ماوەی ئەو چوار ســاڵەدا 
حكومەت و پەرلەمان یەكلایی بكەنەوە و كاتیشیان 
بۆ دابنرێ، وەك نووسینەوەی دەستووری هەرێمی 
كوردســتان، سندوقی داهاتە نەوتییەكان، یاسای 
ســەرۆكایەتی هەرێمی كوردســتان و چاكسازی، 
گــۆڕان داوای هەمــوو ئەو یاســایانەی كــردووە و 
پارتیش دەڵێن ئێمەش هەروا، بەڵام گرنگە كاتیان 

بۆ دابنرێ".
ئەو ئەندامەی جڤاتی نیشــتمانی بزووتنەوەی 
گــۆڕان كــە بــە لەبەرچاوگرتنــی هەســتیاریی 
دۆخەكــە و رەوتــی دانوســتاندنەكان نەیویســت 
ناوی بڵاوبكرێتەوە، لەبارەی شاندی پەیوەست بە 
پۆستەكانەوە كە پێكهاتوون لە هەریەك لە ئاراس 
وەلــی و دانــا عەبدولكەریم و عەلی حەمەســاڵح، 
دەڵــێ: "ئەوان پێشــتر رووپێوی هەموو پۆســتە 

گــەورە و بچووكەكانــی هەرێمــی كوردســتانیان 
كــردووە و دەزانن لە نێو هــەر وەزارەتێكدا چەند 
پۆست هەیە، بۆیە ئەو رووپێوییەیان داوەتە پارتی 
و خواســتی گۆڕانیشــیان پێگەیانــدوون، 12%ی 
پۆستەكانی هەر وەزارەتێك لە بەڕێوەبەری گشتی 
و بەڕێوەبەرەكان و بەرپرسی بەشەكان، هەروەها 
لەنێو ســەرۆكایەتی هەرێمی كوردستانیش داوای 

12%ی پۆستەكان كراوە". 
بزووتنــەوەی گۆڕان لەو كابینەیــە 4 وەزارەت 
و دەســتەیەك و بریكارێكی وەزیری بەدەســتەوە 
بوو. بەڵام وەك ئەو ئەندامەی جڤاتی نیشــتمانی 
بزووتنەوەی گۆڕان باســی دەكات، بزووتنەوەكەی 
لە كابینەی نوێدا بۆ یەكەمجار دەست بۆ پرسێكی 
تەواو هەســتیار دەبــات و داوای كــردووە "لەنێو 
ئەنجوومەنــی ئاسایشــی هەرێمــی كوردســتان، 
پۆســتێكی پێبدرێــت كــە لــە پلــەی ســێیەمی 
پۆســتەكانی نێو ئەنجوومەنەكەدا بێت، هەروەها 
لە نێو وەزارەتی ناوخۆ و پێشــمەرگەش پۆســتی 
بەڕێوەبەری گشــتی بێت. بەشداریمان لەنێو ئەو 
دوو وەزارەتــە و ئەنجوومەنــی ئاســایش هێڵــی 
ســووری گفتوگۆكانمانــە لەگەڵ ســێ وەزارەتی 

خزمەتگوزاری و پۆستێكی باڵا".
بەرپرســانی  لــە  بەشــێك  قســەی  بەپێــی 
بزووتنــەوەی گــۆڕان، ئەگــەری بەهێــز ئەوەیــە 
شــاندی گۆڕان رۆژی سێشــمەممە لەگەڵ شاندی 
پارتــی كۆببنەوە. كۆبوونەوەكانــی گۆڕان لەگەڵ 

پارتی، هاوتەریبە لەگەڵ ئەو دانوستاندنەی لیژنە 
پێكهێنراوەكانــی نێوان پارتــی و یەكێتی، بڕیارە 

هەفتانە سێ بۆ چوار جار كۆببنەوە.
 بەپێــی زانیارییەكانــی )رووداو( بزووتنەوەی 
گــۆڕان بڕیاریــداوە هەندێك لەو پۆســتانەی لەم 
كابینەیە وەریدەگرێ، بەپێی سیڤی بەربژێریان بۆ 

دیاری بكات. 
نەسرەدین مەحموود، ئەندامی جڤاتی نیشتمانی 
بزووتنەوەكــە دەڵێــت: "ژمارەیەكــی زۆر ســیڤی 
رەوانە كراون و بۆ هەر پۆستێك بەپێی پسپۆڕی 
و شــارەزایی، ســیڤی زۆر بە گۆڕان گەیشــتووە، 
چونكە بزووتنەوەی گۆڕان بڕیاریداوە بەپێی سیڤی 
كەسەكان بپاڵێوێ و بڕیاری كۆتاییش لای جڤاتی 

نیشتمانی دەبێت".
هەرچەندە پێشوەختە لەنێو بازنە و مەكۆكانی 
بزووتنەوەكەدا كەوتن و كورتهێنان پێشــبینیكراو 
بوو، بەڵام ئەنجامەكانی هەڵبژاردنی 30ی ئەیلوولی 
ساڵی رابردوو، شۆكێكی قورس بوو. چونكە نیوەی 
كورسییەكانی پەرلەمانیان لەدەستدا و بوونە هێزی 
ســێیەم لە هەرێمی كوردستان. ئەوەش بە مانای 
ئــەوە بوو، لە كابینــەی نوێی حكومەتی هەرێمی 
كوردســتاندا داوای 12%ی پۆســتەكان بكــەن و 
سەرۆكایەتی پەرلەمانی كوردستان لەدەستبدەن. 
هێمــن شــێخانی، ئەندامی جڤاتی نیشــتمانی 
بزووتنەوەكــە دەڵــێ، هەڵســوڕاوان و ئەندامانی 
و  پڕدەكەنــەوە  ســیڤی  گــۆڕان  بزووتنــەوەی 
پێشكەشی دەكەن بۆ ئەوەی لەو پۆستانەی دەبنە 
بەركەوتەی گۆڕان بەشــداری بكەن "راســتە سڤی 

لە هەموو كــەس وەردەگیرێ، بەڵام دەبێ بزانرێ 
باكگراونــدی چییــە و پســپۆڕی چۆنــە و چەندە 
خزمەتی پێدەكرێ، دواتر جڤاتی نیشتمانی بڕیار 
لە بەربژێرەكان دەدات نەك شاندی دانوستاندكار".
وەك هێمــن شــێخانی دەڵێت، راســتە پارتی 
رەچــاوی هەندێك داواكاری یەكێتی دەكات، بەڵام 
رەنگــە دواتر وەزارەت و بەڕێوەبەرە گشــتییەكان 
بەپێی خاڵبەندی دابەشــبكرێن، بەو پێیە پارتی 
خاوەنی 57 خاڵ و یەكێتی 27 خاڵ و بزووتنەوەی 
گــۆڕان خاوەنــی 16 خاڵــە. ســەرۆكی هەرێمی 
كوردســتان 6 خاڵە و سەرۆكی حكومەت 5 خاڵ 
و جێگری ســەرۆكی حكومەت و جێگری سەرۆكی 
هەرێم 4 خاڵ و وەزارەتە ســیادییەكان 3 خاڵ و 
وەزارەتە خزمەتگوارییەكان 2 خاڵن "بزووتنەوەی 
گــۆڕان داوای 3 وەزارەتی خزمەتگوزاری دەكات، 
چونكــە لەڕێــی وەزارەتــە خزمەتگوزارییەكانەوە 
باشــتر دەتوانــێ لە كێشــەی خەڵــك تێبگات و 
خزمــەت بــكات، بەڵام بــە دڵنیاییەوە، شــاندی 
دانوستاندنكاری گۆڕان بەبێ بەدەستهێنانی بەڵێنی 
جێگــری ســەرۆكی حكومەت، ئەســتەمە بتوانن 

بڕیاری بەشداری بدەن".
هێمــن شــێخانی هــۆكاری پێداگیری لەســەر 
وەرگرتنی پۆســتی جێگری ســەرۆكی حكومەت 
رووندەكاتــەوە و دەڵێ :"گۆڕان بەبێ پۆســتێكی 
باڵا كە پشتیوانی تیمە وەزارییەكەی بكات، ئاسان 
نییە لەناو حكومەتدا كاری خۆی بە باشی بكات، 
ئەو پۆســتە دەتوانێ ببێتە پاڵپشــتێكی باش بۆ 

تیمە وەزارییەكەی".
ئەندامێكی ســەركردایەتی پارتــی دیموكراتی 
كوردســتان كــە داوای كرد نــاوی بڵاونەكرێتەوە، 
داخــوازی بزووتنەوەی گۆڕانی بــە قورس نەزانی 
بۆ ئەوەی لەنێو ئەنجوومەنی ئاســایش پۆستیان 
پێبــدرێ :"بــەڵام ئــەوە پەیوەســتە بــە رەوتی 
گفتوگــۆكان و بەركەوتەی هەڵبژاردنەوە و، پارتی 

هێڵی سووری لەسەر شتەكان نییە".
 گوتیشــی: "لەو كابینەیە بزووتنەوەی گۆڕان 

هەســتیارترین وەزارەتــی لابــووە كــە وەزارەتی 
پێشــمەرگەیە لەگەڵ بریــكاری وەزیــری ناوخۆ، 
بۆیە شــاندی دانوســتاندنكاری هەردوولا بە هەر 

ئەنجامێك بگەن، رێككەوتنی لەسەر دەكرێت".

نەوزاد مەحموود
رووداو - سلێمانی 

یەكێتی نیشــتمانی كوردســتان، گەرەنتی چوار 
ســاڵی ئارام دەبەســتێتەوە بە نەخشــەڕێگایەكەوە 
كە رادەســتی پارتی دیموكراتی كوردستانی كردووە 
بۆ ئــەوەی لەســەری رێكبكەون و بیكەنــە بنەمای 
بەشــداری لە حكومەت. هەرچەنــدە رێككەوتننامە 
پێشــنیازكراوەكەی یەكێتی ناوی "رێككەوتنی چوار 
ساڵە"ی لێنراوە، بەڵام بە ناوەڕۆك زیندووكردنەوەی 
رێككەوتنی ســتراتیژییە. ئەندامێكی سەركردایەتی 
یەكێتــی دەڵێ: "بەبێ ئەو رێككەوتننامەیە ناتوانین 
گەرەنتــی چوار ســاڵی ئارام بكەین بــۆ حكومەت. 
ئەندامێكــی ســەركردایەتی پارتــی، دیــدی پارتــی 
لەبــارەی ئەو داواكارییانەوە بە نەرێنی نازانێ "بەڵام 
پارتیــش بۆچوون و ســەرنجی خۆی هەیە لەســەر 

رێككەوتنەكە".
ئەندامێكــی ســەركردایەتی یەكێتــی نێوەڕۆكی 
كۆبوونەوەكــەی ئەمڕۆ دووشــەممەی نێــوان پارتی 
و یەكێتی لە ســلێمانی ئاشــكرا دەكات كە شــاندی 
پارتــی بۆچــوون و ســەرنجی خۆیان لەبــارەی ئەو 
نەخشــەڕێگایەی پێشــتر لــە هەولێــر پێیاندرابوو، 

دێننەوە بۆ یەكێتی.
ئــەو ئەندامەی ســەركردایەتی یەكێتــی دەڵێت، 
حیزبەكــەی بە خوێندنــەوەی چوار ســاڵی داهاتوو 
بڕیاری داوە ئەو نەخشە رێگایە بۆ رێككەوتنێكی نوێ 
ئامادە بكات لەگەڵ پارتی، چونكە :"یەكێتی دەزانێ 
هــەر ئەوەندەی حكومەت پێكهێنرا و ســەرۆكایەتی 
پەرلەمان دەستبەكاربوو، پارتی دیموكراتی كوردستان 
بەو پێیەی خاوەنی 45 كورســییە، پێویستی بەهیچ 
لایــەك نابێ و دەتوانێ هەموو ئەو پرۆژە یاســایانە 
تێپەڕێنێ كە گرنگن، هەروەها بەرنامەی پارتی وایە 
لە چوار ســاڵی داهاتوودا، ســەرۆكی حكومەت زۆر 
پەیوەست نابێ بە جێگرەكەیەوە، هەر بۆیە یەكێتی 
دەیــەوێ پێشــوەختە رێككەوتنێكی لەگــەڵ پارتی 

هەبێت".
ئــەو لەبــارەی رێككەوتنــە پێشــنیازكراوەكەوە 
زانیاری زۆرتری باسكرد و گوتی: "دەبێ مامەڵەیەكی 
هاوبــەش لەگەڵ پرس و پەیوەندییــە دەرەكییەكان 

بكرێــت، مامەڵەیەكی هاوبەش لەگەڵ بەغدا و ناوچە 
كوردســتانییەكان بكرێ، هەماهەنگی لە پەرلەمانی 
كوردستان دروستبكرێ، سندوقی داهاتە نەوتییەكان 
دابمەزرێنــرێ، دادگایەكــی باڵا بــۆ یەكلاكردنەوەی 

كێشە سیاسی و ئیدارییەكان دروستبكرێ".
ئەندامــی ســەركردایەتی  فەریــد ئەسەســەرد، 
یەكێتی، دەڵێ هیچ بەرەوپێشچوونێك بەدی نەهاتووە 
بــۆ ئەوەی بچینــە نێــو وردەكارییەكانی پێكهێنانی 
حكومەتــەوە، هەموو كۆبوونەوەكان بــۆ ئەوە بووە 
دیدی هاوبەش بدۆزینەوە "ناكۆكی گەورەمان لەسەر 
بەرنامــەی هاوبەشــە بۆ 4 ســاڵی داهاتوو كە چۆن 
هەرێمی كوردســتان بەڕێوەببەیــن و پەیوەندییەكان 

لەگەڵ بەغدا و وڵاتانی دراوسێ چۆن بن". 
گوتیشــی: "راستە پارتی بە ئێمەی گوتووە لاری 
نییە لەســەر ئــەوەی بەربژێری یەكێتــی پارێزگاری 
كەركــووك وەربگرێتەوە، بەڵام ئــەی وەزارەتی داد؟ 
بەبێ وەرگرتنی وەزارەتی داد، ئێمە ناتوانین لەگەڵ 
پارتــی رێكبكەویــن و ببینــە هاوپەیمــان، چونكە 
ئەگــەر لە نێو ئەنجوومەنی وەزیرانی عێراق نەتوانین 
كۆدەنگی دروســتبكەین، بێگومان لــە پەرلەمانیش 

ناتوانین".
پارتــی و یەكێتی، ســاڵی 2005 رێككەوتنێكی 
ســتراتیژییان واژۆ كــرد بــۆ بەڕێوەبردنــی هەرێمی 

كوردستان، بەڵام لەو ساڵانەی دواییدا ئەو رێككەوتنە 
كەوتــە بــەردەم لێشــاوێك لــە رەخنــە و گلەیی و 
بەشــێكی زۆر لــە بەرپرســانی یەكێتــی بــەردەوام 
ســەركۆنەیان دەكرد، تاوەكو دواتر بە جیابوونەوەی 
لیستەكانیان لە هەڵبژاردندا، سەرەتاكانی كۆتاییهاتنی 

رێككەوتنەكە دەركەوت.
بەپێــی زانیارییەكانی )رووداو( كاتێك شــاندی 
باڵای پارتی و یەكێتی لە هەولێر لە ماڵی نێچیرڤان 
بارزانــی كۆبوونەتــەوە، لە ســەرەتای كۆبوونەوەكە 
یەكێتــی رایانگەیانــدووە كە بەبــێ یەكلاكردنەوەی 
پرسی كەركووك ناتوانن باسی پێكهێنانی حكومەت 
بكەن. دواتر نێچیرڤان بارزانی، بە شــاندی یەكێتی 
گوتووە، ئەوان وەك پارتی كێشەیان نییە و دەكرێ 
پارێــزگاری كەركــووك بەربژێرێكــی یەكێتــی بێت: 
"بەڵام ئایا دەكرێ پارێزگارێكتان هەبێ لە بندەستی 
حەشدی شەعبی و هیچ بڕیارێكی پێ نەدرێت و كەس 

گوێی لێنەگرێ؟".
سرووشتی ئەو رێككەوتنە نوێیەی یەكێتی داوای 
دەكات، نزیكایەتی زۆری لەگەڵ ئەو پەنجا بەپەنجایە 
هەیــە كە هــەر لەســەرەتای هەوڵەكانی پێكهێنانی 

حكومەتەوە، بەرپرسانی پارتی رەتیانكردەوە. چونكە 
حكومەتی هەرێمی كوردســتان بــۆ هەر هەنگاوێكی 
كردەیــی و هەر جــۆرە مامەڵەیەك لەگــەڵ بەغدا و 
وڵاتانی دەوروبــەر، دەبێ رەزامەندی هەردوو حیزبی 
وەرگرتبــێ و ئەو پرۆژە یاســایانەش كــە پەرلەمان 
كاریان لەســەر دەكات، دەبێ پێشوەختە رێككەوتن 

یان دیدی هاوبەش دروستبكرێ لەسەریان.
نووری حەمە عەلی، ئەندامی سەركردایەتی پارتی، 
دەڵێ پارتی كار لەســەر ئــەوە دەكات یەكێتی وەك 
هاوبەشــێكی راستەقینە بەشــداریی حكومەت بكات 
:"ئــەو رێككەوتنەی ئێمە لەگــەڵ یەكێتی دەیكەین، 
دەبــێ گۆڕانیشــی تێدابێــت و بەپێــی بەرژەوەندی 
خەڵكی هەرێمی كوردستان و ناوچە كوردستانییەكان 
بنووسرێتەوە، ئێمە رێككەوتنی لەو شێوەیە بەگرنگ 
دەزانیــن، بــەڵام حەتمەن پارتیش دید و ســەرنجی 

خۆی هەیە بۆ رێككەوتنەكە".
ئەو بەرپرسەی پارتی دەزانێ كە رێككەوتنێك لە 
نێــوان ئەوان و یەكێتی دەتوانێ ئارامی و ئاســایش 
و هێمنی دروســتبكات و حكومەتیش پێویستی بەو 
جــۆرە رێككەوتنــە هەیە "بەڵام دەبێت حیســاب بۆ 

هاوبەشەكانی دیكەی نێو حكومەت بكرێت و هەروەها 
لــە داهاتــوودا پێیەوە پەیوەســت بین، نــەك وەك 
رێككەوتنی ستراتیژی نیوەی جێبەجێ بكرێ، چونكە 
رێككەوتنی ستراتیژیش وەك خۆی جێبەجێ نەكرا".

بــەڵام ئەندامێكــی دیكەی ســەركردایەتی پارتی 
كــە داوای كرد نــاوی بڵاونەكرێتەوە، لەبــارەی ئەو 
داواكارییانــەی یەكێتییەوە گوتــی: "رێككەوتن بەو 
شێوەیە نانووسرێتەوە، ناكرێ یەكێتی رێككەوتنێك 
ئامادە بكات و بیهێنێت و بە پارتی بڵێ ئیمزای بكە، 
رێككەوتــن ئەوەیە كە لەســەر خاڵەكانی رێبكەوی. 
ئێمە وەك پارتی ســەرنجمان لەسەر چەند خاڵێكی 

هەیە، بەڵام بەشێكیشیان پەسەندن".
رۆژی 2019/1/19 كۆســرەت رەســوڵ عەلــی، 
عومــەر فەتــاح، قــادر حەمەجــان و ئاســۆ مامەند 
لەســلێمانی لەگــەڵ مەڵبەنــدی كەركووكی یەكێتی 
باســی  كۆبوونەوەیــەدا،  لــەو  و  كۆبوونەتــەوە 
كۆبوونەوەی هاوبەشــی پارتی و یەكێتییان كردووە 
لەبــارەی كەركووكەوە و دیــدی پارتییان پێگوتوون 
لەبارەی چۆنێتی ئاساییكردنەوەی رەوشی كەركووك. 
بەپێی زانیارییەكانی بەشداربوویەكی كۆبوونەوەكە، 

بەرپرســانی باڵای یەكێتی گوتوویانە، هێشتا پارتی 
بــڕوای وایــە دەبێت رەوشــی كەركووك لــە رێگای 
بەغــدا و بەپێــی رێككەوتنێكی سیاســی ئاســایی 
بكرێتەوە نەك بە كۆبوونەوەی ئەنجوومەنی پارێزگای 
كەركووك :"ئەگەر پارتی و یەكێتی لە رێگای بەغداوە 
رێككەوتنێــك بكەن بۆ ئاســاییكردنەوەی رەوشــی 
كەركووك و هێزە سەربازییەكان بچنە دەرەوە، پارتی 
لاری نییە لەوەی پۆستی پارێزگاری كەركووك بدرێتە 

بەربژێرێكی یەكێتی".
 فەرید ئەسەســەرد، دەڵێ بە پارتیمان گوتووە، 
ناكرێ سیاسەتی پارتی بەرامبەر بە ئێران و سیاسەتی 
یەكێتی بەرامبەر بە توركیا، دوو سیاسەتی جیاواز و 
دژ بن "دەبێ یەك سیاسەت و بۆچوون پێرەو بكرێ 
بەرامبەر بە توركیا و ئێران، ئەو رێككەوتنەی ئێمەش 
داوامان كردووە بۆ چوار ســاڵ، رێگە لەو جیاوازییە 
دەگــرێ، هەروەها باســی دامەزراندنی ئەنجوومەنی 
فیدراڵمان كردووە لە بەغدا كە بڕیارە دروســتبكرێ، 

لەگەڵ هەڵبژاردنی ئەنجوومەنی پارێزگاكان". 
گوتیشــی: "ئەگــەر لەســەر كەركــووك و بەغدا 
رێكنەكەویــن، هــەم لــە هەڵبژاردنــی ئەنجوومەنی 
پارێــزگاكان لــە كەركــووك كــورد دەنگــی زۆری 
لەدەســتدەچێ و هەم كێشەكانی كەركووك و بەغدا 

دەتەقنەوە بەڕووی كابینەی نوێدا".

ئەمڕۆ لە سلێمانی كۆدەبنەوە

یەكێتی داوای رێككەوتنێكی چوار ساڵی 
لە پارتی دەكات

گۆڕان داوای پۆست لە نێو ئەنجوومەنی ئاسایش دەكات

دەبێ گۆڕانیش 
لەنێو رێككەوتنەكە 
بێ

بەبێ وەرگرتنی 
وەزارەتی دادی 
عێراق، ناتوانین لەگەڵ 
پارتی رێكبكەوین

ئەندامێكی سەركردایەتی پارتی

 پۆستمان لە 
ئەنجوومەنی 
ئاسایش، 
پێشمەرگە و ناوخۆ 
دەوێ

بەرپرسێكی بزووتنەوەی گۆڕان

ئامادەین لە 
ئەنجوومەنی 
ئاسایش پۆست 
بدەینە گۆڕان

بەرپرسێكی پارتی

ئەندامێكی سەركردایەتی یەكێتی

6
5

4
4

3
2

پۆست

سەرۆكی هەرێم

سەرۆكی حكومەت

جێگری سەرۆكی حكومەت

جێگری سەرۆكی هەرێم

وەزارەتی سیادی

وەزارەتی خزمەتگوزاری

دابەشكردنی پۆستەكان بەپێی خاڵ:

خاڵ

خاڵ

57
27
16

پارتی

یەكێتی

گۆڕان

ژمارەیەكی زۆر سیڤی پێشكەش كراون

ئەمریكا لە گرنگی پاراستنی كورد تێدەگات راپۆرت
رووداو -هەولێر

فلۆرێنس پارلی، وەزیری بەرگریی فەرەنسا رایگەیاند، راستە ئەمریكا بڕیاریداوە هێزە سەربازییەكەی لە سووریا بكشێنێتەوە، بەڵام لە گرنگی پاراستنی كورد تێدەگات. 
فلۆرێنس پارلی گوتی "ئەم پرسە لەبارەی پێویستی پاراستنی ئەوان )كورد( لەبەرچاوگیراوە" لەلایەن ئەمریكاوە. وەزیری بەرگریی فەرەنسا دەڵێت "كورد باشترین هاوبەشی 

هاوپەیمانان بوون" كە مەبەست لێی هاوپەیمانی نێودەوڵەتی دژی داعشە بە سەرۆكایەتیی ئەمریكا. رۆژی 19ی مانگی 12ی 2019 دۆناڵد ترەمپ، سەرۆكی ئەمریكا رایگەیاند 
هێزەكانی وڵاتەكەی لە سووریا دەكشێنێتەوە. بەڵام فەرەنسا بڕیاریداوە ئەمساڵیش لە سووریا بمێنێتەوە.

نەوزاد مەحموود
رووداو - سلێمانی

كۆبوونــەوەی  لــە  رابــردوو،  هەفتــەی 
هاوبەشــی شــاندی باڵای یەكێتی و پارتیدا لە 
هەولێــر، بەپێــی ئــەو زانیارییانــەی )رووداو( 
دەســتیكەوتوون، یەكێتــی گلەیــی ئەوەیــان 
لــە پارتــی كردبوو كــە بۆچی مامەڵــە لەگەڵ 
د.بەرهەم ســاڵح ناكەن وەك ســەرۆك كۆماری 
عێراق، بــەڵام پەرلەمانتارانی پارتی و یەكێتی 
لە بەغــدا پێیانوایە، ئەگــەر رێككەوتنی نێوان 
پارتی و یەكێتی سەركەوتوو بێت بۆ پێكهێنانی 
كابینەی نوێی حكومەتی هەرێمی كوردســتان، 
تیمەكانی بەغدا و كوردســتانی هەردوو حیزب، 
مامەڵەكردنیان لەگەڵ یەكتری ئاسایی دەبێتەوە.
بەختیار شاوەیس، ئەندامی فراكسیۆنی یەكێتی 
لــە پەرلەمانی عێراق، دەڵــێ دوای راگەیاندنی 
فەرمی ئەنجامی هەڵبژاردنی پەرلەمانی عێراق، 
تیمی پارتی و یەكێتی بەشێوەیەك گەڕانەوە بۆ 
بەغدا كە پەیوەندییەكانیان لەوپەڕی باشیدا بوو 
"تەنانەت قسە لەسەر ئەوە دەكرا چۆن پێكەوە 
كاری هاوبــەش بكــەن و هەماهەنگی لە نێوان 
فراكسیۆنە كوردستانییەكان دروستبكرێ، بەڵام 
ئەو رۆژەی پرۆسەی هەڵبژاردنی سەرۆك كۆمار 

بەڕێوەچوو، پەیوەندییەكان ئاڵۆز بوون".
پۆستی سەرۆككۆمار بووە هۆی ئاڵۆزبوونی 
پەیوەندییەكانــی پارتــی و یەكێتــی، بەختیار 

لەوێشــەوە  "هەردەبــێ  دەڵێــت:  شــاوەیس 
ئەویــش  بكرێنــەوە،  چــاك  پەیوەندییــەكان 
بەوەی پارتی مامەڵە لەگەڵ د.بەرهەم ســاڵح، 

سەرۆككۆماری عێراق بكات".
ســەرەتای مانگــی 10ی ســاڵی رابــردوو، 
بەرهەم ســاڵح سەردانی بارزانی كرد لە پیرمام 
و دوای كۆبوونەوەیەكــی بێئەنجــام گەڕایــەوە 
ســلێمانی. بەرهــەم ســاڵح، لەو دانیشــتنەدا 
داوای لــە بارزانــی كردبــوو، پشــتیوانی بكات 
بــۆ ئەوەی ببێتە ســەرۆككۆماری عێراق. بەڵام 
بارزانی، وێڕای دەربڕینی پشــتیوانی بۆ بەرهەم 
ساڵح، پێیڕاگەیاندبوو كە بەربژێری ئەو پۆستە 
دەبێت لەلایەن فراكســیۆنە كوردســتانییەكان 
لە ئەنجوومەنی نوێنەرانی عێراق دەستنیشــان 

بكرێ.
 دوای ئــەوەی یەكێتــی بــەو داواكارییــەی 
پارتی رازی نەبوو، پارتی كاندیدی خۆی بۆ ئەو 
پۆســتە دەستنیشان كرد كە د.فوئاد حوسێن، 
سەرۆكی پێشووی دیوانی سەرۆكایەتی هەرێمی 
كوردستان بوو. بۆیە یەكێتیش بەرهەم ساڵحیان 
وەك بەربژێــری خۆیان راگەیاند، تاوەكو بچێتە 
نێو پرۆسەی ركابەرێتی وەرگرتنی ئەو پۆستەوە، 
بەوەش پەیوەندییەكانی پارتی و یەكێتی كەوتە 

دۆخێكی خراپەوە.
دانا جــەزا، ئەندامی فراكســیۆنی پارتی لە 
پەرلەمانی عێراق، رەتیدەكاتەوە ئەوان كێشەیان 
لەگــەڵ خــودی بەرهەم ســاڵح هەبێــت "ئێمە 

كێشەمان لەگەڵ ئەو پرۆسەیە هەبوو كە یەكێتی 
گرتییەبەر بۆ ئەوەی ئەو بابەتە یەكلایی بكاتەوە 
و یەكڕیزی نێوان لایەنە سیاسییەكانی هەرێمی 
كوردســتانی تێكدا"، وەك ئــەو پەرلەمانتارەی 
پارتــی باســی دەكات، گلەییشــیان لە بەرهەم 
ســاڵح هەیــە كە چــووە نێــو ئــەو ركابەرییە 

"چــاوەڕوان دەكەین بەرهەم ســاڵح، ســەرۆك 
كۆمارێك بێت خزمەتی خەڵكی كوردستان بكات 
و رۆڵی هەبێت لە جێبەجێكردنی ماددەی 140 
، ئەگەر توانی بەو شــێوەیە سەركەوتوو بێت، 

بەوپەڕی تواناوە پشتیوانی دەكەین".
ئــەو پەرلەمانتــارەی پارتــی رەتیدەكاتەوە 

پارتی هێنــدە لە بەرهەم ســاڵح نیگەران بێت 
كە هێڵی ســووری لە بەردەمدا دانابێت و دەڵێ 
هەمیشــە لەنێو پارتی و سەركردایەتی پارتیدا 
رێزی هەبــووە، لەوكاتەی ســەرۆكی حكومەت 
بووە پشــتیوانی زۆری كــراوە "بێگومان ئەگەر 
پارتــی و یەكێتی رێكبكــەون و ناكۆكییەكانی 

نێوانیان چارەسەر بكەن، ئەوكات مامەڵەكردن 
لەگەڵ ئەویش ئاسایی دەبێتەوە".

رۆژی 2018/10/2 ســەرۆك كۆماری عێراق 
لەنێــو ئەنجوومەنــی نوێنەرانــەوە هەڵبژێردرا. 
بەربژێرە سەرەكییەكان پێكهاتبوون لە د.بەرهەم 
ســاڵح و د.فوئاد حوسێن. دواتر بەرهەم ساڵح 
بە بەدەســتهێنانی 219 دەنگی پەرلەمانتارانی 

عێراق، بووە سەرۆك كۆمار.
د.موســەننا ئەمیــن، ئەندامی فراكســیۆنی 
یەكگرتــووی ئیســامی لە پەرلەمانــی عێراق، 
پێیوایە ئەو رەوشــە ئاڵۆزەی بەرهەم ســاڵحی 
تێدا هەڵبژێردرا زۆری بەسەردا تێپەڕیوە و ئیدی 
"دەبێ پارتــی و یەكێتی كۆتایی بەو ناكۆكییە 
بێمانایــە بێنــن و د.بەرهــەم ســاڵحیش وەك 

سەرۆك كۆمار، مامەڵەی لەگەڵ بكرێ". 
لــە  )رووداو(  زانیارییانــەی  ئــەو  بەپێــی 
ســاڵح  بەرهــەم  لــە  نزیــك  ســەرچاوەیەكی 
دەســتیكەوتوون، د.بەرهــەم بــۆ خــۆی چەند 
جارێــك گوتوویەتی كە بــەو دۆخە نیگەرانە و 
دڵنیاشــە لەوەی ئاســایی دەبێتەوە "د.بەرهەم 
ئەوە بە شتێكی قورس و دژوار نابینێ و باوەڕی 
وایە لــە رۆژانی داهاتوودا ئاســایی دەبێتەوە". 
ئەو ســەرچاوەیە گوتیشــی "پارتــی و یەكێتی 
هەردەبێــت رێكبكەون و ئــەو رێككەوتنەش بۆ 
خۆی بابەتی ســاردی و ســڕی نێوان پارتی و 
بەرهەم ســاڵحیش چارەســەر دەكات و كۆتایی 

پێدێنێ".

 ئاساییبوونەوەی پەیوەندیی پارتی و 
بەرهەم ساڵح دەكەوێتە دوای پێكهێنانی حكومەت

هیوا جەمال
رووداو - هەولێر

لە ماڵەكــەی خــۆی لەگوندی 
ئیتاڵــی لــە پایتەختــی هەرێمی 
و  خــۆی  وێنــەی  كوردســتان، 
چەندین سەركردەی هەڵواسیوە، 
حوســێن،  ســەدام  لەوانــەش 
عێراق.  پێشــووتری  ســەرۆكی 
هێشــتا  عەلــەوی،  حەســەن 
وەسفی سەدام دەكات، بەیاننامەی 
11ی ئــاداری 1970 بە "راگەیاندنی 
دەوڵەتی كوردی" ناودەبات و دەڵێت: 
"ســەدام ئــەم كارەی كــرد"، تەنانەت 
دەڵێــت خۆم لەوێ بووم كە ســەدام بە 
مەلا مســتەفای گوت لەســەر 
ئیمزات  كاخەزی سپی 
بــۆ دەكەم و چیت 

دەوێت تێیدا بنووســە "بەڵام مەلا مســتەفا گوتی: 
بڕوام بە بەڵێنەكانت نییە".

تەمەنــی  بەهــاری   83 عەلــەوی  حەســەن 
تێپەڕاندووە، پرچێكی كەمێك درێژی هەیە، وەكخۆی 

دەڵێــت لە فەرمانبــەری تاپۆ دەچێــت، ئەگەرچی 
ماوەیەكە نەخۆشــی تەنگــی پێهەڵچنیــوە، بەڵام 
بەشێكی زۆر لە رووداوەكانی نیو سەدەی رابردووی 
بە باشی لەبیرە. عەلەوی، رەخنە لە بەرهەم ساڵح 
سەرۆككۆماری عێراق دەگرێت و دەڵێت: "بەداخەوە 
ئــەو چەنــد مانگــەی رابردوو كــە بەرهەم ســاڵح 
سەرۆكایەتی كۆماری عێراقی بەڕێوەبردووە، بریتی 
بووە لە ژمارەیەك نائومێدی، هێشتا بڕوا ناكات كە 

سەرۆككۆمارە".
 لەبــارەی ســەروەریی عێراق و هاتنــی دۆناڵد 
ترەمپ ســەرۆكی ولایەتە یەكگرتووەكانی ئەمریكا 
پرســیارم لێكرد كە سێ هەفتە لەمەوبەر سەردانی 
سەربازەكانی كرد لە ئەنبار، بە هەندێك هەڵچوونی 
دەروونییــەوە گوتــی :"ترەمپ رێز لە ســەروەریی 
عێراق ناگرێت، چونكە نیشــانەی پرسیاری لەسەر 
ســەركردەكانی عێراق هەیــە". هەروەهــا لەبارەی 
هەڵوێستی سەرۆككۆماری عێراق لەوبارەیەوە گوتی 
"بەرهــەم ســاڵح هیــچ هەنگاوێكی گرنگــی نەناوە 
سوودی بۆ سەروەریی عێراق هەبێت. یان هەنگاوێك 

ببێتە مایەی رێزگرتن لە سەروەریی عێراق".
لەگەڵ ئەوەدا وەسفی بەرهەم ساڵحی كرد كە لە 
ماوەی رابردوودا ســەردانی كردووە و پاراستوویەتی 
و ماڵەكەی بۆ وەرگرتووەتەوە كە یەكێتی لە بەغدا 
دوای ســاڵی 2003 دەســتیان بەســەرداگرتبوو، 
بــەڵام رەخنــەی زۆری لێدەگرێت لەبــارەی ئەركی 
ســەرۆككۆماری، تەنانەت گوتی "زێدەڕۆیی كرد لە 

ســەردانی وڵاتــان و پەیامــی بۆ نــاردن بەوەی كە 
دەیەوێت ســەردانیان بكات، یەكێك لە دەوڵەتەكان 

پێیانگوتم ئێمە ئامادەنین پێشوازی لێبكەین".
حەسەن عەلەوی كە بە حەسەن هەیكەلی عێراق 
نــاوزەد دەكرێــت )وەك ئاماژەیەك بــۆ محەممەد 
حەسەنەین هەیكەل كە رۆژنامەڤان و رۆشنبیرێكی 
بــەردەوام گۆچانێكــی  بــوو(،  گرنگــی میســری 
رەونەقداری رەنگ رەشــی بەدەســتەوەیە، لەدوای 
چاوپێكەوتنەكــە بــە منیشــی گوت كــە تەمەنەت 
هەڵكشــا گۆچانێكی وەك ئەوەی من بەدەســتەوە 
بگــرە، ئەو ئەوەندەی مەبەســتیەتی بۆچوونەكانی 
خــۆی بگەیەنێت، ئەوەندە مەبەســتی نییە رووداو 
بخوڵقێنێ، بــەڵام بە وردی لە هەمــوو رووداوەكان 
دەڕوانێــت، هەروەهــا پێیخۆشــە كەســێتییەكان 
هەڵسەنگێنێت. ئەو مەسعود بارزانی بە "كاریزمای 
كــورد" ناودەبــات و دەڵێت "كاریزمــای بنەماڵەیی 
هەیە لە مەلا مســتەفاوە وەریگرتووە. ئەو سەرۆكی 
دەوڵەتی كوردییە، دەوڵەتێكی بێدەنگ" مەبەستی 
لــە دەوڵەتــی بێدەنگ ئەوەبوو كــە ئەندام نییە لە 
ئەنجوومەنــی ئاســایش. بەڵام لەبــارەی نێچیرڤان 
بارزانییــەوە دەڵێــت "كاریزمــای بنەماڵەیی نییە، 
نێچیرڤــان بارزانی كاریزمای تایبەت بەخۆی هەیە، 
دەوڵەتمەدارییش بووەتە موڵكی ئەو، دەتوانم بڵێم 
ئایزەنهاوەری كوردە". )دوایت ئایزەنهاوەر، بۆ دوو 
خولی یەك لەدوای یەك ســەرۆكی ئەمریكا بوو لە 
پەنجاكانی سەدەی رابردوو، بە یەكێك لە سەركردە 
هەرە بەتواناكان لە بواری بوژاندنەوە و گەشەپێدانی 

ئابووریی وڵاتەكەی دادەنرێ".
عەلەوی بە حەماسەتێكی زۆرەوە باسی مستەفا 
بارزانی دەكات و دەڵێت، لە كۆنگرەی لەندەن وەك 

هەڵــۆی چیاكان ناوی بردووە، هەروەها چیرۆكێكی 
ئەو دەگێڕێتەوە كە پێیگوتووە :"هەركەس دەیەوێت 
من ببینێت دەبێت سەركەوێت بۆ شاخ". دەڵێت مەلا 
مستەفا بڕوای وابوو ئەگەر دابەزن بۆ دەشتاییەكان 

دەبنە پارووییەكی ئاسان.
هــەر لەبــارەی بارزانیــی باوكــەوە چیرۆكــی 
چاوپێكەوتنێكی رادیۆیی خــۆی لەگەڵ جەواهیری 
شــاعیر دەگێڕێتــەوە كە تێیدا چەنــد بەیتێكی بۆ 
وەســفی مــەلا مســتەفا نووســیوە و دواتــر هــەم 
لــە چاوپێكەوتنەكە و هــەم لە هەمــوو دیوانەكان 
ســڕیویەتییەوە، بەڵام حەســەن عەلــەوی لەبەری 

كردووە.
هەرچەندە شیعەیە، بەڵام زیاتر لە شیعەبوونەكەی 
لەســەر هێڵی نەتەوەیی عەرەبی دێرینە، حەســەن 
عەلــەوی نزیكــی لــە ئێران پــێ باشــترە وەك لە 
ئەمریكا، چونكە بڕوای وایە "ئەگەر ئێران نەبووایە، 
تاوەكو ئێســتا پێنج تا شــەش شــەڕی نێوخۆیی 
شیعە و شیعە روویاندابوو". هەروەها دەڵێت "ئێران 
تاكە زامنە بۆ ســەرهەڵنەدانی شەڕی نێوان شیعە 

و شیعە".
بە بۆچوونی ئەو چونكە "ئێران جەماوەری هەیە 
لە عێــراق و زۆربەی شــیعەكان ئێرانیــان دەوێت، 
بەشێك لە هاوپەیمانانی سوننەش ئێرانیان دەوێت، 

ترەمپ جەماوەری نییە لە عێراق".
حەسەن عەلەوی كە خولێك پەرلەمانتار بووە لە 
عێراقی دوای ســەدام حوسێن، پەیامی بۆ وەزیری 
پەروەردە هەیە كە رێككەوتنی چاڵدێران بخاتە نێو 
پرۆگرامەكانی خوێندن و بە منداڵی كوردی ئاشــنا 
بــكات، هەروەهــا دەڵێت: "15 ســاڵە داوا لە كورد 
دەكەم كە چاڵدێران بكەنە جەژنێكی نیشتمانی بۆ 
زیندووكردنەوەی نەتەوەكەتــان، چاڵدێران مێژووی 

یەكەم و كۆتایی كوردە".

لەكۆتایی چاوپێكەوتنەكەماندا زیاتر لە جارەكانی 
دیكە تووڕە بوو لە پشتگوێخستنی هەندێ بەرهەمی 
خۆماڵی لەنێو كورد، ئەو بڕوای وایە كە كورد گرێی 
دروســتكردنی باڵەخانەی بەرزی هەیە، دەڵێت "لە 
دوا دیدارم لەگەڵ نێچیرڤان بارزانی سەرۆكوەزیرانی 
هەرێمی كوردستان پێمگوت: بەسە دەبێ بگەڕێیتەوە 
سەر ئابووریی بزن، ئابووریی بزن چییە؟ كوردستان 
لە سەدەی 19یەمدا تا دامەزراندنی دەوڵەتی عێراق 
و سەرەتای سییەكانی ســەدەی رابردوو، بەرهەمی 
تایبەت بەخۆی هەبوو بۆ وڵاتانی ئەوروپای هەناردە 
دەكرد، پێست و چەرم و تووتن و خوری و گەنم و 

جۆ كە باشترینە لە ناوچەكەدا.
ئەو دەڵێت:"ئێستا جۆی كوردستان لە بۆرسەی 
لەندەن پشكی هەیە، پەنیری كوردیش تا ئێستا هیچ 
هاوشێوە و نموونەیەكی نییە لە جیهاندا. ئێوە ئەم 
شــەش بەرهەمەتان لەكیس چووە. چاو لە دەستی 
عێــراق دەكەن بۆ وەرگرتنی پارە، دەبوو ئێوە پارە 
بدەن بە عێراق. ئێوە ســەرمایەیەكی زۆر بەهێزتان 

هەیە لە كشتوكاڵ، بگەڕێنەوە بۆ بزن".
ئەگەرچی سەرنووسەری یەكەم گۆڤاری سیاسی 
بووە لە ســاڵی 1973 ، بــەڵام زیاتر دەیەوێ وەك 
بیرمەنــد و مێژوونــووس و دروســتكەری بڕیــاری 
سیاسی دەربكەوێت نەك وەك رۆژنامەڤان، بۆیە كە 
پرســیارم لێدەكرد، هەندێجار هەڵدەچوو، دەیگوت 

:"تــۆ چیــت دەوێ، دەتــەوێ هاوشــێوەی هێڵــی 
شــەمەندەفەر هەموو شــتێك یەك بــەدوای یەكدا 
بچێت، یان دەتەوێت ئاسۆیەكی بەرزت بۆ بكرێتەوە 
و زانیاریــت پێ بدرێت و وەریگریت. راگەیاندن لای 
كەســی ئەكادیمی وەك هێڵی شــەمەندەفەر وایە، 
ئــەوەی لەم هێڵە نەمێنێتــەوە دەكەوێتە خوارەوە، 
میدیــاكار هێڵی شــەمەندەفەر نییە، ماتۆرســیكلە 
راست و چەپ دەكات و خۆی بەخۆڵ و شەقامەكاندا 

دەدات بۆ ئەوەی بگاتە مەرامی خۆی".

هێشتا بەرهەم ساڵح بڕوا ناكات كە سەرۆككۆمارە

بەڕێوەبردنی 
ئەو چەند 
مانگەی بەرهەم 
ساڵح بریتییە 
لە ژمارەیەك 
نائومێدی

جەواهیری ئەو 
هۆنراوەیەی 
لەهەموو 
دیوانەكانی 
سڕییەوە كە بۆ 
مەلا مستەفا 
نووسیبووی

ئێران نەبووایە، 
شیعە تا ئێستا 
پێنج شەش جار 
بەشەڕ هاتبوون

كورد شەش 
بەرهەمی 
ناوخۆیی گرنگی 
پشتگوێخستووە

حەسەن عەلەوی، بۆ )رووداو(:

وەزیری بەرگریی فەرەنسا:

پرۆفیسۆر د.موحسین عەبدولحەمید، سەرۆكی پێشووی حیزبی ئیسلامی عێراق بۆ )رووداو(:

رووداو: تۆ لــە كەركووك لەدایكبووی، بەڵام دواتر 
لە سلێمانی نیشتەجێبووی، دەتوانی بە كورتی باسی 

ئەمەمان بۆ بكەی؟
د.موحســین: مــن لــە ســاڵی 1937 لــە قــەڵای 
كەركــووك لەدایكبووم، چونكە باوكــم لەوێ ئیمام و 
خەتیبی مزگەوتی حەســەن مەكی بوو. یەك ساڵ لە 
كەركووك خوێندم، كاكم )برا گەورەكەم( زانكۆی تەواو 
كرد و لە ســلێمانی دامەزرا. بۆیە قۆناغی ســەرەتاییم 
لە قوتابخانەی كانێســكان تەواو كرد. دواتر چووم بۆ 
قۆناغــی ناوەندی كە ئــەوكات تەنیا یەك قوتابخانەی 
ناوەندی هەبوو، تازە دروســتكرابوو. دواتر كە چوومە 

قۆناغی ئامادەیی، كاكم گوازرایەوە بۆ كەركووك.
رووداو: لە ســلێمانی مامۆســتاكانتان پارتی بوون 

یان شیوعی؟
د.موحسین: یەكێك لە مامۆستاكانم رەفیق چالاك 
بــوو كە شــیوعی بوو، یەكێكیشــیان لە هەشــتاكان 
بوو بە ســكرتێری حیزبی شــیوعی، بــەڵام ناوەكەیم 
بیرچووەتــەوە. ئــەوكات ململانێكــە زۆر بەهێز بوو، 
شــیوعی كۆنترۆڵی بەسەر ســلێمانیدا هەبوو، پارتی 
لاواز بــوو. تەنانــەت رەفیــق چــالاك كــە بەیانیــان 
سروودی "ئازادیخوای كوردین ئێمە"ی ئەحمەد هەردی 
پێدەگوتینەوە، دەستكاری كردبوو، دەیگوت بڵێن ".. 
حوڕین ئێمە". مامۆســتایەكی دیكەمان هەبوو كە زۆر 

كوردپەروەر بوو دەیگوت نەخێر بڵێن كوردین ئێمە.
رووداو: ئــەوكات لە ســلێمانی زۆر خۆپیشــاندان 

دەكران، ئێوە بەشداریتان دەكرد؟
د.موحســین: ئەوكات ئێمە منداڵ بووین، بەڵام كە 
لــە ناوەندی بووین، هەندێكجار بۆ خۆشــی لەگەڵیان 
دەڕۆیشــتین. چونكــە ئــەوكات زۆر لــە سیاســەت 

تێنەدەگەیشتن.
رووداو: زۆربەی هاوڕێكانت پارتی و شیوعی بوون، 

تۆ چۆن بوویت بە ئیسلامی؟
د.موحسین: بەهۆی كاكمەوە بوو. كاكم نیزامەددین 

لە ساڵی 1944 بوو بە ئیخوان موسلیمین. جگە لەوە 
ئێمەش خێزانێكی دیندار بووین. باوكم ئیمام و خەتیب 
و زانا بوو. بیرمە رۆژێكی ساڵی 1949 كاكم زۆر خەمبار 
دیار بوو، لێمپرسی بۆچی وا خەمباری؟ گوتی: ئەمڕۆ 
حەسەن بەننایان كوشت. ئەو ناوە چووە مێشكم. من 
بــەردەوام لەگــەڵ كاكم دەچووم بۆ مزگــەوت بۆ لای 
مەلا. لەوانە شــێخ محەممەدی خاڵ. مەلا مســتەفای 
حاجــی مــەلا رەســوڵ. زۆر رێزیان دەگــرت، چونكە 
یەكەم كەس بوو لە سلێمانی بكالۆریۆسی لە شەریعە 

بەدەستهێنابوو، لە گۆڤاری ئەزهەر دەینووسی. 
رووداو: باسی شێخ محەممەدی خاڵت كرد، تۆ لە 

نزیكەوە بینیبووت؟
د.موحســین: زۆرجار، شەوانی هەینی لە مزگەوتی 
حاجــی مەلا ئەمین دادەنیشــت كە هــی باپیری بوو. 
كەسێكی زۆر رێزدار بوو. ئەدیبێكی گەورە بوو، قازیی 
سلێمانی بوو. منیش هەرچەند منداڵ بووم، بەڵام زۆر 
ســوودم لەو مەجلیســانە دەبینی. ئەوكات دووكانێك 
هەبوو بەرامبەر ســەرای سلێمانی، وابزانم خاوەنەكەی 
ناوی حاجی قادر بــوو. رۆژنامەكانی بەغدای دەهێنا. 
رۆژانەكــەم 10 فلــس بــوو، بە چــوار فلــس هەموو 
رۆژنامەكانم دەخوێندەوە. بــەو هۆیەوە عەرەبییەكەم 
بــاش بوو. هەروەها لە رووی سیاسیشــەوە ســوودی 

زۆرم بینی. 
رووداو: لــە بیرەوەرییەكانــت كــە هێشــتا چاپت 
نەكردوون، دەڵێی زۆر حەزت دەكرد بچیتە دادگاكان، 

بۆچی دەچووی؟

د.موحسین: هەموو سێشەممەیەك دادگای گەورە 
هەبوو لە ســەرا، لەوێ هۆڵەكەیان دەكردەوە و خەڵك 
دەهاتن. من دوو ســەعات زووتر دەچوومە ئەوێ. زۆر 
شــت فێربــووم. مەســەلەی شــەهادەت و عەدالەت و 

كوشتن و شتی وا. 
رووداو: چی ئەو دادگایەت لەبیرە؟

د.موحســین: ئەوەی لە بیرمە بەسەرهاتی كچێكی 
ســلێمانی بوو، وابزانــم یەكەم كچی ســافیرە بوو لە 
ســلێمانی. ئــەوكات كەســێكی عــەرەب بەڕێوەبەری 
پۆلیسی ســلێمانی بوو، كوڕی ئەو بەڕێوەبەرە لەگەڵ 
چەند كەسێكی دیكە كچەكەیان رفاندبوو. كوڕەكەیان 
گرت. دواتر هێنایان بۆ دادگا، لەبیرمە كچەكە لە نێو 

دادگا تەقەی لێكرد و كوشتی. 
رووداو: ئەی شێخ مەحموودی حەفیدت بینیوە؟

د.موحســین: بەڵێ جارێك بینیم، لە ساڵی 1953 
بــوو، من لــە مزگەوتــی گــەورە نوێژم دەكــرد، هەر 
ئەوەنــدەم گوێ لێبوو خەڵك هــاواری دەكرد، مەلیك 
هــات، مەلیك هــات. خەڵك دەچوون دەســتیان ماچ 
دەكرد، منیش بە هەر شــێوەیەك بــوو خۆم گەیاندە 
لای و تەوقەم لەگەڵ كرد و دەستیم ماچ كرد، ئەویش 

سەری ماچكردم. 
رووداو: حــەز دەكــەم باســی ســەرەتای هاتنــی 

ئیخوانمان بۆ بكەی بۆ عێراق..
د.موحســین: عێراق پێویستی بە چوار پرۆفیسۆر 
هەبوو، ئیمام حەســەن بەننا چوار پرۆفیسۆری نارد، 
لە ســاڵی 1944 فیكری ئیخــوان لە رێگەی ئەو چوار 
كەسەوە وردە وردە لە عێراق بڵاوبووەوە. بەڵام پێشر 
لە ساڵی 1942 رۆژنامەی ئیخوان موسلمین لە مووسڵ 

و بەغدا و بەسرە بڵاودەكرایەوە. 
رووداو: كەی گەیشتە كوردستان؟

د.موحســین: درەنگ گەیشــت، لــە كەركووكەوە 
گەیشت. دەتوانم بڵێم ساڵی 1955 بوو.

رووداو: زۆر باسی پەیوەندی ئیخوان و ماسۆنییەكان 
دەكرێ، ئەم پەیوەندییە هەبووە؟

د.موحســین: هەر گروپێك دابمــەزرێ، گروپێكی 
دیكە پروپاگەندەی بۆ دەكەن. هێرشــی دەكەنە سەر، 
درۆی بەنــاوەوە دەكەن. من 60 ســاڵ لە ناو ئیخوان 
بووم. شــت نییە نەمخوێندبێتــەوە. ئەمەی دەگوترێ 
ئەسڵی نییە. مومكین نییە، چونكە ئیخوان گروپێكی 
ئیســامین، ماســۆنیەت گروپێكی جوون. لە زەمانی 

جەمال عەبدولناسرەوە ئەو پروپاگەندەیە هەیە. 
رووداو: بەڵام گومانەكە زۆرتر لەڕووی تەشكیلاتییە 

كە هەردوولاتان نهێنیپارێزن؟
د.موحسین: ئێمە هیچ كاتێك نهێنیمان نەبووە.

رووداو: بەڵام دروشمەكانیشتان لە یەكەوە نزیكن، 
ئەوان دەڵێن ئازادی یەكسانی برایەتی، ئێوەش دەڵێن 

عەدالەت و ئازادی و برایەتی؟
د.موحســین: ئیخوانــەكان لەســەر رۆژنامەكەیان 

دەنووسن: دعوە الحق والحریە.
رووداو: لە رۆژنامەیەك لە میسر لە ساڵی 1943 
وتارێك بەناوی سەید قوتب بڵاوكراوەتەوە بەناونیشانی: 
بۆچی بووم بە ماسۆنی، ئەوە راستە یان دروستكراوە؟
د.موحسین: ئەوە دروستكراوە. سەید قوتب پێش 
ئەوەی ببێتــە ئیخوان، چەپ بــوو، گۆڤارێكی هەبوو 

بەناوی فیكر.
رووداو: دەڵێن ســەید قوتب رەخنەی لە حەســەن 

بەنا گرتووە؟
د.موحســین: پێــش ئــەوەی ببێتە ئیخــوان هیچ 
رەخنەیەكــی نەگرتــووە، بــەڵام دەڵێن پــاش ئەوەی 

بووەتە ئیخوان بە تایبەتی پاش شۆڕشــی میســر لە 
ساڵی 1952، رەخنەی لە شێوازی كاركردنی حەسەن 
بەننا هەبووە. ســەید قوتب بۆ مەســەلەی جیهاد لە 
حەسەن بەننا توندتر بوو، چونكە ئەو كاریگەری چەپی 

شۆڕشگێڕی هەر لەسەر مابوو.
رووداو: دەڵێن شــێخ محەممەد مەحموود سەواف، 

دامەزرێنەری ئیخوان بووە لە عێراق؟
د.موحسین: دامەزرێنەری حەقیقی ئیخوان لە عێراق 
حوســێن كەمالەددین بوو لە ساڵی 1944. كەمالەدین 
مامۆســتا بوو لە كۆلێژی ئەندازیاری. ئەوكات سەواف 
لە ئەزهەر دەیخوێند. ســاڵی 1946 ئەوان رۆیشــتن، 

سەواف گەڕایەوە و ئەركەكەی وەرگرت.
رووداو: ئیخوانەكانی عێراق فەرمانیان لە میسرەوە 

وەردەگرت یان نیمچە سەربەخۆ بوون؟

د.موحســین: بێگومان كە حەسەن بەننا لە ژیاندا 
بوو، پابەندبوونێك لە ئاســتی بــاڵادا هەبوو. تەنانەت 
دوای ئەویــش، چونكــە ســەواف بەیعەتــی دابوو بە 
حەسەن بەننا. بەڵام لە هەندێك مەسەلەدا سەربەخۆ 

بوون. 
رووداو: زیــرەك كەمــال لە وتارێكدا دەنووســێ لە 
ساڵی 1952 سەواف دوو قوتابیی كوردی لە میسر 
بە گرتندان، راپۆرتی لەســەر نووســیبوون كە ئەمانە 
پیاوی ئیسرائیلن و تەنانەت گەیشتووەتە ئەو ئاستەی 

كە لە سێدارە بدرێن.
د.موحسین: من ئەوەم نەزانیوە و نكۆڵی لێدەكەم. 
بە پێچەوانەوە سەواف كوردی زۆر خۆشدەویست. ئەو 

دوو كەسەی تۆ باسیان دەكەی كێ بوون؟
رووداو: حوسێن رەشوانی و عەبدوڵڵا زێباری..

د.موحسین: حوسێن رەشــوانی لە من گەورەترە، 
هاتوچــۆی كاكمی دەكــرد، چەندینجار بینیومە، قەت 

شتی وای بۆ باس نەكردووم.
رووداو: دەڵێن سەواف بەرنامەیەكی هەبوو لە رادیۆ 
بەناوی "علی مائدە القران" لەوێ بەردەوام سووكایەتی 

بە كورد دەكرد؟
د.موحســین: نەخێر ئەو قسەیە ئەسڵ و ئەساسی 
نییــە، چونكە من هەموو رۆژێك گوێم لە بەرنامەكەی 
دەگــرت. بــا پێت بڵێــم ململانێ لە عێــراق لە نێوان 

دوو بەرەدا هەبوو، شــیوعی و ئیخوان. شــیوعییەكان 
بەرامبەر بە ئیخوانەكان قسووریان نەدەكرد، تەنانەت 
شــیوعییەكان ناویان لــە بەرنامەكەی ســەواف نابوو 
"علــی مائدە امریــكان". ئەوكات لەناو شــیوعییەكان 
ئیرهابی فیكری هەبوو، كەسێك دژیان بووایە هەزاران 
پروپاگەندەیــان لــە دژی دەكــرد. كاكــم كــە حەوت 
ســاڵ لە ســلێمانی بوو، كاتێك بە جادەدا دەڕۆیشت، 

شیوعییەكان جنێویان پێدەدا.
رووداو: رۆڵــی ئەمجەد زەهاوی لەنێو ئیخواندا چی 

بوو؟
د.موحســین: ئەو زانایایەكی گــەورەی كورد بوو، 
هانــی ئیخوانەكانــی دەدا كە حەقیقەتی ئیســام لە 
خەڵك بگەیەنن، بەڵام قەت لە رێكخستنەكانی ئیخواندا 

كاری نەكردووە.

رووداو: هەســتی كوردایەتــی هەبــوو؟ بە كوردی 
قسەی دەكرد.

د.موحسین: هەستی كوردایەتیم لێ نەبینیوە، بە 
كوردییەكــی زۆر لاوازیش قســەی دەكرد. چونكە لە 

بەغدا گەورە بووبوو.
رووداو: ئەی مەسەلەی شاعیرەكەی ئیخوان چییە؟
د.موحســین: ئەوە وەلید ئەعزەمی بوو، بەردەوام 

هێرشی دەكردە سەر نووری سەعید.
رووداو: بەو هۆیەوە رێگری لە ئیخوانەكان نەدەكرا؟
د.موحســین: نەخێــر، بــەڵام بەنــاوی ئیخــوان 
موســلیمین مۆڵەتیان نــەدا، بۆیــە ناوەكەیان گۆڕی 
بۆ "جمعیە اخوە الاســامیە". بــەڵام دواتر كە وەلید 
ئەعزەمی لــە رۆژنامەكەیــان دژی جەماعەتی مەلیك 

شتی بڵاوكردەوە، جەمعییەكەیان داخست.
رووداو: تۆ كەی بووی بە ئیخوان؟

د.موحســین: من لە ســاڵی 1949 كە بینیم كاكم 
بەهۆی كوژرانی حەســەن بەنناوە خەمبار بووە، ئەو 
فیكرەیە چووە دڵمەوە. لە ساڵی 1952 كە گەڕاینەوە 
كەركووك، بــرەدەران هاتنە ماڵمان، چەند نامەیەكی 
حەسەن بەننایان بۆ هێنام، نامەكانم خوێندنەوە، زۆر 
كاریگەریان لەســەرم دانا. لە ســاڵی 1954 كە پۆلی 

شەشی ئامادەیی بووم، بوومە ئەندامی ئیخوان.
رووداو: لەوانــەی كە لە كەركووك زۆر چالاكبوون، 

كێ بوون؟
د.موحســین: لەوانــە نوورەدیــن كە كــورد بوو، 
پارێزەرێكــی بەناوبانگ بوو. ســەید ئەحمەد محێدین 

بوو، سلێمان قابیل كە توركمان بوو.
رووداو: رۆڵی ئەفسەرانی ئیخوان لە شۆڕشی ساڵی 

1958 چی بوو؟
د.موحســین: رۆڵیــان نەبــوو، چونكــە لە پێش 
ئینقیلاب بەرەی نیشــتیمانی هەبــوو. كە پێكدەهات 
لە شــیوعییەكان و بەعسییەكان و حیزبی ئیستقلال 
حیزبەكــەی كامیل چادرچــی، داوایان لە ئیخوان كرد 
بەشداری بەرەكە بكەن، بەڵام نەیانكرد و گوتیان ئێوە 
هەمووتان عەلمانین و ئێمە ئیســامین. دووەم شت: 
ئیخوانەكان عیبرەتیان لە ئینقیلابی ســاڵی 1952ی 
میســر وەرگــرت. هەتا عەبدولناســر لــە ئیخوانەكان 
بوو جا بە درۆ بووبێ یان بە راســت، ئەفســەرەكان 
هەموویــان ئیخــوان بــوون. كاتێــك دەســەڵاتیان 
گرتەدەســت ئیخوان داوای چاكســازی كرد، ئەوانیش 
نەیانكــرد. ئەوان چەكیان بەدەســتەوە بــوو كەوتنە 
كوشــتاری ئیخوانــەكان. بۆیــە ئیخوانەكانــی عێراق 
ترسیان هەبوو هەمان مەرگەســات دووبارە ببێتەوە. 
كە ئینقلابەكەش كرا و ناویان لێناوە شۆڕشی 1958، 
ســەواف بەیاننامەیەكی دەركرد و پشــتگیری كردن، 

چونكە ئیخوانیش دژی مەلەكییەت بوو.
رووداو: كە باســی شۆڕش دەكرێ تۆ بە ئینقیلاب 
ناوی دەبەی، هەمیشەش دەڵێت ئەمریكا و ئیسرائیل 
لە پشــت ئەو شۆڕشانەن، ئەو بۆچوونەت لە چییەوە 

سەرچاوەی گرتووە؟
د.موحســین: من دژی شۆڕشی سەربازیم، چونكە 
هەموو كارەســاتەكانی ئێستا بەســەر ناوچەكەماندا 
هاتووە، بەهۆی كودەتای ســەربازییەوە بووە. حیزبی 
شۆڕشگێڕی جگە لە خۆی هەموو حیزبەكانی دیكە بە 
خائین دەزانێ. شۆڕش بۆ گۆڕانكاریی و چاكسازییە، 
بــەڵام كودەتای ســەربازی بــووە هــۆی وێرانبوونی 

ناوچەكە.
رووداو: بۆچــی پێتوایــە دەســتی دەرەكــی لــە 

پشتیانە؟
د.موحســین: بە بڕوای من كــە جوو لەو ناوچەیە 
دەوڵەتیــان بــۆ دروســتكرا، دەوروپشــتەكەی دەبێ 
لاواز بێ، هەندێك لەو تەدەخولانە روون و ئاشــكران. 
لەوانەش ئینقیلابەكەی ســووریا. ئینقیلابەكەی بەكر 
سدقی ناتوانین بڵێین دەستی ئیسرائیلی تێدا نەبووە. 
ئینقیلابەكەی ساڵی 1958 ئیختیلافی تێدایە، عەجەب 
عەبدولكەریم قاسم پەیوەندی لەگەڵ ئینگلیز هەبووە 
یان نا. من باوەڕم وایە عەبدولكەریم قاسم پەیوەندی 
لەگەڵ ئینگلیز نەبووە. كەســێكی نیشــتیمانپەروەر 
بوو، بەڵام ســەربازی بوو. لە سیاســەتی نەدەزانی و 
هەندێكجار تووشی هیســتریا دەبوو. لەگەڵ ئەوەشدا 
مرۆڤێكی پاك بوو، دز نەبوو. بەڵام كاتێك ژمارەیەك 
ئەفسەر رێكدەكەون، شیوعی تێدایە، بەعسی تێدایە. 
نەتەوەیی تێدایە، بەدینی تێدایە، ئەمە چۆن دەتوانن 
بەرنامەی شــۆڕش دابنێن! بۆیە كە تەماشا دەكەین. 
من دیراسەی هەموو ئەوانەم كردووە، هیچیان شۆڕش 
نین. هەتا دەڵێن شۆرش هەموو شتێك دەڕوخێنێ و 
هیچ بنیات نانێتەوە. زۆر لە سیاسییەكان ئێستا دەڵێن 
ئەگەر رژێمی پاشــایەتی مابووایە، ئێســتا عێراق زۆر 
پێشــكەوتووتر دەبوو. ئیبن خەلدوون دەڵێت دەكرێ 
حكوم لەســەر شــێ شــت بنیات بنرێ: عەقڵ، دین، 
غەریــزە. پاشــایەتی نەختێك عەقڵانییەتــی تێدایە. 
عەبدولكەریم قاسم رەنگە گوتبێتی با ئێمە ئەو عێراق 

بــاش بكەین، بەڵام شــیوعی و بەعســی و قەومی و 
بەدینی لەگەڵ بووە. ئەنجامەكەی چی بوو؟ یەكتریان 

تەفروتونا كرد.
رووداو: تۆ ساڵی 1959 گەڕایتەوە كەركووك؟

د.موحســین: بەڵــێ، چونكە زانكــۆم تەواوكرد و 
دامــەزرام، جاران هەر قوتابییەك نمرەی زۆرباشــەی 
هێنابا بە بڕیاری وەزارەتی مەعاریف لە شوێنی خۆی 
دادەمەزرا، منیش نمرەم 86 بوو، بۆیە لە دواناوەندی 

كەركووك دامەزرام.
رووداو: لەوێ كاری حیزبایەتیت دەكرد؟

د.موحســین: بەڵێ، ئەندامێكی كارابووم. گوتارم 
دەدا لە مزگەوتەكان. ساڵێك ئیمام و خەتیبی مزگەوتی 
ئیبراهیم تكریتی بوو، لەوێ وتارێكم خوێندەوە لە دژی 
عەبدولكەریم قاسم كە لە ژێر كاریگەری شیوعییەكان 
یاســای باری كەســی عێراقی گــۆڕی. دواتر معاونی 
ئەمنی كەركووك هات و نەیهێشت چیدی لەوێ خوتبە 
بخوێنم. معاونەكە كەســێكی مەسیحی بوو، گوتی تۆ 
رەخنەت لە زەعیم گرتووە و بە كافریش ناوت بردووە، 
مــن ناتگــرم، بەڵام تۆ مامۆســتای قوتابخانەی و واز 
لە وتارخوێندنــەوە بهێنە، ئەگەر نا راپۆرت بۆ بەغدا 

دەنووسم كە بتگرن.
رووداو: دەڵێــن توركیــا رۆڵــی خراپــی هەبوو لە 
بەهێزكردنی ناسیۆنالیســتی تورك لە كەركووك؟ تۆ 

ئاگات لەمە هەبوو؟
ئــەوكات تۆرانییــەكان هەبــوون.  د.موحســین: 
كۆمەڵێك رۆشــنبیر كە لە توركیا خوێندبوویان. زۆر 
دەمارگیربــوون، دژایەتــی ئێمەیان دەكــرد. دژایەتی 
هەمــوو ئــەو توركمانانەیــان دەكرد كە دەبــوون بە 
ئیخــوان. ئەوانە ژمارەشــیان كەمبــوو. دواتر بەعس 
ســەركردەكانیان كە پێنج كەس بوون، لە سێدارەیان 
دان. هەتا بیرمە جارێك وەلید ئەعزەمی هاتە خانەی 
مامۆستایان، بەبۆنەی یادی لە دایكبوونی پێغەمبەر، 
شــیعرێكی خوێندەوە، هێرشی كردە سەر ئەتاتورك. 
من ئەوكاتە سەرۆكی كۆمەڵەی ئیرشادی دینی بووم لە 
كۆلێژەكە. شەو من و د.عیرفان عەبدولحەمید ئەویش 
كوردبــوو خەڵكــی كەركــووك بوو، لــە چایخانەیەك 
دانیشتبووین، هەر هێندەمان زانی چەند قوتابییەكی 
توركمان هاتن و پەلاماریان داین، یەكێكیان چەقۆیەكی 
لێدام. دواتر ئەو قوتابیانە لە زانكۆ فەسڵ كران. ئەو 

جۆرە دەمارگیرییە هەبوو، بەڵام زۆر بڵاو نەبوو.
رووداو: ئــەی مەســەلەی كوشــتنی توركمانەكان 

لەلایەن شیوعییەكان لە كەركووك لەسەر چی بوو؟
بــە  بــوو،   1959 ســاڵی  ئــەوە  د.موحســین: 
بۆنــەی تێپەڕبوونی ســاڵێك بەســەر شــۆڕش بوو، 
خۆپیشــاندانیان كرد، لەوێ هێرشیان كردە سەریان، 

39 كەس كوژران. 
رووداو: ئەوانەی كوژران هەموویان توركمان بوون؟

د.موحسین: بەڵێ، هەموویان توركمان بوون.
رووداو: بــەڵام تــۆ تۆمەتەكــە دەخەیتــە پــاڵ 

شیوعییەكان؟
د.موحسین: ئەوانە دەستگیركران، وابزانم ژمارەیان 
27 كەس بوو، ئەوانە دوای ئەوەی بەعسییەكان هاتنە 
ســەر حوكم لە سێدارەدران. من هەندێكیانم دەناسی 
كە هەڵواســرابوون، لەوانە جەبارخــان بوو كە كوڕی 
موختــاری گەڕەكــی ئیمام قاســم بوو، شــێخ مارف 
بەرزنجــی بوو كە مــن پێموایە بێ تــاوان بوو، بەڵام 
ئەو سەرۆكی شــارەوانیی كەركووك بوو، تەرمەكانی 
كۆكردبووەوە، ئەویشــیان تۆمەتبار كرد. تەناتەت لە 
وەســیەتنامەكەی كە بۆ كوڕەكەی ناردبووی، سوێند 

دەخوات كە كەسی نەكوشتووە.
رووداو: ئــەی بۆچی توركمانــەكان تۆمەتەكەیان 

خستە پاڵ كورد؟
د.موحســین: چونكە ئەوانــەی تاوانەكەیان كرد، 

هەموویان كورد بوون.

حوسێن
 كەمالەددین 
ئیخوان موسلیمینی 
عێراقی دامەزراند 
نەك سەواف

ئیخوان لە رێگەی چوار
مامۆستای میسرییەوە گەیشتە عێراق

بەهۆی برا گەورەكەیەوە تێكەڵی ئیخوان موســلمین بوو، نزیكەی 60 ساڵ لە ریزەكانی 

ئیخوان و حیزبی ئیســامیی عێراقدا كاری كردووە. د.موحســین عەبدولحەمید، لە سیاسەت 

و كاری حیزبیــدا تا ســكرتێری حیزبی ئیســامیی عێراق رۆیشــت. لە خوێندنیــش تا پلەی 

پرۆفیســۆری. لە بەرنامەی پەنجەمۆردا كە شەوی هەینی سەعات 22:05 خولەك لە كەناڵی 

)رووداو( پەخش دەكرێ، باســی پەڕینەوەی بیری ئیخوان لە میســرەوە بــۆ عێراق دەكات و 

دەڵێت لە رێگەی چوار مامۆستای میسرییەوە ئیخوان گەیشتە عێراق. 

هەڤپەیڤین: كاوە ئەمین

رووداو - سلێمانی

بەشی یەكەم

پەیوەندی ئیخوان
 و ماسۆنیەت
 ئەسڵ و ئەساسی 
نییە 

ململانێی شیوعی و 
پارتی لە سلێمانی 
گەیشتە ئاستی 
دەستكاریكردنی 
شیعرەكانی هەردی

بەهۆی گوتارێكمەوە 
لە دژی 
عەبدولكەریم قاسم، 
گوتارخوێندنەوەی 
مزگەوتم لێ قەدەغە 
كرا

عەبدولكەریم قاسم لە سیاسەتی نەدەزانی و 
تووشی هیستریا دەبوو 

سەواف كوردی زۆر خۆشدەویست

سەید قوتب پێش ئەوەی ببێتە ئیخوان، چەپ بوو

سەید قوتب بۆ مەسەلەی جیهاد لە حەسەن 
بەننا توندتر بوو

بەڕێوەبەرایەتیی خۆسەر پرۆژەیەكی 10 خاڵی دەداتە دیمەشق راپۆرت
رووداو - هەولێر

ئەو پڕۆژەیەیە بەڕێوەبەری خۆســەری دیموكرات، كە بەمەبەســتی دانوســتاندن لەگەڵ حكومەتی ســووریا ئامادەی كردوون، ئاشكرابوون. پڕۆژەكە 10 خاڵ 
لەخۆدەگرێ، لەوانەش یەكێتی خاكی سووریا. سیستمی كۆماری دیموكراتی بۆ سووریا. نوێنەری خۆسەر لە پەرلەمانی شام هەبێ. هەڵكردنی ئاڵای خۆسەر لە تەك 

ئاڵای سووریا. لە هەرێمەكانی بەڕێوەبەرایەتی خۆ‌سەر، زمانی دایك زمانی پەروەردە بێت. هێزەكانی سووریای دیموكرات )هەسەدە( بەشێك بن لە سوپای سووریا و 
ئەوان بەرپرسن لە پاراستنی خاڵە سنوورییەكانی سووریا. سامانەكانی سووریا بەشێوەیەكی دادپەروەرانە لە هەرێمەكان دابەشبكرێت.

رووداو - هەولێر

ریڤەر هەگ، كە ئەمریكییە و دەرهێنەری فیلمی 
دۆكیومێنتارییە، دەیویست لە نزیكەوە رووداوەكانی 
باكووری ســووریا ببینێ، وێنەیان بگــرێ و دواجار 
لە فیلمێكدا تۆماریــان بكات، بەڵام هیچ رێگەیەكی 
شــك نەدەبرد، جگە لــەوەی خۆی ملی رێگە بگرێ 
و لەگــەڵ هێزە چەكدارەكانی رۆژئاڤای كوردســتان 
ســەنگەر بە ســەنگەر بــڕوات. بــەڵام رووداوەكانی 
مەیدانی شەڕ ناچاریان كرد واز لە ئامانجەكەی خۆی 
بێنێ و ببێ بە بەشێك لە شەڕەكە. ئێستا هەگ و 
شەڕڤانە ئەمریكییەكانی دیكە لە ئەزموونی خۆیانەوە 
ســەیری بڕیارەكەی كۆشكی ســپی بۆ كشانەوە لە 

سووریا دەكەن.
هــەگ لەبــارەی چوونی خۆی بۆ نــاو هێزەكانی 
رۆژئاڤای كوردســتان بە رۆژنامەی )لۆس ئەنجلس 
تایمز(ی ئەمریكی دەڵێ: "هیچ پەیوەندییەكم نەبوو 
)بۆ ئەوەی كاری فیلمەكەم لە باكووری ســووریا بۆ 
رێكبخەن(، بۆیە چوومە ناو یەكینەكانی پاراســتنی 
گــەل )یەپەگــە(. ئــەوكات وامدەزانــی دەبــم بــە 

كامێرامانی مەیدانیی شەڕ".
هەگ رۆژانە دەیبینی شەڕڤانەكان بەهۆی كەمیی 
ستافی چارەسەری پزیشكییەوە دەمرن. هەر ئەمەش 
پلانی ئەوی گۆڕی و وای لێكرد لە زۆربەی كاتەكاندا 
رۆڵی پزیشكی مەیدانی ببینێ و جاروباریش وێنەی 
دیمەنەكان بگرێ. كاركردن لە تیمی مەیدانی قورس 
بوو، بەڵام هەگــی تێكەڵ بە نەهامەتییەكانی كورد 
و ســەختییەكانی مەیدانی شەڕ كرد، بۆیەش دەڵێ 

"كورد جوانن، هەتا بڵێی ئازان".
مانگی رابردوو دۆناڵد ترەمپ، سەرۆكی ئەمریكا 
بەشــێوەیەكی لەنــاكاو بڕیــاری كشــانەوەی 2000 
ســەربازی ئەمریكی لە سووریا دەركرد. هەگ وەكو 
100 كۆنە شەڕڤانە ئەمریكییەكەی دیكە بەو بڕیارەی 
ســەرۆكی وڵاتەكەیان تووڕەیە، چونكە پێیوایە ئەم 

بڕیارە رێگە بۆ "كۆمەڵكوژی كورد خۆش دەكات".
هــەگ، تەمــەن 43 ســاڵ، فیلمێكــی بەنــاوی 
و  خــۆی  ئەزموونــی  لەبــارەی  "خۆبەخشــەكان" 
هاوڕێكانی لەناو تیمی پزیشــكیدا دروســتكردووە. 
فیلمەكــە كۆكراوەی ئەو وێنە و دیمەنانەی مەیدانی 

شەڕە كە لە دەرفەتی گونجاودا گرتوونی.

رۆژئاڤــای  ژیانــی  ئەمریكییەكــە  دەرهێنــەرە 
كوردســتانی لەبیــر نەكــردووە، تاوەكو ئێســتاش 
لۆگۆی یەپەگە لەســەر یەكێك لە قەمسەڵەكانیەتی 
و زۆربەی جاران دەســماڵێكی ئــاڵای یەپەگەش لە 
ملیەتــی. جگە لەمــە پەیوەندییەكــی گەرموگوڕی 
لەگەڵ نزیكترین هاوڕێی كوردی هەیە كە شەڕڤانێكی 
یەپەگەیە بەناوی فــورات. لای هاگ ناوی فورات بۆ 
"كوردیــزڵ" گۆڕاوە، چونكــە دەنگی لە دەنگی ڤین 
دیزڵ، ئەكتەری بەناوبانگی فیلمە ئاكشنەكان دەچێ.
بەگوێرەی راپۆرتەكە، هەگ رۆژانە چەندین كاژێر 
لەســەر ســناپچات لەگەڵ فورات باســی بارودۆخی 
شەڕ و دەنگوباسە سیاسییەكانی ناوچەكە دەكەن، 
لەوانــەش ئوتۆمبێلێكی بۆمبڕێژكــراو كە بەهۆیەوە 
دەیان شەڕڤانی كورد بریندار بوون و كوژران. فورات 
یەكێك لــە برینــدارەكان بووە و بەهۆی قورســیی 
برینەكــەی لــە مەیدانەكانی شــەڕ دوورخراوەتەوە. 
هــەگ دەڵــێ: "ئــەو هەمــوو جارێــك لــە كۆتایی 
قســەكردنەكەماندا دەڵێ كێشــە نییــە هەڤاڵ، من 
دەزانــم لێــرە دەمرم، بەڵام ئەمە بــۆ گەل و خاكی 
خۆمە. منیش پێی دەڵێم چۆن كێشــە نییە؟ كەس 

بۆی نییە كوردیزڵ بكوژێ".
دیــار نییــە چەنــد خۆبەخشــی ئەمریكــی لــە 
رۆژئاڤــای كوردســتان مــاون، بــەڵام زۆر لەوانــەی 
گەڕاونەتەوە هاوسەگیرییان كردووە و منداڵیان هەیە، 

هەندێكیشیان بیر لەوە دەكەنەوە كە بگەڕێنەوە بۆ 
رۆژئاڤا و بەرەنگاری هێرشی توركیا ببنەوە.

جۆن فۆكس، سەربازی پێشووی ئەمریكی، دوو 
جار چووەتە رۆژئاڤای كوردستان و ئێستاش یەكێكە 
لەوانەی بیر لە گەڕانەوە بۆ ئەو ناوچەیە دەكاتەوە. 
فۆكس، تەمەن 28 ســاڵ، بە رۆژنامە ئەمریكییەكە 
دەڵێ: "هەســت بە تاوانێكی زۆر دەكەم ئەگەر لێرە 
لەســەر قەنەفەكەم دانیشم و ســەیری رووداوەكانی 
ئــەوێ بكەم. بەڵام ئەگــەر بگەڕێمەوە بۆ رۆژئاڤاش 
شەڕ ناكەم، بەڵكو دەگەڕێمەوە ناو تیمی پزیشكی. 

جارێ بزانم دۆخەكە بەرەو كوێ دەچێ".
كاریگەریــی رووداوەكانی چوار ســاڵی رابردووی 
رۆژئاڤای كوردستان و بەرەنگاربوونەوەی داعش لەو 
ناوچەیە تەنیا لە مەیدانەكانی شــەڕدا نەماوەتەوە، 
بەڵكو ئاســەواری قووڵی لەســەر ژیانی خۆبەخشە 
ئەمریكییــەكان و خێزانەكانیان داناوە. ســێ ســاڵ 
لەمەوبەر ســوزان شێرڵی، تەمەن 61 ساڵ، شتێكی 
ئەوتۆی لەبارەی كورد، شەڕی داعش و رووداوەكانی 
رۆژهەڵاتی نێوەڕاســت نەدەزانی، هەتا رۆژێك لیڤی 
كــوڕی هاتە ناو مەتبخــەوە و گوتی بەنیازە بچێتە 

ســووریا. لیڤی پێشــتر هەوڵی دابوو لەناو سوپای 
ئەمریــكادا وەربگیــرێ، بــەڵام بەهــۆی كزبوونــی 

بیناییەوە وەرنەگیرابوو.
كوڕە 24 ســاڵانەكەی سوزان لە ساڵی 2016 و 
لە كاتی شەڕی رزگاركردنی شاری مەنبج لە باكووری 
سووریا چووبووە ناو باڵەخانەیەك كە گوایە لە بۆمب 
پاك كراوەتــەوە، بەڵام لەناو باڵەخانەكەدا بۆمبێك 
پێیدا تەقییەوە و مرد. لەوكاتەوە دایكی لێڤی هەست 
بە هاوســۆزییەكی قووڵ لەگەڵ كورد و شەڕەكەیان 
لــەدژی داعــش دەكات و پێیوایــە "كشــانەوە )لە 

باكووری رۆژهەڵاتی ســووریا( هەڵەیەكی ترسناكە، 
بــەڵام ئەمە ئەو شــتەیە كە ئێمــە دەیكەین. ئێمە 
هەموو جارێك هەتا ئەژنۆ لەگەڵ خەڵكدا رۆدەچینە 

ناو كێشەیەكەوە و دواتر بەجێیاندێڵین".
سوزان تەنیا شــین بۆ كوڕەكەی خۆی ناگێڕێ، 
بەڵكــو بیری لای جۆرن مەكتاگرت، خۆبەخشــێكی 
تەمەن 22 ســاڵی خەڵكی كۆلۆڕادۆشــە كە ئەویش 
لــە شــەڕی رزگاركردنــی مەنبجــدا كــوژرا. بەدەم 
ســەیركردنی وێنــەی لیڤییەوە، ســوزان دەڵێ: "بۆ 
ئەوەی عەقڵم تێكنەچــێ، دەبێ وەها بیر بكەمەوە 

ئەم گەنجانە لە خۆڕا ئەوەیان نەكرد كە كردیان".
پاتریك كاسپریك تەمەنی 27 ساڵ بوو كاتێك بۆ 
یەكەمجار لە ژیانیدا گەشتێكی بۆ دەرەوەی ئەمریكا 
كرد، ئامانجی گەشتەكەشی بەشداری لە شەڕی دژی 
داعش بوو لە سووریا. ئەویش وەكو ئەمریكییەكانی 
دیكە شەڕی قورسی مەنبجی بینیوە و وەك ئەوانیش 
لە تیمە پزیشــكییەكاندا كاری كــردووە. پاتریك و 
هاوڕێكانــی پێنــج نۆڕینگەی چارەســەری خێرایان 
كردبــووەوە و تەنیا لــە مەنبج ســەدان برینداریان 

چارەسەر كردبوو.

پاتریك قەت ئــەو رۆژەی لەبیر ناچێ كە چاوی 
بە شــاری شنگال كەوت و بە رۆژنامە ئەمریكییەكە 
دەڵــێ: "جینۆســاید لەبەرچــاوم بــوو. ســەرم لە 
گۆڕســتان و گــۆڕە بە كۆمەڵــەكان دا، بینیم چۆن 

ژیانی خەڵكێك وێران كراوە".
جەیسن پیهایلیچ، تەمەن 32 ساڵ، پێش ئەوەی 
بچێتە رۆژئاڤای كوردستان لەگەڵ هێزە مارینزەكان 
لــە عێراق بوو. ئەو ماوەی 18 مانگ لەگەڵ یەپەگە 

بووە و دەڵێ: "ئەو خەڵكەم خۆشدەوێ". 
 جەیســن، پێیوایــە ئەگەر ئەمریكا بكشــێتەوە 
"ئاڵۆزییەكــی گەورە دروســت دەبێ. بــە بڕوای من 
ئەگەر 2000 ســەربازی ئەمریكــی بتوانن رێگە لەو 
ئاڵۆزییە بگرن، ئەوە شایانی ئەوەیە لەوێ بمێننەوە".
جەیســن كە ئێستا لە میشــیگان دەژی، دەڵێت 
شەڕڤانانی كورد لەگەڵ ئەوەدا راهاتوون خیانەتیان 
لێبكــرێ و "هەندێك لە كەســە بەتەمەنەكانیان كە 
ژیرتر بوون، دەیانزانی دواجار ئەوەیان لە پێشە كە 
هیچ هاوڕێیەكیان بۆ نەمێنێتەوە، جگە لە چیاكان".

رووداو - هەولێر

هەفتەی رابردوو تەقینەوەیەكی گەورە رێستورانتی 
قەســر ئەلئومــەرای لە مەنبجــی باكووری ســووریا 
هەڵتەكانــد كــە تێیــدا بەلایەنی کەمــەوە 19 كەس 
كوژران، لەوانەش چوار ئەمریكی. شەش مانگ پێشتر 
دوو سێناتۆری ئەمریكی لە هەمان رێستورانت لەگەڵ 
فەرماندەكانی هەســەدە و سەرۆك هۆزە عەرەبەكانی 
ناوچەكە كۆببوونەوە. تەقینەوەكە كەمتر لە مانگێك 
دوای بڕیارەكــەی ئیــدارەی ئەمریكــی بۆ كشــانەوە 
لــە ســووریا دێ و ئاماژەیەكی روونیشــە بۆ ئەوەی 
ســەقامگیریی ناوچەكــە لەبەردەم چ هەڕەشــەیەكی 

گەورەدایە؟ 
لە ماوەی دوو ساڵی رابردوودا، هێزەكانی ئەمریكا 
هەوڵیان داوە مەنبج وەكو نموونەیەكی ســەركەوتوو 
و ســەقامگیری ناوچــە رزگاركــراوەكان لە دەســتی 
داعش پیشان بدەن. ژەنەراڵ پۆڵ فانك، فەرماندەی 
پێشــووی هێزەكانی هاوپەیمانــان، لەناو قەرەباڵخی 
بازاڕی شــارەكەوە بە رۆژنامــەی )نیویۆرك تایمز(ی 
گوتبوو: "زۆر خۆشە، بەمە دەڵێن سەقامگیری، بەمە 

دەڵێن سەركەوتن".
ئــەوكات رۆژی 2ی تەمــووزی 2018 بــوو. فانك 
لەگەڵ سیناتۆری كۆماری لیندسی گراهام و سیناتۆری 
دیموكرات جین شاهین و رۆژنامەنووسێكی )نیویۆرك 
تایمز( هاتبــووە مەنبج، بێ ئەوەی هیچكامیان جلی 
دژەگولـــلەیان لەبەر بێ، بەناو بــازاڕ و دووكانەكانی 
شارەكەدا دەگەڕان، بۆ نانی نیوەڕۆش لە رێستورانتی 
قەســر ئەلئومەرا لایاندا. گراهام لەدوای گەشتەكەی 
مەنبج رایگەیاند "گەشتێكی باش و نیوەڕۆ خوانێكی 
زۆر باش بوو، ئەمە شوێنی هیوایە لە ناوچەیەكدا كە 

پێویستی بە هیوای زیاترە".
زیاتر لە شەش مانگ دوای ئەو رۆژە، خۆكوژێكی 
داعــش لــە پێــش دەرگای رێســتورانتەكە خــۆی 
تەقانــدەوە، لەنــاو كوژراوەكانیشــدا دوو ســەربازی 
ئەمریكی، فەرمانبەرێكی ئاژانسی هەواڵگریی سوپای 

ئەمریكا و بەڵێندەرێكی سوپا هەبوون.
رێستورانتی قەسر ئەلئومەرا شوێنی حەسانەوەی 
ســەربازە ئەمریكییەكانیش بوو، بە جۆرێك بینینی 
ئەو سەربازانە لە رێستورانتەكە وەك شتێكی ئاسایی 
لێهاتبوو. جاسم خەلەف، سەوزەفرۆش و تەمەن 37 
ســاڵ، بە رۆژنامە ئەمریكییەكــە دەڵێ: "هەركاتێك 
جەولەیــان لەنــاو شــاردا هەبووایە لێــرە لایاندەدا و 
مریشكی برژاو و شاورمەیان دەخوارد. خەڵك لەگەڵ 

ئەو دیمەنەدا راهاتوون و پێیان سەیر نییە".
شــەش مانــگ لەمەوبــەر شــاندی ســیناتۆر و 
فەرماندە ئەمریكییەكان لە بەغداوە هاتبوونە مەنبج. 
رۆژنامەنووسەكەی )نیویۆرك تایمز( دەڵێت لە بەغدا 
داوایان لێكرابوو لــە دەرەوەی باڵیۆزخانەی ئەمریكا 
جلی دژەگولـــلە لەبەر بكەن، بەڵام كاتێك گەیشتنە 
باكووری ســووریا، هیچ رێنماییەكی لەو جۆرەیان بۆ 

نەهات.
مەنبج لە ئابی 2016 لەلایەن هێزەكانی سووریای 
دیموكــرات لــە دەســت چەكدارانی داعــش رزگاركرا 
و كۆتایی بە دوو ســاڵ و هەشــت مانگ دەســەڵاتی 
ئــەو رێكخراوە بەســەر شــارەكەدا هێنرا. لــە دوای 
رزگاركردنیشــیەوە بــە چاودێری ئەمریــكا لە لایەن 
ئەنجوومەنی سەربازیی مەنبجەوە ئیدارە دەكرێ، لەو 
كاتیشەوە هەڕەشەی توركیا و میلیشیاكانی سەر بە 

توركیای لەسەرە.
 پێش هێرشــەكەی چوارشەممەی رابردوو، عەلی 

ساڵح یوسف، خاوەنی رێستورانتەكە، هیواخواز بوو 
هەمــوو پارێزگاكانی ســووریا وەكو مەنبجیان لێبێ، 
چونكە "ئێستا مەنبج بووە بە نموونەیەك". عەلی لە 
دیمانەیەكی تەلەفزیۆنی )ئەلمنبج( باسی لەوە دەكرد 
كــە لەكاتی هێرشــەكانی 2014ی داعش شــارەكەی 
جێهێشت و دوای ئازادكردنی جارێكی دیكە گەڕایەوە.
دانیشــتووانی شــارەكە ئامــاژە بۆ ئــەوە دەكەن 
سەربازە ئەمریكییەكان هەندێكجار لەفەی سەفەرییان 
لە رێســتورانتەكە وەردەگرت و هەندێكجاری دیكەش 
لایانــدەدا. بەپێــی رێنماییەكان هێزەكانــی ئەمریكا 
دەبووایــە زوو زوو رێڕەوی هاتوچۆی خۆیان بگۆڕن، 
بۆ ئەوەی هیچ هێزێك نەتوانێ بۆســەیان بۆ دابنێ. 
بەڵام وەك شەرڤان دەروێش، گوتەبێژی ئەنجوومەنی 

ســەربازیی مەنبج ئاماژە بۆ ئەوە دەكات "هەركاتێك 
بۆ جەولە یان ئەركێك چووبانە ناو شارەكە دەمزانی، 
هەموو جارێكیش بە لای رێستورانتەكەدا تێدەپەڕین".
رابــردوو، دۆناڵــد ترەمــپ، ســەرۆكی  مانگــی 
ئەمریــكا بەشــێوەیەكی لەناكاو بڕیاری كشــانەوەی 
هێزەكانی وڵاتەكەی لە ســووریا دەركرد. لەو كاتەوە 
هەڕەشەكانی توركیا بۆ گرتنی مەنبج زیادیان كردووە، 
هێزەكانی لایەنگری رژێمیش داوای رادەستكردنەوەی 
ناوچەكە دەكەن. رۆژی شــەممەی رابردووش، گراهام 
جەختی لــەوە كردەوە كە "ناوچەی ئارام" كێشــەی 

مەنبج چارەسەر دەكات.
لە چەند رۆژی رابردوودا، بەرپرســانی ســەربازی 
ئاماژەیــان بۆ ئــەوە كردووە كە هێرشــەكەی مەنبج 

بەڵگەیــە بــۆ ئەوەی داعش هێشــتا تێكنەشــكاوە. 
بەرپرسێكی ئەمریكی بە رۆژنامەی )واشنتن پۆست(
ی راگەیانــد "داعــش رووی لــەو جــۆرە هێرشــانە 
كردووەتــەوە، هێزەكانــی ئێمەش دەبــن بە ئامانجی 

سەرەكی، لە كاتێكدا خەریكی كشانەوەین".
رۆژنامەنووســەكەی )نیویــۆرك تایمز( كە لەگەڵ 
شاندە ئەمریكییەكە بوو، دەڵێت لە مانگی تەمووزی 
رابردوو بازاڕی مەنبج جمەی دەهات و هیچ ئاسەواری 
ئەوە بە رووی خەڵكەكەوە دیار نەبوو كە شارەكەیان 
سەردەمانێك لەژێر دەسەڵاتی رێكخراوێكی توندئاژۆدا 
بووبــێ، تاكە نیگەرانی ئەوكاتی خەڵــك ئەوە بووە 
هێزەكانی توركیا كە لە نزیك شارەكە جێگیر ببوون، 
هێرش بكەن. ئەوكات گراهام بە خەڵكانی دەوروبەری 

گوتبــوو دەبێ مەیدانی جووەكانــی مەنبج ناو بنرێ 
"مەیدانــی ترەمــپ". وەك ئاماژەیــەك بــۆ ئــەوەی 
ســەرۆكی ئەمریكا هێــزە لۆكاڵەكانی ئــەو ناوچەیە 

پشتگوێ ناخات. 
ئەحمــەد ســولەیمان، تەمەن 12 ســاڵ، یەكێك 
لەوانە بووە كە لەكاتی تەقینەوەكەی هەفتەی رابردوو 
بە نزیك رێستورانتەكەدا تێپەڕیوە و دەڵێت: "كاتێك 
تێپەڕیم، پیاوێكم بینی خەریكی دروستكردنی شاورمە 
بوو. لەپڕ گرمەیەك هەڵسا و چیدی ئەو پیاوەم لەو 

شوێنە نەبینییەوە".
رۆژی چوارشەممە یەكێك لە رۆژە قەرەباڵخەكانی 
بازاڕی مەنبج بوو، ئوتۆمبێلی سەربازیی ئەمریكی لە 
نزیك رێســتورانتەكە رایانگرتبــوو، خۆكوژەكە لەناو 
ئاپۆڕەی ئەو خەڵكەدا خۆی تەقاندەوە كە بۆ كڕینی 
سەوزەوات روویان لە بازاڕەكەی نزیك ریستورانتەكە 
كردبــوو. دوای ماوەیەكی كورت ســێ هەلیكۆپتەری 
ئەمریكــی لە ئاســمانی شــوێنەكە دەركەوتــن و لە 
مەیدانێكــی نزیك شــوێنەكە نیشــتنەوە. بە گوتەی 
شــایەتحاڵان هەلیكۆپتــەرەكان برینــدار و كــوژراوە 

ئەمریكییەكانیان هەڵگرتبوو.

خۆبەخشە ئەمریكییەكانی
ناو یەپەگە لە بڕیارەكەی ترەمپ پەستن

چیرۆكی رێستورانتەكەی مەنبج كە بووە 
ئامانجی داعش

كورد لەگەڵ 
خیانەت راهاتوون

شەڕڤانێكی ئەمریكی

دایكی شەڕڤانێكی ئەمریكی

لە بەغدا ئێلەگی 
گوللەنەبڕمان 
دەپۆشی، بەڵام لە 
مەنبج پێویستمان 
پێی نەبوو

رۆژنامەنووسێكی ئەمریكی

"ئێمە هەموو جارێك 
هەتا ئەژنۆ لەگەڵ 
خەڵكدا رۆدەچینە ناو 
كێشەیەكەوە و دواتر 
بەجێیاندێڵین"

ئەمریكییەكان میوانی 
بەردەوامی قەسر 
ئەلئومەرا بوون

 )فۆتۆ: AFP(لە تەقینەوەی رێستورانتی قەسر ئەلئومەرادا 19 كەس كوژران

زیاتر لە 100 ئەمریکی چوونەتە ریزەکانی یەپەگە

رووداو - دهۆك

نەنكــی دەگــری و دەپاڕێتــەوە لــە پیــاوە 
چوارشــانە ریشــنەكە كە نەوەكەی نەبات، بەڵام 
ئــەو بە پێكەنینێك نائومێــدی دەكات. ئیمان لە 
پشت نەنكییەوە خۆی گرمۆڵە كردووە بەوهیوایەی 
پاڕانەوەی نەنكــی بێهوودە نەبێت "لەبەر خاتری 
خــودا كچەكە مەبە.. منداڵە و تەمەنی تەنیا 10 
ساڵە". پیاوە قژ درێژ و جل رەشەكە بە تۆنێكی 
پــڕ لە گاڵتەجاڕی وەڵام دەداتەوە: "منیش لەبەر 

خاتری خودا دەیبەم". 
ئیمــان دەڵێت ئێســتاش بیردەكەمــەوە، ئەو 
خودایەی من لێیدەپاڕێمەوە، چۆن دەبێت هەمان 
خودای ئەو چەكدارە بێ: "نەنكم دەتگوت قســە 

بۆ بەرد دەكات".
ئیمان، تەمەنی 10 ساڵ بوو كاتێك چەكدارانی 
داعــش بەســەر گوندەكەیدا )حــەردان( دابارین. 
خەڵكــی ئاواییەكەی بینی كە چۆن لە ماوەیەكی 
كورتدا ئاڵای ســپییان بەرزكــردەوە بەوهیوایەی 
پارێزراو بن :"بەڵام ئەوان خاوەنی قســەی خۆیان 

نەبوون و هێرشیان كردە سەرمان، من و كچە مامم 
و كوڕە مامەكانم و نەنكم و براكەم دەستگیركراین، 

بەڵام دایك و باوكم دەرباز بوون".
ئەوانیــان گواســتەوە بــۆ تەلەعفــەر، لــەوێ 
قوتابخانەیەكی گەورە هەبوو بەناوی )ئەزاهیر( كە 
پێش ئەوان ســەتان كــچ و ژن و منداڵی دیكەی 
ئێزدی لەوێ زیندانی بوون و دواتر دابەشكرابوون. 
لــە گۆشــەیەكدا كــە دەرفەتــی قاچڕاكێشــانی 
تێــدا نەبــووە، لەگەڵ نەنكی و كچــە ئامۆزاكانی 
یەكدەگرنــەوە "هەر رۆژە و كۆمەڵێك روخســاری 
غەریــب كە ئیــدی نەماندەبینینــەوە، دەهاتن و 
كچانــی هەڵبژێردراویان لەگەڵ خۆیان دەبرد، من 
و ســەلوای تەمەن 12 ساڵی ئامۆزام، پەیمانمان 
بەیــەك دا تاوەكو خۆكوشــتنیش بڕۆیــن، بەڵام 
خۆمان نەدەین بەدەســتەوە، چونكــە دەمانزانی 

كاتێك دەكەوینە دەستیان چیمان بەسەردێنن".

ماكیاژ بەڵام بە خەڵووز

ئیمان و ســەلوا، لە قوژبنی وادا رۆژانە خۆیان 
شــاردووەتەوە، خۆیشــی بــاوەڕ نــاكات چــۆن 
توانیویانــە بچنە نێوییــەوە. بەڵام باشــترە ئەو 
پرســیارە لە ترس بكرێت "هەندێكجاریش خۆمان 
دەكــرد بە نەخۆش، بــەڵام بیرۆكە نوێیەكە ئەوە 

بوو روخسارمان رەش بكەین. بە خەڵووز یان بە 
بنــی مەنجەڵ و قۆریی رەش روخســاری خۆمان 

ناشیرین دەكرد".
زۆر دیمــەن هــەن كە قەت لــە خەیاڵی ئیمان 
دەرناچــن، ئاماژە بە یەكێكیان دەكات و دەڵێت: 
"رۆژێك دەســتی كچێكیان گــرت بیبەن، كچەكە 

منداڵ بوو، دەیگوت لای دایكم دەمێنمەوە، بەڵام 
بە قژ رایانكێشا، خوا ئاگادارە بینیم نیوەی قژی 

كچەكە بەدەستیانەوە رۆیشت".
فڕۆكە، چەكدارەكانیان تەواو هەراسان كردبوو، 
بۆیــە ئیمــان و كچەكانی دیكە بە رۆژ ترســێكی 
وایــان نەبوو، بەڵام كە شــەو دادەهــات ئارامیان 
لــێ هەڵدەگیــرا، چونكــە داعــش یــان دەهاتن 
چەنــد كچێكیان هەڵدەبــژارد و دەڕۆیشــتن یان 
دەیانگواستنەوە بۆ شوێنێكی دیكە. شەوێك دوای 
دەنگێكــی بەرز، ئیمان گوێی لە نەنكی دەبێ كە 
دوعا دەكات و دەڵێت خۆزگە ئەو تۆپە بەر ئێمە 

كەوتبا.

ئیمان بەردەوام دەبێــت: "ئەوانەی مابوونەوە 
و بەدڵیان نەبوون، ماوەیەك لەو شــوێنە ماینەوە 
و دواتــر فڕۆكــە بۆردومانی كردین، ئەو شــوێنە 
بەتەنیشت مزگەوتێكەوە بوو، دوای بۆردومانەكە 
كچان لە ژنان جیاكراینەوە، بەڵام ئای نەنكم چی 
كرد بۆ ئەوەی من و ســەلوای لێ جیانەكەنەوە". 
هەرچۆن بوو ئەوجارەش ئەوانیان لەگەڵ نەنكیان 

هێشتەوە.

250 جەڵد بۆ كوڕێكی 14 ساڵ

بڵندگۆیەك بەدەســت چەكدارێكی داعشەوەیە 
و داوا لە دانیشــتووانی گوندی )كســر میحراب( 
دەكات لــەو یاریگا خۆڵە كۆببنــەوە كە منداڵانی 
گوندەكە پێــش هاتنی داعش یاریی تۆپی پێیان 
تێــدا دەكــرد. كۆكردنــەوەی خەڵك بــۆ بینینی 
نەریتێكی كارپێكراوی چەكدارانی داعشە. كەسێك 
سزا دەدرێت لەسەر ئەوەی سەرپێچییەكی كردووە. 
ئەوەی سزا دەدرێ ئەحمەدی كوڕە مامی ئیمانە، 
ئەو باڵا قەڵەمی و تەمەن 14 ســاڵەی بە دەست 
و پێی بەســتراوەوە بەرەو گۆڕەپانەكە داویانەتە 
پێش :"ئەحمەدیان بردە ئەوێ و جلەكانیان لەبەر 
داماڵی، تاوانەكەی تەنیا ئەوە بوو كە ســەرپێچی 

لە فەرمانێكی ئەوان كردبوو".
هــەر قامچییــەك بــەر جەســتەی ئەحمــەد 
دەكەوتــن، ئیمانی وەك كۆرپەی ســاوای لە خەو 
راچڵەكیو رادەوەشاند، 250 دانەی بژارد "هەرگیز 

مرۆڤی ئازا و خۆڕاگری وەك ئەحمەدم نەبینیوە. 
ئــەوم وەك چیای شــنگال دەهاتــە پێش چاوم، 
بەدرێژایی ئەو لێدانە، وشــەیەك لە دەمی نەهاتە 
دەرەوە، لەكاتێكدا پیاوی گەورەم بینیوە بەرگەی 

چەند قامچییەكی نەگرتووە".

لەو گوندەدا ئیمان و كچە ئامۆزاكەی و نەنكی، 
دەرفەتی ئەوەیان بۆ هەڵكەوت لە خانوویەكی لە 
قوڕ دروســتكراودا بمێننەوە "بەڵام من و ســەلوا، 
هەموو رۆژێك دوای هەڵاتنی خۆر دەڕۆشــتین بۆ 
خۆشاردنەوە و شەو درەنگ دەگەڕاینەوە، لەوانەیە 
چیرۆكی جیاوازی ئێمە ئەوە بێت كە زۆر درەنگ 
كەوتینە بەردەســتیان، ئێمە ماوەی 3 مانگ بەو 

شێوەیە خۆمان شاردەوە".
ئیمــان بەو حاڵەشــەوە هیچ كاتێــك نائومێد 
نەبووە "قەت نائومێد نەبووم، زۆربەی شــەوەكان 
خەونــم بە باوكــم و دایكم و بــرا بچووكەكەمەوە 
دەبینی، برا بچووكەكەم هەر خۆم بەخێوم كردبوو، 
دواتر تێگەیشتم، من بەهۆی ئەو خەونانەوە هێزم 
بۆ مانەوە وەردەگرت و پەشــیمان دەبوومەوە لە 

خۆكوشتن".
نەخەمــە  دەســت  دەكات  داوا  ئیمــان،   
بێدەنگییەكەیــەوە بۆ ئەوەی ئەو فرمێســكانەی 
رژاونەتە چاوەكانی، ســەرێك بدەنــەوە لەو رۆژە 
بێبەڵین و دڵشكێنانە. ئەوان ئەو كچانە بوون كە 

ئەستێرەیان بە ئاسمانەوە نەمابوو.

ستەیجی نمایش و هەڵبژاردن

رۆژێك بەسەر ئیماندا تێنەپەڕیوە، چیرۆكێكی 
تاڵــی لەو ژن و كچانە نەبیســتبێ كــە هەر رۆژە 
و بــە دەســت چەكدارێكەوە بوون. ســەربوردەی 
نوورا یەكێك لەو چیرۆكە بەئێشانەیە. نوورا سێ 

جار لە نێوان ئەمیرەكانی داعشدا دەستاودەستی 
پێكرابــوو. بەڵام یەكێك لە ئەمیرەكان تووشــی 
شۆكێكی گەورەی كردبوو. چەكدارەكان ئەوانیان 
بردبــوو بــۆ تەدمــور، مــاوەی دوو مانــگ و نیو 
لەوێ مابوونەوە. لە ناوەڕاســتی مانگی رەمەزانی 

ســاڵەدا  ئــەو 
ناونووســین  دوای 

دەیانكــەن بــە چەنــد 
گرووپێــك  هــەر  و  گرووپێــك 
10 كــەس بــوون. شــەو گرووپە 
جیاكراوەكانیــان بــردووە بۆ بازاڕ 
و نورا لە گرووپی ســێیەمدا بووە، 
بازاڕەكــە جێگایەكــی تاراددەیەك 
تاریكی هەبوو، وادەردەكەوت لە ژێر 
زەویدا بێــت. دەیان چەكداری داعش 

لەوێ بــوون، نوورا نەیوێرابوو ســەری 
بەرز بكاتەوە.

 بەپێــی گێڕانەوەی نــوورا، دیمەنەكە 
زۆرتر لەڕێوشــوێنی نمایشكردنی جلوبەرگ 

دەچوو كە ئامادەبووان لە دەوری ستەیجێكی درێژ 
و لاكێشەیی كۆدەبنەوە بۆ بینینی دوایین دیزاینی 
جلوبەرگ. كاری هەر كچێك ئەوە بووە سێ جار 
بــە بــەردەم چەكدارەكاندا بێت و بــڕوات تاوەكو 
ئەو كاتەی كەســێك دەستەكانی بەرز دەكاتەوە: 
"لەگەڵ منداڵەكانم بووم، دەپاڕامەوە لە خودا لەو 
ســاتانەدا بمكاتە ناشــیرینترین بوونەوەر. جاری 
یەكەم هیچ كەسێك خواستی نەبوو، بەڵام جاری 
دووەم كەسێكی تێكسمڕاوی زەبەلاح دەستەكانی 
بەرزكــردەوە. بێگومان ئەوە بەمانای ئەوەبوو كە 

من بوومەتە هی ئەو".
ئەو چەكدارە ناوی ئەبوو هاشــم بوو، ئەمیری 
تەدمور و بازرگانی كەنیزەكەكان بوو. نوورا لەگەڵ 
خۆی دەباتە بارەگا ســەربازییەكەی و پێیدەڵێ، 
ئیدی لەژێر فەرمانەكانی ئەودا شــەو و رۆژەكانی 
بەڕێدەكات "7 كەنیزەكی دیكەشــی لێبوو كە هی 
خۆی بوون، دوای پێنج رۆژ پێیگوتم دەمفرۆشێت 
بە ئەمیرێك لە رەققە. دەستمكرد بەگریان و لێی 
پاڕامەوە نەمفرۆشێ، بەڵام سوودی نەبوو، چونكە 
ئەو هەموو شتێكی لەگەڵ كڕیارەكەم بڕیبووەوە؟ 
ئەو فرۆشتمی بە ئەمیرێكی رەققە كە ناوی ئەبوو 

سەلمانی تونسی بوو".

بە بەرچاوی هاوژینەكەیەوە 
هاتە لام

ماڵێكی سارد و سڕ ئەگەر دیوارەكانی زمانیان 
هەبووایە دەیانگوت چۆن كاس نەبوون بە دەنگی 
گریــان و لاوانــەوە و زیــڕەی ئەو ژنانــەی دەبوو 
هەموو یاســا و رێساكانی كەنیزەكایەتی پەسەند 

بكەن.
نوورا دەڵێت: "ژنــی ئەمیرەكە پێیگوتم ئێرە 
رەققەیە و هەندێك لە بارەی دابونەریت و یاســا 
و رێســاكانەوە قســەی كرد، داواشی كرد كاتێك 
منداڵەكانــم خەویان لێكەوت، بچمــە ژوورەكەی 
هەندێك قســەی دیكە بكەین، هەرچەنــدە داوام 
لێكرد لێمگەڕی لەگەڵ منداڵەكان بمێنمەوە، ئەو 

توندتر داوای كرد لەگەڵی بڕۆم".
بەپێــی ئەزموونكردنــی ژیــان لەگەڵ 
دڵڕەقی چەكــدارەكان، هیچ رێگایەكی 
باشــتر لــەوەی نەبــوو كــە لەگەڵی 
بــڕوات: "منیــش لەگەڵیــدا رۆشــتم 
نووســتن،  ژوورێكــی  چووینــە  و 
دەبینــم مێردەكــەی لەوێیە 
و چاوەڕێــی منــە، بەڵام 

چــۆن دەبێــت هاوژینەكــەی كارێكی لــەو جۆرە 
رێكبخات و بەدیارییەوە بمێنێتەوە، زۆر پاڕامەوە 
كە دەســتدرێژی نەكاتە سەرم، گوتم بەڵێن بێت 
هەرچی ئێوە بتانــەوێ دەیكەم و خزمەتكارێكی 
گوێڕایــەڵ و بــاش دەبــم بۆتان. بــەڵام پیاوەكە 
زۆر قسەی ناشیرینی پێگوتم و تەنانەت جنێوی 
زۆری دا. مــن هەمــوو هەوڵێكی خۆمدا كە ئەوان 
ئــەو كارەم لەگــەڵ نەكەن، بەڵام بێســوود بوو، 
بەبەرچــاوی هاوژینەكەیــەوە دەســتدرێژی كردە 

سەرم".
دواهەمین چەكدار كە ئــەوی كڕیوە ئەمیرێكی 
دیكە بوو كــە زۆرجار بە لێدان خوێناوی كردووە، 
پاشــان جارێكی دیكە گەڕێندرایــەوە بۆ عێراق و 
لــە زیندانێكــی تەلەعفەر لەنێو دەیــان كچ و ژنی 
دیكەی ئێزدیدا خۆی بینییەوە. لەڕاســتیدا ئەوان 
لەنێــو بازنەیەكدا دەخولانەوە. بازنەیەك كە تێیدا 

بێمانایی گەورە ئەوەبوو بۆ هیوا بگەڕێی.
ئیمان بەرەنگارییەكی سەرســەختانەی دەكرد 
بــۆ ئەوەی نەكەوێتە داوی چەكدارەكانەوە. ئەو لە 
رۆژێكدا كە ژنەكان ســەریان كردبوو بەیەكدا و بە 
ئەسپایی دڵیان لە زووخاو خاڵی دەكردەوە، گوێی 
لێبوو كە یەكێك لە كچەكان گوتی: "داعش رۆژێك 
دوای گرتنی شــنگال و دەســتگیركردنی ســەدان 
ئافرەتــی ئێزدی نووســینگەی كڕین و فرۆشــتنی 
كەنیزەكــی كردووەتەوە". ئیدی ئــەوە هێمایەكی 

روون بــوو بــۆ ئەوەی كڕین و فرۆشــتن، لەڕێگای 
هەموویاندایە.

رووداو: كچەكان چۆن دەبرانە نووسینگەی كڕین 
و فرۆشتن؟

ئیمــان: بە شــێوازی جۆراوجۆر. ســەرەتا لە 
نێــو هــۆڵ و قوتابخانە و شــوێنە تایبەتەكان كە 
كردبوویانە زیندان، چەكدارەكان دەهاتن و كچانیان 
هەڵدەبژارد و دەیانبردن، دواتر ئەو چەكدارە دوای 
ماوەیەك دەیبردە نووســینگەی كڕین و فرۆشتن. 
هەشــبوون بە كۆمەڵ دەیانبردنــە ئەوێ و لەوێوە 

كەسانی دیكە دەیانكڕین.
رووداو: حاڵەتی دیكەش هەبوون؟

ئیمان: بەڵێ. كەسانێكی زۆر كەمیش هەبوون 
هەرگیــز رێیان نەدەكەوتە ئەو شــوێنانە. چونكە 
چەكدارێكــی داعــش دەیبــردە دادگای تایبەت بە 
كەنیزەكەكان و وەك كەنیزەك نەك وەك هاوژین، 

مارەی دەكرد.
"بابگەڕێینەوە كســر میحراب" ئیمان، دەیەوێ 
چیرۆكەكــەی وەك ئەو بلووزانــە بە وردەكارییەوە 
بچنێ كــە دایكان و ژنانی شــنگال بەدڵ چنییان 

و داعش نەیهێشــت زســتان بێت و منداڵەكانیان 
لەبــەری بكــەن "ئێمە نزیكــەی 70 رۆژ بوو لەوێ 
بووین، بیربكەرەوە كەسێك 70 رۆژ خۆی نەشوات 
چ بۆنێكــی لێدێت و چ رەنــگ و روویەكی دەبێت! 
هەرچۆن بوو لەو كەلاوەیەی لەگەڵ نەنكم تێیدا 
دەژیاین، خۆمان شــۆرد و لەشمان سووك بوو، 
كەمێك هەســتمان بــە حەوانەوە كرد. ســەلوا 
داوای لێكــردم بــۆ ئەوەی هەندێــك دنیا ببینین، 
بچینە ســەربانی خانووەكە و هەوایەك هەڵمژین، 
لەپــڕ گوێمــان لــە دەنگــی ئۆتۆمبیلێك بــوو لە 
بەردەم خانووەكە وەســتا و بەپەلــە رامانكرد بۆ 
خۆشــاردنەوە. هەندێــك جلوبەرگی شــۆردراو بە 
تەنافەكەوە بوون، ئیمان و ســەلوا تەنیا پێیانكرا 
جلــەكان لــە تەنافەكە بكەنەوە و بیدەن بەســەر 
خۆیاندا بۆ ئــەوەی نەبینرێن و پارێزراو بن، بەڵام 
ئیدی خۆشاردنەوە سوودی نەما "كە ئاوڕم دایەوە 
لــە دوامــەوە بوو، كەســێكی كەتــە و زل و قژ و 
ریشــێكی درێژ و ئاڵۆســكاوی هەبوو. زۆر ترسام 
لــە دڵی خۆمدا گوتم من تەواو دەمرم، ســەلواش 
لەرزینــەوە  بەهــۆی  و  هەڵدەلــەرزی  لەترســان 
ئەویشیان بینی گوتیان هەستە، بردینیانە خوارەوە 
و زۆر ئەشــكەنجەی نەنكمیــان دا. بەدەنگی بەرز 
پێدەكەنین و دەیانگــوت كچەكانت دەبەین، بەڵام 

ئەو رۆژەش نەیانبردین".
 بۆ رۆژی دواتر چەكدارەكان هاتنەوە. ئیمان و 
ســەلوا، بێزار ببوون لە خۆشارندەوە و پەلكوتانی 
بێســوود. ئیمان پێیوایە هەوڵی خۆشــاردنەوە لە 
داعش وەك ئەوە وابووە هەوڵ بدەی سێبەری خۆت 
غافــڵ بكەیت و لێت دوور بكەوێتەوە "كە هاتنەوە 
ئەوانمــان بینی و‌ ئێمــە رامانكــردە باخەكانەوە. 
چونكە پشتی ماڵەكە چۆڵ بوو، بە ژمارەیەكی زۆر 
دار و درەخت داپۆشرابوو، كاتێك رامانكرد تەقەیان 
لێكردین، ئەوان دڵنیاش نەبوون كە ئێمەین، گوێم 
لــە نەنكم بــوو كەوتــە هاواركــردن و پاڕانەوە و 
دەیگوت: تەقە مەكەن كچەكانم دەكوژن. ئێمەش 
لەتاو تەقەكردن خۆمان دا بە زەوییەكەدا بۆ ئەوەی 
نەمانبینــن، بەڵام دواجار ئــەوان ئێمەیان بینی و 
گوتیان: ئەگەر ناتانەوێت بمرن وەرنەوە. ئێمەیان 
هێنایەوە، كەچی ســەیر ئەوەبــوو كە ئەوجارەش 

ئێمەیان دایەوە دەستی نەنكم".
ئیمــان  مەینەتییەكانــی  دواتــر  رۆژانــی   
دەســتپێدەكەن. ئــەو رۆژانەی كە هەموو شــتێك 
لە رۆحی تازە پێگەیشــتووی ئەودا دەمرن. داوام 
لێدەكات پشوویەكی كورت بدات و دواتر پێم بڵێ 
چەكدارەكان چۆن لەگەڵ كچێكی تەمەن 10 ساڵان 
مامەڵەیــان دەكرد. ئەو كچــەی كە تاوەكو رۆژێك 
پێش كەوتنی شــنگال، كاتێك باوكی دەگەڕایەوە 
ماڵــەوە هاواری دەكرد : "كچــە بچكۆڵەكەی من، 

وەرە باوەشی باوكت با ماندوێتیم بڕەوێتەوە".  

كەنیزەكەكانی خەلافەت..

لەبەرچاوی هاوژینەكەی 
دەستدرێژی كردە سەرم

داعش 250 
قامچی لە 
ئامۆزاكەم دا

لەسەر 
ستەیجێك 
نمایشیان 
دەكردین پاشان 
دەیانفرۆشتین

لەبەرچاوی 
هاوژینەكەی 
دەستدرێژی 
كردە سەرم

سێ مانگ خۆمان 
لە چەكدارانی 
داعش شاردەوە

روخسارمان بە خەڵووز رەش دەكرد 
بۆ ئەوەی سەرنجی چەكدارانی 
داعش رانەكێشین

70 رۆژ نەمانتوانی خۆمان بشۆین

چیرۆكی هەشتەم )بەشی یەكەم(

هیندستان لەمەودوا لە سلێمانیش ڤیزا دەداتە هاووڵاتیان
رووداو - سلێمانی

كۆنسوڵخانەی هیندستان لەمەودوا لە شاری سلێمانیش ڤیزا بە بازرگانان و هاووڵاتیان دەدات و پێویست ناكات سەردانی هەولێر بكەن. سیروان محەممەد، 
ســەرۆكی ژووری بازرگانی و پیشەســازی ســلێمانی بە )رووداو(ی راگەیاند "لەمەودوا رێوشــوێنەكانی پێدانی ڤیزای هیندســتان لە ژووری بارزگانی و پیشەسازی 

ســلێمانی بەڕێوەدەچێت. هاووڵاتیانی ســلێمانی دەتوانن لە ژووری بازرگانی مامەڵەی وەرگرتنی ڤیزای هیندســتان بكەن". سیروان محەممەد دەڵێت، كۆنسوڵخانەی 
هیندســتان نووســینگە ناكاتەوە، بەڵكو لەناو باڵەخانەی ژووری بازرگانی و پیشەســازیی رێوشــوێنەكانی پێدانی ڤیزا راییدەكرێن. لە هاوینی 2016ـەوە هیندســتان 

كۆنسوڵخانەی گشتی لە هەرێمی كوردستان كردووەتەوە. هاووڵاتیان زیاتر بۆ چارەسەری پزیشكی، گەشت و خوێندن سەردانی ئەو وڵاتە دەكەن.

ئابووری

رەوا عەبدوڵڵا
رووداو- هەولێر

وەزارەتی بازرگانی و پیشەســازی هێشتا نەك 
نەبــووە بــە ســەرچاوەی داهات بــۆ وڵات، بگرە 
خەرجیــی خۆی لــە داهاتەكانی زیاتــرە و جگە 
لــە داهاتــی خۆی، حكومــەت ســاڵانە 16 ملیار 

دیناریشی بۆ دابین دەكات.
بەپێــی ئامارێك كە لــە وەزارەتی بازرگانی و 
پیشەســازی دراوەتــە )رووداو(، داهاتی ســاڵی 
رابــردووی ئــەم وەزارەتــە نزیكــەی 31 ملیار و 
780 ملیۆن دینار بووە، بەڵام خەرجییەكانی 38 
ملیار دینار بووە، ئەمە لەكاتێكدایە ئەم وەزارەتە 
مۆڵەتــی دامەزراندنــی بە زیاتر لــە 3000 كارگە 
داوە و ســاڵانەش هەرێمــی كوردســتان بایی 16 
تــا 17 ملیار دۆلار ئاڵوگۆڕی بازرگانی لەگەڵ 21 

وڵاتدا هەیە.
داهاتەكانی وەزارەتی بازرگانی و پیشەســازی 
لــە دوو بــەش پێكدێن، بەشــێكیان بــە داهاتی 
نامەركــەزی ناودەبرێــن و بریتیــن لــە رەســمی 
دامەزرانــدن و نوێكردنــەوەی مۆڵەتــی كارگــە و 
كۆمپانیاكان. رەســمی پشــكنینی كاڵا، رەسمی 
پێدانی مۆڵەتی هاوردن و هەناردنی كاڵا، رەسمی 
نوێكردنەوەی هێما و پێناسی بازرگانی و چەندین 
رەســم و كرێــی دیكە، ئــەم داهاتانــە دەچنەوە 

خەزێنەی حكومەت.
داهاتە مەركەزییەكانیش بریتین لە فرۆشــتنی 
كەپــەك، رەســمی پشــكنینی ئارد و خــۆراك، 
رەســمی نوێكردنەوە و گۆڕینی شوێنی پسولەی 
خــۆراك و پارەی بەشــە خۆراكــی مانگانە. ئەو 
داهاتانــە دەبێــت بگەڕێندرێنەوە بــۆ حكومەتی 
ناوەنــدی، بەڵام چەند ســاڵێكە حكومەتی هەرێم 

ناینێرێت بۆ بەغدا.
د.عەبدولــڕەزاق ناوەندی، بەڕێوەبەری دیوانی 
دەڵێــت:  پیشەســازی  و  بازرگانــی  وەزارەتــی 
"داهاتــی ســاڵی رابــردووی وەزارەتــی بازرگانی 
نزیكــەی 31 ملیــار و 780 ملیــۆن دینار بوو كە 
18 ملیار دیناری داهاتی نامەركەزی بوو، داهاتی 
مەركەزیــش دەچێتــەوە بەغــدا، تەنیــا داهاتــی 
كەپــەك نەبێت كە ســاڵانە نزیكەی چــوار ملیار 

دینارە و لە ساڵی 2016 وە بەهۆی دابیننەكردنی 
خەرجی گواســتنەوەی گەنم بۆ كۆگا و ئاشەكان 
و دابەشــكردنی ئــارد و خــۆراك، پارەكەمان بۆ 
بەغــدا نەنــاردووە، بەڵام هێشــتا وەزارەتەكەمان 
نەگەیشــتووەتە قۆناغــی خۆبژێــوی و ســاڵانە 
حكومــەت 16 تاوەكــو 17 ملیــار دینــار زیاتــر 
لــەو داهاتەی هەمانە بــۆ خەرجییەكانمان دابین 

دەكات".
وەزارەتێكــی  خەرجــی  وایكــردووە  ئــەوەی 
و  بازرگانــی  وەزارەتــی  وەكــو  بەرهەمهێنــی 
پیشەســازی لــە داهاتــی زیاتــر بێــت، بەبڕوای 
د.عەبدولــڕەزاق بۆ زۆریی ژمارەی فەرمانبەرانیان 
دەگەڕێتــەوە كــە نزیكــەی 3850 فەرمانبەریان 
هەیە، بەشێكیان دوای هەڵوەشانەوەی كارگەكان 

بێكارن و تەنیا مووچە وەردەگرن".
جگــە لــەوەش هەندێــك لــە فەرمانگەكانــی 
وەزارەتەكــە ســەر بە بەغــدان و داهاتەكەیان بۆ 
بەغدا دەڕوات، ژووری بازرگانی و پیشەسازییەكان 
بەشێك لە داهاتەكان دەبات، چونكە ئەوان ناوی 
بازرگانــی دەبەخشــن و داهاتەكــە وەردەگــرن، 
بەشــێك لــە داهاتــی چاودێــری بازرگانــی بــۆ 
پارێــزگاكان دەڕوات. د.عەبدولــڕەزاق دەڵێــت: 
"ئەگەر ســەرجەم ئەو داهاتانەمان بۆ بگەڕێتەوە، 
لەگــەڵ هەندێ چاكســازی لە وەرگرتنی رەســم، 

نزیك دەبینەوە لە ئاستی خۆبژێوی".
 ســاڵی 2016 ئەنجوومەنــی وەزیران زۆربەی 
ئەو رەســمانەی لە بەرامبــەر خزمەتگوزارییەكان 
لە فەرمانگەكانی ســەر بــە وەزارەتی بارزگانی و 

پشەســازی وەردەگیران، زیاد كــرد. ئامانج لەوە 
زیادكردنی داهات بوو، بەڵام بارەكە لەم وەزارەتە 

پێچەوانە بووەوە.
د.عەبدولــڕەزاق دەڵێــت: "گەورەتریــن هەڵە 
رەســمی  زیادكردنــی  كــردی،  حكومــەت  كــە 
خزمەتگوزارییــەكان بــوو لە وەزارەتــی بازرگانی 
و پیشەســازی، چونكــە بــەو هۆیــەوە ژمــارەی 
مامەڵــەكان 60% كەمــی كــرد و بــووە هــۆی 

كەمبوونەوەی داهاتمان".
ئەگەرچی زیاتر لە 3000 كارگە لە كوردستان 
هــەن، بــەڵام بەرهەمەكانیان ناتوانــێ كێبڕكێی 
بەرهەمــی بیانی بــكات، بۆیە لە كاتــی قەیرانی 

دارایی بەشێكی زۆریان داخران.
د.عەبدولــڕەزاق دەڵێت: "بۆ راســتكردنەوەی 
باری لاســەنگی كارگەكان و بەگەڕخســتنەوەیان 
زیاتر لە 130 جۆر كاڵامان خســتووەتە لیســتی 
پاراستنی بەرهەمی نیشتمانی، لەهەوڵداین قۆناغ 

بەقۆناغ باج لەسەر هاوردەی كاڵا زیاد بكەین".
بەپێــی رێنماییەكانــی وەزارەتــی دارایــی و 
ئابووری 10%ی داهاتی رەسمەكانی وەزارەت، بۆ 
هاندانی فەرمانبەران و خزمەتگوزارییەكان خەرج 
دەكرێــت. هەروەهــا 15%ی كرێــی پشــكنین بۆ 
كارمەندانی پشــكنین تەرخان دەكرێ، بەشەكەی 

دیكەشی دەچێتە خەزێنەی دەوڵەت .
زۆرترین سەرچاوەی داهاتی وەزارەتی بازرگانی 
وپیشەســازی بریتییــە لــە وەرگرتنــی رەســمی 
مۆڵەتــی هــاوردە و هەنــاردە كە ســاڵی رابردوو 
نزیكەی 13 ملیار دینار بووە، دوای ئەو رەســمی 

مۆڵــەت و نوێكردنــەوەی مۆڵەتــی كۆمپانیاكان 
دێــت كە نزیكەی 4 ملیار دینار بــووە، هەروەها 
ساڵانە 4 ملیار دینار داهاتیان لە وەرگرتنی باج و 

بەكرێدانی كارگەی چیمەتۆ دەستدەكەوێت.  
گشــتیی  بەڕێوەبــەری  ئەدهــەم،  نــەوزاد 
بازرگانــی لە وەزارەتی پیشەســازی و بازرگانی، 
دەڵێت: "ناڕوونی فەلســەفەی ئابووریی هەرێمی 
كوردســتان بەشــێكە لە هۆكاری كەمیی داهاتی 
وەزارەتەكەمــان، چونكــە بەپێــی لێكدانــەوەی 
ئابووریناســان فەلەســەفەی ئابووریــی هەرێمی 
كوردستان خۆڵەمێشییە، واتە نە سۆسیالیستییە 
و نە ســەرمایەداری، ئەمەش كاردانەوەی لەسەر 
جموجۆڵی بازرگانی هەبــووە، بۆ نمونە هەرێمی 
كوردســتان بانگەشــەی بــازاڕی ئــازاد دەكات، 
بــەڵام تا ئێســتا كار بــە هەندێ یاســای رژێمی 
پێشــوو دەكرێت كە بۆ سیســتمی سۆسیالیستی 

داڕێژراون".
بەهــۆی ئــەوەی ســاڵانی رابــردوو هەرێمــی 

كوردســتان بودجــەی لــە عێراقەوە بــۆ دەهات 
و بودجەكــەش زیاتــر پشــتی بەداهاتــی نــەوت 
دەبەســت، بۆیە زۆر گرنگی بــە وەرگرتنی باج و 
رەســمەكان نەدەدرا، بەڵام دوای دابەزینی نرخی 
نەوت و بڕینی بەشە بودجەی هەرێمی كوردستان، 
حكومەت باج و رەســمی زۆربەی ســێكتەرەكانی 

بەشێوەیەكی بەرچاو زیاد كرد.
نــەوزاد ئەدهــەم، دەڵێــت :"رەســمەكان یان 
وەرنەدەگیران یــان ئەوەندە كەمبوون نەدەتوانرا 
بــۆ زیادكردنی داهات پشــتی پێ ببەســترێ، بۆ 
نموونە ئێمە پێشــتر بۆ پێدانــی مۆڵەتی هاوردە 
و هەنــاردە هیــچ رەســمێكی خزمەتگوزاریمــان 
وەرنەدەگرت، ئێســتا بۆ مۆڵەتــی هاوردەكردنی 
3000 كارتــۆن یــان هاوردەكردنــی 1000 تــۆن 
كاڵا یــان 300 ملیۆن رەســید بۆ هــاوردە، 105 
هــەزار دینــار وەردەگرین، ئــەم داهاتەش كەمە، 
بەڵام باشترە لەوەی كە هیچ وەرنەگیرێت، ئێستا 
خەریكین قۆناغ بە قۆنــاغ هاوردەكردنی زۆربەی 

كاڵاكان دەخەینە لیســتی وەرگرتنی رەســم، بۆ 
نموونە دەرمان ئێســتا خستوومانەتە لیستی ئەو 

كاڵایانەی كە پێویستیان بە مۆڵەتە".
رێبــاز نورەدیــن عەزیز، پســپۆڕی ئابووری و 
مامۆســتا لە كۆلێژی بەڕێوەبــردن و ئابووری لە 
زانكۆی سەلاحەددین، دەڵێت: "ئەوەی وایكردووە 
داهاتــی ئــەم وەزارەتە لــە خەرجییەكانی كەمتر 
بێــت، نەبوونــی ســتراتیژییەكی درێژخایــەن و 
ناڕوونیی پلانی ئەم وەزارەتەیە، رەنگبێ بەشێكی 
بــۆ ئــەوە بگەڕێتەوە كە هەر چوار ســاڵ جارێك 
لەگــەڵ راگەیاندنــی كابینــەی حكومــەت بەبــێ 
لەبەرچاوگرتنی ستراتیژی ئەم وەزارەتە، هەیكەلی 
كارگێڕییەكەی جارێك دەكرێت بە دوو وەزارەت و 
جارێكی دیكە بە یەك وەزارەت، كەواتە دەتوانین 
بڵێین ناجێگریــی هەیكەلی ئەم وەزارەتە بووەتە 
هــۆی ئــەوەی پلان و ســتراتیژی كاركردنیشــی 
ناجێگیــر بێــت، ئەمەش بێگومــان رەنگدانەوەی 

لەسەر كەمبوونەوەی داهاتەكانی دەبێت". 

رەوا عەبدوڵڵا
رووداو- هەولێر

بەهۆی پێداچوونەوە بەگرێبەســتەكانی بە 
كرێدانی موڵك و زەوی، وەرگرتنی پارەی زبڵ، 
رەســمی تابلۆی سەر شــوێنە بازرگانییەكان، 
هەروەهــا فرۆشــتنی زەویــی روكــن و نایاب، 
داهاتی شارەوانیی هەولێر بەشێوەیەكی بەرچاو 

زیادی كردووە.
بەپێــی ئامــاری ســەرۆكایەتی شــارەوانی 
هەولێر كە وێنەیەكی دراوەتە رووداو، لە ســێ 
ســاڵی رابردوودا داهاتەكانی سەرۆكایەتییەكە 
نزیكــەی 68 ملیــار دینار بــووە، داهاتەكەش 
ساڵ بەساڵ زیادی كردووە، بەجۆرێك لە ساڵی 

2016 كــۆی داهاتەكان 18 ملیار دینار بووە، 
لە ساڵی 2017 نزیكەی 20 ملیار دینار بووە، 
بەڵام ســاڵی رابردوو بووەتە 29 ملیار و 986 
ملیۆن دینار، ئەم داهاتەش بەراورد بە ســاڵی 

2017 نزیكەی 33% زیادی كردووە.
ســەرۆكی  بڵبــاس،  محەممــەد  ســامان 
شــارەوانیی هەولێــر، بــە )رووداو(ی گــوت 
:"بەهــۆی پێداچوونــەوە بــە گرێبەســتەكانی 
بەكرێدانــی موڵــك و زەوییەكانی شــارەوانی، 
وەرگرتنــی پــارەی زبڵ و خاشــاك، رەســمی 
پێناســی شــوێنە بازرگانییــەكان لەڕێگــەی 
كۆمپانیایەكــی كەرتــی تایبــەت، زیادكردنــی 
رســوماتی خزمەتگوزارییەكانــی شــارەوانی و 
فرۆشــتنی هەندێ زەوی روكن و نایاب داهاتی 

ئەمساڵمان بەراود بە ساڵی رابردوو نزیكەی نۆ 
ملیار و 986 ملیۆن زیادی كردووە".

شــارەوانی  داهاتەكانــی  ســەرچاوەی 
هەمەجــۆرن، بەشــێكیان كرێــی 15 هــەزار 
گرێبەستی سەرۆكایەتی شارەوانین كە بریتین 
لە دوكان، كۆگا، سوپەرماركێت، زەوی لە بازاڕە 
هاوچەرخەكان، بازاڕی لەنگە و هەردوو ناوچەی 
پیشەسازیی باكوور و باشووری هەولێر، داهاتی 
فرۆشــتنی زەویــی روكن و نایــاب، وەرگرتنی 
پارەی زبڵ و خاشاك و رەسمی تابلۆی پێناس 
لە شــوێنە بازرگانییەكان، هەروەها بەشــێكی 
دیكەی بریتییە لە پارەی خزمەتگوزارییەكانی 
شــارەوانی وەك رەســمە جــۆراو جۆرەكانــی 

مۆڵەتی خانوو و باڵەخانەكان.

ســامان محەممەد دەڵێت: "تێكڕای داهاتی 
شــارەوانی  ســەرۆكایەتی  رابــردووی  ســاڵی 
هەولێر و هەر شــەش شارەوانییەكە بێجگە لە 
فەرمانگەكانی ژینگەپارێــزی، ئەندازەی پارك 
و باخچــەكان و فەرمانگــەی پاركــی ســامی 
عەبدولڕەحمان، 25 ملیار و 487 ملیۆن دینار 
بووە، نزیكەی 3 ملیار و 608 ملیۆن دینارمان 
لە فرۆشــتنی زەوی روكــن و نایاب و 5 ملیار 
دینــار لــە پارەی زبڵ و خاشــاك و پیناســی 
تابلــۆی بازرگانــی، 500 ملیــۆن دینارمان لە 
پارەی رێكلامی سەر شەقامەكان دەستكەوت، 
پارەكەی دیكەشــی بەشــێكی كەمــی پارەی 
رسوماتی مۆڵەتی خانووبەرە و باڵەخانە بووە، 
بەشــە زۆرەكەشــی هی كرێی ئــەو 15 هەزار 

گرێبەستەیە كە هەمانە". 
و  داهــات  زیادكردنــی  چێــوەی  لەچــوار 
كەمكردنــەوەی خەرجییــەكان، ســاڵی 2016 
بــە  پێداچوونــەوەی  وەزیــران  ئەنجوومەنــی 
نرخــی خزمەتگوزاریــی شــارەوانییەكان كرد 
دروســتكردنی  مۆڵەتــی  رســوماتەكانی  و 
خانــوو و باڵەخانــەی بەرێژەیەكــی بەرچــاو 
زیــاد كــرد، بڕیــاری وەرگرتنی پــارەی زبڵ و 
خاشــاك و رەســمی تابلۆی پێناســی شوێنە 
بازرگانییەكانیشــی دەركرد، بەمــەش داهاتی 

شارەوانییەكان زیادی كرد.
بەپێی رێنماییەكان پێشــتر مانگانە 20%ی 
داهاتەكانی شارەوانی بۆ پرۆژەكانی شارەوانی 
بوو، بەڵام دواتر بۆ 17% كەمكرایەوە. سامان 
محەممــەد دەڵێت :"ئەو كەمە داهاتە بەشــی 
خەرجیــی تەواوی پڕۆژەكانمــان ناكات، بەڵام 
لەگەڵ ئەوەشــدا ســاڵی رابردوو توانیمان بەو 
نــۆ ملیــار دینــارەی وەرمانگــرت 139 پرۆژە 
لــە ســنووری شــارەوانیی هەولێــر جێبەجێ 
بكەین. تەواوی شــەقامەكانی هەردوو گەڕەكی 
راســتی و 32ی پاركمان قیرتــاو كرد، لەگەڵ 
چەنــد ناوچەیەكــی گەڕەكی هەولێــری نوێ، 
هەروەهــا نزیكــەی 500 ملیــۆن دینارمان بۆ 

نۆژەنكردنــەوەی بــازاڕی قەیســەری تەرخان 
كــرد، نزیكــەی 500 ملیــۆن دینارمــان بــۆ 
پێویســتییەكانی پارك و باخچەكان وەك بیر 

لێدان و كڕینی پەیین و دار خەرج كرد".
پێش قەیرانی دارایی مانگانە پێشینەیەكی 
75 ملیــۆن دینــاری بــۆ خزمەتگــوزاری هەر 
شارەوانییەك دابین دەكرا، بەڵام ئەنجوومەنی 
وەزیــران ئــەم پێشــینەیەی بــۆ 21 ملیــۆن 
لــەوەی  جگــە  ئەمــە  كەمكــردەوە.  دینــار 
شــارەوانەكانییەكان 17%ی داهاتەكەیــان بۆ 

خۆیان هەڵدەگرنەوە.

شارەوانیی یەك 
دەوڵەمەندترینیانە

شــارەوانیی یــەك كــە زۆرتــر گــەڕەك و 
لەخۆدەگــرێ،  بازاڕەكانــی ســەنتەری شــار 
نزیكەی 11 هەزار یەكەی بازرگانی هەیە، بۆیە 
داهاتی ئەم شــارەوانییە بــە تایبەت لەپارەی 
كۆكردنەوەی زبڵ و خاشــاك و رەسمی تابلۆی 
پێناســی بازرگانی لە شــارەوانییەكانی دیكە 

زیاترە.
بەپێــی ئامارێــك كە لــە شــارەوانی یەك 
دراوەتــە )رووداو(، داهاتــی ئەم شــارەوانییە 
لە سێ ســاڵی رابردوودا بەرێژەی 68% زیادی 
كــردووە، بەجۆرێــك لــە ســاڵی 2016 كۆی 
داهاتەكەی 433 ملیۆن و 366 دینار بووە، لە 
ساڵی 2017 بووەتە 904 ملیۆن و 399 هەزار 
دینار، بەڵام ســاڵی رابــردوو داهاتەكەی یەك 
ملیار و 354 ملیــۆن دینار بووە، كە ملیارێك 
و 128 ملیۆن دیناری پارەی زبڵ و خاشاك و 

رەسمی تابلۆ و پێناسی بازرگانی بووە.
مەروان هادی، بەڕێوەبەری شارەوانیی یەك 
دەڵێــت: "نزیكەی 17%ی داهاتمان پێدەدرێت 
كە لە سنووری شارەوانییەكەمان كۆدەكرێتەوە. 
بەپێــی رێنماییەكانیش تەنیــا بۆمان هەیە لە 
پــرۆژەی خزمەتگــوزاری خەرجــی بكەینەوە، 

بەڵام پارەكە بەراورد بە پێویستییەكانمان زۆر 
كەمە، بۆیە تەنیا لەو پرۆژانە خەرجی دەكەین 

كە زۆر پێویستن".
خەرجی ســاڵی رابــردووی ســەرۆكایەتیی 
شــارەوانی هەولێــر نزیكــەی 67 ملیار و 506 
ملیۆن دینار بــووە، ئەم خەرجییەش نزیكەی 
9 ملیاری بۆ جێبەجێكردنی 139 پرۆژە بووە، 
نزیكەی 30 ملیــاری دیكەی بۆ پاككردنەوەی 
شــار و بەشــەكەی دیكەشــی بــۆ مووچــەی 
فەرمانبەران خەرجكراوە، بەو پێیە شارەوانیی 
هەولێــر ســاڵی رابــردوو خەرجییەكانی زۆرتر 

بووە لە داهاتی.
ئەنجوومەنــی وەزیــران بــۆ كەمكردنەوەی 
خەرجی كۆكردنەوەی زبڵ و خاشــاك، كۆتایی 
ســاڵی 2016 بڕیــاری دا بــڕە پارەیــەك بــۆ 
خزمەتگوزاریــی فڕێدانــی زبڵ لــە هەر ماڵێك 
وەربگیرێت، بەڵام بەهــۆی خراپیی بارودۆخی 
دارایی خەڵك، ئەم بڕیارە تا ئێســتا جێبەجێ 

نەكراوە.
ســامان دەڵێــت: "لەڕێگــەی پێداچوونەوە 
بەكرێی گرێبەستەكان بەگشتی و گەشەپێدان 
بەرێكلامــی شــەقامەكان، هەوڵدەدەین قۆناغ 
بەقۆنــاغ داهاتەكانمان زیاد بكەین تا دەگەینە 
ئاســتی خۆبژێــوی، بــەڵام ئەمــە پێویســتی 
بــە كاتە، چونكــە نامانەوێــت بەجارێك باری 

سەرشانی خەڵك قورس بكەین". 
گوتیشــی :"پاككردنەوەی شاریش دراوەتە 
شــەش كۆمپانیای كەرتی تایبــەت، خەرجیی 
مانگانەكەی نزیكەی 2 ملیار تاوەكو 2.5 ملیار 
دینارە، گرێبەســتەكانیان تەواو بــووە، بەڵام 
شەش مانگمان بۆ درێژكردوونەتەوە. دوای ئەم 
ماوەیە تەندەری نوێ ئامادە دەكەین، كەمترین 

نرخ كێ بیدات دەیدەین بە ئەو".

خەرجیی وەزارەتی بازرگانی لە داهاتی زیاترە

داهاتی ساڵی رابردووی شارەوانیی هەولێر نزیكەی 30 ملیار دینار بووە

ساڵانە حكومەت 16 - 17 ملیار دینار زیاتر 
لەو داهاتەی هەمانە بۆ خەرجییەكانمان دابین 
دەكات

بەڕێوەبەری دیوانی وەزارەتی بازرگانی و پیشەسازی:

داهاتەكەی %33 زیادی كردووە

شارەوانیی هەولێر بایی 3.6 ملیار دۆلار 
زەویی روكن و نایاب دەفرۆشێ

زیاتر لە 3000 كارگە لە كوردستان هەن

 )فۆتۆ: رووداو(

 )فۆتۆ: رووداو(

رووداو - هەولێر

كۆمپانیایەكــی حكومیــی چیــن بــە نیــازە 
گرێبەســتێكی گــەورە پێشــكەش بــە تــاران 
بكات، تاوەكو رێگەی پێبدەن ســێ ملیار دۆلار 
وەبەرهێنــان لــە كێڵگەیەكی نەوتــی ئەو وڵاتە 
بكات. ئــەو هەنگاوەی كۆمپانیــا چینییەكە لە 
كاتێكدایــە كــە ئەوروپییەكان لــە چەند مانگی 
رابــردوودا گرێبەســتەكانی كڕینــی نــەوت لــە 
ئێــران و پەرەپێدانی كێڵگەكانــی ئەو وڵاتەیان 
راگرتووە. كۆمپانیا چینییەكە بەنیازە سوود لەو 
لێخۆشــبوونە ببینێ كە ئەمریكا بــە ژمارەیەك 
وڵاتــی داوە بۆ ئەوەی كار لەگەڵ كەرتی نەوتی 

ئێراندا بكەن.
ســەرچاوەیەكی ئاگادار بــە رۆژنامەی )وۆڵ 
راگەیانــدووە  ئەمریكــی  جورنــاڵ(ی  ســتریت 
كۆمپانیــای بەرهەمە كیمیایــی و نەوتییەكانی 
چیــن )ناســراو بــە ســینۆپێك( كۆمپانیــای 
نیشتمانیی نەوتی ئێرانی ئاگاداركردووەتەوە كە 
دەیانەوێ پشــكێكیان لە بەرهەمی كێڵگەیەكی 
نەوتی ئێران پێبــدرێ، ئەمەش لە چوارچێوەی 
ئەو لێخۆشــبوونەی ئەمریكا بۆ هەشــت وڵاتی 

دەركردووە.
قۆناغی دووەمی سزا ئەتۆمییەكانی ئەمریكا 
لــەدژی ئێــران لــە مانگــی تشــرینی دووەمی 
لــە  پارســاڵەوە كەوتوونەتــە كار و یەكێــك 
ئامانجەكانی كەمكردنــەوەی هەناردەی نەوت و 
غــازی سروشــتیی ئێرانە، بەڵام هــەر ئەو كات 
ئیدارەی واشــنتن رێگەی بە هەشــت وڵات دا بۆ 
ماوەی شەش مانگی دیكە نەوت لە ئێران بكڕن. 
هەشت وڵاتەكە بریتین لە چین، ژاپۆن، كۆریای 
باشــوور، هیندستان، توركیا، تایوان، ئیتاڵیا و 
یۆنــان. لە چەند هەفتەی رابردوودا هەر یەك لە 
یۆنان و ئیتاڵیا كڕینی نەوتی ئێرانیان راگرتووە.
بڕیاری لێخۆشبوونەكەی كۆشكی سپی تەنیا 
كڕینی نەوت لە ئێران دەگرێتەوە و وەبەرهێنان 
لەخۆناگــرێ، بــەڵام بەگوێــرەی راپۆرتەكــەی 
)جورنــاڵ( كۆمپانیــای ســینۆپێك وەزارەتــی 
دەرەوەی ئەمریــكای ئاگاداركردووەتــەوە كــە 
هەوڵەكــەی ئەوان ســزاكانی ئەمریكا پێشــێل 
ناكات، لەبــەر ئەوەی زیاتركردنــی وەبەرهێنان 
بەشێك لەو گرێبەستانە پێكدەهێنن كە پێشتر 

واژۆكراون.
چیــن رۆژانــە 360 هەزار بەرمیــل نەوت لە 
ئێــران دەكڕێ، كۆمپانیــا چینییەكەش بەنیازە 
بایی ســێ ملیار دۆلار لە كێڵگەی یاداوەران لە 
باشــووری رۆژئــاوای ئێــران وەبەرهێنان بكات. 
خەڵكانــی ئاگادار بە رۆژنامــە ئەمریكییەكەیان 
راگەیاندووە ئەگەر ئێران بە مەرجە سەختەكانی 
ســینۆپێك قایل بێ، ئەوە ئاستی بەرهەمهێنان 
لەو كێڵگەیەی پارێزگای خوزستان دوو بەرامبەر 
دەبێ و لە شەش مانگی داهاتوودا دەگاتە 180 

هەزار بەرمیل لە رۆژێكدا. 
بەگوێرەی راپۆرتەكە كۆمپانیای ســینۆپێك 
مەرجــی یەكجــار قورســی دانــاوە، لەوانــەش 
بەكارهێنانــی ئــەو كەلوپەلانــەی كــە خۆیــان 
هەڵیاندەبژێرن و لە چین بەرهەمهاتوون، هەروەها 
داواشــی كردووە خەرجییەكانــی كۆمپانیاكەش 

لەگــەڵ یەكــەم تاقیكردنەوەی كێڵگەكــەدا بە 
كۆمپانیاكە بدرێنەوە.

ئێــران بــەوە ناســراوە كــە سیاســەتێكی 
ناسیۆنالیســتی لە كەرتی نەوت و غازدا پەیڕەو 
دەكات، بۆیەش لە بارودۆخێكی ئاســاییدا مەرج 
و داواكاری قورس لەسەر وەبەرهێنەران دادەنێ. 
لەوانــەش بەكارهێنانی كەرســتە و شــارەزایی 
نێوخۆیی، لە كاتێكدا دانــەوەی خەرجییەكانی 
كۆمپانیاكانیــش بەهۆی رێوشــوێنی ســەختی 

ئیدارییەوە چەندین ساڵی پێدەچێ.
حكومەتی ئەمریكا لە مانگی ئایاری 2018ەوە 
كشــانەوەی وڵاتەكەی لــە رێككەوتنی ئەتۆمی 
نێوان ئێران و كۆمەڵــەی 5+1 راگەیاندووە، لەو 
چوارچێوەیەشــدا ســزا ئەتۆمییەكانی ئەمریكا 
جارێكــی دیكــە بەســەر كەرتــە جیاجیاكانــی 
ئابووریی ئێراندا دەســەپێنرێنەوە. ئەم سزایانە 

وایانكــردووە ئێــران لــە دۆخێكــی ئاســاییدا 
مامەڵە لەگــەڵ كۆمپانیا بیانییــەكان و هەوڵی 

وەبەرهێنانیان لە كەرتی وزەی ئێراندا نەكات.
ئێــران خاوەنــی دووەم گەورەتریــن یەدەگی 
غازی سروشــتی و چــوارەم گەورەترین یەدەگی 
نەوتــە لە جیهاندا. بەو حاڵەشــەوە كۆمپانیای 
زەبەلاحــی وەكــو تۆتاڵــی فەرەنســی پێــش 
دەستپێكردنی قۆناغی دووەمی سزاكانی ئەمریكا 
لــە كەرتــی وزەی ئێــران كشــانەوە. جیا لەمە 
تایوان، ئیتاڵیا و یۆنان كڕینی نەوت لە ئێرانیان 
راگرتووە، لەبەر ئــەوەی نەیانتوانیوە رێگەیەك 
بدۆزنەوە بۆ ئەوەی ســزاكانی ئەمریكا پێشــێل 
نەكەن. دوو وڵاتە ئەوروپییەكە رۆژانە 300 هەزار 

بەرمیل نەوتیان لە ئێرانەوە هاوردە دەكرد.
ئاســتی هەنــاردەی نەوتی ئێــران لە مانگی 
نیسانی ساڵی رابردوودا نزیك 2.4 ملیۆن بەرمیل 

لە رۆژێكدا بوو، بەڵام لە سەرەتای ئەمساڵ ئەو 
ئاســتە بۆ یەك ملیــۆن و 100 هــەزار بەرمیل 
دابەزیوە، بەو پێیەش ئاســتی هەناردەی ئێران 
لە چاو بەهاری ســاڵی رابــردوو بە رێژەی 60٪ 

دابەزیوە.
بــۆ   بڕیــاری لێخۆشــبوونەكەی ئەمریــكا 
هەشــت وڵاتەكــە لــە مانگــی ئایاری ئەمســاڵ 
كۆتایــی دێ. برایان هــووك، نوێنەری تایبەتی 
وەزارەتی دەرەوەی ئەمریكا بۆ كاروباری ئێران، 
رایگەیاندووە ئەگەر نرخەكانی نەوت لەو ئاستە 
نزمەی ئێســتا بمێننەوە، ئەوە ئەمریكا بڕیاری 

لێخۆشبوونەكە نوێ ناكاتەوە.
تاوەكو ئێســتا دیــار نییە ئەمریــكا بتوانێ 
ئاســتی هەنــاردەی نەوتی ئێران بــۆ رێژەیەكی 
بەرچــاو لــە یــەك ملیــۆن بەرمیلیــش كەمتر 
بكاتەوە، لە كاتێكدا چین سوورە لەسەر ئەوەی 

نەوت لە ئێران بكڕێ، شــارەزایانی سیاســەتی 
نەوتیش پێیانوایە ئەگەری زۆرە ئەمریكا ماوەی 
لێخۆشبوونەكە درێژبكاتەوە، بەڵام ژمارەی ئەو 
وڵاتانــەی بڕیارەكە دەیانگرێتەوە كەمدەكاتەوە، 
ئەمەش لەلایەكەوە بۆ پاراستنی پەیوەندییەكان 
لەگەڵ چین و هیندستان و لەلایەكی دیكەشەوە 

بۆ ئەوەی نرخەكانی نەوت لەپڕ بەرز نەبنەوە.
ژمارەیــەك شــارەزای بازاڕەكانــی نــەوت بە 
ئاژانســی )رۆیتەرز(ی بەریتانییان راگەیاندووە 
چیــن، ژاپۆن، كۆریــای باشــوور و توركیا لەو 
وڵاتانە دەبن كە درێژكردنەوەی لێخۆشــبوونەكە 
دەیانگرێتەوە. بڕیاری لێخۆشــبوونەكەی مانگی 
تشرینی دووەم یەكێك لە هۆكارە سەرەكییەكانی 
دابەزینــی نرخەكانــی نــەوت لە چەنــد مانگی 
رابــردوودا بووە،كــە دۆناڵد ترەمپ، ســەرۆكی 
ئەمریــكا، وەكو یەكێــك لــە ئەولەوییەتەكانی 

ئیدارەكەی خۆی سەیری دەكات.
بەگوێــرەی راپۆرتێكی ئاژانســی )رۆیتەرز(، 
ئیــدارەی ئەمریكا ناتوانێ بە ئاســانی قەناعەت 
بە چین و هیندســتان بهێنێ لــە مانگی ئایاری 
ئەمســاڵەوە هــاوردەی نەوتــی ئێــران رابگرن، 
بۆیەش دەشــێ بــەوە قایل بن كە ئــەو وڵاتانە 
كڕینــی نەوت لە ئێران كەمبكەنەوە، بێ ئەوەی 
ناچاربن بە تەواوەتی رایبگرن، بەمەش ئاســتی 
هەنــاردەی نەوتــی ئێــران كەمكراوەتــەوە، بێ 
ئەوەی كاریگەرییەكی سایكۆلۆژی گەورە لەسەر 

نرخەكان دابنێ.

نــەوت و گەشــتیاری، دوو كەرتــی گرنگ و 
سەرەكین لە ئابووریدا، زۆربەی وڵاتانی خاوەن 
پێترۆڵ هــاوكات گرنگی بە هــەردوو كەرتەكە 
لێــرە مەبەســتمانە باســی  دەدەن، ئــەوەی 
بكەین، پەیوەندی نێوان كەرتی نەوت و كەرتی 
گەشــتیارییە. چــۆن و بۆچــی گرنگە هەرێمی 
كوردســتان لــە یەك كاتــدا پەرە بــە هەردوو 

كەرتەكە بدات؟
زۆر لــەو وڵاتانــەی نەوتێكی باشــیان هەیە 
و پشــت بــە داهاتی نــەوت دەبەســتن، وەكو 
وڵاتانی ئەنــدام لە ئۆپێــك، رەنگە جیۆلۆجی 
ئەم وڵاتانە تاكە هــۆكار بێت بۆئەوەی كەرتی 
نەوت رۆڵــی هەبێت لــە داهاتەكەیان، چونكە 
نــەوت ســەرچاوەیەكی سروشــتییە، ئەگــەر 
لــە شــوێنێك نەبــێ، هەموو هەوڵی خۆشــت 
بخەیتــە گــەڕ ناتوانێ بەرهەمــی بهێنی، بەڵام 
كەرتــی گەشــتیاری پێچەوانــەی نەوتە، هیچ 
پەیوەندی بە سروشــت و جیۆلۆجییەوە نییە. 
ئەگەر جــاران وا لێكدرابێتەوە كە ئاو و هەوای 
فێنك و شــاخاوی و سروشتێكی جوان شوێنی 
گونجــاون بــۆ گەشــتیاری، دوای دەركەوتنی 
دوبەی وەك ناوچەیەكی گەشتیاری جیهانی كە 
مانگی رابردوو ئاهەنگی گەیشــتنی گەشتیاری 
ژمــارە یەك ملیاری ســاز كــرد، پێمان دەڵێت 
ئیدی دەتوانین وڵاتێكی گەشتیاری لە هیچەوە 
دروســت بكەین، با سروشت و كەشوهەوایەكی 

سەرنجڕاكێشیشمان نەبێ.
 لە سەدەی رابردوودا چ بەهۆی بەرقەراربوونی 
ئاسایشــی جیهانی و كەمبوونی كێشمەكێشــە 
نێودەوڵەتییەكان، چ بەهۆی بەرەوپێشــچوونی 
هۆكارەكانــی گواســتنەوە، گرنگیــی كەرتــی 
گەشــتیاری لە جیهاندا لە هەڵكشاندایە و هەم 
خەڵكــی زیاتر گرنگی بە گەشــتكردن دەدەن، 

هەمیــش حكومەتــەكان مكوڕتر دەبن لەســەر 
زیادكردنــی داهاتەكەیــان لــە رێگــەی كەرتی 
گەشــتیاری. ساڵی رابردوو زیاتر لە 12 ملیۆن 
گەشــتیار ســەردانی ئەرجەنتینیان كــردووە، 
نزیكــەی 40 ملیۆنیــش ســەردانی توركیایان 
كــردووە كــە 30 ملیــار داهاتــی بــۆ توركیــا 
هەبووە، ئەوەش دەكاتە 11.7%ی كۆی داهاتی 
نەتەوەیــی )GDP(. هەر ســاڵی رابــردوو 17 
ملیۆن گەشتیار سەردانی دوبەیان كردووە. ئەم 
سێ نموونەیە لە كیشوەری جیاواز و ئاووهەوای 
جیاواز دەرخەری ئەوەیە كە نە جوگرافیا و نە 
ئاو و هەوا هۆكار نین بۆ ئەوەی ببی بە وڵاتێكی 
گەشتیاری. ئێســتا زۆربەی وڵاتان گرنگی بەو 
كەرتــە دەدەن، بــە جۆرێك لە هــەر 10 هەلی 
كار یەكێكیان لەو كەرتەیە. كەرتی گەشتیاری 

10.5%ی داهاتی جیهان پێكدێنێ.
ئەگــەر لــە جیهانــدا بەرواردێــك بكەیــن 
لەنێــوان گەورەتریــن بەرهەمهێنەرەكانی نەوت 
و پڕگەشتیارترین وڵاتانی جیهان دەبینین بەم 

شێوەیەیە:
 لە رووی گەشتیارییەوە لە ساڵێكدا

فەرەنسا: 86.9 ملیۆن گەشتیار
ئیسپانیا: 81.8 ملیۆن گەشتیار
ئەمەریكا: 75.9 ملیۆن گەشتیار

 چین: 60.7 ملیۆن گەشتیار
ئیتاڵیا: 58.3 ملیۆن گەشتیار

ئاســتی رۆژانــەی گــەورە بەرهەمهێنەرانی 
نەوت.

ئەمریكا: 14.1 ملیۆن بەرمیل
سعودیە: 12.6 ملیۆن بەرمیل
رووسیا: 11.1 ملیۆن بەرمیل
كەنەدا: 4.87 ملیۆن بەرمیل
عێراق: 4.48 ملیۆن بەرمیل

ئەگــەر ســەرنج بدەیــن لــە لیســتی پێنج 
لــە بەهێزتریــن وڵاتانی بەرهەمهێنــی نەوت و 
گەشــتیاری دەبینین تەنیا ئەمریكایە ناوی لە 
هەردوو لیســتەكەدایە. واتە مەرج نییە وڵاتێك 
كە نەوتــی هەبێ بتوانێ گەشــتیاری بێ. یان 
وڵاتێك گەشتیاری بوو، هەناردەكاری نەوتیش 

بێ.

بۆچی نەوت و گەشتیاری 
پێكەوە؟

پێشــتر ئاماژەم بــۆ كرد كە لــە زۆر بواردا 

ئــەم دوو كەرتە هاوتەریبن و لە زۆر رووشــەوە 
پێچەوانــەن، ئــەوەی لــە هەمــووی گرنگتــرە 
لەڕووی داهاتەوەیە، چونكە ئامانجی ســەرەكی 
لە هــەردوو كەرتەكــە دەســتكەوتنی داهاتە. 
گەوهــەری ئــەم دوو كەرتــە بەیەكەوەیــەوە، 
لەڕووی بەدەستهێنان و دابەشكردنی داهاتەوە 
ئــەو دوو كەرتــە پێچەوانەی یەكــن. دەبن بە 
تەواوكەرێكی زۆرباشــی یەكدی. بەرهەمهێنان 
و فرۆشــتن لــە كەرتــی نەوتدا لە ژێردەســتی 
حكومەتەكاندایە و راستەوخۆ دەچێتە خەزێنەی 
حكومەتەوە، خەڵكیش بەگشتی بە ناڕاستەوخۆ 
لەڕێگەی پڕۆژە گشتی و خزمەتگوزارییەكان و 
مووچــە و رێگەی دیكە لێی ســوودمەند دەبن، 
بــەڵام داهاتــی كەرتــی گەشــتیاری رێــك بە 
پێچەوانــەی نەوتــە، چونكە زۆرینــەی یەكە و 
پرۆژە گەشــتیارییەكان هــی كەرتی تایبەتن و 
خەڵكێكی زۆر خاوەندارێتی دەكەن و كاری تێدا 
دەكــەن، داهاتی كەرتی گەشــتیاری یەكەمجار 
بەشێوازێكی راستەوخۆ دێتە گیرفانی خەڵكەوە 
و حكومەتیش بەشێوازی ناڕاستەوخۆ لەڕێگەی 
وەرگرتنی باج و رســوماتەوە لێی ســوودمەند 

دەبێــت. بەمــەش جۆرێــك لە هاوســەنگی و 
دادگەری دروســت دەبێت لە دابەشــكردنەوەی 
داهاتی نەتەوەیی كە زۆرینەی داهات راستەوخۆ 
ناچێتــە خەزێنەی دەوڵەتــەوە و خەڵكیش بە 
تــەواوی چاوی لە دەســتی حكومەت نابێت و 
بچووكترین بڕیاری حكومەت زۆرترین كاریگەری 
لەســەر بژێوی و ژیانی زۆرینەی خەڵك بكات، 
بەڵكو بەم شێوازە بەشێكی داهات لەبەردەستی 
حكومەت دەبێت و پڕۆژە گشــتی و گرنگەكانی 
پێی جێبەجێ دەكات، بەشێكیشی راستەوخۆ 
لە دەســتی خەڵكدایە و ژیانی خۆی پێ ئیدارە 

دەكات.

نەوت - گەشتیاری لە هەرێمی 
كوردستان

ئەگەرچی هەرێمی كوردستان بە هەرێمێكی 
نەوتی ناســراوە و زۆربەی داهاتی نەتەوەیی لە 
كەرتی نەوتەوەیە، بەڵام كەرتی گەشتیاریش لە 
بەهێزترین ســەرچاوە نانەوتییەكانی حكومەت 
و خەڵكــی هەرێمــی كوردســتانە. لە ســاڵانی 

رابــردوودا كەرتــی گەشــتیاری لــە هەرێمــی 
كوردســتان گەشــەیەكی بەرچــاوی بەخــۆوە 
بینیــوە هەم لــەڕووی زیادبوونــی وەبەرهێنان 
لــەم كەرتــەدا، هەمیــش زیادبوونــی ژمارەی 
گەشتیاران. لە ماوەی نێوان 2006 تا 2019 چ 
وەبەرهێنەرانی بیانی، چ لۆكاڵی، وەبەرهێنانێكی 
زۆریان لە كەرتی گەشــتیاریدا كردووە كە بایی 
6.66 ملیــار دۆلار بووە. ئەمە دەكاتە نزیكەی 
14%ی كۆی وەبەرهێنانی هەرێمی كوردستان. 
ژمارەی گەشــتیاران سێ ملیۆن گەشتیاری لە 
ســاڵێكدا تێپەڕانــدووە، ئەمــەش ژمارەیەكــی 
قەبەیە بۆ هەرێمێك كە دانیشــتووانەكەی 5.7 

ملیۆن كەسە.
لەڕوانگەی نەوتیش، هەرێمی كوردستان لە 
دوای بڕینی بەشە بودجەكەی لەلایەن حكومەتی 
ناوەندییــەوە، نــەوت بــوو بــە فریادڕەســی و 
نەیهێشت بكەوێ، ئێستا ئاستی رۆژانەی نەوتی 
كوردستان نزیكبووەتەوە لە 400 هەزار بەرمیل، 
بەڵام بەشێك لە داهاتەكەی دەڕوات بۆ دانەوەی 
قەرزەكانــی حكومەت، نــەوت زۆرترین داهاتی 
حكومــەت دەســتەبەر دەكات، بۆیــە هەرێمی 

كوردستان بە وڵاتێكی نەوتی دادەنرێت.
لــە هەرێمــی كوردســتان چەمكــی نەوت-
گەشــتیاری دەتوانێت رۆڵێكی بــاش ببینێ و 
هەردووكیــان بەیەكــەوە پەرەیــان پێبدرێــت، 
بەمەش وەكو پێشتر ئاماژەم پێدا، جۆرێك لە 
یەكســانی و دادگەری لە دابەشــبوونی داهاتی 
نەتەوەیی دروســت دەبێــت لە نێوان حكومەت 
و هاووڵاتیانــدا، بەتایبەتــی ئەوانەی لە كەرتی 
گەشتیاری كاردەكەن. بوونی پارە لە كەرتێكی 
ئابووریدا راستەوخۆ دەبێتە هۆی بوونی پارە لە 
كەرتەكانی دیكەشــدا، چونكە ئەو داهاتەی كە 
وەبەرهێنەر و كاركەران لە كەرتی گەشــتیاری 
دەستیاندەكەوێت، لە بوارەكانی دیكە خەرجی 
دەكەن و دەبێتە دەستپێكی ساناتر و خێراتری 
كاركردن بە چەمكە بەناوبانگەكەی ئادەم سمیس 
 invisible( كە پێیدەگوترێ دەســتی شــاراوە
hand( و كاریگەرییەكــی هەمەلایەنەی ئەرێنی 
دەبێت بەسەر ئابووریی وڵات و خەڵكیش هێندە 

چاوی لە دەستی حكومەت نابێ.

هەر نەوت نا، كەرتی گەشتیاریش لەبیر مەكەن

چین دەست لە نەوتی ئێران هەڵناگرێ

ئەمریكا ناتوانێ قەناعەت بە چین و هیندستان بهێنێ لە ئایاری ئەمساڵەوە دەستبەرداری نەوتی ئێران ببن

سیپان شێروانی
مامۆستای زانكۆ

شارەزایان

 ئەمریكا ماوەی 
لێخۆشبوون بۆ 
هەندێك وڵات درێژ 
دەكاتەوە

لە كوردستان بایی 6.6 ملیار دۆلار وەبەرهێنان لە کەرتی گەشتیاریدا کراوە )فۆتۆ: رووداو(

هەژار زەهاوی ئەلبوومێكی گۆرانی بڵاوكردەوە
رووداو - هەولێر

هەژار زەهاوی هونەرمەندی دیاری كورد، نوێترین ئەلبوومی خۆی بەناوی رەگی كۆن و گەڵای نوێی بۆ یەكەمجار لە شاری سلێمانی بڵاوكردەوە. 
هەژار زەهاوی بە )رووداو(ی گوت :"ئەلبوومی میوزیكی رەگی كۆن و گەڵای نوێ بە سپۆنســەری تۆڕی میدیایی رووداو بڵاوكرایەوەو بۆ یەكەمجاریش 

لە شاری سلێمانی رێورەسمی بڵاوكردنەوەی بەڕێوەچوو". لە ئەلبوومەكەی هەژار زەهاویدا چەندین هونەرمەندی ناوداری جیهانی بەشداریان تێدا كردووەو 
میوزیكیان لەگەڵ ئەودا ژەنیوە. زەهاوی زیاتر لە 25 ســاڵە لە بواری ژەنینی ئامێری دەفدا كاردەكات و لە چەندین وڵات و لەگەڵ چەندین هونەرمەندی 

بیانیشدا كۆنسێرتی پێشكەشكردووە.

هونەری

هانی، خانمە هونەرمەندی گۆرانیبێژ بۆ )رووداو(

گۆرانییە نوێیەكەم قسەی 
دڵی من و كۆچبەرانە

داو(
روو

ۆ: 
فۆت

( 

رووداو: چۆن بوو تێكستی ئەحمەد شاملوت 
بۆ ئەم گۆرانییە هەڵبژارد؟

هانی: هەڵبژاردنی ئەم تێكســتە پەیوەندی 
بــەوە هەیە كــەوا من یــەك مانگــە هاتووەتە 
ســەرم شــیعری ئەم شــاعیرە بكەمە گۆرانی. 
هەڵبەتــە كاك بــەڕۆژ ئاكرەیی ئەو شــیعرەی 
بــۆ ناردم، گوتــی زۆر جوانە بــۆ گۆرانی، من 
پێشتریش لە منداڵییەوە لەگەڵ ئەو شاعیرە و 
كەســایەتییەكەی دەژیم، هەر لە خەیاڵمدا بوو 
كە ئەم تێكستە بكەمە گۆرانی، بەڵام نەمدەزانی 
بە چ شێوازێك بیكەمە گۆرانی، ئایا بە شێوازی 
مەقــام و مــەوال بیڵێم یان بــە گۆرانیی ئازاد. 
ئەحمەد شــاملو لە رۆژهەڵاتی كوردســتان زۆر 
هــەواداری هەیە، ئەو منی دروســتكرد، لەگەڵ 
هەســت و ئازارەكانی دەژیام، شیعرەكانی ئەو 
لە گۆرانــی و مەقامەكانمدا رەنگیان داوەتەوە. 
ئەم شــیعرەی قســەی دڵی زۆر كەسە، قسەی 
دڵــی ئێمە وەكــو پەنابەر و كۆچبــەر دەكات، 
ئەمانە هۆكاری ئەوە بوون كە من ئەم شیعرەم 

هەڵبژارد.
رووداو: پێشتر ئامادەكاریت بۆ ئەم گۆرانییە 

نەكردبوو؟
هانــی: مــن پڕۆژەیەكم لەگــەڵ هونەرمەند 
مەجید كازمی بۆ تۆماركردنی یەك دوو گۆرانی 
هەبــوو، چوومە دوســلدۆرف. ســەرەتا دوودڵ 

بووم، گوتم نەوەك مەجید كازمی ئەم كارەم بۆ 
تۆمار نەكات، چونكە بەرنامەم بۆ تۆماركردنی 
گۆرانییەكــی فارســی هەبوو، بــەڵام كاتێك بە 
كاك مەجیدم گوت یەكســەر بەبێ ئامادەكاری 
تۆمارمــان كرد، مــن هەر شیعرەكەشــم لەبەر 
نەكردبوو، گوتمان با لەسەر ئایپادێك دایبنێین 
ئینجا تۆماری بكەین، بەڵام دواتر گوتمان با لە 

كامیرا دەرنەچێت.
رووداو: بەنیــاز نیــت لە گوتنــی مەقاماتدا 

رێچكەی خۆت دیاری بكەی؟
هانــی: بەڵێ لەبەرنامەمدایە كە لە ئایندەدا 
مقاماتی تایبەت بەخــۆم دابنێم، واتە رێچكەی 
تایبەت بە خۆم دروســتبكەم، پێشتر لە ئێران 
مقاماتم خوێندووە، هەوڵیشم داوە شارەزاییم لە 
شێوازی فلامینكۆ، گۆرانی و مقامەكانی هیندی 
و پاكستانی هەبێت، بۆ ئەوەی شێوازێكی نوێ 
بــۆ خــۆم دیاری بكــەم، لەگەڵ ئەوەشــدا زۆر 
گــوێ لە مقاماتی عەرەبی دەگرم، دەمەوێت لە 

هەموویان شارەزایی و سوود وەربگرم.
رووداو: كورد لە مقامــات زۆر دەوڵەمەندە، 
حــەز دەكــەی لە كامە ســتایلی هونــەری كار 

بكەی؟
هانی: بەڵێ كــورد دەوڵەمەندە لە مقامات، 
منیــش زۆر حەزم لــە مقاماتە، شــارەزاییم لە 
دەنگبێــژی و لاوك و حەیــران و قەتــار هەیە. 

دەبێت نوێكاری تێدا بكرێت. ئێستا پرۆژەیەكم 
بەدەســتەوەیە بەنــاوی ئەلیكترۆنیك میوزیك، 
بەڵام حەز دەكەم گۆرانی ریتمی و شــاد بڵێم، 
لەگەڵ ئەوەشــدا حەز دەكەم لەگەڵ ئۆركێسترا 
گۆرانــی بڵێــم، حەز دەكــەم لەگــەڵ گرووپی 
میوزیكــی جاز گۆرانی پێشــكەش بكەم، واتە 
دەبێت لە هەموو بوارەكاندا كار بكەی، نەوەك 
دابنیشی و بڵێی من تەنیا مەقام دەڵێم، نەخێر 
من هەندێجار حەز دەكەم سەما بكەم و گۆرانی 

شاد بڵێم و هەندێجاریش گۆرانی سلۆ.
رووداو: چی بكرێت بۆ ئەوەی ئەم مقاماتانە 

تێكەڵكێش بكرێن بە میوزیكی مۆدێرن؟
لــە  بەشــێك  ئێســتا  هەڵبەتــە  هانــی: 
هونەرمەندەكانی جیهان خۆشحاڵانە گەڕاونەتەوە 
بۆ فۆلكلۆر و رەسەنایەتی. گۆرانی و میوزیكی 
فۆلكلــۆری خۆیــان هێناوەتــە نێــو میوزیكی 
مۆدێرن. ئەمە شــتێكی زۆر باشــە، فۆلكلۆرت 
فۆلكلــۆر  گرنگــە  زۆر  دەكاتــەوە،  بەهێزتــر 
تێكەڵكێــش بكرێت بە میوزیكــی مۆدێرن، من 
پێموایــە هەموو میوزیك و گۆرانییەكانی دونیا 
خزمایەتییان هەیە، بەڵام نابێت رەســەنایەتی 

خۆت لەبیر بكەی.
بەچــی  لەماڵــەوە  زیاتــر  ئێســتا  رووداو: 

سەرقاڵی؟
هانــی: ژیانــی مــن هەمــووی میوزیــك و 

گۆرانییــە، ئێســتاش وەكــو قوتابییــەك 24 
كاژێــر دەخوێنم و راهێنان دەكــەم، ژیانی من 
و هەناسەكێشــانی من بۆ میوزیكە، دنیای من 
تەنیا بۆ گۆرانییە. هەمیشە بیر لەوە دەكەمەوە 
كە چ كارێك بكەم بۆ نەتەوەكەم و هونەرەكەم 

باش بێت.
 رووداو: پەیامی ئەم گۆرانییە تازەیە چییە؟
هانی: ئەم گۆرانییە هەست و ناخ و دەنگی 
هەمــوو میللەتی كــوردە، وەك دەزانین ئێمەی 
كــوردی هــەر چــوار پارچــە، هەریەكەمان كە 
دەچینــە ئەوروپا و دەبینە پەنابەر و كۆچبەر، 
لەژێر گوشاری دیكتاتۆریدا هاتووین، كاتێك من 
دەڵێم كوردم، زۆر كەس دەڵێن نا تۆ ئێرانیت، 
دەبێت پێی بڵێی نەخێر من ئێرانییەكی كوردم، 
بۆیــە دەبێ ئێمە لە رێگەی گۆرانییەوە خۆمان 
لەم ئازار و چەوساوەییە دەرباز بكەین. منیش 
وەكو هانی و ژنێكی رۆژهەڵاتی، ئەمەی دەیڵێم 
قسەی هەست و ناخی منە، من لە منداڵییەوە 
بەبــێ دایك و باوك گەورە بووم، لەبەر ئەوەی 
دەمویســت ببمــە گۆرانیبێژ، كێشــەم لەلایەن 
دەســەڵاتداران و بنەماڵەكەمــەوە بۆ دروســت 
دەكــرا، ناچــار بووم مــاڵ و وڵاتەكــەم و دوو 
منداڵ بۆ خاتری هونەر و گۆرانی جێبهێڵم، ئەو 
گۆرانییە ئەو پەیامەی هەیە كە من باسم كرد.

هانـــی، خانمە هونەرمەنـــدی رۆژهەڵاتی كوردســـتان، هەفتەی رابـــردوو بەرهەمێكی 

تازەی خـــۆی لە یوتیـــوب بڵاوكردەوە كە لە شـــیعری ئەحمـــەد شـــاملوە. هانی دەڵێت 

ئـــەم گۆرانییە قســـەی ناخی هەمـــوو كوردێكە كـــە وڵات و زێدی خۆی لەژێر گوشـــاری 

دیكتاتۆریدا بەجێهێشـــتووە. هانـــی لە هەڤپەیڤینێكـــدا لەگـــەڵ )رووداو( زۆرتر لەبارەی 
دەكات. قســـە  نوێیەكەی  گۆرانییە 

رووداو- هەولێرهەڤپەیڤین: هیوا سەڵاح

خەریكی پرۆژەیەكم بەناوی 

ئەلیكترۆنیك میوزیك

ئەحمەد شاملو منی دروستكرددەمەوێ مقامی تایبەت بە خۆم هەبێ

فیلمی سینەمایی "پەیكەری دڵ" 
گەیشتە قۆناغی مۆنتاژ

دەرباز یونس
رووداو – هەولێر

فیلمی سینەمایی پەیكەری دڵ، لە دەرهێنانی 
شــوان عەتــوف كــە هەریەكــە لــە گۆرانیبێــژ 
هەڵوێســت و ناریــن ئالان رۆڵی ســەرەكی تێدا 
دەبینــن، لــە دواییــن قۆناغــی مۆنتاژدایە. ئەم 
فیلمــە كە بڕیــارە لــە مانگی چواری ئەمســاڵ 
لــە ســینەماكان نمایش بكرێت، تا ئێســتا 300 
هــەزار دۆلاری تێدا خەرجكراوە، هەڵوێســت كە 
گۆرانیبێژێكــی بەناوبانگە و ئەكتەری ســەرەكی 
فیلمەكەیــە، لە فیلمەكەدا پێنــج گۆرانی دەڵێت 
كــە هونەرمەنــد زیــاد ئەســعەد گۆرانییەكانــی 

ئامادەكردوون.
بەختیار فەتاح كە پرۆدیوســەری فیلمەكەیە، 
لەبارەی فیلمەكە بــە )رووداو(ی راگەیاند: "ئەم 
فیلمــە ئێســتا لە قۆناغــی مۆنتاژدایــە، مانگی 
داهاتوو ترەیلەرەكەی بڵاودەبێتەوە، هەوڵدەدەین 
بــۆ مانگــی چــواری ئەمســاڵ ئامادەبێــت و لە 
ســینەماكان پیشــان بدرێــت، چاوەڕوانییەكــی 
گەورەمــان لە بینەر و خەڵكی كوردســتان هەیە 

كە بچن بۆ بینینی فیلمەكە".
ســەبارەت بــە تێچــووی فیلمەكــە، بەختیار 
فەتاح دەڵێت: "تا ئێســتا زیاتــر لە 300 هەزار 
دۆلاری ئەمریكــی بۆ بەرهەمهێنانی پەیكەری دڵ 
خەرجكــراوە، فیلمەكــە بە تەكنیكێكــی نوێ و 
تەكنەلۆژیای سەردەم كاری بۆ كراوە، پێمانوایە 

زیاد ئەسعەد گۆرانییەكانی فیلمەكەی ئامادە كردووە 

هەزار كەس لە كوردستان 
سەیری فیلمەكە بكەن

شوان عەتوف: 
بینەر فیلمەكەی زۆر 

بە دڵ دەبێت

پرۆدیوسەری فیلمەكە:  تا ئێستا زیاتر لە 300 هەزار دۆلار لە فیلمەكە خەرجكراوە

قۆناغێكــی نــوێ دەبێت لــە كاری ســینەمایی لە 
باشووری كوردستان".

پەیكەری دڵ فیلمێكی رۆمانسییە، باس لە ژیانی 
هونەرمەندێــك دەكات، )هەڵوێســت(ی گۆرانیبێژ 
رۆڵی ســەرەكی لە فیلمەكەدا دەبینێ، هەڵوێســت 
لەبارەی فیلمەكــە بە )رووداو(ی گوت: "دەركەوتن 
لــەو فیلمە بۆ من قۆناغێكی نوێی كاری هونەرییە، 
هیــوادارم كارێكمــان كردبێت كە شــایەنی بینەر و 

هەوادارانمان بێت".
هەڵوێســت دەشــڵێت: "پێنج گۆرانیــم تایبەت 
بــۆ فیلمەكە گوتــووە كــە گۆرانییەكان لــە لایەن 

هونەرمەند زیاد ئەسعەد ئامادە كراون".
شــوان عەتــوف كــە دەرهێنــەری فیلمەكەیە، 
دەڵێــت: "پەیكەری دڵ بەرهەمــی كەرتی تایبەتە، 
قۆناغێكی نوێ دەبێت لە مێژووی سینەمای كوردی، 
بــە هێز و توانــاوە كارمان بۆ ئــەو فیلمە كردووە، 

دڵنیام بەدڵی بینەر دەبێت".

لەبــارەی كاریگەریــی دەركەوتنــی گۆرانیبێژان 
وەك ئەكتــەر لــەم فیلمــەدا، عەتــوف دەڵێــت: 
"دەركەوتنــی ژمارەیەك كەســایەتی بەناوبانگ لەو 
فیلمــەدا كاریگــەری ئەرێنــی هەیــە، هەریەك لەو 
ناوانەی كە ئەكتەری سەرەكی فیلمەكەن هەواداری 
خۆیان هەیە، هــەواداری هەمووان دەبنەوە بینەری 
فیلمەكە، بۆیە پێمانوایە ژمارەیەكی زۆر خەڵك ئەو 

فیلمە دەبینن".
لە بارەی پێشبینی ژمارەی بینەر، بەختیار فەتاح 
پرۆدیوســەری فیلمەكە دەڵێت: "ئێمە بودجەیەكی 
تایبەتمان بۆ رێكلام و ماركێتینگی فیلمەكە ئامادە 
كــردووە، پێشــبینی دەكەیــن زیاتر لــە 50 هەزار 
كەس لە باشــووری كوردســتان بینــەری فیلمەكە 
بــن، فیلمەكە بە ژێرنووســی عەرەبــی و ئینگلیزی 
ئامادە دەكرێت، لەگەڵ چەند كۆمپانیایەك قسەمان 
كردووە بۆ ئەوەی فیلمەكە جگە لە كوردســتان، لە 

ئیمارات و چەند وڵاتێكی دیكەش پیشان بدرێت".
نارین ئالان، هاوشانی هەڵوێست رۆڵی سەرەكی 
لە پەیكــەری دڵــدا دەبینێت، یەكــەم دەركەوتنی 
نارین لە باشــووری كوردستان لە هەفتەی نمایشی 
جلوبەرگی كوردســتان بوو كە وەك پێشكەشــكار 
دەركــەوت، ناریــن خەڵكــی ســلێمانییە، هەڵگری 
پاسپۆرتی سوێدییە و لە دوبەی نیشتەجێیە، نارین 

لــە بارەی بەشــداریكردنی لــەو فیلمەدا دەڵێت 
:"من رۆڵی سەرەكیم هەیە، كارەكتەری كچێكی 
دەوڵەمەنــد كە حەز لە كوڕێــك دەكات، بەڵام 
باوكــی رازی نابێــت و بە زۆر دەیدات بەشــوو. 
دواتــر لەلایەن مێردەكەی و باوكییەوە زۆر ئازار 

دەدرێ. ئەمە چیرۆكی فیلمەكەیە".
چەندین ئەكتەری دیاری شــاری ســلێمانی 
لە فیلمەكــەدا دەردەكەون، نزار ســەلامی-ش 
رۆڵــی هەیە، ســەلامی دەڵێت "بە دڵ و گیان 

فیلمــە و ئەشــقێكی گــەورە كارمان بۆ ئەو 
كــردووە، بۆیە لە ســەركەوتنی 

بێگومانین".
دڵ،  پەیكــەری  فیلمــی 
بەرهەمی كۆمپانیای میترۆنۆمە، 

بــە سپۆنســەری میدیایــی تۆڕی 
قۆناغــی  لــە  ئێســتا  )رووداو(  میدیایــی 
مۆنتاژدایە، بڕیــارە لە مانگی چوار بچێتە 
ســەر سكرینی سینەماكان و لە سەرجەم 

شارەكانی كوردستان نمایش بكرێ.

رووداو سپۆنسەری 
میدیایی فیلمی 
سینەمایی پەیكەری دڵە

شوان سدیق
رووداو – رۆما

 ئەفریقایی هەمیشــە وەك ســیمبولی هەژاری و 
پەناخوازی ســەیر دەكرێــن، بەتایبەتی لە ئیتاڵیا، 
چونكە بەشــی هــەرەزۆری پەناخوازانــی ئەفریقی 
لەڕێی ئیتاڵیاوە خۆیان دەگەیەننە وڵاتانی ئەوروپا. 
بەردەوامیش لە ترســی هەژاری و نەخۆشــی رێگای 
پــڕ لــە مەترســی دەگرنەبەر بــۆ ئــەوەی ژیانێكی 
باشتریان هەبێت، بەڵام ئەمجارەیان هاوار و گریانی 
ژن و منداڵێكــی كــورد ئیتاڵییەكانی شــۆك كرد و 
سەرۆكی شــارەوانیی ناوچەیەكیش لە بەرنامەیەكی 

تەلەفزیۆنیدا بۆیان گریا.
چەنــد رۆژێك پێش بــە هاناوەچوونی ژمارەیەك 
كۆچبەر، تیمە فریاگوزارییەكانی ئەو وڵاتە لە ناوچەی 
تۆڕێ مێلسیای ئیتاڵی 49 كۆچبەری ئەفریقییان لە 
خنــكان رزگار كرد. كۆچبــەرەكان خۆیان گەیاندە 
ناوچە كەناراوییەكانــی نزیك ماڵتا، لەوێ چاوەڕێی 
ئەوەیان دەكرد كە حكومەتی ئیتاڵیا پێشوازییان لێ 
بكات، بەڵام هەر زوو حكومەتی ئیتاڵیا رەتیكردەوە 

دەرگا بەڕووی ئەو كۆچبەرانەدا بكاتەوە.
رۆژی 10ی ئــەم مانگــە ژمارەیەكــی زۆر لــە 
كۆچبەرانی كورد لە ناوچە كەناراوییەكانی یۆنانەوە 
خۆیان گەیاندە ســنووری ئیتاڵیا، ئەوان بەرەوڕووی 
رەوشــێكی نەخــوازراو بوونــەوە، بەڵام چانســیان 
هەبوو، چونكە تیمێكی فریاگوزاریی ئیتاڵی لە ناوچە 
كەناراوییەكانی سنووری مێلیسا لە هەرێمی كەلابریا 
لــە گەڕاندابوون. ئەو ناوچەیە كــە قاچاخچییەكان 
كۆچبەرانیان بۆ رەوانە كردبوو، ناوچەیەكی دوور لە 
ئاوەدانییە، بەتایبەتیش كە ئێستا وەرزی زستانە و 

گەشتیار كەمتر رووی تێدەكەن.
وەك كۆچبــەرەكان دەیگێڕنــەوە، لــەو كاتــەی 
بەلەمەكەیان خەریك بووە نقوم ببێ، داوای هاوكاری 
و بــە هاناوەچوونیــان كــردووە، لەو كاتــەدا تیمی 
فریاگــوزاری ناوچە كەناراوییەكانــی ئیتاڵیا ئامادە 
دەبــن، هەر زوو بەهانای ئــەو كۆچبەرانەوە دەچن، 
ســەرجەم كۆچبەرەكان كە ژمارەیــان 51 كۆچبەر 

بووە، رزگار دەكەن.
جینۆ مورجی، سەرۆكی شارەوانیی تۆڕێ میلیسای 
ســەر بە پارێزگای كرۆتۆنی لــە هەرێمی كەلابریای 

ئیتاڵیــا رایگەیانــد: "ئــەو كۆچبەرانــە هەموویــان 
هاووڵاتی ئاسایین و كوردن. ژمارەیان 51 كەس بوو، 
ژن و منــداڵ و گەنجیــان تێدابــوو، تیمەكانی ئێمە 
بەشەو بە هانایانەوە چوون و هاوكاری و پێداویستی 
سەرەتاییمان لەشــوێنی رووداوەكە پێشكەشكردن، 
پاشان هەموویانمان رەوانەی شوێنێكی تایبەت كرد 

بۆ ئەوەی پشوو بدەن". 
جینۆ مورجی لە گفتوگۆیەكی تەلەفزیۆنیدا گریا 
و گوتی:"ئەو كۆچبەرانە هەموویان هاووڵاتی ئاسایی 
بوون، رێگایەكی پڕ لە مەترســییان هەڵبژاردووە تا 
خۆیان بگەیەننە ئیتاڵیا، چەند جارێك خەریك بووە 
بخنێكن، ئەمە كارەســاتێكی گەورەیە ژن و منداڵی 
ســێ مانگی ئەم رێگایە بگرنەبــەر. من خۆم ئەوانم 
بینــی، بارودۆخــی ژیانیان خراپ بــوو، رووبەڕووی 

كەمخۆراكی و سەرما و ترس ببوونەوە".
گریانی سەرۆكی شــارەوانیی شارۆچكەی تۆڕێ 
میلیسا، لە ناوەندە میدیایی و تۆڕە كۆمەڵایەتییەكاندا 
كاردانــەوەی بەدوای خۆیدا هێنــا. زۆرترین پەیج و 
ئەكاونتــی هاووڵاتیانی ئیتاڵی لە تۆڕی كۆمەڵایەتی 
فەیســبووك وێنــەی ئەو ژنە كوردە و منداڵە ســێ 

مانگییەكەیان بڵاوكردەوە. كۆمێنتی بەشداربووانیش 
دەربڕینی دڵگرانی بوو بۆ ئەو پەناخوازە كوردانە كە 
رێگایەكی سەخت دەبڕن لە پێناوی ژیانێكی باشتر.

جیانــی جالــۆ، پیاوێكی تەمەن 45 ســاڵانە، لە 
ئەكاونتەكــەی خۆی نووســیویەتی :"هاوكاریی ئەم 
پەناخوازانــە كارێكی جوانە، كاتێك گوێم لە گریانی 
سەرۆكی شارەوانی بوو، جوانترین وشەم بیركەوتەوە 
كە بیڵێم، ئەویــش دەڵێم: ئیتاڵییەكان میللەتێكی 
جوانــن، دەســت بــەڕووی بێگانــە و لێقەوماوانەوە 

نانێن".
هەروەهــا خاتوونێكی ئیتاڵی بــە ناوی مارچێلا 
دەڵێــت، ئیتاڵییــەكان پێشــوازی لــە بێگانــە و 
لێقەوماوان دەكەن، ئەمە كارێكی باشە بۆ هەموومان 
كــە دەتوانین هاوكاری لێقەومــاوان بكەین، بەڵام با 
ئەوەیشمان لەبیرنەچێت، لە ئیتاڵیا گرفتی شوێن و 
دەرفەتی كار قورسە، ئایا دواڕۆژی ئەوان چی دەبێ، 
خۆ دەبێت ئێمە بیر لەم لایەنە گرنگەش بكەینەوە، 

بەڵام بەداخەوە عاتیفە بەسەرماندا زاڵە.
پێشوازیی ئیتاڵییەكان لە كۆچبەران لەكاتێكدایە 
حكومەتی نوێی ئەم وڵاتە لە هەوڵەكانی بەردەوامە 

بۆ رێگریكردن لە هاتنی كۆچبــەران و پەناخوازان، 
لەگــەڵ ئەوەش لــە ناوخۆی ئیتاڵیا بڕیــاری نوێی 
حكومــەت ئەوەیە كــە هاوكارییەكانی بۆ كۆچبەران 
كەمتــر بكاتــەوە، بڕیارەكــە ئــەو پەناخوازانــەش 
دەگرێتــەوە كە لەلایــەن كۆمســیۆنی پەنابەرانەوە 
مۆڵەتی مانەوەیان دراوەتێ و هاوكارییەكەش تەنیا 

بۆ ماوەی شەش مانگە.
ئــەم بڕیــارەی حكومــەت ناڕەزایی بەشــێك لە 
ئیتاڵییەكانــی لێكەوتــەوە و پێیانوایــە بڕیارێكــی 
 100 لەلایــەن  بڕیارەكــە  بۆیــە  راسیســتانەیە، 
شــارەوانییەوە رەتكراوەتــەوە و پێیانوایە هاوكاری 

كۆچبەران ئەركە.

رووداو - هەولێر

ســاڵی رابــردوو ســێ كــوردی نیشــتەجێی 
بەریتانیــا بــۆ وەرگرتنی بیمە ئاگریــان بەردایە 
دووكانەكەیان لە شاری لیستەر، لە ئاكامدا پێنج 
كەس مــردن و ژمارەیەكیش بریندار بوون. لەناو 
قوربانیەكانــدا ئافرەتێكی بە رەچەڵەك لاتڤیایی 
هەیە كە دەزگیرانی یەكێك لە تاوانبارەكان بووە و 
بە ئەنقەست لێیگەڕاون لە رووداوەكەدا بسووتێ.

ڤیكتۆریا لیەڤلێڤــا دەزگیرانی ئەركان عەلی، 
یەكێك لــە تاوانبارانــی ئاگرتێبەردانەكە بووە و 
بەگوێــرەی دادگای بەریتانیا دەســتی لە دانانی 
پیلانی ســووتاندنی دووكانەكەدا هەبووە. بەپێی 
بڕیاری كۆتایی دادگای لیستەر، هەر سێ تاوانبارە 
كوردەكــە لێگــەڕاون ڤیكتۆریــا لــە ئاگرەكــەدا 
بسووتێ، بەو هیوایەی تاوانەكە پەردەپۆش ببێ.
رۆژی هەینی رابردوو، دادگای شــاری لیستەر 
رایگەیاند كە هەریەك لە ئارام، هاوكار و ئەركان 
لــە رۆژی 25ی شــوباتی 2017 لــە ژێرزەمینی 
ســوپەرماركێتێك گڕیــان بەرداوەتــە 86 لیتــر 
ســوپەرماركێتەكە  ئەنجامیشــدا  لــە  بەنزیــن، 
دادگا  ســووتاون.  ســەرەوەی  شــوقەكانی  و 
بەریتانییەكە سزای 38 ساڵ بەندكردنی بۆ ئارام 
و ئــەركان دەركردووە و ســزاكەی هاوكاریش 33 
ساڵ بەندكردنە. سێ تاوانبارەكە چاویان لەوە بوو 
دوای سووتانی سوپەرماركێتەكە 300 هەزار پاوند 

لە كۆمپانیایەكی بیمە وەربگرن.
ناتالیــا لیەڤلێڤــا، دایكــی ڤیكتۆریــا، لــە 
بەیاننامەیەكدا كە پێشكەش بە دادگاكەی كردووە 
دەڵێ "دڵم شــكاوە، ئەو بۆ منی باس نەكرد كە 
)بەنیــازی چییە(، هەموو شــتێكی بۆ من باس 
دەكــرد، )ئەگــەر بــۆی باســكردبام( دەمتوانی 
بیوەســتێنم و نەهێڵم لەوە زیاتر بڕوات و رێگەم 
لەو تراژیدیایە دەگرت. هەست بە شكست دەكەم 

كە نەمتوانیوە منداڵەكەی خۆم بپارێزم".
بەگوێرەی بەیاننامەكە، ڤیكتۆریا لە بەریتانیا 
ژمێریاری تەواو كردبوو، ئەو كارەشــی بە تازەیی 
دەســتكەوتبوو. بەگوێرەی راپۆرتێكی رۆژنامەی 
)گاردیــەن(، ڤیكتۆریــا دەســتی هەبــووە لــەو 
رێكخســتنەی بۆ كاڵاكانی ناو سوپەرماركێتەكە 
كرابوو، ناتیالیای دایكــی داوای لێبوردن دەكات 
كە كچەكەی هۆكار بووە لە كوژرانی چوار كەسی 
دیكەدا، جەخت لەوەش دەكاتەوە ئەگەر كچەكەی 
زانیبای هەوڵەكەیان ئەو ئاكامەی لێدەكەوێتەوە، 

هەرگیز نەیدەكرد.
لیســتەر،  پۆلیســی  راپۆرتــی  بەگوێــرەی 
رووداوەكە یەكێك لە "خوێناویترین" هەوڵەكانی 
ســاختەكاریی بیمە بووە لە مێژووی بەریتانیادا. 
كاتــی  لــە  ســاڵ،   22 تەمــەن  ڤیكتۆریــا، 
ئاگركەوتنەوەكــە یەكــەم رۆژی كاركردنی لەناو 
دوكانەكــە بووە، بــەڵام ماوەیەك بــووە لەگەڵ 
ئەركان پەیوەندیی خۆشەویستییان هەبووە و لە 

كامێراكاندا دەركەوتوون.
پێشــتر ئارام لەكاتــی دەستبەســەریدا لای 
یەكێك لە هاوژوورەكانی خۆی دانی بەوەدا نابوو 
كە نەیویســتووە پارەكە لەگەڵ ڤیكتۆریا بەش 
بكــرێ، هەروەها ئەگەر رووداوەكە كوژراوی تێدا 
بێ، كۆمپانیای بیمە پارەیەكی زیاتریان دەداتێ. 
ئــارام لــە دوای رووداوەكە لەگــەڵ میدیاكانیش 
قســەی كردبــوو، بــۆ ئــەوەی وەكــو قوربانی 
دەربكــەوێ و بەشــداری خــۆی لــە رووداوەكە 

بشارێتەوە.

ئارام كورد، تەمەن 34 ســاڵ، چەندینجار بە 
شایەتحاڵەكانی راگەیاندبوو لە كاتی ئاگركەوتنەوە 
و تەقینــەوەی ســوپەرماركێتەكە لەبەر دەرگای 

دوكانەكــە بــووە، بۆیەش رزگاری بــووە، بەڵام 
دادگای لیستەر جەخت دەكاتەوە ئەو زانیویەتی 
لەو كاتەدا لە كوێ بوەســتێ، بۆ ئەوەی هیچی 

لێنەیەت، لە كاتێكدا بە هاوژوورەكانی خۆیشــی 
گوتووە بە ئەنقەست خۆی بریندار كردووە تاوەكو 

وەك قوربانی دەربكەوێ.

تیمە فریاگوزارییەكانی ئیتاڵیا 51 كۆچبەری كوردیان لە خنكان رزگار كرد

یەكێك لە قوربانییانی ماركێتەكەی لیستەر خۆشەویستی ئەركان بووە

سێ كۆچبەرە كوردەكەی لیستەر سزادران

ئەركان و ئارام بە 38 ساڵ و هاوكاریش بە 33 ساڵ بەندكردن سزادران

دادگا: هەر سێ 

تاوانبارە كوردەكە 

لێگەڕاون ڤیكتۆریا لە 

ئاگرەكەدا بسووتێ، 

بەو هیوایەی تاوانەكە 

پەردەپۆش ببێ

وێنەی ژن و منداڵێكی كۆچبەری 
كورد ئیتاڵییەكانی گریاند

پارە چۆن پەیدا دەبێت؟

نزار تەمەنی نەبووەتە 40 ســاڵ و ئێســتا 
یەكێك لە ملیۆنێرە ناسراوەكانی هایدلبێرگە. 
بەڵام ئەو باش لەبیریەتی كە چۆن سامانەكەی 
سەنت بە ســەنت بە سەختكۆشی و زیرەكی 
كۆكردووەتــەوە. بەتایبەتیش كە منداڵ بووە 
و ماڵیــان لــە بەغــدا بــووە، جگەرەفــرۆش 
بووە. لەوێ لە گەڕەكی شــۆڕیجە شــوێنێكی 

خانەقینییەك لە كرێكارییەوە 
دەبێتە ملیۆنێر

تەمەنی نەبووەتە چل ساڵ

لە چێشتخانەیەكی شیكی شاری 

هایدلبێرگ بینیم. گەنجێكی پڕ جووڵە 

كە خەریكی خزمەتكردنی میوانەكان 

بوو. ناوی چێشتخانەكە )نزار(ـە و ئەو 

خاوەنیەتی. بەڵام ئەمە تەنیا یەكێكە 

لەو چەندین هوتێل و چێشتخانە و 

باڵەخانانەی كە نزار ئیبراهیمی خانەقینی 

خاوەنیانە. وەك خۆی دەڵێت، هێندەی 

پەیدا كردووە كە خۆی و منداڵەكانیشی 

لێی بخۆن و تەواو نەبێت، بەڵام بەوەندە 

رازی نییە و دەڵێت ژیان زۆری بەبەرەوە 

ماوە بۆ سەركەوتنی گەورەتر.

هێمن عەبدوڵڵا

رووداو - ئەڵمانیا

پادشای سوێد لە 
چێشتخانەی من 
نان دەخوات

گۆڕینــەوەی دراوی لێبــووە. نــزار هێندە لەو 
شــوێنە بــووە، شــارەزای ئــەوە بــووە كەی 
دۆلار گــران دەبــێ و كــەی هــەرزان دەبــێ، 
بۆیــە هەرچەندە گیرفانی بەتاڵ بــووە، بەڵام 
ئەوكاتەی دۆلار هەرزان بووە، بەقەرز هەندێكی 
كڕیــوە و چاوەڕێی كردووە تا كاتی گرانبوونی 
هاتووە و فرۆشــتوویەتی و پــارەی قەرزەكەی 
داوەتەوە. ئەو بە پێكەنینەوە دەڵێت: "ئەوكات 
بۆمدەركەوت كە پارەپەیداكردن عەقڵی دەوێ 

نەك گیرفانی پڕ". 
نزار لە تەمەنی 17 ســاڵیدا دەبێتە خاوەنی 
چێشــتخانەیەكی خۆی لە بەغدا. ئێستاش كە 

بووەتە ملیۆنێر، كاتێك باسی ئەو چێشتخانەیە 
دەكات، هەناســەیەكی قووڵ هەڵدەكێشــێ و 
دەڵێت: "لەوێ ئیشم زۆر باش بوو"! خانەوادەی 
نزار گــەورەن و ژمارەیان زۆرە. ئەو دەڵێت لە 
ســاڵانی نەوەتەكاندا خــۆی و برایەكی بژێویی 
خێزانەكەیان پەیداكردووە و بە هەژاری ژیاون. 

هەموو شتێك بە پلان
نــزار زۆر پێــی گرنگــە مرۆڤ هەرشــتێك 
دەكات تەنیــا بــە حــەز و دڵ نەیكات و پێش 
ئــەوە پلانی بۆی هەبێت. ئــەو دەڵێت كاتێك 
هاتووەتە ئەڵمانیا بە كرێكاری و قاپشووشتن 

دەســتیپێكردووە، بــەڵام هەمیشــە پلانێكــی 
لەخەیاڵــدا بــووە كە چــۆن لە قاپشووشــتن 
رزگاری ببــێ :"بۆ نموونــە دامنابوو كە چەند 
كاتم پێویستە بۆ فێربوونی زمان و دوای ئەوە 
چۆن دەتوانم ببمە خاوەنی ئیشێكی خۆم. من 
تاوەكو ئێســتاش هەر وادەكەم و هەرچییەكم 
لــە ژیانــدا ویســتبێ بە پــان بۆی چــووم و 
بەدەستیشــمهێناوە". یەكەمینجــار كە نزار لە 
كرێــكارەوە دەبێتە خاوەنكار ئەوكاتە بووە كە 
ســوپەرماركێتێك دەكاتەوە و كەرەســتەكانی 
ناوی بە قیســت دەهێنێت. سوپەرماركێتەكە 
ئێســتا بووەتە كافێ، بەڵام نزار لە دەوروبەری 
ئــەوێ موڵكی كڕیوە و بەتەمایــە لە ئایندەدا 

بیانكاتە باڵەخانەی گەورە. 

كۆنترۆڵی ئیش

ئەو هەمیشە تەماشای مۆبایلەكەی دەستی 
دەكات و ئەپێك دەكاتەوە كە كۆمەڵێك شاشەی 
بچكۆلــەی لەســەرە. دواتــر بۆم باســدەكات 
لەبەرئــەوەی بزنس و كارەكانــی زۆرن، ناچار 
كامێرای لە هەموو شوێنەكان داناوە و بەو ئەپە 
راســتەوخۆ دەیانبینــێ و چاودێرییان دەكات. 
خۆی بەدەســتی خۆی ئیشــدەكات، بەڵام لە 
هەرشوێنێك سەرپەرشــتیارێكی بڕواپێكراوی 
خــۆی دانــاوە كارەكانی بۆ هەڵدەســووڕێنێ. 
ئەمــەش وایكردووە كاتی هەبێت بۆ پیاســە و 

سەفەری درێژ بە وڵاتاندا. 

منداڵەكانی ئەمر دەكەن!

هاوژینەكەی نزار خەڵكی شــاری كرماشانی 
رۆژهەڵاتی كوردســتانە و سێ منداڵیان هەیە. 
ئەو دەڵێ ســەرقاڵیی زۆر قەت وای نەكردووە 
كاتــی بۆ منداڵەكانی نەبێت. بۆیەش بەیانیان 

خۆی دەیانباتە باخچەی ساوایان. هاوژینەكەشی 
دەڵێت :"نزار قەت سەرئێشــەكانی سەر ئیش 
لەگــەڵ خــۆی ناهێنێتــەوە ماڵــەوە و كاتێك 

لەماڵەوەیە هەموو كاتەكەی بۆ ئێمەیە". 
ئــەوان لەئێســتاوە پلانیــان بــۆ ئایندەی 
منداڵەكانیان دانــاوە. كوڕە گەورەكەیان دەبێ 
ببێتــە بزنســمان. كچەكەیــان وەك دایكــی 
دەبــێ ببێتــە پارێــزەر. بــەڵام لەســەر كوڕە 
بچووكترەكەیــان كۆك نیــن. دایكیان دەیەوێ 

ببێتــە پزیشــك، بەڵام نــزار دەڵێ: پزیشــك 
دەبێ بەدەستی خۆی ئیش بكات. من نامەوێ 
منداڵەكــەم ئەمــری پێبكــرێ، بەڵكــو دەبێ 

ئیشێك بكات خۆی ئەمر بكات. 

شانس درۆیە

نزار زۆر كەم دەخەوێ. بۆیەش جگە لە بزنس 
و ماڵبات كاتی هەیە بۆ ئارەزووەكانیشــی. بۆ 
نموونە یاریزانێكی پرۆفێشنەڵی بیلیاردە و لە 
ئەڵمانیا لەسەر ئاستی نیشتمانی یاری دەكات. 
یارییەكــی لەگەڵدەكەم و پێیدەڵێــم :"ئەگەر 
شانسم هەبوو، لێتدەبەمەوە". سەیرێكم دەكات 
و دەڵێت :"شانس درۆیە و نییە. هەموو شتێك 
عەقڵــە". یارییەكــە دەكەیــن و بەهەڵەیەكی 
ئــەو من دەیبەمــەوە. بیریدەخەمەوە :"بینیت 
بە شــانس بردمەوە؟" ئەو دیســان پێداگیری 
دەكات و دەڵێــت :"تۆ شانســت نەبوو، بەڵكو 

من هەڵەمكرد و دۆڕام".

* بۆ ئەوەی زیاتر لە بارەی دەوڵەمەندبوونی 
نــزار خانەقینی بزانی، بینــەری بەرنامەی )بیگ 
ســتۆری(ی تەلەڤیزیۆنی رووداو بە كە شەوی 
چوارشەممە كاژێر 22:00 بە كاتی كوردستان 

پەخش دەكرێت.

نزار خانەقینی

كچێكی كوردی ئێزدی لە سووریا رزگاركرا ژنان

رووداو - هەولێر
كچێكی كوردی ئێزدی خەڵكی كۆمەڵگەی تلقەسەب، لە سووریا رزگاركرا و گەیێنرایەوە شوێنێكی ئارام. حوسێن كورو قائیدی، بەرپرسی نووسینگەی رزگاركردنی 

رفێندراوەكان بە )رووداو(ی راگەیاند، تیمەكانیان كچێكی تەمەن 17 ساڵیان لەدەستی داعش رزگاركرد كە ناوی "ئیلهام دەخیل"ـە و لە 3ی ئابی 2014 كەوتبووە دەستی 
داعش. حوسێن قائیدی گوتیشی "لە سەرەتای ئەمساڵەوە ئەوە 13ەمین كەسە رزگاری بكەین، ئێستا ژمار رزگاركراوان گەیشتووەتە نزیكەی 3350 كەس لە كۆی 6417 
كەس". بەپێی ئامارەكان، لە كۆمەڵگەی تلقەسەب 184 كەس شەهید بوون، پێشتریش 425 كەس رزگاركران و بەڵام دەیان كەسی دیكە لە هەمان كۆمەڵگە بێسەروشوێنن.

شكار ئەحمەد
رووداو – هەولێر

"ئەو پیاوانەی كە دژی فرەژنین، لەڕووی جەستەوە 
تــەواو نین و نەخۆشــن، لە خۆیــان رانابینن، پێیان 
ناكرێ". ئەوە قسەی ژنێكە كە نیقابی كردووە و تەنیا 
چاوەكانی بەدەرەوەن. وەڵامی پرسیارەكانی مەلایەك 
دەداتەوە و پێیوایە هەر مەلایەك دژی فرەژنی بێ "لە 
دین لایداوە". ژنەكە كە سەربەهەوێ شووی كردووە، 
داوا لــە رێكخراوەكانی ژنــان دەكات بەناوی ئەوانەوە 
قســە نەكەن، لۆمەیــان دەكات و دەڵێت: "ئەوانیش 
ئەگەر بۆیان رێبكەوێ، سەر بە هەوێ شوو دەكەن".

ئــەو ژنــە و زیاتــر لە 30 ژنــی دیكە لــە هۆڵی 
بۆنەكانی مزگەوتێك كۆبوونەتەوە. هەندێكیان لەگەڵ 
سێ ژنی دیكە لە ماڵێكدا دەژین، واتە هاوژینەكەیان 
چوار ژنیان هێناوە. هەندێكیشیان ژنێك یان دوویان 
بەسەر هاتووە، تێیاندایە هێشتا ژنی بەسەر نەهاتووە. 
لــە هۆڵەكەدا مەلایەك بەناوی مەلا عومەر دارەتوویی 

قســەیان بۆ دەكات و باســی فرە ژنییان بۆ دەكات. 
مــەلا عومەر لە كۆتاییدا سوپاســی خودا دەكات كە 
توانــی بەهۆی گوتارەكەیــەوە دڵی چەند ژنێك نەرم 
بــكات، تا رێگــە بە هاوژینەكانیان بــدەن ژنی دیكە 

بهێنن.
گوتــاری ئــەو مەلایــە لــە یەكێــك لــە كەناڵــە 
لۆكاڵییەكانــەوە پەخش دەكرا، مەلا و ژنەكان و ئەو 
پیاوانەی لە بەرنامەكەدا قســە دەكەن، هێرشی توند 
دەكەنە سەر چەند مەلایەك كە دژی فرەژنی قسەیان 
كردووە، هەروەها هێرش دەكەنە سەر رێكخراوەكانی 
ئافرەتان. مەلا عومەر لە كۆتایی قسەكانیدا دەڵێت: 
"ئێمــە بڕیــاری خــودا جێبەجێ دەكەیــن و ئێوەش 

بڕیارەكانی شەیتان جێبەجێ بكەن".
مــەلا عومەر دارەتوویی، پێشــنوێژ و وتارخوێنی 
مزگەوتی شــیفا لە ناحیەی دارەتووی سەر بە شاری 
هەولێر، باسی هۆكاری كۆكردنەوەی ئەو ئافرەتانە لە 
مزگەوتەكەیدا دەكات و دەڵێت: "بەرنامەكە بۆ دژایەتی 
هیــچ رێكخراو و مەلایەك نەبــووە، خۆم ئافرەتەكانم 

بانگێشتكردبوو بۆ ئەوەی بەرگری لە خۆمان بكەین. 
زۆرجار رێكخراوەكانی ئافرەتــان ئەوەندە فرەژنییان 
زەقكردووەتــەوە، ناكۆكــی كەوتووەتــە نێــو ئــەو 
خێزانانەی كە پیاوەكە دوو ژن و ســێ ژنی هەبووە. 
ئەوان نابێ هەقیان بەسەر ئەو ژنانەوە هەبێ كە رازین 

ژنیان بەسەر بێ". 
مەلا عومەر دەڵێت بە بانگهێشتی خۆی ئەو ژنانەی 
لەنێو هۆڵی مزگەوتەكە كۆكردووەتەوە. بەڵام بەپێی 
رێنمایــی وەزارەتی ئەوقاف نابێــت مزگەوت بۆ هیچ 
چالاكییــەك و كۆبوونەوەیەك بەكاربێت، مەلا عومەر 
دەڵێ: "ئێمە هیچ رێنماییەكی وەزارەتی ئەوقافمان بۆ 
نەهاتووە كە نابێت كۆبوونەوە لەناو مزگەوت بكرێت، 
دواتریــش ئێمە لە هۆڵی بۆنــەكان كۆببووینەوە كە 
بــۆ هەموو بۆنەكان بەكاردێــت، پابەندیش دەبین بە 

بڕیارەكانی ئەوقاف".
لەبــارەی ناوهێنانــی هەندێــك مــەلا كە باســی 
فرەژنییــان كــردووە و ئەو بــە لادەر و بەكرێگیراوی 
ئیســرائیلیان دەزانێــت، مەلا عومەر كە خۆی ســێ 
ژنی هەیە، دەڵێ: "هەر مەلا و كەســێك بڵێ فرەژنی 
شەرعی نییە، لایداوە لە دین. ئەوانە من و 25 هەزار 
كەس لە هەولێر بریندار دەكەن كە دوو ژن و سێ ژن 

و چوار ژنیان هەیە".
یەكێتی ئافرەتانی كوردستان بەنیازە بەدواداچوون 
بۆ ئەو بابەتە بكات. ڤیان سلێمان، سكرتێری یەكێتی 
ئافرەتانی كوردستان بە )رووداو(ی راگەیاند: "ئەگەر 
ئامانجی ئەو مەلایە ناوزڕاندن بێت، ســكاڵای لەسەر 
تۆمار دەكەین، چونكە ئەو بۆی نییە قســە لەســەر 
رێكخراوەكانی ئافرەتان بــكات و تۆمەتبارمان بكات 

بەوەی كە هیچمان نەكردووە، ئێمە بە بەڵگە وەڵامی 
دەدەینــەوە، داتامــان هەیــە كە لەماوەی 8 ســاڵی 
رابردوودا نزیكەی 2257 كەیســی كۆمەڵایەتی لەلای 

یەكێتی ئافرەتان چارەسەر كراون". 
ڤیان ســلێمان داوا لە وەزارەتــی ئەوقاف دەكات 
رێگــە بەوە نەدات مــەلاكان مزگەوت بــۆ ناوزڕاندنی 

رێكخراوەكانی ژنان بەكاربێنن. 
نەبەز ئیســماعیل، گوتەبێــژی وەزارەتی ئەوقاف 
راگەیانــد:  )رووداو(ی  بــە  ئایینــی  كاروبــاری  و 
"پێشكەشــكردنی بەرنامەیەكــی تەلەڤزیۆنــی لــەم 
شــێوەیە دەچێتە خانەی پێشــێلكردنی یاســاكانی 
وەزارەتــی  پێویســتە  و  رۆشــنبیری  وەزارەتــی 
رۆشــنبیری لێپرســینەوەیان لەگەڵ بكات، هەروەها 
ئەگەر مامۆســتایەكی ئایینی یان رێكخراوێك سكاڵا 

لەسەر ئەو مەلایە لەلای ئێمە تۆمار بكەن، لەڕێگەی 
لیژنەیەكی شەرعییەوە بەدواداچوونی بۆ دەكەین".

گوتەبێــژی وەزارەتــی ئەوقاف دەشــڵێ: "بەبێ 
ئــاگاداری وەزارەت یــان بەڕێوەبەرایەتــی ئەوقــاف 
رێگــە نادرێت هیــچ چالاكــی و كۆبوونەوەیەك لەناو 
مزگەوت بكرێ، چونكە دەچێتە خانەی پێشێلكردنی 

رێنماییەكانی وەزارەتی ئەوقاف".
مــەلا عومــەر كە تەمەنــی نزیكەی 40 ســاڵێك 
دەبێت، 7 ســاڵە پێشــنوێژ و وتارخوێنە، ئێســتا 3 
ژنی هەیە و 8 منداڵیشــی هەیە، لەنێو بەرنامەكەیدا 
لە یەكێك لە ژنەكان دەپرسێ: پیاوەكەت چەند ژنی 
هێناوە؟ ئەویش دەڵێت: سێ. دەپرسێ: رازیت ژنێكی 
دیكەش بهێنــێ؟ ژنەكە دەڵێت :بەڵــێ رازیم. دواتر 
مــەلا عومەر بە پێكەنینــەوە روو لە كامێرا دەكات و 
دەڵێت :"ئەوە یەكێكە لە هاوژینەكانم". مەلا عومەر بە 
)رووداو(ی گوت : "ئەگەر خوای گەورە لە قســمەتی 

منی دانابێت ژنی چوارەمیش دەهێنم".

ناسر عەلی
رووداو – دهۆك

ماوەیەكــە دەنگــۆی گەڕانــی پاســێك بــە 
كوردستاندا بڵاوبووەتەوە، گوایە پاسەكە پڕیەتی 
لە بێوەژن و قەیرە كچی خەڵكی مووسڵ و ئەنبار 
و فەللوجە، بەتایبەتی ئەوانەی كەســوكاریان لە 
شەڕی داعشدا كوژراون. ئەوان ئامادەن لەبەرامبەر 
مارەییەكی كەمدا شــوو بە پیاوانی كورد بكەن. 
پیاوێكی كورد دەڵێت چاوەڕێی پاسەكە دەكەم. 
بێوەژنێكی خەڵكی مووسڵیش دەڵێت: "لەپێناوی 
بەخێوكردنــی خۆم و منداڵەكانم ئامادەم شــوو 

بكەمەوە".
حەســەن ئیلیــاس، پیاوێكــی دانیشــتووی 

ســەنتەری قــەزای شــێخانە و دەنگــۆی هاتنی 
پاســەكەی بیســتووە. ئــەو دەڵێــت: "دەڵێــن 
پاســێك كــە پڕ بووە لــە بێــوەژن و قەیرە كچ 
و مەلایەكیشــیان لەگەڵــە، دوو جــار هاتووەتە 
ناحیەكانی روڤیا و كەلەكچی و گردەســێن. ئەو 
مەلایە بەرامبەر بڕە پارەیەك بێوەژن یان قەیرە 

كچێكت لێ مارە دەكات".
حەسەن دەڵێت هاوڕێیەكی بەڵێنی پێداوە هەر 
كاتێك پاسەكە بێتە شێخان، ئاگاداری بكاتەوە، 
بۆ ئەوەی ئەویش ژنێك لەو ژنانە بهێنێ. حەسەن 
زانیــاری زۆری لەبارەی ئەو ژنانە كۆكردووەتەوە 
و دەڵێت: "ژنەكان تەمەنیان لە نێوان 30 – 50 
ساڵ دەبێ، مارەییەكەشیان تەنیا 300 هەزار بۆ 
یەك ملیۆن دینارە، بە مەرجێك لەلای ئەو مەلایە 

مــارەی بكــەی و بەڵێن بدەی وەكو هاوســەری 
خــۆت مامەڵەی لەگەڵ بكەی و بەخێوی بكەی، 

نەك بە دوو رۆژ بەڕێی بكەی".
شەڕی چوار ساڵەی داعش جگە لە وێرانبوونی 
شــارە ســوننییەكانی عێراق، كوژرانــی هەزاران 
پیاوی سوننەشــی لێكەوتەوە كــە زۆربەیان ژن 
و منداڵیان هەبــووە. تەنانەت زۆر لە منداڵەكان 
بەهۆی باوكە داعشەكانیانەوە لە ناسنامەی باری 
شارستانی و رەگەزنامەی عێراقی بێبەش بوون. 
نەزیرە حەســەن، 35 ســاڵ، ناوی خوازراوی 
بێوەژنێكی خەڵكی مووسڵە كە مێردەكەی پێشتر 
چەكداری داعش بووە و كوژراوە. نەزیرە دەڵێت: 
"پێش ئەوەی داعش بێتە مووسڵ هاوسەرگیریم 
كرد، دواتر هاوژینەكەم بوو بە داعش، بەرلەوەی 

شــەڕی مووســڵ تەواوببێ، بێسەروشــوێن بوو، 
ئێستا سێ لە منداڵەكانم بێ ناسنامەن".

بــاوك و دوو بــرای نەزیرەش هەر لە شــەڕی 
داعشــدا كوژراون. ئێستا نەزیرە لەگەڵ دایكی و 
شــەش منداڵەكەی لە خانــووی كرێدا دەژین لە 
مووسڵ، گوزەرانیان هێندە خراپە كە بە گریانەوە 
دەڵێــت: "پارەم نییە شــیر و دایبــی بۆ منداڵە 

بچووكەكەم بكڕم".
نەزیــرە ئــاگادار نییە لەوەی پاســێك هەبێ 
بۆ بەشــوودانی بێوەژنان و قەیــرە كچان، بەڵام 
دەڵێت: "چی بكــەم كە منداڵەكانم دەبینم هیچ 
نییــە بیخــۆن، ئامادەم بەبێ بەرامبەر شــوو بە 
كەســێك بكەم، بەس بــەو مەرجەی منداڵەكانم 

بۆ بەخێو بكات".

هەر یــەك لە میهران نێروەیــی، بەڕێوەبەری 
ناحیــەی قەســرۆك و شــێخ ســەردار یەحیــا 
قائیمقامی قەزای شــێخان دەنگــۆی هاتنی ئەو 

پاسە بۆ ناوچەكەیان بەدرۆ دەخەنەوە.
هەروەها سەیدۆ شنگالی سەرۆكی ئەنجوومەنی 
پارێــزگای نەینــەوا بێئاگایی خــۆی دەربڕی لە 
هێنانی ژن و بێوەژن بە پاس لە مووســڵەوە بۆ 
شــارەكانی كوردســتان، بەڵام دەڵێت بێوەژن و 
بێسەرپەرشت كێشەیەكی گەورەی دوای شەڕی 

داعشن لە مووسڵ.
ســەیدۆ باســی قوربانیانی شــەڕی داعشــی 
لــە مووســڵ كــرد و گوتــی: "ئێســتا خەریكی 
كۆكردنەوەی ئاماری قوربانیانین، بەپێی ئامارە 
نافەرمییەكان لە شەڕی داعشدا 20 هەزار كەس 

لە مووسڵ كوژراون كە %80یان پیاون، زۆربەی 
ئەوانەش خێزاندار بوونە".

خدر دوملی، بەرپرســی سەنتەری ململانێ و 
ئاشــتی لە زانكۆی دهۆك كــە ماوەیەكی درێژە 
كار لەســەر ناوچــە گەرمەكانــی شــەڕ دەكات، 
دەڵێــت: "نــەك تەنیــا لــە مووســڵ، بەڵكو لە 
رومادی و فەلوجە و تكریت و چەند ناوچەیەكی 
دیكــەش هــەزاران ژن بێــوەژن بوون، هــەزاران 
منداڵیــش بێ باوك بــوون. تەنیا لەو كەمپانەی 
تایبەت بە خێزانی چەكدارانی داعشــن، زیاتر لە 
2000 منداڵــی بێ باوك هەن كــە زۆربەیان بێ 
ناسنامەن و ناتوانن بخوێنن، بۆیە دەبێ رێكخراوە 
نێودەوڵەتییەكان و حكومەتی عێراق بێنە ســەر 

خەت و كێشەی ئەو منداڵانە چارەسەر بكەن".

شكار ئەحمەد
رووداو – هەولێر

لە چەنــد مزگەوتێكی هەولێــر تەڵاقنامە بۆ ئەو 
پیاوانە دەنووســرێت كە دەیانەوێت ژنەكانیان تەڵاق 
بدەن یان بە زارەكی تەڵاقیان داون، بەڕێوەبەرایەتی 
بەرەنگاربوونــەوەی توندوتیژی دژی ژنانیش پێیوایە 
لــەو رێگەیــەوە فێڵ لەو ژنانە دەكرێــت و مارەیی و 

مافەكانیان پێنادرێ.
عیزەدین عەبدوڵڵا یاســین، راوێژكاری یاسایی لە 
بەڕێوەبەرایەتــی بەرەنگاربوونەوەی توندوتیژی دژی 
ژنان لە هەرێمی كوردستان، بە )رووداو(ی راگەیاند: 
"لە هەندێك مزگەوت ئافرەت تەڵاق دەدرێن، لیژنەی 
فەتــواش لەســەر بنەمای نووســراوێكی نایاســایی 
و ناشــەرعی تەڵاقەكــە پشتڕاســت دەكاتــەوە و لە 

دادگاكان پشت بەو تەڵاقنامەیە دەبەسترێ".
حاجــی عیزەدین عەبدوڵڵا كــە ئەندامی لیژنەی 
ئاشــتەوایی خێزانیشــە، بــاس لــە نێوەڕۆكــی ئەو 
نووسراوانە دەكات و دەڵێ: "نووسراوەكان كاغەزێكی 
ئاسایین و لەلایەن مەلا یان پیاوەكەوە دەنووسرێت، 
لە زۆربەی نووسراوەكاندا تەنیا نووسراوە )من فڵان 
كەســم، ژنــی خۆمم تەڵاقدا، ژنەكــەم دەڵێ مارەیی 
خۆمــم تەواو وەرگرتووە، یان لــە مارەییەكەی خۆم 
خۆشــبووم(، لەژێرەوەش ناو و پەنجەمۆری خۆی و 
ژنەكەی و دوو شایەتی نووسیوە، ئەم كاغەزە دەبرێتە 

بەردەم لیژنەی فەتوا و ئەوانیش پەســەندی تەڵاقی 
دەرەكی ژن و مێردەكەیان كردووە و بە نووســراوی 

فەرمی ناردوویانە بۆ دادگای باری كەسی".
بەڕێوەبەرایەتییەكــە داوای روونكردنەوەیــان لە 
لیژنەی فەتوای هەولێــر كردووە، لیژنەكەش وەڵامی 
داونەتەوە. نیاز شــێخ راغب، سەرۆكی لقی هەولێری 
یەكێتــی زانایــان بــە )رووداو(ی گــوت: "ئێمە ئەو 
نووسراوانە بەهەند وەردەگرین كە لەلایەن مەلاوە لە 

مزگەوت دەنووســرێن و مــۆر دەكرێن، هەندێك كات 
مەلاكە خۆیشــی لەگەڵیان دێتــە لای لیژنەی فەتوا، 
بەڵام تەنیا پشــت بەو نووســراوە نابەستین، بەڵكو 
دەبێــت ژن و پیاوەكــە و دوو شــایەتەكەش بێنــە 
بەردەم لیژنەی فەتوا، دەشبێت بزانرێت ژنەكە ماف 
و مارەییەكــەی وەرگرتووە یــان نا، ئینجا تەڵاقەكە 

دەچەسپێ و دەبرێتە دادگا".
مەلا نیاز دەڵێت ژنە تەڵاقدراوەكان لە دادگا قسەی 

خۆیان دەگۆڕن: "ئەو حاڵەتانەمان زۆرە كە لە مافی 
خــۆی خۆش بووە یــان داوای بڕێك پارەی كردووە، 
دواتر لە دادگا پەشیمان بووەتەوە و گوتوویەتی من 
رازی نیم بەو مافە كەمە و وام نەگوتووە، بۆیە خۆیان 
هەڵەكە دەكەن، دادگاش وادەزانێ لیژنەی فەتوا مافی 

ژنەكەی وەرنەگرتووە".
بەڵام وەڵامەكەی لیژنەی فەتوا بۆ حاجی عیزەدین 
بڕواپێهێنــەر نییە، ئەو دەڵێت: "نووســراوەكان هیچ 

زانیارییەكیــان تێدا نییە، نازانرێت شــایەتەكان ئەو 
مەرجانەیان تێدایە كە شــەریعەتی ئیســام دایناوە 
بۆ شــایەتیدان یان نا؟ هەروەها لەســەر كاغەزەكان 
نووســراوە ژنەكە لە مارەیی و مافەكانی خۆش بوو، 
بەڵام هیچ بەڵگەیەكی تێدانییە. بۆیە بەشــێكی زۆر 

لەو ژنانە لە دادگا رووبەڕووی كێشە دەبنەوە".
بەپێی ئامارەكان تەنیا لە شەش مانگی یەكەمی 
2018 لە هەرێمی كوردســتان 3970 حاڵەتی تەڵاق 

تۆمار كراوە.
بۆ بڕیاردانی مەلا لەسەر تەڵاقدانی ژن، وەزارەتی 
ئەوقــاف و یەكێتــی زانایــان كۆك نین، ســەرۆكی 
لقــی هەولێری یەكێتــی زانایان دەڵــێ: "هەرچەندە 
رێنماییمان داوەتە مەلاكان كە بەهیچ جۆرێك دەست 

نەخەنە ناو كاروباری تەڵاقدانەوە و پێویستە بابەتی 
تــەڵاق بــۆ لیژنەی فەتــوا بنێرن و خۆیان تووشــی 
سەرئێشــە نەكەن، %95ی مامۆستایانیش پێوەی 
پابەندن، بەڵام مامۆستایان ئەو مافەشیان هەیە لەناو 

مزگەوت ژن تەڵاق بدەن".
بەڵام ئەمە لــەلای وەزارەتی ئەوقاف رێگەپێدراو 
نییە. نەبەز ئیسماعیل، گوتەبێژی وەزارەتی ئەوقاف 
و كاروبــاری ئایینــی بــە )رووداو(ی راگەیاند: "هیچ 
مامۆستایەكی ئایینی بەهیچ شێوەیەك ناتوانێت هیچ 
ژن و مێردێك لەیەكدی جیابكاتەوە، تەنیا لەڕێگەی 
لیژنەی فەتوا، بەڵام شەخس هەیە ئەو هۆشیارییەی 
نییە، بۆیە مەلایەك دەدۆزێتەوە كە نازانرێ شارەزایی 
تەواوی لە بابەتەكە هەیە یان نا و كارەكە دەكەن".

گوتەبێــژی وەزارەتی ئەوقاف هۆشــداری دەداتە 
ئــەو مەلایانەی لە مزگەوتەكانیــان ژن تەڵاق دەدەن 
و دەڵێــت: "كاری مامۆســتای ئایینــی رێنوێنــی، 
ئامــۆژگاری و شــیكردنەوەی دەقەكانــی قورئــان و 
فەرموودەیــە، بــۆی نییە دەســتوەربداتە كێشــەی 
خێزانــی و پەنجەمــۆر بــە ژن و مێرد و شــایەتحاڵ 
بكات لە مزگەوت و لەیەكترییان جیابكاتەوە، ئەگەر 
خۆشیان رازی بن، بۆیە هەر مەلایەك فەتوای تەڵاق 
و جیاكردنــەوەی ژن و مێــرد بدات، لیژنەی لەســەر 

پێكدێنین و لێپرسینەوەی لەگەڵ دەكەین".

مەلایەك لە مزگەوتەكەیدا 
ژنان بە فرەژنی رازی دەكات

سكاڵای لەسەر 
تۆمار دەكەین
یەكێتی ئافرەتان

ئەو پیاوانەی دژی 
فرەژنین متمانەیان بە 
جەستەی خۆیان نییە

ئافرەتێك

هەر مەلایەك بڕیاری 
تەڵاق بدات، لێژنەی 
لەسەر پێكدێنین

وەزارەتی ئەوقاف

بێوەژنانی مووسڵ بەدوای بەخێوكەردا دەگەڕێن
پاسی بەشوودانی ئافرەتان.. خەڵك دەڵێن هەیە و بەرپرسان رەتیدەكەنەوە

ژنەكان لە دادگا مافەكانیان دەفەوتێ

لە چەند مزگەوتێكی هەولێر ژن تەڵاق دەدرێن

مەلا عومەر سێ ژنی هێناوە و حەزی لێیە بیکاتە چوار

لە حاجیاوا باوك و كوڕێك كوژرانکۆمەڵایەتی

رووداو – رانیە
گوتەبێژی پۆلیسی راپەڕین بە )رووداو(ی راگەیاند، ئێوارەی رۆژی 2019/1/20 لە شارۆچكەی حاجیاوای سەر بە ئیدارەی راپەڕین باوك و كوڕێك كوژران. 

شۆڕش ئیسماعیل، گوتەبێژی پۆلیسی راپەڕین بە )رووداو( راگەیاند: "رووداوەكە لە گەڕەكی سەردەمی شارۆچكەی حاجیاوا بووە، باوك و كوڕەكە لەبەردەمی ماڵی 
خۆیاندا دەستڕێژی گوللەیان لێكراوە و كوژراون". گوتەبێژی پۆلیسی راپەڕین دەشڵێت: "باوكەكە ناوی )ئـ .ئـ(ـە و تەمەنی 36 ساڵە، كوڕەكەیشی ناوی )پ.ئـ(ـە و 

تەمەنی سێ ساڵە، تەرمی كوژراوەكان رەوانەی پزیشكی داوەری كراون .ئێستاش هێزەكانمان سەرقاڵی لێكۆڵینەوەن لە رووداوەكە".

تریسكە شێرزاد
رووداو – هەولێر

"ســۆران ســەرقاڵی ئۆتۆمبێلەكەی بوو، 
تەلەفۆنێكی بۆ هات، نزیكەی پێنج خولەك 
قســەی كــرد، لێمپرســی كێیــە؟ گوتــی: 
هاوڕێیەكــم بــوو". ئەمــە قســەی هاوژینی 
ســۆرانە كــە دوای تەلەفۆنەكــە ماڵئاوایــی 
لــە هاوژینەكەی كرد و ئیــدی بە زیندوویی 

نەگەڕایەوە.
كاژێــر حەوتی بەیانی رۆژی 2019/1/11 
تەرمی ســۆران ســەمەد، تەمەن 35 ســاڵ، 
لــە شــەقامی 120 مەتــری هەولێــر لە نێو 
تاكسییەكەیدا دۆزرایەوە. سۆران دانیشتووی 
گەڕەكی مامزاوای شــاری هەولێــر و باوكی 
چــوار منــداڵ بــوو، نزیكەی 10 ســاڵ بوو 
شوفێری تاكسی بوو. دوای بزربوونی سۆران، 
كەسوكارەكەی پۆلیسیان لە ونبونی ئاگادار 
كردەوە، پۆلیس دەســتی بە لێكۆڵێنەوە لە 
كوژرانی ســۆران كــردووە، بەڵام ئامادە نین 

هیچ لێدوانێكی لەسەر بدەن.
ڤیان محەممەد دوای تەواوبوونی پرسەی 
هاوژینەكــەی بەگریانەوە باســی ئەو رۆژەی 
كرد كە سۆران چووە دەرەوە و نەگەڕایەوە. 

گوتــی: "ســەعات 10ی بەیانــی ســۆران 
خەریكی تەكسییەكەی بوو، من لە ژوورەوە 
بــووم، تەلەفۆنێكی بۆ هات، مۆبایلەكەم بۆ 
بــرد، نزیكەی پێنج دەقیقە قســەی لەگەڵ 
كرد، دواتر دایخست، گوتم: كێ بوو. گوتی: 
هاوڕێیەكم بوو، قەمسەڵەكەم بۆ بێنە دەچم 
بۆ ئیش، نیوەڕۆ دەگەڕێمەوە. بەڵام هەستم 

كرد ئاسایی نەبوو".
ڤیــان نانــی نیــوەڕۆ ئامــادە دەكات و 
چاوەڕێــی گەڕانەوەی ســۆران دەكات، بەڵام 
ســۆران ناگەڕێتەوە. ڤیان گوتی: "ســەعات 
بــوو بــە دوو هەر نەگەڕایــەوە، زیاتر لە 20 
جار پەیوەندیم پێوەكرد، وەڵامی نەبوو. گوتم 
دیارە لە ئیشە مۆبایلەكەی بێدەنگ كردووە. 
نانم دایە منداڵەكان، بوو بە سەعات پێنجی 
ئێــوارە هەر نەهاتەوە، دیســان بۆم كردەوە 
هیچ وەڵامێكی نەبوو، زۆر ترسام نەمدەزانی 

چی بكەم".
ڤیان تا ســەعات حەوتی ئێوارە چاوەڕێ 
دەكات، بــەڵام ســۆران ناگەڕێتــەوە، بۆیــە 
تەلەفــۆن بۆ برا گەورەكــەی خۆی دەكات و 
پێیدەڵێت ســۆران لە نیوەڕۆوە دیار نییە و 

وەڵامی تەلەفۆنیش ناداتەوە.
موحســین كە برای ڤیانــە، چەند جارێك 

وەڵامــی  دەكات،  ســۆران  بــۆ  تەلەفــۆن 
ئەویــش ناداتــەوە، بۆیــە پۆلیس ئــاگادار 
دەكاتەوە. موحســین بــە )رووداو(ی گوت: 
"ڤیــان پەیوەنــدی پێوەكــردم كە ســۆران 
نەگەڕاوەتــەوە، چوومــە بنكــەی پۆلیســی 
مامــزاوە، لــەوێ ســكاڵام تۆمار كــرد و بە 
پۆلیســەكانم گوت ئەگەر ئێــوە دۆزیتانەوە 

هەواڵمان بدەنێ".
 موحســین كەســوكاری خــۆی ئــاگادار 
دەكاتەوە بۆ ئەوەی بەدوای سۆراندا بگەڕێن. 
گوتــی "پەیوەندیم بــە براكانــی دیكەمەوە 
كرد، چونكە سۆران یەك برای هەیە ئەویش 
منداڵە، نەمانویســت باوكە بــە تەمەنەكەی 

بزانێت، نەوەك شتێكی بەسەربێ".
 لە ســەعات نۆی شەوەوە تاوەكو چواری 
بەیانی بە دوایدا گەڕاین، بەڵام نەماندۆزییەوە.
سەعات شەشی بەیانی دووبارە كەسوكاری 
ســۆران دەســتدەكەن بە گەڕان، موحسین 
دەڵێت "بە براكم گوت با بچین لە شــەقامی 
120 مەتری بگەڕێین، سەعات حەوت بوو لە 

دوورەوە تەكسیەكەی سۆرانم بینی".
موحسین لە تەكســیەكەی سۆران نزیك 
دەبێتــەوە وا دەزانێت كەســی لەنــاو نییە، 
بەڵام دەبینێ سەری سۆران شۆڕبووەتەوە و 

خوێنی لێ دەچۆڕێ، دەرگای تاكسییەكەشی 
داخرابوو".

ئــەوان پەیوەندی بە پۆلیســەوە دەكەن 
و دەڵێــن ســۆرانمان بــە كــوژراوی لەنــاو 

ئۆتۆمبێلەكەی دۆزیوەتەوە.
فەرمان كە لەگەڵ موحسینی برای یەكەم 
كەس بوون گەیشتبوونە شوێنی رووداوەكە، 
گوتــی: "گوللەیــەك بــە ســەری كەوتبوو، 
نەیانهێشــت ئێمــە لێــی نزیــك ببینــەوە، 
تەرمەكەیان بردە پەیمانگای دادپزیشــكیی 
توێــكاری  و  پشــكنین  دوای  هەولێــر، 

تەرمەكەیان داینەوە".
بە گوتــەی فەرمان، زاواكەیان كێشــەی 
لەگــەڵ كــەس نەبووە، بۆیــە ناتوانن كەس 
تۆمەتبــار بكەن، هەروەها دەڵێت، ســۆران 
نزیكــەی 800 هەزار دینــاری پێبووە، دوای 

كوشتنی، پارەكەیان بردووە.
ڤیان یــەك داواكاری هەیە و بە گریانەوە 
دەڵێــت :"تــازە مێردەكەم مرد، بــەڵام داوا 
لەلایەنــە پەیوەندیدارەكان دەكەم كەیســی 
مێردەكــەم دانەخەن، چوار منداڵم بێ باوك 
بــوون، تەنیا دەمەوێ بزانم كێ كوشــتی و 

بۆچی كوشتی؟".

رەشید دوو ساڵ بوو تووشی خەمۆكی بووبوو

تەرمی سۆران لە شەقامی 120 مەتری لەنێو ئۆتۆمبیلەكەیدا دۆزرایەوە

تریسكە شێرزاد
رووداو - هەولێر

كەســوكارەكەی دەڵێن رەشید دوو ساڵ بوو 
بە دەست نەخۆشیی دەروونییەوە دەیناڵاند، لەو 
چەند رۆژەی رابردوودا رەوشی دەروونی لە جاران 
باشــتر بووبوو، بۆیــە گەڕابــووەوە دەوامەكەی، 
بــەڵام هەفتەیــەك دوای گەڕانەوەی لــە دەوام، 

خۆی كوشت.
 33 تەمــەن  پیاوێكــی   2019/1/15 رۆژی 
ساڵ بەناوی رەشــید ساڵح، دانیشتووی گوندی 
گوزگێرانی ســەر بەناحیەی زومار كە مولازم بوو 
لــە لیوای پێنجی ســەر بە هێــزی زێرەڤانی، لە 

نزیك گوندەكەیان، خۆی كوشت.
موقەدەم هێمن سلێمان بەرپرسی راگەیاندنی 
پۆلیســی دهۆك بــە)رووداو(ی راگەیاند: "دوای 
ئەوەی كەسوكاری ئەو پێشمەرگەیە، هێزەكانی 
پۆلیســیان ئــاگادار كــردەوە، پۆلیــس چوو بۆ 
شــوێنی رووداوەكــە و تەرمەكەیــان رەوانــەی 
نەخۆشخانەی زاخۆ كرد بۆ ئەوەی پشكنینی بۆ 

بكەن و بزانن كوژراوە یان خۆی كوشتووە".
رەشید ژنی نەهێنابوو، كەسوكارەكەی دەڵێن 
چەنــد جارێك هەوڵیان لەگــەڵ داوە كە خێزان 

پێكــەوە بنێ، بەڵام دوای ئەوەی شــەڕی داعش 
دەستیپێكردووە، بڕیاری داوە تا شەڕ بمێنێ ژن 
نەهێنێ، وەك نزار ساڵحی برای دەڵێت: "رەشید 
ترســی لەوە هەبوو لە شــەڕدا بكــوژرێ و ژن و 

منداڵی لەدوا بەجێبمێنێ، بۆیە ژنی نەدەهێنا".
نزار كە لە پرسەی براكەیدا قسەی بۆ )رووداو( 
دەكرد، باس لەوە دەكات كە براكەی دوو ســاڵ 
لەمەوبــەر لەكاتــی دەوامدا تووشــی نەخۆشــی 
بووە و هاوسەنگەرەكانی هێناویانەتەوە ماڵەوە: 
"نزیكەی مانگێك لەناو جێگەدا كەوت، قســەی 
نەدەكرد، بە زۆر نانی دەخوارد. زۆر پێمان سەیر 

بوو، نەماندەزانی چیەتی"
نــزار دەڵێت ســەردانی چەندین پزیشــكیان 
كردبوو، وەڵامی هەموو پزیشــكەكان ئەوە بووە 
كە رەشــید هیچ نەخۆشییەكی جەستەیی نییە، 
تا رۆژێكیان پزیشــكێك پێشــنیازیان بۆ دەكات 
بیبەن بۆ لای دكتۆرێكی دەروونی، بەڵام رەشید 

لەگەڵیان ناچێ.
رەوشی رەشــید تا ئاســتی لەهۆشخۆچوون 
تێكدەچــێ و دەیبــەن بــۆ نەخۆشــخانە، بەڵام 
دەڵێــن  كەســوكارەكەی  بــە  پزیشــكەكان 

چارەسەرەكەی لەلای پزیشكی دەروونییە.
نــزار دەڵــێ: "دوای هەوڵێكــی زۆر توانیمان 

قەناعەت بە رەشید بكەین لەگەڵمان بێت بۆ لای 
پزیشــكی دەروونی. پزیشــكەكە گوتی: تووشی 
خەمۆكــی بــووە، نابێت بۆ یــەك خولەكیش بە 
تەنیا بێت. لە پزیشكەكەم پرسی بەهۆی چییەوە 
تووشــبووە، گوتی: رەنگە بەهــۆی ئەوە بێ كە 
تەنیایــە، یــان ماوەیەكــی زۆر لە شــەڕ بووە و 

دیمەنەكانی شەڕەكە كاری تێكردووە".
رەشید بەهۆی نەخۆشــییەكەی واز لە دەوام 
دێنــێ. نزار دەڵێت : "رەشــید پێداگیری دەكرد 
كــە بچێتەوە دەوام بكات، بەڵام رێگەمان پێنەدا 
چونكە بــاری دەروونــی زۆر خراپ بــوو، زۆری 
پێناخــۆش بــوو و دەیگوت مــن ناتوانم لە ماڵ 

دابنیشم".
 رەشــید دوای ئــەوەی ناتوانێــت بچێتــەوە 
دەوام، هەوڵــدەدات زوو چارەســەر وەربگرێت و 
لە خەمۆكییەكەی رزگای بێت. وەك نزار دەڵێت: 
"هەموو هەفتەیەك براكەم سەردانی پزیشكەكەی 
دەكرد و چارەســەری وەردەگرت بەس بۆ ئەوەی 
بچێتەوە دەوام و دەیگوت من لە ماڵەوە دەمرم".
هاتوچــۆی  ســاڵ  دوو  مــاوەی  رەشــید 
پزیشكەكەی دەكات و چارەسەر وەردەگرێ، بەو 
هۆیەوە رەوشــی دەروونی بەرەو باشــی دەچێ، 
نزار دەڵێت: "پزیشكەكەی زۆری پێخۆش بوو كە 

دەیبینی رەشید زۆر بە پەرۆشە بۆ چاكبوونەوە 
و دەیگوت یەكەم نەخۆشــە ئاوا ئیرادەی بەهێز 

بێت".
رەشید زۆر دڵخۆش دەبێت كاتێك دكتۆرەكەی 
پێیدەڵێت دەتوانی بگەڕێیتەوە دەوام. نزار دەڵێت 
"دوو هەفتە پێش ئێستا گەڕایەوە سەر كارەكەی 
و دوای هەفتەیــەك گەڕایەوە ماڵەوە‌، زۆر دڵمان 

پێی خۆشبوو، بەتایبەتی دایكم و باوكم".
بــەڵام دڵخۆشــییەكەی ئەو خێزانــە درێژەی 
نەكێشــا. نزار دەڵێت "رەشــید سەعات هەشتی 
بەیانــی لە خــەو هەڵســابوو، نانــی خواردبوو، 
بــە دایكمــی گوتبــوو دەچمــە دهــۆك بەیانی 
دەگەڕێمەوە، كلاشینكۆفەكەشــی بردبوو، دایكم 
زۆر گوتبــووی چەكەكە مەبە، بەڵام بە قســەی 
نەكردبوو. كە گەڕامەوە گوتم كوا رەشید، گوتیان 
چووەتە دهــۆك، پەیوەندیم پێوەكــرد، وەڵامی 

نەبوو."
 نــزار زۆر دەترســێت كــە رەشــید لــە رێگا 
شــتێكی لێبێت، چونكە دوو ســاڵ بوو بەتەنیا 
نەچووبووە دەرەوە. نزار دەڵێت " ســەعات نۆی 
شــەو بوو، بینیمان ئۆتۆمبێلەكەی لە دەرەوەی 
گوند راگرتووە، سەری بە سووكانەكەیەوە نابوو، 

دەرگام كردەوە بینیم خۆی كوشتووە".

مولازمێكی پێشمەرگە خۆی دەكوژێ

ناسر عەلی
رووداو – دهۆك

كوڕێكی دانیشــتووی قەزای تەلەعفەری سەر بە 
پارێزگای مووسڵ، لە رێگەی سۆشیاڵمیدیاوە ئاشقی 
كچێكی كوردی دانیشــتووی شنگال دەبێ كە ئێستا 
لە كەمپێكی شــاری دهــۆك دەژی، كوڕەكە چەندین 
كیلۆمەتر دەبڕێ تا خۆی دەگەیەنێتە لای دڵدارەكەی، 
بــەڵام لەوێ لەلایەن كەســوكاری كچەكە لێیدەدرێ، 
ئێســتا كوڕەكــە لە چاكســازی گەورانــی دهۆكە و 
كچەكەش لە سەنتەرێكی دڵدەدانە. خزمێكی نزیكی 
كچەكــە دەڵێت: "لەبــەر ئەوەی خەڵكــی تەلەعفەر 
هاوكاریی داعشیان كرد بۆ هێرشكردنە سەر شنگال، 
بۆیە رازی نابین كچەكەمان ببێتە بووكی تەلەعفەری".
ئەو كــچ و كوڕە هەردووكیان موســڵمانن، بڕیار 
بووە رۆژی 11ی ئەم مانگە لە دەرەوەی كەمپی مام 
رەشان لە سنووری قەزای شێخانی سەر بە پارێزگای 
دهــۆك یەكتــر ببینــن، بــەڵام كەســوكاری كچەكە 
پێــی دەزانن و بە بەرچــاوی خەڵكی كەمپەكەوە لە 
هەردووكیان دەدەن، دوای ئەوەی هێزە ئەمنییەكان 
بە رووداوەكە دەزانن، كچەكە و كوڕەكە لە دەســتی 
خەڵكەكە دەردەهێنن و رزگاریان دەكەن و رادەستی 
بەڕێوەبەرایەتی بەرەنگاربوونەوەی توندوتیژیی دژی 

ئافرەتانیان دەكەن.
كەسوكاری ئەو كچە دەڵێن رۆژی 10ی ئەم مانگە 
تەلەفۆنیان بۆ كراوە، گوایە كوڕێك لە تەلەعفەرەوە 
دێتــە كەمپــی رەشــان و دەیــەوێ بــە زۆر كچێكی 

كەمپەكە هەڵبگرێ، بۆیە ئەوان چاوەڕێیان كردووە، 
تاوەكو كوڕەكە هاتووە.

خزمێكــی نزیكی ئــەو كچە كە نەیویســت ناوی 
بڵاوبكرێتــەوە، باســی ئــەو رۆژە دەكات كــە كچ و 
كوڕەكەیــان بە یەكەوە بینیوە و پاشــان خەڵكەكە 

هێرشیان كردوونەتە سەر. خزمی كچەكە بە )رووداو(
ی گــوت "كوڕێكــی دانیشــتووی تەلەعفــەر بەناوی 
)ك.ن( تەمەن 20 ســاڵ، پەیوەندی خۆشەویســتی 
لەگــەڵ كچێكی موســوڵمانی دانیشــتووی شــنگال 
هەبــووە. ئەو رۆژە ویســتوویەتی بێتــە كەمپەكە و 

كچەكــە ببینــێ، بەڵام بەهــۆی ئەو زوڵــم و زۆرەی 
خەڵكــی تەلەعفــەر لــە خەڵكی شــنگالیان كرد لە 
كاتی شــەڕی داعشدا، خەڵكی كەمپەكە بە تایبەتی 

كەسوكاری كچەكە پەلاماری كوڕەكەیان دا".

بە گوتەی ئەو ســەرچاوەیە، ئەو كوڕ و كچە لە 
رێگــەی فەیســبووكەوە یەكدییان ناســیوە. كچەكە 
تەمەنی لە 18 ســاڵ كەمترە، بۆیە كەسوكاری رازی 

نەبوون شوو بەو كوڕە بكات.
دوای ئەوەی كەسوكاری كچەكە پەلاماری كوڕەكە 
و كچەكە دەدەن، هێزە ئەمنییەكان دەگەنە شوێنی 

رووداوەكە و كوڕ و كچەكەیان دەرباز كرد.

ســەرچاوەیەك لە پۆلیســی قەزای شــێخان كە 
نەیویســت ناوی بڵاوبكرێتەوە بــە )رووداو(ی گوت: 
"كاتێــك هەواڵمــان بــۆ هات كە چەند كەســێك لە 
دانیشتووانی كەمپی مام رەشان، هێرشیان كردووەتە 
ســەر كچێــك و كوڕێــك، دەســتبەجێ هێزەكانمان 
گەیشــتنە شوێنی رووداوەكە و كچەكە و كوڕەكەیان 

لەبندەستی خەڵكەكە دەرهێنان".
پۆلیس دەســتی بــە لێكۆڵینەوە لــە رووداوەكە 
پۆلیــس دەڵێــت:  ئــەو ســەرچاوەیەی  كــردووە. 
"كەسوكاری كچەكە دەڵێن ئەو كوڕە لە تەلەعفەرەوە 
هاتــووە دەیــەوێ كچەكەمــان بڕفێنــێ، بــەڵام كە 
هەردووكمــان بــردن بۆ بنكەی پۆلیــس، كچەكە بە 
بەرچــاوی كەســوكارەكەیەوە گوتی: مــن كوڕەكەم 
خۆشــدەوێ و ئامادەم لەگەڵی بچم. كاتێك گوێمان 
لــە قســەی كچەكــە بــوو، هەردووكمان رادەســتی 
بەڕێوەبەرایەتی بەرەنگاربوونەوەی توندوتیژیی دژی 
ئافرەتــان لە دهۆك كــرد". بەڵام پۆلیس هیچ كەس 
لەوانــەی دەســتگیر نەكــردووە كە پەلامــاری كچ و 

كوڕەكەیان دابوو.
بەڕێوەبــەری  محەممــەد،  ئــارام  موقــەدەم 
ئافرەتــان  دژی  توندوتیــژی  بەرەنگاربوونــەوەی 
سەبارەت بە دۆسیەی ئەو كوڕ و كچە بە )رووداو(ی 
گوت: "دوای ئەوەی دۆسیەی كوڕ و كچەكە رەوانەی 
لای ئێمە كرا، كوڕەكەمان بردە چاكســازی گەورانی 
دهۆك، كچەكەش لەبەر ئەوەی تەمەنی لە 18 ســاڵ 
كەمتر بوو، ناردمان بۆ سەنتەری پاراستنی ئافرەتان، 

تا ئەو كاتەی كێشەكەیان چارەسەر دەكرێ".

لە هەولێر شوفێری تاكسییەك دەكوژرێ

چیرۆكی عەشقی كوڕێكی تەلەعفەری و كچێكی شنگالی لە شێخان

داعش ناهێڵێ دوو خۆشەویست بەیەك بگەن

خەڵكی تەلەعفەر 

هاوكاریی داعشیان كرد، 

بۆیە رازی نابین كچەكەمان 

ببێتە بووكی ئەوان

خزمێكی نزیكی ئەو كچە

پێشــه‌كی مــن بۆ خۆم بــڕوام بــه‌وه‌ نییه‌، له 
‌هه‌لومه‌رجی ناوخۆیی و ده‌ره‌كی ئێستای یه‌كێتیدا، 
ده‌روویه‌ك بۆ به‌ستنی چواره‌مین كۆنگره‌ هه‌بێت! 
هه‌گبــه‌ی به‌تاڵــی بــاڵ و ده‌ســته ‌و ته‌كه‌تولات، 
سڵقی سه‌وزیشی بۆ كۆنگره‌ تێدا نییه‌. له‌ وڵاتانی 
رۆژئــاوادا كۆنگره‌به‌ســتن، پاژێكه‌ لــه‌ كولتووری 
سیاسی و هێزێكی سیاسی ساڵی جارێك كۆنگره‌ی 
ســاڵانه‌ی خۆی نه‌به‌ســت، ئیدی خه‌ڵــك فاتیحا 
له‌ســه‌ر مه‌زارگه‌ی ده‌خوێنن. په‌یــڕه‌وی ناوخۆی 
حزبه‌كان و ئه‌نجوومه‌نی ســه‌ركردایه‌تی و بازنه‌ و 
رێكخراوه‌كانی خواره‌وه‌ش‌، رێگه‌ به ده‌سته‌ی باڵای‌ 

سه‌ركردایه‌تی ناده‌ن، لاڕێ بگرێته‌به‌ر.
له ‌رۆژهه‌ڵاتدا سه‌ركرده‌ بڕیار ده‌دات كه‌ی و له‌ 
كوێ و چۆن كۆنگره‌ ببه‌سترێ؟ ئه‌گه‌ر حزبێكیش 
ســه‌ركرده‌ی نه‌بوو، یان ســه‌ركردایه‌تیه‌كه‌ی لاواز 
بوو، ئه‌وه‌ ده‌رگای ده‌سته‌گه‌ری و فراكسیۆنسازی 
ده‌کەوێتە ســه‌ر پشــت! به‌هێزتریــن ته‌كه‌تول بۆ 
ئــه‌وه‌ی به‌ ته‌واوی ده‌ســت به‌ســه‌ر جومگه‌كانی 
حزبه‌كه‌دا بگرێت و باڵ و نیمچه‌ باڵه‌كان هه‌ڵوه‌رێنێ 
و ئیفلیجیان بكات، كۆنگره‌ ده‌به‌ســتێ بۆ ئه‌وه‌ی 
شــه‌رعیه‌ت به‌خۆی بدات و مه‌ڵۆی ركابه‌ره‌كان به‌‌ 

خۆڵه‌مێش بكات.
بوونی ویستێكی به‌هێز و ئیراده‌ی كۆنگره‌به‌ستن، 
سه‌روخواری حزب بۆ هۆڵی كۆنگره‌ راپێچ ده‌كات. 
به‌ بڕیاری كۆنگره‌ی پێشوو، بڕگه‌یه‌كی )په‌یڕه‌وی 
ناوخۆ( یان بانگــه‌واز و داواكاریی ژماره‌یه‌ك كادر 
و رۆژنامه‌نووس و خه‌مخۆر، كۆنگره‌ نابه‌ســترێ. 
ده‌بێــت باڵێــك یــان دوو باڵی ده‌ستڕۆیشــتوو، 
دڵنیابن لەوەی به‌ستنی كۆنگره‌ به‌ قازانجی ئه‌وانه‌ 
و كه‌س ناتوانێت ببێته‌ كۆسپ له‌به‌رده‌میان، ئینجا 
گڵۆپی سه‌وزی كۆنگره‌ هه‌ڵده‌كرێت. ئه‌مڕۆ باڵێك 
له‌باڵه‌كان له‌ سه‌ركه‌وتنی خۆی دڵنیا بێت و بزانێت 
هه‌ڵاوبگر و له‌تبوون و لێكترازان ڕوونادات، له‌ماوه‌ی 
چه‌ند هه‌فته‌یه‌كدا كۆنگره‌ ده‌به‌ســترێ و ئاهه‌نگی 

شادی و خۆشی ده‌گێڕدرێت!
كۆبوونــه‌وه‌ی )م.س(ی رۆژی 2018/11/27 
تۆپه‌ڵێــك قــوڕی به‌ده‌مــی ســه‌رجه‌م چاودێر و 
لێكۆڵه‌ر و رۆژنامه‌وان و سیاسییه‌كاندا دا كه‌ ماوه‌ی 
پێنج ساڵە هه‌روه‌كو شــانۆگه‌ری )له‌چاوه‌ڕوانیی 
گۆدۆدا(* پێشــبینی چواره‌میــن كۆنگره‌ ده‌كه‌ن 
و ســیناریۆی ســیحراوی بۆ دوا رۆژه‌كانی كۆنگره‌ 

ده‌نووسن!
مــن چیرۆكی كۆبوونه‌وه‌ی مه‌كته‌بی سیاســی 
رۆژی )2108/11/27( م به‌م شێوه‌یه‌ی خواره‌وه‌ 

بیستووه‌:
)ئه‌ندامێك فه‌رموویه‌تی: ده‌نگوباسی كۆنگره‌ 

چی لێ به‌سه‌رهات؟
ئه‌ندامێكــی تــر فه‌رموویه‌تــی: بــۆ كۆنگــره‌ 
ببه‌‌ســتین؟ هیچ عه‌یبێكمان نییه‌ و كاروباره‌كانی 
خۆمــان زۆر به‌جوانی ده‌كه‌ین و كه‌ســیش ورته‌ی 
لێــوه‌ نایــه‌ت، ئێوه‌ بــۆ ده‌تانه‌وێــت بارودۆخه‌كه‌‌ 

بورووژێنن و كاروباره‌كانمان لێ ئاڵۆز بكه‌ن؟(
كرۆكی نووسینه‌كه‌ی من راسته‌وخۆ په‌یوه‌ندی 
به‌ كۆنگره‌وه‌ نییه‌، هه‌رچه‌ند هه‌مووان ئه‌و راستییه‌ 
ده‌زانن: له‌ سێیه‌مین كۆنگره‌دا قوڕێكی خه‌ست و 
خۆڵ گیرایه‌وه‌ و به‌سه‌ر سه‌ری داهاتووی یه‌كێتیدا 
كرا! من سه‌رجه‌م قسه‌كانی ره‌وانشاد عادل مورادم 
له‌بیــره‌: چۆن كۆنگره‌ به‌ڕێوه‌چــوو؟ كێ له‌داخی 
كێ ده‌رگای هه‌ڵكردنی زریان و باوبۆرانی خســته‌ 
سه‌رپشــت؟ به‌نده‌ و سه‌دان ســه‌ركرده ‌و كادر و 
ئه‌ندام له‌ناو هۆڵه‌كه‌دا بووین و زۆربه‌یان كه‌سانی 
بــه‌ ویژدانــن و پــاش ده‌ركه‌وتنــی ئه‌نجامه‌كان، 
به‌شێكیان له‌ســه‌ر لاپه‌ڕه‌ی رۆژنامه‌كان زووخاوی 
دڵی خۆیان هه‌ڵڕشــت و پێشبینی ئه‌وه‌شیان ‌كرد 
کە له‌بری چاره‌ســه‌ركردنی كێشــه‌كان، كێشــه‌ی 
گه‌وره‌تر دروســت بن و هه‌مــووی به‌ زیانی گه‌لی 

كوردستان ته‌واو بێت.
له‌ســه‌ر هه‌ڵوێســتی مام جه‌لال، له‌ناو كۆنگره 
‌و له‌پشــت دیواره‌كانــی كۆنگره‌دا، ســه‌باره‌ت به‌ 
دوا ئه‌نجامه‌كانــی كۆنگره‌، من نامه‌وێت بۆچوونی 
خۆم بنووســم، كه‌ ده‌ڵێم: من نامه‌وێ بنووســم: 
ده‌زانم هه‌ویره‌كه‌ ئاو زۆر ده‌كێشێت. ئه‌و راستیه‌ش 
بــاش ده‌زانم: ئــه‌و به‌هۆی باری ته‌ندروســتیه‌وه‌، 
نه‌یده‌توانــی وه‌كــو جــاران، چاودێریــی جوڵه‌ و 
ئاڕاسته‌ و قسه‌وباسی ناو هۆڵی كۆنگره‌كه‌ بكات. 
ئه‌ركی ســه‌ره‌كی ئه‌و بریتی بوو، له‌ خوێندنه‌وه‌ی 
راپۆرتی سیاسی، مه‌راسیم و ئه‌ته‌كێتی ڕێزلێنان و 
ده‌ركه‌وتن له‌گه‌ڵ ئه‌ندامانی ده‌سته‌ی دامه‌زرێنه‌ری 

ی.ن.ك و ....تاد.
ده‌رنه‌كه‌وتــن و ئاماده‌نه‌بــوون لــه زۆربــه‌ی‌ 
دانیشــتنه‌كاندا، نابێ ئه‌وه‌ بگه‌یه‌نێــت کە ڕاده‌ی 
كاریگه‌ریی ئه‌و له‌سه‌ر سه‌رجه‌م گفتوگۆ و پێشنیاز 
و لێژنــه‌ دروســتكردن و ســڕكردن و كزكردنــی 
دیارده‌ی ده‌ســته‌گه‌ری و ته‌كه‌تــولات كه‌م بووه‌. 
ئه‌و هیچی رانه‌گه‌یاند و دژی كه‌س قسه‌ی نه‌كرد. 
دیاربوو، بیروهۆشــی ته‌نیا له‌سه‌ر یه‌ك خاڵ بوو: 
هه‌ڕه‌شــه‌ و مه‌ترســی ســه‌رهه‌ڵدان و رســكانی 

گروپ و باڵباڵێن. ســه‌ره‌داوه‌كانی تری راده‌ستی 
چاره‌نووســێكی نادیار كرد. ئــه‌و چركه‌یه‌، ته‌نیا 
چاوی له‌سه‌ر په‌ره‌سه‌ندنی فراكسیۆن و ململانێی 
باڵه‌كان بوو كه‌ ئه‌و پێیوابوو: سه‌رچاوه‌ی مه‌ترسی 
و ته‌قینه‌وه‌ی كێشــه‌یە. بــاڵ و ماڵه‌كانی تری به‌ 

چۆله‌كه‌ی په‌ڕوباڵكراو و زه‌ڕنه‌قووته‌ ده‌زانی.
مــام جه‌لال بــۆ نــاوه‌وه ‌و ده‌ره‌وه‌ی یه‌كێتی، 
هه‌وڵی ده‌دا وێنایه‌كی گه‌ش و دره‌وشــاوه‌ نیشان 
بــدات: ئه‌و بڕوایه‌كــی نه‌گۆڕی به‌ هێــز و توانای 
خــۆی هه‌بــوو‌. ســه‌ركرده‌یه‌ك کــە‌ دوابڕیــاری 
چاره‌نووسسازی به‌ده‌ســته‌وه‌ ده‌بێت و قسه‌كانی 
)هێڵی ســوور( و )هێڵی ســه‌وز( دیاری ده‌كه‌ن. 
راســته‌ ئــه‌و هــه‌ر له‌یه‌كــه‌م رۆژی دامه‌زراندنــی 
یه‌كێتیه‌وه‌، بایه‌خی به‌ په‌یكه‌ری رێكخستن داوه‌: 
له ‌شــام هه‌نــگاوی یه‌كه‌م: ده‌ســته‌ی دامه‌زرێنه‌ر 
دروســتكرا. پــاش گه‌ڕانــه‌وه‌ی بــۆ كوردســتان: 
هه‌نــگاوی یه‌كــه‌م: )م.س( و )ســه‌ركردایه‌تی( 
و یــه‌ك لــه‌دوای یــه‌ك: مه‌كته‌بــی عه‌ســكه‌ری، 
مه‌كته‌بی رێكخستن، مه‌كته‌بی راگه‌یاندن و... تاد، 
دروستكران. ئه‌و كه‌سایه‌تییه‌كی نه‌بوو له‌په‌راوێزی 
رووداوه‌كاندا چاودێر بێت و به‌ ســێبه‌ر قایل بێت 
و ده‌ســته‌ی ســه‌ركردایه‌تی له‌بن رووناكی میدیادا 

په‌ڕی زه‌ردو سوور له‌به‌رۆكیان بده‌ن.
ئــه‌و هــه‌ر زۆر كه‌م ده‌نووســت، هه‌میشــه‌ له‌ 
جموجۆڵ و كه‌فوكوڵدا بوو: رۆژانه‌ بیســت ســی 
نامه‌ی ده‌نووســی، ده‌یان كه‌ســی بــه‌ تاك و كۆ 
ده‌بینــی، سه‌رپه‌رشــتی كۆبوونه‌وه‌كانــی ده‌كرد، 
میوانی به‌ڕێ ده‌كرد، سه‌رپه‌رشتی شه‌ڕ و چالاكیی 
ســه‌ربازی ده‌كرد، په‌یداكردنی چه‌ك و ته‌قه‌مه‌نی 
له‌ئه‌ســتۆ ده‌گرت، پوول و پــاره‌ی په‌یدا ده‌كرد، 

ســه‌ردانی خه‌ڵكــی ده‌كرد و ســه‌رجه‌م كاره‌كانی 
تریشی راده‌په‌ڕاند.

ئه‌و سه‌ركردانه‌ی كاریزمایان هه‌یه‌، سه‌رناس و 
لێزانن، له‌ گه‌مه‌ سیاسیه‌ كۆن و نوێكاندا شاره‌زان. 
ئه‌وانه‌ بایــه‌خ به‌وه‌ ناده‌ن له‌په‌یــڕه‌و و پرۆگرامدا 
چی نووســراوه‌ و چی نه‌نووسراوه‌؟ له‌ كۆنفرانس 
و كۆنگــره‌دا كێ ده‌رده‌چێت و كێ ده‌رناچێت؟ به‌ 
په‌یژه‌كانی رێكخستندا كێ سه‌رده‌كه‌وێت و كێ له‌ 
كه‌لی شه‌یتانی ته‌كه‌تولات به‌رده‌بێته‌وه‌ و گه‌ردنی 

وردوخاش ده‌بێت؟
ســه‌ركرده‌ی كاریزمــا، بــه‌ چــه‌ك و پــاره‌ و 
ده‌سه‌ڵات دروست نابێت. حزب و رێكخراو ناتوانن 
كاریزما به‌رهه‌مبهێنن! كاریزما له‌ زاماڵی ته‌نگژه‌دا 
له‌دایك ده‌بێت: لە كه‌شــی تایبه‌ت و هه‌لومه‌رجی 
پــڕ چاوه‌ڕوانیــدا، كاریزمــا وه‌كو )فریــادڕه‌س( 
ده‌رده‌كه‌وێــت، یان به‌ گوێره‌ی داڕشــتنی ماكس 
ڤێبه‌ر: )بــه‌رز ده‌بێته‌وه‌(، هه‌رچی له‌ســه‌ر زاری 
بێته‌ ده‌ره‌وه‌ وه‌كو )په‌یامی ئاسمانی( و )سیحر( 

كاریگه‌ری ده‌بێت.
له‌ســێبه‌ری كاریزمــادا، هه‌ڵبــژاردن و دانانــی 
)ســه‌ركردایه‌تی( به‌هه‌نــد وه‌رناگیرێــت. پێوه‌ری 
كارامه‌یــی و لێوه‌شــایی و توانــای به‌ڕێوه‌بردن و 
داهێنــان و رابــردووی پــاك و ژماره‌ی شــه‌هید و 
قوربانی، له‌به‌رچاو ناگیرێت. دووری نزیك، نزیكی 

دوور ده‌بێته‌ پێوه‌ر.
ئه‌وانــه‌ی ئه‌زموونــی كاری حزبییان هه‌یه‌ و له‌ 
كۆنگره‌یه‌كی وه‌كو سێیه‌مین كۆنگره‌دا به‌شدارییان 
كردووه‌، ئه‌و راســتییه‌ ده‌زانن: پاژێك له‌وانه‌ی بۆ 
ســه‌ركردایه‌تی ده‌رچوون، له‌خه‌ونیشدا چاوه‌ڕوانی 
ده‌رچــوون نه‌بــوون. هه‌ر بۆ خۆشــی و نه‌وچاوان 
تاقیكردنــه‌وه‌، نــاوی خۆیان كاندیــد كرد )گرتی 
حــه‌ج و نه‌یگرت یاری(، ئیدی هه‌ریه‌كه‌ )زار(ێكی 
هه‌ڵدا، له‌ناو هه‌زار ســه‌ردا )باز(ی گێلی رێكه‌وت 
به‌سه‌ر سه‌ری ئه‌وانه‌وە نیشته‌وه‌. ئه‌مه‌ پەیوه‌ندی 
به‌ خه‌بات و قوربانی و ئاستی هۆشیارییه‌وه‌ نه‌بوو! 
هه‌روه‌كو پیرێژنه‌ ره‌وه‌نده‌كه‌ ده‌رباره‌ی مناڵبوونی 
كچه‌كــه‌ی و سه‌رســوڕمانی خه‌ڵــك به‌ بیســتنی 
چیرۆكی منداڵبوونی كچێكی بێ مێرد، گوتی: )به‌ 

مێردی نییه‌! به‌ خوڵڵایه‌!(
له‌نــاو كۆچــه‌ر و ره‌وه‌نــد و كولتــووری هۆز و 
عه‌شیره‌تگه‌ریدا، بیرمه‌ندو تیۆریسێن و فه‌یله‌سوف 
جێگه‌یان نابێته‌وه‌. سه‌یر ئه‌وه‌یه‌ هێزێكی سیاسی 
خۆ به‌ مۆدێرن و سۆسیال دیموكراتزان، زه‌مینه‌ی 
بۆ دامه‌زراوه‌ی رووناكبیری سازنه‌كردووه‌. یه‌كێتی 
وه‌كو هێزێكی سۆسیال دیموكرات نابێ سه‌ری زمان 
و بنی زمانی شــانازی به‌ دامه‌زراوه‌ی عه‌ســكه‌ری 
‌بێت، نابێ هێزی چه‌كداری ئه‌وتۆ دروســت بكات 
كــه‌ له‌لایــه‌ن ئۆپۆزســیۆن و میدیاكارانــه‌وه‌ بــه‌ 
)میلیشــیا( دابنرێت، كه‌چی چه‌ندین دامه‌زراوه‌ی 

جۆراوجۆری هه‌یه‌، لایه‌نی كه‌م له‌ ده‌ره‌وه‌ی بازنه‌ی 
كاری سیاسی داده‌نرێن. دامه‌زراوه‌ی رووناكبیری و 
تیۆری و لێكۆڵینه‌وه‌ له‌ســه‌ر ئه‌زموونی سۆسیال 
دیموكــرات له‌ناو ئه‌م یه‌كێتیه‌دا به‌رچاو ناكه‌وێت. 
بایه‌خنــه‌دان بــه‌ بیــر و هــزر و دروســتنه‌كردنی 
دامه‌زراوه‌ی تایبه‌ت به‌ كاروباری رووناكبیری ره‌نگ 
و روخساری یه‌كێتی شێواندووه‌، ئه‌مه‌ش كاریگه‌ری 

له‌سه‌ر رێكخستن هه‌یه‌ و كادرو ئه‌ندامانی یەکێتی 
هه‌ست به‌ نیگه‌رانییه‌كی قووڵ دایگرتوون، كاتێك 
رووبه‌رووی ئه‌ندامانی حزبی تر ده‌بنه‌وه ‌و ده‌بینن 

ئه‌وان چه‌ند زانیارییان هه‌یه‌.
شۆڕه‌ســواران هه‌موویان له‌بن چه‌تره‌كه‌ی مام 
جه‌لالــدا بــوون. كه‌ســانی زۆر دووریــش كه‌ ئه‌و 
دیمه‌نه‌یــان ده‌بینــی، نه‌یانده‌زانــی ئه‌وانه‌ی له‌بن 
چه‌تره‌كــه‌دا چوونه‌تــه‌ پاڵ یه‌كتر كێــن و چین و 
چییــان ده‌وێــت؟ ته‌نیا چه‌ترێك ده‌بینــرا، ته‌نیا 
سه‌ره‌ ناكۆك و زمانه‌ دڕكاویه‌ جیاوازه‌كان و ره‌نگه‌ 
شــێواوه‌ هه‌ڵبزڕكاوه‌كان، له‌بن چه‌تره‌كه‌دا شاراوه 

‌بوون و سه‌ری كه‌سیان نه‌ده‌بینرا.
رۆژێك ئه‌م پرسیاره‌م له‌ مه‌لا به‌ختیار كرد:

))ئایا هه‌ر به‌ڕاست ئه‌م سه‌ركردایه‌تییه‌ نوێیه‌، 
مام جه‌لال گوڵبژێری كردوون؟((

ئه‌و گوتی: "پاش راگه‌یاندنی ناوی ده‌رچووه‌كان، 
ســه‌ردانی مام جه‌لالم له ‌ده‌باشــان كــرد. هه‌وری 
ته‌مومــژی نیگه‌رانییه‌كــی پــڕ لــه‌ په‌رۆشــی، به‌ 
ده‌موچاویه‌وه‌ دیار بوو. هه‌ناســه‌یه‌كی قووڵی دا و 
گوتی: من به ‌هیچ شێوه‌یه‌ك چاوه‌ڕانی ئه‌م ئه‌نجامه‌ 
نه‌بووم. یه‌كێتی پێویســتی به‌ سه‌ركردایه‌تییه‌كی 
كارامه‌یه‌، دڵنیام له‌ داهاتوویه‌كی نزیكدا كێشــه‌ی 

راسته‌قینه‌مان تووش ده‌بێت..تاد"

هه‌ڵبه‌زینه‌وه‌ و ره‌خنه‌ی رووكه‌ش

كۆنگره‌به‌ســتن، ته‌نیــا ژمــاره‌ و هاتوهاواری 
بــه‌رده‌م كامیــرا و كه‌ناڵــه‌ ئاســمانییه‌كان نییه‌. 
شــێوه‌ی رێكخســتن و به‌رنامــه‌ و ئیــداره‌دان، 
مه‌رجی بنچینه‌یی سه‌ركه‌وتنن. حزبی كۆمۆنیستی 
چینــی )73( ملیــۆن ئه‌ندامی هه‌یــه‌. ئه‌ندامانی 
كۆنگــرەی ئــه‌وان‌ ره‌نگــه‌‌ لــه‌ )730( كه‌س پتر 
نەبــن. ســه‌ركردایه‌تی )ی.ن.ك( ســه‌باره‌ت بــه‌ 
ژماره‌ی به‌شــداربووانی كۆنگره‌ی سێیه‌م )2010( 
بڕیاریــان دا ناســنامه‌ ته‌نیــا بــۆ )500( ئه‌ندام 
بكه‌ن، كه‌چی رۆژی ده‌نگدان به‌ لێشــا و لیســت 
پڕكرایه‌وه‌ و ســندووقی ده‌نگــدان پڕكرا. پێموایه‌ 
)1680( نوێنــه‌ر ناســنامه‌یان له‌به‌رباخه‌ڵدابوو. 
مــن دژی ئه‌وه‌ نیم )2000( كه‌ســیش به‌شــداری 
بكــه‌ن، بــه‌ڵام به‌ كام پێوه‌ر و له‌ســه‌ر كام بناغه‌ 
ناسنامه‌ و مافی نوێنه‌رایه‌تی به‌ كادرێك ده‌درێت؟ 
لای خۆمان: ژماره‌ی به‌شــداربوون، په‌یوه‌ندی به‌ 
پێوه‌ر و رێسا و به‌رنامه‌وه‌ نییه‌: پیلان و مانۆری 
ده‌ســته‌گه‌ری و پیاوپیاوێــن، ژماره‌ بۆ ســه‌ره‌وه‌ 
ده‌بات، یان بۆ خواره‌وه‌ داده‌گرێت. ئه‌م ژماره‌ زۆره‌ 
چاوه‌ڕواننه‌كراوه‌، كۆنگره‌ی سێیه‌می هه‌ڵپروكاند و 
سه‌ره‌داوه‌كانی له‌یه‌كتر ئاڵاند و سه‌دان گرێكوێڕه‌ی 

لێ په‌یدابوو. 
ئه‌م ســینارۆیه‌ بۆ نووسرابوو؟ بۆ ئه‌كته‌ره‌كان 

كار و ده‌وره‌كانیــان بــه‌م شــێوه‌یه‌ ده‌گێڕا؟ ئه‌وه‌ 
بابه‌تێكه‌ و مامۆستا جه‌عفه‌ر له‌دڵی خۆیدا ده‌ڵێت: 

))ئه‌مه‌ بڤه‌یه‌!((
پاژێك له‌ دڵشكاوه‌كان، به‌شێوه‌یه‌ك په‌ست و 
بێزار بــوون، جامی تووڕه‌یی و هه‌ڵچوونی خۆیان 
له‌ســه‌ر لاپه‌ڕه‌ی رۆژنامه‌كان هه‌ڵڕشت. لێره‌ ته‌نیا 
ئامــاژه‌ بــۆ ئه‌وانــه‌ ده‌كه‌م كــه‌ له‌ســه‌ر لاپه‌ڕه‌ی 
رۆژنامــه‌كان ناڕه‌زایــی خۆیان ده‌ربــڕی‌. ئه‌وانه‌ی 
هیچیــان نه‌نووســیوه‌، ئه‌وه‌ ئۆباڵی به‌ ئه‌ســتۆی 

خۆیان.
هه‌ولێــر،  پێشــكه‌وتووی  كادری  ژماره‌یــه‌ك 
به‌یانێكیــان بڵاوكــرده‌وه‌ و ره‌خنــه‌ی توندیان له‌ 
بارودۆخی )ی.ن.ك( گرت. له‌هه‌مان كاتدا چه‌ندین 
نووسه‌ر كه‌ خۆیان بۆ سه‌ركردایه‌تی كاندید كردبوو، 
زوو هاتنه‌ ده‌ست و بۆچوونی خۆیان بڵاوكرده‌وه‌، 
مه‌به‌ســت لێــره‌ هه‌ڵســه‌نگاندن و ته‌ته‌ڵه‌كردنــی 
بیروڕای ئه‌م و ئه‌و نییه‌. به‌ڵكوو ده‌مه‌وێ ده‌ســت 
له‌ســه‌ر ئه‌وه‌ دابگرم: تا ئه‌مڕۆ كه‌س نه‌یویستووه‌ 
ده‌ست بخاته‌ ســه‌ر برینه‌كان و لێكۆڵینه‌وه‌یه‌كی 

بابه‌تی له‌سه‌ر سێیه‌مین كۆنگره‌ بنووسێت.
له‌نــاو كۆنگــره‌دا‌ زۆر به‌ په‌له‌ گفتوگۆ له‌ســه‌ر 
بابه‌تێك كرا، به‌ڵام به‌بێ چاره‌ســه‌ری گشتگیر و 

ڕیشه‌یی جێهێڵرا: 
ــــ ئایــا ئه‌ندامانی ســه‌ركردایه‌تی بۆیان هه‌یه‌ 
پۆســتێكی )ده‌وڵه‌تــی( یــان )حكومــی(ی باڵا 

وه‌ربگرن؟
ــ ئایــا ئه‌ندامێكــی ســه‌ركردایه‌تی ده‌توانێت 

بازرگانی و كۆمپانیای هه‌بێت؟
ئه‌ندامانی كۆنگره،‌ به‌ كۆده‌نگی ئه‌و بڕیاره‌یان 
په‌ســه‌ند كرد کە پۆســته‌ باڵاكانی )حكومه‌ت( و 
)ده‌وڵه‌ت( ده‌بێ ئه‌ندامێكی )م. س( ی بۆ كاندید 
بكرێت. ئه‌م بڕیاره‌ هه‌رچه‌ند به‌ وردی دانه‌ڕێژراوه‌ و 

په‌لوپۆی بۆ دروست نه‌كراوه‌، سه‌ركردایه‌تی پێش 
ئــه‌وه‌ی مه‌ره‌كه‌بی نووســینه‌كه‌ وشــك ببێته‌وه‌، 

بڕیاره‌كه‌ی پێشێل كرد:
لــه‌ دانانی ســه‌رۆك كۆمار، جێگری ســه‌رۆك 
وه‌زیــران، وه‌زیــر،.. له‌نێوان كاندیــدی )م. س( 
و ده‌ره‌وه‌ی ســه‌ركردایه‌تی، بەگوێــرەی بڕیــاری 
كۆنگــره‌ دەنــگ نــه‌درا. له‌ودیــوی )م.س( ه‌وه‌، 
هه‌روه‌كو رێكکه‌وتننامه‌كانی كه‌ســایه‌تی گه‌وره ‌و 
پێشمه‌رگه‌ی دێرین )مام ئه‌حمه‌دی مامه‌ندئاوا( به‌ 
یه‌كێكی گوتبوو: )هه‌شت وانێكت ده‌ده‌مێ، یه‌ك 
وانێكم بده‌رێ(** ئه‌مه‌ به‌ ئینگلیزی پێیده‌گوترێ 
رێكکه‌وتننامه‌ی )جه‌نتڵمــان(، هه‌ردوولا ته‌وقه‌ی 
خۆیان ده‌كه‌ن و سه‌ودا و موعامه‌له‌ كۆتایی دێت، 
به‌بێ گوێدانه‌ یاســا و رێســا و بڕیاری كۆنگره‌ و 

سه‌ركردایه‌تی.

سۆسیال دیموكرات و 
هێزی چهك‌دار

كێشه‌ی چاره‌ســه‌رنه‌كراوی كۆنگره‌ ئه‌مه ‌بوو: 
هێزێك خــۆی به‌ مۆدێرن و سۆســیال دیموكرات 

ـ سۆسیالیست  ـ چه‌پ ـ دابنێت؛ هێزێكی سیاسی ـ
دەکرێ هێزی چه‌كداری هه‌بێت؟

هێــزه‌  شــاڵاوی  و  ره‌خنــه‌  نامه‌وێــت  مــن 
سیاســییه‌كانی تر له‌به‌رچاو بگرم: گوایه‌ یه‌كێتی 
ئــه‌وان  ره‌خنه‌كانــی  )میلیشــیایه‌(،  حزبێكــی 
بابه‌تی نین‌ و دیقه‌ت به‌كارنه‌هێنراوه‌ و مه‌به‌ســت 
ســووكایەتییه‌ بــه‌ )مێــژووی خه‌باتــی هێــزی 

پێشمه‌رگه‌( و تێكه‌ڵی و پێكه‌ڵی زۆری تێدایه‌.
به‌ گشتی: ته‌نیا ده‌وڵه‌ت ده‌بێ هێزی چه‌كداری 
هه‌بێت. ئه‌م هێزه‌ سنوور و ئاسایش ده‌پارێزێت و 
پارێزه‌ری قانونیشه‌. ده‌وڵه‌ت به‌رپرسیاره‌ له‌ ژیان 
و سه‌لامه‌تیی هه‌موو هاووڵاتیان و ده‌سته‌به‌ركردنی 
ئازادی و دیموكراسی بۆ هه‌مووان.. تاد. حزبێكی 
سیاسی، ئه‌گه‌ر پێویستی به‌ پارێزگاری بێت، ده‌بێ 
دامه‌زراوه‌ی تایبه‌تی ده‌وڵه‌ت، ڕێوشوێنی پێویست 

بۆ ئه‌و لایه‌نه‌ دابین بكات.
من سه‌رۆك كۆماری چینم له‌ نزیكه‌وه‌ بینیوه‌: 
خــۆی و خانمی یه‌كه‌م، هــه‌ر پاش كۆبوونه‌وه‌ به‌ 
یه‌ك ئۆتۆمبێل رۆیشتن، هیچ ماتۆڕ و ئۆتۆمبێلی 
جامڕه‌ش و پیكاپی بیكەیســی له‌ســه‌رم نه‌بینی. 
له‌م وڵاته‌ی ئێمه‌دا گرنگیی پله‌وپایه‌ی‌ لێپرسراوێك 
بــه‌ ژمــاره‌ی ئۆتۆمبێــل و پاســه‌وان و تــه‌لار و 
زه‌ویوزارەکانی ده‌رده‌كه‌وێت. ئه‌مه‌ بۆ لێپرســراوی 
گــه‌وره‌ و مــام ناوه‌نــد حیســابێكه‌! خاتــرداران 
ده‌توانــم تۆزێك لێیان تێبگه‌م! له‌به‌رخاتری كوڕه‌ 
مه‌سئولیش کە لاسایی باوكیان ده‌كه‌نه‌وه‌، ئه‌وه‌ش 
تێگه‌یشــتم! هاوڕێیه‌كــی گیانی بــه‌ گیانی كوڕه‌ 
لێپرسراوێك، كاتێك به‌ شــه‌قامه‌كاندا تێده‌په‌ڕێ 
و بیســت ئۆتۆمبێلــی جامڕه‌شــی به‌دوا‌وه‌یــە! با 
سه‌ركردایه‌تی ئه‌و هێزه‌ )ته‌فسیر(ێكی عه‌قڵانی بۆ 
ئــه‌م )دیارده(‌یه‌ بدۆزێتــه‌وه‌، چونكه‌ نموونه‌ی له 

‌هیچ شوێنێكی ئه‌م جیهانه‌دا نییه‌!

لــه‌ )په‌یــڕه‌وی ناوخــۆ(ی یه‌كێتیــدا مادده‌ی 
)34( ده‌قه‌كــه بــا‌ وه‌كــو خــۆی بخوێنرێتــه‌وه‌: 
)ئه‌ندامانــی كۆمیته‌ی ســه‌ركردایه‌تی بۆیان نییه‌ 
ده‌ســه‌ڵاتی خۆیان بۆ هیچ چالاكییه‌كی بازرگانی 
بۆ به‌ده‌ستهێنانی قازانجی ماددی به‌كاربهێنن، یان 
له‌ هه‌ر چالاكییه‌كی بازرگانی یان هه‌ر پرۆژه‌یه‌كی 

ئابووری ببنه‌ شه‌ریك(.
جوانــه‌ی  په‌رەگرافــه‌  ئــه‌م  كه‌ســه‌ی  ئــه‌و 
هۆنیوه‌تــه‌وه‌، هه‌ولێرییه‌كان پێی ده‌ڵێن: )چاوت 
ده‌خــۆم! هــه‌ی لــۆت نه‌مینێــم وه‌ك نه‌مــام!( 
ـ دیموكرات  به‌ڕاستی به‌ عه‌تر و گوڵاوی سۆسیال ـ
نووسراوه‌. من هیچ گومانێكم له‌وه‌دا نییه‌ ئه‌ندامانی 
سه‌ركردایه‌تی مادده‌ی )34(یان هه‌ر زۆر به‌ جوانی 
جێبه‌جێ كردووه‌ و من بۆ خۆم زۆربه‌یان ده‌ناســم 
و هه‌ر باس گه‌یشته‌ كار و كه‌سابه‌ت و هاته‌ سه‌ر 
)بازرگانی( و )شیرینیی نه‌وت(، داماوانه‌ ده‌كه‌ونه‌ 
ســوێند و تــه‌ڵاق و خوێنی شــه‌هیدان، كه‌ ئه‌وان 
ساده‌ترین زانیارییان له‌سه‌ر )بازرگانی( نییه‌ و هه‌ر 
نازانــن ئه‌م كارانه‌ چۆن ده‌كرێن؟ منیش ســه‌دی 
ســه‌د بۆیان ده‌سه‌لمێنم: ئه‌وان هه‌رچی له‌ده‌میان 
هاته‌ ده‌ره‌وه‌ شایانی بڕواپێكردنه‌! ناسیاوێكم هه‌ر 

زۆر چوختیه‌ لای ئه‌ویش ســه‌ركرده‌یه‌كی )مه‌زن( 
ئه‌وه‌نده‌ پاكانــه‌ی كردبوو، گوایــه‌: له‌ )مووچه‌( 
به‌ولاوه‌ یه‌ك سه‌رچاوه‌ی داهاتی تری نییه‌ و گوایه‌ 
ئــه‌و مووچه‌یه‌ش یه‌ك ملیۆن و چوارســه‌د هه‌زار 
دینــار كه‌متره‌. ئینجا وه‌ره‌ خــۆت له‌قوڕی ره‌ش 
هه‌ڵمه‌كێشه‌! ئه‌ویش گوتی: "راست ده‌كه‌ن، ئه‌وان 
به ‌موو له‌ په‌یڕه‌و لاناده‌ن و كاری بازرگانی ناكه‌ن 
و ده‌ســه‌ڵاتی خۆیان بۆ ئه‌و جۆره‌ كارانه‌ له‌كه‌دار 
ناكه‌ن. ده‌ســتی خۆیان نییه‌ و مــاری پێده‌گرن: 
كۆیلــه‌  زاواكانیــان،  براكانیــان،  كوڕه‌كانیــان، 
ئابوورییه‌كانیــان، خوای گــه‌وره‌ بارانی ره‌حمه‌تی 
به‌سه‌ریاندا باراندووه‌، باران ببارێ كۆمپانیاكانیان 
ده‌گه‌ڕێ و باران نه‌بارێ كاره‌كانی تریان ده‌گه‌ڕێ.."

به‌رپرســێكی گه‌وره‌ی یه‌كێتــی چه‌ند مانگێك 
له‌مه‌وپێش پێیگوتم: 

"لــه‌دوای ســێیه‌مین كۆنگــره‌وه‌، گه‌لــی كورد 
به‌گشتی و ئه‌ندامانی یه‌كێتی به‌تایبه‌تی، گومانیان 
لــه‌و راســتیه‌ نه‌مــاوه‌ كــه‌ به‌شــێكی به‌رپرســه‌ 
مه‌زنه‌كانــی ی.ن.ك له‌ كاروباری بازرگانیدا گورج 
و گــۆڵ و چالاكن، له‌ چالاكیی حزبی و سیاســی 
و كۆمه‌ڵایه‌تــی و فه‌رهه‌نگیدا زۆر سســت و داماو 

و هیوابڕاون!!
له‌ناو كۆنگره‌دا‌ خاڵێــك ورووژێنرا: ئه‌ندامێكی 
ســه‌ركردایه‌تی ده‌بــێ له‌یــه‌ك كاتــدا چه‌نــد پله‌ 
و پۆســتی هه‌بێــت و ئایــا له ‌هه‌مــوو كاره‌كانیدا 

سه‌ركه‌وتوو ده‌بێت؟
لــه‌ هه‌مــوو وڵاتانــی دونیــادا )م.س( بریتیه‌ 
لــه‌ دامه‌زراوه‌یــه‌ك، چه‌نــد ئه‌ندامێكــی هه‌یــه‌ و 
ســكرتێرێك و ســه‌رۆكی حزبه‌كــه‌، لێپرســراوی 
خه‌زێنه‌، پێكه‌وه‌ كاره‌ سیاسی و ستراتیجیه‌كانی 
حزبه‌كه‌ راده‌په‌ڕێنن. ئه‌مانه‌ كاریان ئاراسته‌كردن و 

پته‌وكردنی بینای حزبه‌كه‌یه‌.
كاتی خۆی كاك عومه‌ری سه‌ید عه‌لی گه‌وره‌یی 
نواند و ســه‌ردانی كردین: من پرسیارێكم ئاراسته‌ 
كرد، ده‌ربــاره‌ی )وه‌زیفه‌(ی مه‌كته‌بی سیاســی: 
ئایا دامه‌زراوه‌یه‌كه‌ ســه‌رقاڵی كاری ستراتیجیه‌ و 
هه‌موو ئاڕاسته‌ی حزبه‌كه‌ ده‌كه‌ن له‌ڕووی سیاسی 
و فه‌رهه‌نگیه‌وه‌ و سیاســه‌تی نــوێ و پلانی نوێ 

داده‌ڕێژن؟
گوتم: مــن تێبینی ئــه‌وه‌م كــردووه‌، زۆربه‌ی 
ئه‌ندامانی )م.س( كاتی خۆیان بۆ چاره‌سه‌ركردنی 
كێشــه‌ی هاووڵاتیان ته‌رخان كردووه‌: )كه‌ســێك 
ده‌ســتی ناڕوات، یارمه‌تــی ده‌ده‌ن! یه‌كێك گولله‌ 
له‌ده‌ســتی ده‌رچووه‌ و یه‌كێكی كوشــتووه‌، ئێوه‌ 
ســوڵحی بۆ ده‌كه‌ن،.. گوتم: ئه‌مه‌ كاری دائیرەی‌ 
سۆســیاله‌ له‌ ئۆروپا، مه‌كته‌ب سیاسی )وه‌زیفه‌(

یه‌كی زۆر جیاوازی هه‌یه‌..(
ده‌مــه‌وێ بــه‌م هه‌مــوو شــێر و رێویــه‌ بــه‌ 
)سه‌ركردایەتی‌( و )م. س( له‌گه‌ڵ ئه‌وپه‌ڕی رێزدا 
بڵێــم: )ســه‌ركردایه‌تی( و )م. س( هــه‌ر زۆر له‌ 
)وه‌زیفه‌(كانی خۆیان دووركه‌وتوونه‌ته‌وه ‌و خۆیان 
ســه‌رقاڵی كاری لاوه‌كی كردووه‌ كه‌ ئیشــی ئه‌وان 

نییه‌.
كارێكی ئاساییه‌ پێشــمه‌رگه‌یه‌ك، ئه‌فسه‌رێك 
به‌شــداری لــه‌ كۆنگره‌یــه‌ك بــكات و خــۆی بــۆ 
ســه‌ركردایه‌تی كاندیــد بــكات و ده‌ربچێــت. هه‌ر 
ئه‌ندامێكــی كۆنگــره‌ مافــی خۆیه‌تــی متمانــه‌ی 
هه‌ڤاڵه‌كانی وه‌ده‌ســتبهێنێت و له‌ په‌یژه‌ی حزبدا 
ســه‌ربكه‌وێت. به‌ڵام ئه‌و كه‌ســه‌ ده‌بێ پێشــه‌كی 
ئه‌و راســتیه‌ بزانێت، ده‌رچوون بۆ ســه‌ركردایه‌تی 
و ده‌ســتبه‌رداربوونی لــە كاری پێشــوو، ده‌بــێ 
پێكه‌وه‌ بێت. ئه‌گه‌ر ئه‌م پرەنســیپه‌ پۆلیســێكی 
هاتوچۆ بگرێته‌وه‌، ده‌بێ به‌هه‌مان شــێوه‌ وه‌زیری 
به‌رگری و سوپاســالار و فه‌رمانده‌ پله‌ باڵاكانیش 
بگرێته‌وه‌. من نامه‌وێت باسی سویسرا و به‌لجیكا و 
لۆكسمبورگ بكه‌م، ئه‌نجوومه‌نی نوێنه‌رانی به‌غدای 
ئه‌مڕۆ، هه‌ر ئه‌فسه‌ر و سه‌ربازێك خۆی بۆ ئه‌ندامی 
په‌رله‌مــان كاندید بكات، ده‌بێ پێشــه‌كی له‌ پله‌ 
ســه‌ربازییه‌كه‌ی ده‌ست له‌كار بكێشێته‌وه‌. ئه‌م له‌ 
پله‌ وازهێنانه‌‌، په‌یوه‌ندی به‌ ئاسایشی نه‌ته‌وه‌ییه‌وه‌ 
هه‌یه‌، دوورخستنه‌وه‌ی هێزی چه‌كدار له‌ كاروباری 
سیاســه‌ت و حوكمڕانی، وڵات له‌ قه‌یران و ته‌نگژه‌ 

دوورده‌خاته‌وه‌!
پێویســته له‌ چواره‌مین‌ ‌كۆنگــره‌دا )وه‌زیفه‌(و 
شــێوه‌ی كاری )م. س( بگۆڕدرێت. له‌ سێیه‌مین 
كۆنگره‌، پێشنیازی ئه‌وه‌ كرا ناوی )م. س( گۆڕانی 
به‌سه‌ردا بهێنرێت. به‌شێك داوایان ده‌كرد )م.س( 
هه‌ر نه‌مێنێ و )فۆرم(ێكی نوێ بدۆزرێته‌وه‌. كه‌چی 
نه‌ ناو گۆڕا و نه‌ )ناوه‌ڕۆك( گه‌شه‌ی پێدرا. ئێستا 
ده‌بێ بڵێین: خۆزگه‌مان به‌ ساڵی )1977( كه‌ بۆ 

یه‌كه‌مین جار )م.س( یه‌كێتی له‌دایكبوو!
ئه‌ركــی  و ســه‌ركردایه‌تی  ئه‌وكاتــه‌ )م.س( 
سه‌رشانی خۆیان جێبه‌جێ ده‌كرد، ئێستا خۆیان 
ســه‌رقاڵی هه‌زارویه‌ك كێشه‌ كردووه‌، ته‌نیا ئه‌ركه‌ 

بنه‌ڕه‌تی و سه‌ره‌كییه‌كانی خۆیان نه‌بێت.

* شانۆگه‌ریی )له‌چاوه‌ڕوانی گۆدۆدا( نووسینی 
سامۆئیل پیكت.

** وانێك: وانه‌ك، هین، واك، هه‌رامه‌

كۆنگره‌ی چواره‌می )ی.ن.ك( و 
ئه‌فسانه‌ی هه‌ڵسانه‌وه‌

له‌ سێیه‌مین كۆنگره‌دا قوڕێكی 
خه‌ست و خۆڵ گیرایه‌وه‌ و به‌سه‌ر 
سه‌ری داهاتووی یهك‌ێتیدا كرا

ده‌بێت باڵێك یان دوو باڵی 
ده‌ستڕۆیشتوو، دڵنیابن لەوەی به‌ستنی 
كۆنگره‌ به‌ قازانجی ئه‌وانه‌ و كه‌س 
ناتوانێت ببێته‌ كۆسپ له‌به‌رده‌میان، ئینجا 
گڵۆپی سه‌وزی كۆنگره‌ هه‌ڵدهك‌رێت

مامۆستا جه‌عفه‌ر

 )فۆتۆ: رووداو(

لەناو یەك ملیۆن كەس سارا تووش بوو
عومەر چاوشین
رووداو - رانیە

 ئەو كاتانەی سارا بەهۆی نەخۆشییەكەیەوە 
لــە هۆش خۆی دەچوو، مامۆســتا و هاوڕێكانی 
بــە چواردەورییــەوە دەبــوون تــا كەســوكاری 
دەگەیشــتنە لای، بەڵام نەخۆشــییەكەی رۆژ بە 
رۆژ زیاتر تەنگی پێی هەڵچنی و ناچاری كرد واز 

لە خوێندن بێنێ.
 Homozygous familial(
ئــەو  نــاوی   )hypercholesterolemia
نەخۆشییەیە كە تووشــی سارا ئەنوەری تەمەن 
13 ســاڵان بووە. نەخۆشــییەكە سەردەكێشێت 
بــۆ بەرزبوونەوەی كۆلیســترۆڵی خوێــن. دوور 
نییە ســارا وەكو ئاڤانی خوشــكی بمرێ، ئەگەر 
چارەســەر نەكــرێ، بــەڵام پزیشــكەكان دەڵێن 

چارەسەرەكەی لە دەرەوەی كوردستانە.
خێزانی سارا لە خانوویەكی كرێدا دەژین، جگە 
لە نەخۆشییەكەی ســارا، منداڵێكی دیكەشیان 
هەیە كە تووشی ئیفلیجیی مێشك بووە. ئەنوەر 
دەڵێت: "ئاڤان 14 ســاڵ و 4 مانگ تەمەنی بوو 
كە مرد، بەهۆی هەمان ئەو نە نەخۆشــییەی كە 
سارا تووشی بووە. كوڕەكەشم شەلەلە و ناتوانێت 
لەسەرپێی خۆی بڕوات، دەبێت بەباوەش یان بە 

دوو كەس یان بەكۆڵ بیگوازینەوە".
كۆلیســترۆڵی خوێنی ســارا بە جۆرێك بەرز 
دەبێتەوە كە هەموو جارێك شوێنەوارێك لەسەر 
جەستەی جێدێڵێ. بەرزبوونەوەی چەوری لەژێر 
پێستیدا وای لە ســارا كردووە نەتوانێ تەنانەت 
پێڵاویش لەپێ بكات، زۆر جاریش هەناسەی توند 

دەبێ و لێدانی دڵیشی زیاد دەكات.
باوكی ســارا دەڵێت چارەســەری نەخۆشیی 
بــەڵام  كوردســتانە،  دەرەوەی  لــە  كچەكــەی 
تێچووەكــەی زۆرە و زیاتر لە 100 هەزار دۆلارە، 
ئەویش ناتوانێت بــە كرێكاری ئەو پارەیە پەیدا 
بكات كە ئێستا لە نانەواخانەیەك لە هەفتەیەكدا 
تەنیا ســێ رۆژ و رۆژانە بە 15 هەزار دینار كار 

دەكات.
لــە ماڵەكــەی ئەنــوەردا كەســێكی ســاغ 
نادۆزینــەوە، ئەنــوەر و هاوژینەكەشــی رێــژەی 
كۆلیســترۆڵ لە جەســتەیاندا زیادە و تووشــی 

گوشاری خوێنیش بوون.
سارا چوار ساڵە تووشی ئەو نەخۆشییە بووە 
و دەڵێت لە پۆلی شەشی سەرەتایی بە ناچاری 
وازی لە خوێندن هێناوە، چونكە كۆلیســترۆڵی 
خوێنی بە رێژەیەكی بەرچاو بەرز دەبووەوە، بەو 
هۆیەشەوە بێهێز دەبوو و لە هۆش خۆی دەچوو. 

ســارا دەڵێت: "داواكارم حكومەت و خێرخوازان 
ئاوڕێكــم لێ بدەنەوە، بۆ ئەوەی چاك ببمەوە و 

بگەڕێمەوە قوتابخانە".
ســەبارەت بە چارەسەرییەكانی سارا، باوكی 
دەڵێت: "پزیشكەكان دەڵێن ئەگەر بەشێوەیەكی 
كاتی چارەسەر بكرێ، دەبێ مانگانە دەرزییەكی 
لــێ بــدرێ كــە بــە 370 دۆلارە. ئەگەریش بە 
یەكجاری چارەسەر بكرێ، دەبێ غەسلی خوێنی 
بۆ بكرێ كە هەر جارێك بۆی بكرێ پێویســتی 
بــە 8000 دۆلارە، مانگانــە دەبێ دوو جار و بۆ 

ماوەی پێنج ســاڵ بۆی بكرێ تا خوێنەكەی بە 
تەواوی لە كۆلیسترۆڵ پاك دەبێتەوە".

دكتۆر سەعید عوسمان پزیشكی دڵ و هەناو 
كــە ماوەیەكە بەردەوام چاودێریی تەندروســتی 
ســارا و باوكی دەكات، دەڵێت "نەخۆشییەكەی 
ســارا زۆر دەگمەنە و ئاســتی كۆڵیســترۆڵ لە 
خوێنیــدا زۆر بــەرزە. كەســێكی ســاغ نابێــت 
كۆلیسترۆڵەكەی لە 200 زیاتر بێ، بەڵام ئەوەی 
ســارا لــە 1000 تێدەپەڕێ، تەنانــەت 1200ی 

تۆمار كردووە".

ســەبارەت بــە هــۆكاری تووشــبوون بــە 
نەخۆشــییەكە، ئــەو پزیشــكە دەڵێــت: "ئەو 
نەخۆشــییە پەیوەندی بە كرۆمۆســۆمەكانەوە 
هەیــە و بۆماوەییە، واتە لە دایك و باوكی بۆی 
ماوەتەوە، بەڵام ئەوەی دایك و باوكی بەو رێژە 

زۆرە نییە كە ژیانیان بكەوێتە مەترسییەوە". 
دكتۆر ســەعید دەشڵێت: "لوولە خوێنەكانی 
سارا زۆر بە خێرایی لە تەمەنی چوار ساڵییەوە 
تووشی كێشە بووە و ئەمەش كێشەی لە دڵیدا 
بۆ دروســتكردووە، ئەگەر بە خێرایی چارەسەر 

وەرنەگرێت لەوانەیە تووشی هەمان چارەنووسی 
خوشكەكەی ببێ". 

بە گوتەی ئەو پزیشكە، لە یەك ملیۆن كەس 
لە جیهاندا تەنیا یەك كەس تووشی ئەو حاڵەتە 

دەبێ كە ئێستا سارا یەكێكیانە.
ســەبارەت بە چارەســەری نەخۆشــییەكەی 
سارا، دكتۆر ســەعید دەڵێت: "چارەسەرەكەی 
هەمەلایەنەیــە، وەك وازهێنــان لــە هەندێــك 
خــواردن، وەرزش و دەرمــان، بــەڵام دەرمانی 
باشــی نەخۆشــییەكەی ســارا لە كوردســتان 

دەستناكەوێ". 
گوتیشــی: "جگــە لــەوەش پێویســتی بــە 
شووشتنەوەی خوێن هەیە كە بە ئامێری تایبەت 
دەكرێ و چەوریی زیادە لە خوێنی جیادەكاتەوە. 
هەر دە رۆژ جارێك پێویستی بەو چارەسەرییە 

هەیە تا بە یەكجاری چاك دەبێتەوە".

رووداو - هەولێر

توێژینەوەیەكی نوێی بەریتانی دەریخستووە دابەزاندنی كێش 
یارمەتی تووشبووانی شەكرەی جۆری دوو دەدات لە نەخۆشییەكە 
چاك ببنەوە. توێژینەوەكە لەلایەن هەردوو زانكۆی بەریتانیی نیو 
كاســڵ و گلاســگۆ كراوە و ئەنجامەكەشی لە جۆرناڵی زانستیی 

)لانسێت( بڵاوكراوەتەوە.
شەكرەی جۆری یەك و دوو چییە؟

 شــەكرەی جــۆری یــەك زیاتر تووشــی منــداڵان و گەنجان 
دەبێ كە بە هیچ جۆرێك ئەنسۆلین لە پەنكریاسەوە دەرنادەن، 
چونكە خانەكانی دەردانی ئەنسۆلین لە پەنكریاسیاندا بە تەواوی 
لەنێوچوون، ئەویش بەهۆی هێرشی كۆئەندامی بەرگری بۆ سەر 

ئەو خانانە. 
بەڵام شــەكرەی جۆری دوو، زۆرتــر پەیوەندی بە قەڵەوی 
و فاكتەری بۆماوەیی هەیە و تێیدا تووشبووان ئەنسۆلینیان 
هەیــە، بەڵام یان بڕەكەی كەمە یان خانەكانی جەســتەیان 
وەك پێویست وەڵامی كاری ئەنسۆلینی جەستەیان ناداتەوە. 
نزیكەی 95%ی تووشــبووانی شــەكرە لە جیهاندا شەكرەی 

جۆری دوویان هەیە. 
ئەوانەی شــەكرەی جۆری یەكیان هەیــە، هەر دەبێ ماددەی 
ئەنســۆلین وەربگرن كە ئێســتا بە زۆری بەشــێوەی دەرزی لە 
نەخۆشــخانەكاندا هەیە. بەڵام تووشبووانی شەكرەی جۆری دوو 
بە وەرزش و رێجیم یارمەتی رێكخستنی شەكری خوێنیان دەدەن، 
دەرمانەكانیشیان بەزۆری بەشێوەی حەب هەن و چەندین جۆریان 

هەیە.
توێژینەوە نوێیەكە

توێژینەوەكە لەسەر 298 كەسی تووشبوو بە شەكرەی جۆری 
دوو كــراوە كــە بۆ ماوەی پێنج مانگ بە مەبەســتی دابەزاندنی 
بڕێكــی زۆری كێــش، پابەندی سیســتمێكی خۆراكیی كەم وزە 

بوون.
لە ئەنجامدا دەركەوت نیوەی بەشداربووان تەنیا بە دابەزاندنی 
كێش توانییان بەسەر نەخۆشییەكەدا زاڵ ببن. پاش ساڵێك لە 
رێژیمە خۆراكییە نوێیەكە و دابەزاندنی بڕێكی زۆری كێشــیان، 

46%ی بەشداربووان بە تەواوی لە نەخۆشییەكە چاكبوونەوە.
یەكێــك لە نەخۆشــەكان بەر لە دەســتكردن بە رێجیمەكە، 
كێشی لەشی 95 كیلۆگرام بووە، پاش دابەزاندنی 25 كیلۆگرام 
لە كێشی، ئیدی چیدی پێویستی بەوە نەما دەرمانی دژە شەكرە 

بخوات.
لــە هەمان توێژینەوەدا دەركــەوت دابەزاندنی 15 كیلۆگرام و 
زیاتر لە كێشی جەستە، یارمەتی 86%ی تووشبووانی شەكرەی 

جۆری دوو دەدات كە لە نەخۆشییەكەیان چاك ببنەوە.
تێبینی: نابێ هیچ نەخۆشــێكی درێژخایەن، بەبێ چاودێری 
و راوێــژی پزیشــك دەرمانــی كۆنترۆڵكردنــی نەخۆشــییەكەی 

رابوەستێنێ.

رووداو – هەولێر

رێكخــراوی تەندروســتیی جیهانــی دەڵێ 
باشتر وایە شەكر تەنیا 5%ی وزەی رۆژانەمان 
پێكبهێنێ، ئەوە لەكاتێكدا رێكخراوەكە پێش 
ســاڵی 2014 دەیگوت ئاساییە شەكر 10%ی 

وزەی رۆژانەت پێكبهێنێ. 
بۆ كەســێكی پێگەیشتووی ئاسایی 5%ی 
وزەی رۆژ، واتە 25 گرام شــەكر، ســادەتر 
بڵێین دەكاتە شــەش كەوچكە چا شەكر. 
مەبەســت لەمە هەر تەنیا شــەكری ســپی 
نییە، بەڵكو هەموو شــەربەت و خواردنەوە 
گازی و شیرینییەكانی دیكەش دەگرێتەوە. 
یــەك قوتوو لــە خواردنەوە گازییــەكان نۆ 

كەوچكە چا شەكری تێدایە! 
ئێستا شەكر بەشێوەی شاراوە 
لــە چەندیــن خۆراكــی مۆدێرندا 
هەیە. گرفتەكە زۆرتر لە شەكرە 
دەستكردەكاندایە. چونكە ئەوانە 
سووتەمەنیی خێران و ئەگەر بە 
خێرایی بــە چالاكی جەســتەیی 
بەشێوەی  ئەوە  نەســووتێنرێن، 
شەكر یان چەوری لە جەستەدا 
هەڵدەگیرێــن و دەبنــە هۆی 

قەڵەوی. 

شــەكری ســپی هیــچ 
خۆراكــی  بەهایەكــی 
)ڤیتامیــن و كانــزا(ی نییە 
و ئــەوەی هەیەتــی تەنیــا وزەیە كە 
قەڵەومــان دەكات و ددانمــان كلــۆر 

دەكات. 

وەرزش و رێجیم 
دەرمانی شەكرەن

شەكر ژیان تاڵ دەكات

 شەكری دەستكردشەكری سروشتی          
سادە ئاڵۆز                     

بەخێرایی هەرس دەكرێت بەخێرایی هەرس ناكرێت         
هەستی تێربوون نادات هەستی تێربوون دەدات        

هانی نیشتنی چەوری دەدات هانی نیشتنی چەوری نادات       
رێگەخۆشكەرە بۆ تووشبوون بە شێرپەنجەدژی شێرپەنجەیە   

جیاوازییەكانی نێوان شەكری سروشتی و شەكری دەستكرد

چۆن شەكر لە خۆراكدا كەم بكەینەوە؟ 

یوە بخۆ نەك شەربەت.
- م

و چا و هاوشێوەكانی. 
شەكر بكە نێ

- كەمتر 

ادەكراو بكڕی، بە 
واردنەوەیەكی ئام

خواردن و خ
- بەر لەوەی هەر 

ی شەكرەكەی بكە.
وردی تەماشای رێژە

 پێوانە بكرێت 
 كەوچكەچا

تەندروستی جیهانی داوا دەكات شەكر بە

 پیاوان بە 
شــەكر بــۆ

ەوچكە چا 
كخراوە نۆ ك

م . ئــەو رێ
نــەك گــرا

 بۆ خانمانیش شــەش 
 و رۆژێكدا،

پێویســت دەزانێت لە ماوی شــەو

ەوچكە چا.
ك

دا كە دەیكڕی. حیسابی 
ەر خۆراكێك

كر بكە لە ه
سەیری رێژەی شە

چكەچا یەكسانە 
د گرامە؟ یەك كەو

 شەكر چەن
 كەوچكەچا

بكە، یەك

ا شــەكر؟ 
 كەوچكە چ

ەكاتە چەند
م، كەواتە 22 گرام د

ـە چوار گرا
بـ

كەوچكەچا.
ەكاتە 5.5 

د

كاریگەری و لێكەوتە تەندروستییەكانی شەكر
 

- شەكری نێو هەموو بەرهەمێكی شیرینەمەنی هۆكاری تووشبوونە بە چەندین نەخۆشی
- هەموو كەسێك پێویستە شیكاری وردی پێكهاتەكانی جەستەی بزانێت

- هەندێك خۆراك پێداویستییەكانی جەستە پڕدەكەنەوە و شەكرێكی كەمیش لەنێو جەستە 
كەڵەكە دەكەن

- چای شیرین یەكێك لە هۆكارە سەرەكییەكانی وەرگرتنی وزەی زیادەیە
- سووتاندنی 65 كالۆری وزە، پێویستی بە كاژێرێك وەرزشی پەتپەتێن هەیە

- كاربۆهایدرەیتی نێو پیتزا، بڕێكی زۆر شەكر دەداتە جەستە
- یەك پارچە پیتزا، حەوت كەوچكەچا شەكر دەنێرێتە نێو جەستە

- خواردنەوە گازییەكان رێژەیەكی بەرزی شەكریان تێدایە
- لە نێوان شەربەتی سروشتی و دەستكرددا، سروشتییەكە هەڵبژێرە

- لەنێوان خواردنی میوە و خواردنەوەی شەربەتی میوەدا، خواردنی میوە هەڵبژێرە

لەڕێــی وزەی زۆر كــە ئەنجامەكــەی 
قەڵەوییە، شــەكری دەستكرد رێگە خۆش 
دەكات بۆ تووشــبوون بە شەكرەی جۆری 
دوو، نەخۆشــییەكانی دڵ و بۆڕییەكانــی 

خوێن و چەند جۆرێكی شێرپەنجە. 
سروشــتییەكەی،  بەشــێوە  شــەكر 
بەشــێوەی ئاڵۆز هەیە، ئــەوەش وادەكات 
هەم جەســتە بە خێرایی هەرسی نەكات و 
وزەكەی وەرنەگرێ، هەم هەستی تێربوون 
دروســت بكات، بەڵام شــەكری دەستكرد 

بــە پێچەوانــەوە بــە خێرایــی وزەكــەی 
دەردەپەڕێنــرێ و هەســتی تێربوونیــش 
دروست ناكات و ئەو دوو جیاكەرەوەیەش 

پاڵنەری سەرەكیی قەڵەوبوونن. 
هەندێــك توێژینــەوە دەڵێن شــەكری 
دەســتكرد هانی نیشــتنی چەوری دەدات 
لە جگەر و بەشــەكانی دیكەی جەستەدا. 
كاتێك شەكری دەستكرد دەخۆین، ئاستی 
شەكری خوێنمان بە خێرایی بەرزدەبێتەوە، 
ئەو هەڵكشــانەی شــەكری خوێن و خێرا 

دەردرانی ئینسۆلین، شەپۆلێكی نائاساییە 
بۆ جەســتە و لەگەڵ تێپەڕینی كات رێگە 
خۆش دەكات بۆ تووشبوون بە شێرپەنجە. 
شــەكری دەســتكرد هەر ئەوە نییە كە 
سپییە و خۆمان دەیكەینە خواردنەكانەوە، 
بەڵكــو بەشــێوەی شــاراوە هەیــە لەناو 
كەچەپ، خواردنــەوە گازییە جیاوازەكان، 

كێك، شیرینی و چوكلێت. 

چەوریی 

خوێنی كەسی 

ئاسایی 200 

ـە، ئەوەی سارا 

گەیشتووەتە 

1200
پزیشكێك

سارا لە تەمەنی چوار ساڵییەوە تووشی بەرزبوونەوەی کۆڵیسترۆڵی خوێن بووە

رووداو  - هەولێر

پــاش كشــانەوەی تاكلایانــەی ئەمریكا لە 
رێككەوتنــی ئەتۆمیی نێــوان كۆمەڵەی 5+1 و 
ئێران، ژمارەیەكی زۆر لە شارەزایان چاوەڕێیان 
دەكــرد تارانیش لە رێككەوتنەكە بكشــێتەوە، 
لەبــەر ئــەوەی ئێران قەبووڵی نــاكات لە یەك 
كاتدا ســزای ئابووریی قورســی لەسەر دابنرێ 
و بەرنامــە ئەتۆمییەكەشــی رابگــرێ. بــەڵام 
ئێــران لە رێككەوتنەكــەدا ماوەتەوە و دیاریش 
نییــە لە داهاتوویەكی نزیكدا لێی بكشــێتەوە. 
پرســیار ئەوەیە بۆچی ئێران تاوەكو ئێستا لە 
رێككەوتنەكەدا ماوەتەوە و هەتا كەی لەســەر 

ئەوە بەردەوام دەبێ؟
 هێنــری رۆم، لێكۆڵەر لە گروپی ئۆراســیا، 
لە راپۆرتێكدا لە گۆڤــاری )فۆرین ئەفەیرز(ی 
ئەمریكــی دەڵێــت :"نابێ پێمانوابــێ ئێران لە 
رێككەوتنەكەدا دەمێنێتــەوە بێ ئەوەی باجی 
ئەو بڕیارەی هەڵسەنگاندبێ، یان سەركردەكانی 
ئــەو وڵاتە تەنیا چاوەڕێــی تەواوبوونی ماوەی 
یەكەمی سەرۆكایەتی دۆناڵد ترەمپ )سەرۆكی 
ئەمریــكا( دەكەن". چونكە كشــانەوەی ئێران 
لــە رێككەوتنەكــە و هەنگاونانــی بچــووك بۆ 
پێشــێلكردنی رێككەوتنەكە دەســتی ئێران بۆ 
دانوســتاندنی داهاتــوو لەگــەڵ ئەمریكا بەهێز 
دەكات، بۆیەش بڕیارەكەی ئێران دەبێ لەسەر 
بنەمای لێكدانەوەی ســوود و زیانەكانی مانەوە 

لە رێككەوتنەكەدا بێ.
قازانجە ئابوورییەكان

نیگەرانــی ســەرەكیی حكومەتی حەســەن 

لــەدوای  ئێــران،  ســەرۆككۆماری  روحانــی، 
بڕیارەكــەی ترەمــپ پەیوەســت بــە ئابووریی 
ئێــران بوو، لە كاتێكدا تەنانەت چەند مانگێك 
پێش كشــانەوەی ئەمریكا لە رێككەوتنەكەش، 
ئابووریی ئێران بەشــێوەیەكی بەرچاو دابەزی. 
رۆم پێیوایــە لــە دوای گەڕانــەوەی ســزاكانی 

ئەمریــكا بــۆ ســەر ئێــران دوو خــاڵ دەبــێ 
لەبەرچاو بگیرێن، یەكەمیان ئەوەیە "هەرچەند 
ســزاكانی ئەمریكا قورسن، بەڵام هێندەی سزا 
چەند لایەنەكانی پێشــتر كاریگەر نین". خاڵی 
دووەمیشــیان بریتییە لــەوەی ئێــران دەزانێ 
"كشــانەوە لــە رێككەوتنەكــە ئەوەندەی دیكە 

ئابووریی وڵات دادەتەپێنێ". 
لە مــاوەی چەند مانگی رابردوودا، ئاســتی 
هەنــاردەی نەوتــی ئێران بە بــڕی یەك ملیۆن 
ئەمــەش  دابەزیــوە،  رۆژێكــدا  لــە  بەرمیــل 
چاوەڕێیــان  ئێرانییــەكان  لــەوەی  كەمتــرە 
دەكرد. هۆكارێكی ئەمە بۆ بڕیارێكی واشــنتن 

دەگەڕێتــەوە كە رێگە بە هەشــت وڵات دەدات 
بۆ ماوەی شەش مانگ درێژە بە كڕینی نەوتی 
خــاو لە ئێران بدەن، ئەگەرچــی ئێران ناچارە 
نەوتەكــەی خۆی هەرزانتر لــە نرخەكانی بازاڕ 
بفرۆشــێ، پارەكەشــی لە كۆمەڵێك ســندوقی 
تایبەتــی وڵاتی كڕیاردا رادەگیــرێ، بۆ ئەوەی 

دواتر وەك كاڵا بە ئێران بدرێتەوە؟
كشــانەوە لــە رێككەوتنەكــەی 2015 یــان 
پێشێلكردنی پاكێجەكە بەشێكی زۆر لە كڕیارە 
گەورەكانــی ئێران لە رۆژهەڵاتی ئاســیا ناچار 
دەكات بۆ فرۆشیاری دیكەی نەوت بگەڕێن، لە 
لایەكی دیكەوە ئەوروپییەكانیش دەهێنێتە سەر 
ئــەو بڕوایەی دەبێ واز لــە هەوڵەكانی خۆیان 
بــۆ دۆزینــەوەی میكانیزمەكانــی یارمەتیدانی 
ئێــران بهێنن. ئەڵمانیا، فەرەنســا و بەریتانیا 
دەیانــەوێ كۆمەڵێــك میكانیــزم بدۆزنەوە بۆ 
ئەوەی بە رێگایەك لەگەڵ ئێران بازرگانی بكەن 
كە پێشێلی ســزاكانی ئەمریكا نەكات، یەكێك 

لەوانەش بازرگانییە بە یۆرۆ.

قازانجە ستراتیژییەكانی 
دانبەخۆداگرتن

بەردەوامــی تــاران لەســەر رێككەوتنەكەی 
ڤیەننا كە بە پلانی كاری هاوبەشــی گشــتگیر 
)JCPOA( ناسراوە، درزی گەورەشی لە نێوان 
ئەمریكا و ئەوروپادا دروستكردووە. بە بۆچوونی 
هێنری رۆم، ئەم ناكۆكییەی نێوان واشــنتن و 
ئەوروپییــەكان وایكــردووە هەنگاوەكانی ئێران 
لە رۆژهەڵاتی نێوەڕاســت بەشێوەیەكی بەرچاو 
پشــتگوێ بخــرێ و هەموو هەوڵەكان لەســەر 
هێشتنەوەی ئێران لە رێككەوتنە ئەتۆمییەكەدا 

چڕ بكرێتەوە.
رایگەیاندبــوو  پێشــتر  ترەمــپ  ئیــدارەی 
هۆكاری كشانەوە لە رێككەوتنەكەی ڤیەننا بۆ 
ئــەوە دەگەڕێتەوە كــە رێككەوتنەكە چالاكییە 
نائەتۆمییەكانی ئێران لە رۆژهەڵاتی نێوەڕاست 

ئێران بۆچی لە رێككەوتنی ئەتۆمی ناكـشێتەوە؟

دەسەڵاتدارانی ئێران دەزانن كشانەوە لە رێككەوتنەكە ئەوەندەی دیكە ئابووریی وڵات دادەتەپێنێ

ساڵی رابردوو بیرۆكەیەك لە مێشكی سەرۆكی 
ئەمریــكادا بووە كە نەك هەر هاوســەنگی هێزی 
لــە جیهاندا بۆ ماوەیەكــی درێژ تێكدەدا، بەڵكو 
لەســەر  بەشــێوەیەكی درێژخایــەن مەترســی 
ئاسایشی ئەمریكا و هەموو هاوپەیمانانی دروست 
دەكرد، بە تایبەتیش لە كاتێكدا رووســیا خەون 
بە زیندووكردنەوەی ســەردەمی زێڕینی یەكێتی 
ســۆڤیەتەوە دەبینــێ. بیرۆكەكــە دەرچوونــی 
ئەمریكا لە رێكخراوی هاوپەیمانێتی ئەتڵەســیی 

باكوور )ناتۆ( بوو. 
ژمارەیەك بەرپرســی باڵای ئێستا و پێشووی 
ئەمریــكا بــە رۆژنامــەی )نیویــۆرك تایمــز(ی 
ئەمریكییــان راگەیاندووە كە بە درێژایی ســاڵی 
2018، دۆناڵــد ترەمــپ، ســەرۆكی ئەمریــكا، 
چەندینجــار لــە كۆبوونەوە داخراوەكاندا باســی 
ئــەوەی كــردووە دەیــەوێ ئەمریــكا لــە ناتــۆ 
بكشــێنێتەوە، بە تایبەتیش لە كاتێكدا زۆربەی 
نەیانتوانیــوە  رێكخراوەكــە  ئەندامــی  وڵاتانــی 
خەرجییە سەربازییەكانیان بگەیەننە ئەو ئاستەی 

ترەمپ داوای دەكات. 
هاوینی رابــردوو، ترەمــپ لوتكەیەكی پڕ لە 
گــرژی لەگەڵ ســەركردەی وڵاتانی ئەندامی ناتۆ 
هەبــوو كــە تێیــدا داوای كــرد ٪2ی ئابووریــی 
وڵاتەكانیان بۆ خەرجییە سەربازییەكان تەرخان 
بكەن. لــە پاش كۆبوونەوەیەكی داخراو، ترەمپ 
بە میدیاكارانی راگەیاند "من بڕوام بە ناتۆ هەیە، 
چونكە بە بۆچوونی من ناتۆ )هاوپەیمانێتییەكی( 

گرنگە". بــەڵام بەگوێرەی راپۆرتەكەی )تایمز(، 
ترەمــپ هەر لەو ســەروبەندەدا بــە راوێژكارانی 
ئاسایشی نیشتمانی وڵاتەكەی راگەیاندبوو "هیچ 
مانایەك لەو هاوپەیمانێتییە سەربازییەدا نابینم".

رێكخراوی ناتۆ لە ساڵی 1949ەوە دامەزراوە 
و بــە گەورەترین لێكەوتەی ســەربازیی قۆناغی 
جەنگی ســارد لەقەڵــەم دەدرێ، لــە 29 وڵاتی 
ئەندام پێكدێ و ٪70ی خەرجییە سەربازییەكانی 
هەموو جیهان لە لایەن ئەندامانی ئەو رێكخراوەوە 
دەكرێــن. لــە پێــش و پێش لوتكەكەی ســاڵی 
رابــردوو، بەرپرســانی ســەربازی و راوێــژكارە 
ئەمنییەكانــی كۆشــكی ســپی هەوڵیــان دەدا 
ســتراتیژیی ترەمپ بۆ بەرزكردنەوەی خەرجییە 
ســەربازییەكانی وڵاتانی ئەندام بەرەوپێش بچێ، 
بــێ ئــەوەی نیازی ترەمپ بۆ كشــانەوە لە ناتۆ 

ئاشكرا ببێ.
بەگوێــرەی راپۆرتەكــەی )تایمــز(، كاتێــك 
یەكەمجار ترەمپ باسی لە ئەگەری كشاندنەوەی 
ئەمریكا لــە ناتۆ كردبوو، راوێژكارانی كۆشــكی 
ســپی دڵنیا نەبوون لەوەی سەرۆكی ئەمریكا بە 
جیدی قســە دەكات یــان هەڵچوونێكی كاتییە، 
بــەڵام دواتــر ترەمپ لــە چەندیــن كۆبوونەوەی 
دیكەدا هەمان بیرۆكەی خستبووەوەڕوو، ئەوجار 
تیمــی راوێژكارانی ســەربازی و ئەمنی ئیدارەی 

ئەمریكی وەخۆیان كەوتبوون. 
بەرپرســانی ئاسایشی نیشــتمانیی ئەمریكا 
دەیانزانــی هــەر هەنگاوێــك بنێــن دەبێ پێش 
كۆبوونەوەی لوتكەی مانگی تەمووزی 2018 بێ، 
بۆیەش بەرپرسان و نوێنەرانی سەربازیی وڵاتانی 

ناتۆیان ئاگاداركردبــووەوە كە دەبێ بە زووترین 
كات ئەو رێككەوتنانە تەواو بكەن كە پەیوەندییان 
بــە ئامانجەكانــی ناتــۆوە هەبــوو، لەوانــەش 
رێككەوتنــی دامەزراندنــی سیســتەمی بەرگریی 

هاوبەش لەبەرامبەر هەڕەشەكانی رووسیا. 
ســەرۆكی ئەمریــكا لە كۆبوونــەوەی خۆی و 
یەنس ســتۆڵتنبێرگ، ئەمینداری گشــتیی ناتۆ، 
بە هەنگاوەكانــی راوێژكارەكانی زانیبوو، كاتێك 
ستۆڵتنبێرگ وێڕای پشتگیری لە داواكەی ترەمپ 
بۆ زیادكردنی بودجەی سەربازیی وڵاتانی ئەندام، 
ئامــاژەی بۆ ئەوەش كرد كە ئەمریكا دەبێ وەك 
نموونە سەیر بكرێ، بە تایبەتی لەوێوە كە رازی 
بووە خەرجییە ســەربازییەكانی لە ئەوروپا زیاد 
بكات. ئەمە ئەو پلانە بوو كە ترەمپ كەم تا زۆر 

ئاگای لێ نەبوو.
بەرپرســانی كۆشــكی ســپی بــە رۆژنامــە 
ئەمریكییەكەیــان راگەیانــد لە كاتی قســەكانی 
ستۆڵتنبێرگدا، ترەمپ چەندین جار ئاوڕی داوە و 
بە سەرسوڕمانەوە سەیری راوێژكارانی خۆی كرد 
كــە بۆچی ئەو ئاگاداری ئەو پلانە بۆ خەرجییە 

سەربازییەكان نییە.
ئــەوەی  هیچــكات  ئەمریــكا  ســەرۆكی 
نەشاردووەتەوە كەیفی بە رێكخراو و رێككەوتنە 
ئابــووری، بازرگانــی و ســەربازییانە نایەت كە 
ئیدارەكانی پێشــوو واژۆیان كردوون. لە ماوەی 
دوو ســاڵی دەســەڵاتی خۆیدا، لــە رێككەوتنی 
پاریس بۆ بەرەنگاربوونەوەی گۆڕانی كەشوهەوا، 
رێككەوتنی ئەتۆمی ئێران، رێككەوتنی بازرگانی 
نێوان ئەمریكا و وڵاتانی ئاســیای ســەر زەریای 

هێمــن كشــاوەتەوە، ئــەوە جگــە لــەوەی لــە 
كۆتایــی ســاڵی رابــردوو بــێ ئاگاداركردنەوەی 
هاوپەیمانەكانــی ئەمریــكا بڕیاری كشــانەوەی 

هێزەكان لە سووریای دەركرد. 
بەڵام كەیســی ناتۆ جیاوازە. لای بەرپرسانی 
ســەربازی و ئەمنیی ئەمریكا و ئەوروپا بایەخی 
جیۆپۆلیتیكی ناتۆ شــتێكی حاشــاهەڵنەگرە، 
رووســەكان ناتۆ بــە دوژمنێكی گەورە لەســەر 
ســنوورەكانی خۆیان دەزانن، میشێلێ فلۆرنی، 
بریــكاری وەزیــری بەرگریی ئیدارەی پێشــووی 
ئەمریــكاش بــە "گەورەتریــن هاوپەیمانێتی لە 
مێژووی مرۆڤایەتیدا" وەسفی دەكات كە كشانەوە 
لێــی "یەكێك لە زیانبەخشــترین ئەو شــتانەیە 

سەرۆكێك دەتوانێ بەسەر وڵاتەكەی بهێنێ".
بەرپرسانی سەربازیی ئەمریكا و ناتۆ پێیانوایە 
هەر باســكردن لە كشــانەوەی ئەمریكا لە ناتۆ 
كاریگەری گەورە لەسەر باڵانسی جیۆپۆلیتیكی 
جیهان دادەنێ، كاربەدەستێكی باڵای سەربازیی 
ئەمریكا لەمبارەیەوە بە گۆڤاری )فۆرین پۆڵسی(
ی ئەمریكی راگەیاندووە "هەر باسكردن لەمە ناتۆ 
لاواز دەكات و رووسیا بەهێز دەكات، ئێمە نابێ 
بە دەستی خۆمان ئەو كارە بكەین كە رووسەكان 

دەیانەوێ بیكەن".
ئەمریكا 4%ی كۆی ئابوورییەكەی بۆ خەرجییە 
سەربازییەكان تەرخانكردووە، داواش لە وڵاتانی 
ئەندامــی رێكخراوەكــە دەكات هــەر هیچ نەبێ 
٪2ی قەبارەی ئابــووری وڵاتەكەیان بۆ بەرگری 
دابنێن، هەرچەند لە كۆبوونەوە لوتكەكەی ساڵی 
رابردوودا هەموو بەشداربووانی تووشی شۆك كرد 

كاتێــك داوای كرد ئەوانیش وەك ئەمریكا ٪4ی 
تێكڕای بەرهەمی ناپوختەی وڵاتەكانیان بۆ هێزە 
ســەربازییەكان وەلابنێــن، تەنانەت هەڕەشــەی 
ئەوەشــی لێكــردن ئەگــەر لــە 2019 بودجــە 
سەربازییەكەیان بەرز نەكەوە "ئەمریكا بە رێگەی 
خۆیــدا دەڕوات". ئەمــە هەڕەشــەیەك بــوو كە 
تەنیا بەرپرسە ئەمریكییەكان لە جیدییەتەكەی 

تێدەگەیشتن. 
پێشــتر پلانــی ناتــۆ ئــەوە بوو لــە مانگی 
نیســانی ئەمســاڵدا كۆبوونەوەیەكــی لوتكە بۆ 
یادی 70 ســاڵەی دامەزراندنــی رێكخراوەكە لە 
واشــنتن رێكبخات، وەكو چۆن ئەمریكا ســاڵی 
1999 و لە سەردەمی سەرۆكایەتی بیل كلینتندا 
میوانداری یادكردنەوەی 50 ساڵەی ناتۆی كرد. 
بەڵام مەراســیمەكەی ئەمساڵ لە كۆتایی 2019 
بەڕێوەدەچێ، كە تێیدا وەزیرانی دەرەوەی ناتۆ 
بەشــدار دەبــن و كۆبوونەوەكــەش لە واشــنتن 
نابێ. بەگوێرەی راپۆرتەكەی )نیویۆرك تایمز(، 
دیپلۆماتە ئەمریكی و ئەوروپییەكان دەترســان 
ترەمپ لوتكەی واشنتن بۆ هێرشكردنە سەر ناتۆ 

بەكاربهێنێ.
مانگــی رابــردوو جەمیس ماتیــس، وەزیری 
نامــەی  لــە  ئەمریــكا،  بەرگریــی  پێشــووی 
دەستلەكاركێشــانەوەی خۆیدا جەختی لەســەر 
پێویســتیی پاراســتنی هاوپەیمانان كــردەوە. 
پاتریك شــاناهان، وەزیری بەرگریی ئەمریكا بە 
وەكالەتیش جەختی لەســەر ئــەوە كردووەتەوە 
كە پێویستە هاوپەیمانێتیی ئەتڵەسی بپارێزرێ، 
هەرچەند ئەوەشــی خستووەتەڕوو كە پێنتاگۆن 

ناتوانــێ بەردەوام بە "نەخێر" وەڵامی ســەرۆك 
بداتەوە.

بەرپرسانی ســەربازی و دیپلۆماسی وڵاتانی 

ترەمپ بیر لە كشاندنەوەی ئەمریكا لە ناتۆ دەكاتـەوە

ترەمپ بە راوێژكارانی ئاسایشی نیشتمانیی وڵاتەكەی  گوتبوو كە هیچ مانایەك لە هاوپەیمانێتیی ناتۆدا نابینێ

هەفتــەی رابــردوو بەریتانیــا بــە یەكێك لە 
قەیراناویتریــن قۆناغەكانی مێژووی نوێی خۆیدا 
تێپەڕی، كاتێك یەكەمجار نوێنەرانی پەرلەمان بە 
جیاوازییەكی زۆرەوە رێككەوتنەكەی حكومەتیان 
لەگــەڵ یەكێتیــی ئەوروپا رەتكــردەوە و رۆژی 
دواتــر بە جیاوازیی تەنیــا 19 دەنگ متمانەیان 
بە حكومەت بەخشــییەوە. جیــاوازی بەرچاوی 
دەنگــەكان لــە مــاوەی دوو رۆژدا ئاماژەیەكــی 
روونــە بۆ ئەوەی كــە كۆمەڵــگای بەریتانی بە 
چ ناكۆكییەكــی قووڵ و ئاڵــۆزدا تێدەپەڕێ، لە 
كاتێكــدا دیــار نییە ئەم ناكۆكییە چی بەســەر 
پارتی دەسەڵاتدار و پلانەكەی بۆ جیابوونەوەی 

بەریتانیا لە یەكێتی ئەوروپا دەهێنێ.

برێكزت.. رێككەوتنێك بۆ 
هەمووان و بۆ هیچكەس

رۆژی سێشــەممەی رابردوو پەرلەمانتارانی 

بەرامبــەر  لــە  دەنــگ   432 بــە  بەریتانیــا 
202 دەنــگ رێككەوتنەكــەی تێرێــزا مــەی، 
ســەرۆكوەزیرانی بەریتانیایان بۆ جیابوونەوە 
لــە یەكێتیی ئەوروپا رەتكــردەوە. هەمان رۆژ 
جێرمی كۆربن، ســەرۆكی پارتــی كار، داوای 
كــرد رۆژی دواتــر كۆبوونــەوەی پەرلەمان بۆ 

سەندنەوەی متمانە لە حكومەت ساز بكرێ.
رۆژی  كۆبوونەوەكــەی  لــە  هەرچەنــد 
بــە  متمانــەی  پەرلەمــان  چوارشــەممەدا 
بــەڵام  بەخشــییەوە،  مــەی  حكومەتەكــەی 
دەنگدانەكــەی رۆژی سێشــەممە و جیاوازیی 
بەرچــاوی دەنگــەكان لــەدژی رێككەوتنەكــە 
دەریدەخات كە ســەرۆكوەزیران ناتوانێ خۆی 
بە براوەی یارییە سیاسییەكە بزانێ، هەربۆیە 
داوای دانوســتاندنی لــە هەموو پارت و لایەنە 
سیاسییەكانی وڵاتەكەی كرد، تاوەكو برێكزت 
لــەو چەقبەســتنە سیاســییە رزگار بكەن، لە 
كاتێكدا حكومەتەكەی مەی تا كۆتایی مانگی 
ئــادار كاتی بەدەســتەوە ماوە بــۆ ئەوەی "بە 

رێككەوتنێكەوە" یەكێتیی ئەوروپا جێبهێڵێ.

بەریتانیا لەناو تـەنگژەیەكی گەورەدا

حكومەتەكەی تێرێزا مەی تا كۆتایی مانگی ئادار كاتی بەدەستەوەیە بۆئەوەی بە رێككەوتن یەكێتیی ئەوروپا جێبهێڵێ

)AFP :فۆتۆ( 

)AFP :فۆتۆ( 

ئێران بۆچی لە رێككەوتنی ئەتۆمی ناكـشێتەوە؟
ناگرێتەخــۆی، لەوانەش بەرنامەی سیســتەمی 
مووشەكیی ئێران كە توانای هەڵگرتنی كڵاوەی 
ئەتۆمــی هەبێ. پێش كشــانەوەی ئەمریكا لە 
رێككەوتنەكەی 2015، واشــنتن و زلهێزەكانی 
ئەوروپا ســەرقاڵی دۆزینەوەی رێگەیەك بوون 
بۆ ســەپاندنی سزا لەسەر بەرنامەی مووشەكی 

ئێران. 
بەگوێــرەی راپۆرتەكە، لــەدوای دەرچوونی 
ئەمریــكا لــە رێككەوتنەكــە، دانوســتاندن و 
هاوئاهەنگییەكانی ئەمریكا و ئەوروپا سەبارەت 
بە بەرنامە مووشــەكییەكەی ئێرانیش سســت 
بــوون، بۆیــەش تاقیكردنــەوەی سیســتەمی 
كانوونــی  مانگــی  لــە  ئێــران  مووشــەكیی 
یەكەمــی 2018، هیــچ كاردانەوەیەكی ئەوتۆی 

نێودەوڵەتی لێنەكەوتەوە.
رێككەوتنــە  لــە  ئەمریــكا  كشــانەوەی 
ئەتۆمییەكــەی ڤیەننــا كاریگەرییەكی ئەوتۆی 
لەســەر فراوانخوازییەكانی ئێران لە رۆژهەڵاتی 
نێوەڕاســتیش دانەنــاوە. ئێــران بــە كــردەوە 
دیاریكــەری حكومەتــی ئێســتای عێراقــە و 
ســەركەوتنەكانی سێ ســاڵی رابردووی رژێمی 
سووریاش دەستی ئەو وڵاتەی بۆ جێبەجێكردنی 
پلانی هیلالی شــیعی واڵاتر كردووە، جیا لەمە 
لە چەند مانگی رابردوودا، حكومەتی ئیسرائیل 
هۆشداری داوە كە ئێران كارگەی دروستكردنی 

مووشەكی باڵستیكی لە لوبنان داناوە.
لێكۆڵەرەكەی گروپی ئۆراسیا پێیوایە ئەگەر 
تــاران لــە رێككەوتنــە ئەتۆمییەكــەی 2105 
بكشــێتەوە، ئەوە ســەرنجە نێودەوڵەتییەكان 
لەســەر چالاكییە ناوچەییەكانی ئێران جارێكی 

دیكە زیاتر دەبن و سنوور بۆ مانۆڕەكانی ئێران 
دادەنێن، هەر بۆیەش "مانەوە لە رێككەوتنەكە 

ئەلتەرناتیڤێكی سەرنجڕاكێشە بۆ ئێران".

پێگەی نێودەوڵەتیی ئێران

حكومەتەكــەی روحانــی هەر لە ســەرەتای 
كرانــەوەی  بەڵێنــی  دەســتبەكاربوونییەوە 
دا،  دەرەوەی  جیهانــی  بــەڕووی  وڵاتەكــەی 
رێككەوتنــە ئەتۆمییەكەی ڤیەننــا گەورەترین 
هەوڵــی ئێــران لــەو چوارچێوەیــەدا بــوو كە 
ئاكامەكەی كرانەوەی ئابووری و بازرگانی ئێران 
بــەڕووی جیهــان بــوو. بەگوێــرەی راپۆرتەكە 
وڵاتەكــەی  پێنــج  لەگــەڵ  ئێــران  مانــەوەی 
دیكــەی نــاو رێككەوتنەكــە )واتــە بەریتانیا، 
ئەڵمانیا، فەرەنســا، چین و رووســیا( پێگەی 
دیپلۆماسی ئێران لە ناوەندە نێودەوڵەتییەكانی 
پێگــە  ئــەو  هەرچەنــد  بەرزكردووەتــەوە، 
دیپلۆماســییە دەســتكەوتێكی ئابووری هێندە 

گەورەی بۆ تاران بەدواوە نەبووە. 
هێنــری رۆمــی دەڵێــت رەنگــە ئێــران لە 
ساڵی 2019شــدا لە رێككەوتنە ئەتۆمییەكەدا 
بمێنێتــەوە و لــە ناو گێژاوی دۆخی ســەختی 
ئابووری وڵاتەكەیدا ســوڕبخوات، پێشــبینیش 
دەكات لێكدانەوەكانــی ئێــران بــۆ مانــەوە لە 
قازانجــی  ئەگــەر  بگۆڕێــن،  رێككەوتنەكــەدا 
ئابووریــی مانەوەكــە بەشــێوەیەكی بەرچــاو 
كــەم ببێتــەوە و كۆمەڵــگای نێودەوڵەتیــش 
چالاكییەكانی لە رۆژهەڵاتی نێوەڕاســت بكەنە 

ئامانج.

ترەمپ بیر لە كشاندنەوەی ئەمریكا لە ناتۆ دەكاتـەوە

ترەمپ بە راوێژكارانی ئاسایشی نیشتمانیی وڵاتەكەی  گوتبوو كە هیچ مانایەك لە هاوپەیمانێتیی ناتۆدا نابینێ

بــۆ  هەوڵەكــەی  دوای شكســتی  كۆربــن 
ســەندنەوەی متمانــە لە مــەی، رایگەیاند كە 
حیزبەكەی تەنیا بەو مەرجە لەگەڵ حكومەتدا 
دانوســتاندن دەكات: "بۆ هەتاهەتایە ئەگەری 
دەرچوون بەبێ رێككەوتن لە یەكێتیی ئەوروپا 
لــە بژارەكانی لابــدات، حكومەتی بەریتانیاش 

ئەو مەرجەی رەتكردووەتەوە". 
پارتــی  گەورەتریــن  كــە  كار  پارتــی 
ئۆپۆزیسیۆنی بەریتانیایە، ئامادەیی دەربڕیوە 
پشــتگیری لــە رێككەوتنــی برێكــزت بكات، 
بــەو مەرجەی تێرێزا مەی "سیســتەمی باجی 
هاوبەش لەگەڵ یەكێتیی ئەوروپا و پەیوەندی 
بــاش لەگەڵ بازاڕی هاوبــەش قەبووڵ بكات و 
مافەكانی كرێكاران و كڕیاران لەبەرچاو بگرێ".

بەڵام ئەم داواكارییەی پارتی كار درزەكانی 
نــاو پارتی كۆنزەرڤاتیڤ قووڵتر دەكاتەوە كە 
ژمارەیەكــی زۆریان لەگــەڵ جیابوونەوەی بێ 
رێككەوتنن لە یەكێتیــی ئەوروپا، واتە هەمان 
ئــەو گروپەی ســەردەمانێك جەیمز كامیرۆن، 
ســەرۆكوەزیرانی پێشــووی بەریتانیایان قایل 

كرد بڕیاری سازدانی گشتپرسیی جیابوونەوەی 
بەریتانیا لە یەكێتیی ئەوروپا بدات.

 )SNP( ســكۆتلاند  نەتەوەیــی  پارتــی 
بانگهێشــتی ســەرۆكوەزیرانی بۆ دانوستاندن 
قەبــووڵ كــردووە، بــەڵام بــۆ درێژەپێدانــی 
بــژارەی  كــردووە  داوای  دانوســتاندنەكان 
درێژكردنەوەی ماوەی دانوســتاندنەكانی نێوان 
بەریتانیا و یەكێتیی ئەوروپا لەســەر مێز بێ، 
بــژارەی دەرچوونی بێ رێككەوتن لە یەكێتیی 
ئەوروپــا لابدرێ و دەرگاش لەســەر ســازدانی 
گشتپرســیی دووەمی برێكزت دانەخرێ. پارتە 
ناسیۆنالیستە سكۆتلاندییەكە بە تێكڕای دەنگ 

رێككەوتنەكەی حكومەتیان رەتكردبووەوە.
یەكێتیی ئەوروپا لە بەرامبەر درێژكردنەوەی 
ماوەی دانوستاندنەكان داوای كردووە بەریتانیا 
مەرجی پەیڕەوكردنی سنووری نێوان ئێرلەندای 
باكــوور و كۆماری ئێرلەنــدا لەبەرچاو بگرێ. 
جێبەجێكردنی ئــەو داوایەی یەكێتیی ئەوروپا 
دەبێتــە هۆی ئەوەی بەریتانیا لە سیســتەمی 
باجی هاوبەشی یەكێتیی ئەوروپادا بمێنێتەوە.

)DUP( پارتی یەكێتیخــوازی دیموكراتیك
كــە پارتێكــی ئێرلەندییــە، لــە دەنگدانەكەی 
سێشــەممە بە تێكڕای دەنگ رێككەوتنەكەیان 
رەتكــردەوە، بــەڵام لــە دەنگدانەكــەی رۆژی 
مانــەوەی  لــە  پشــتگیرییان  چوارشــەممەدا 
مەی لە پۆســتەكەی كــرد. پارتی یەكێتیخواز 
رایانگەیاندووە "ئێمە دژی مەی و حكومەتەكەی 
نیــن، بــەڵام دژی سیاســەتی حكومەتیــن بۆ 
برێكزیــت"، بــە تایبەتیــش ئەو بەشــەی كە 
پەیوەنــدی بــە ئاڵوگــۆڕی بازرگانیــی نێوان 
ئێرلەنــدای باكوور و كۆماری ئێرلەنداوە هەیە، 
ئێرلەندییەكانــی هــەردوو لا داوا دەكەن دوای 
جیابوونــەوەی بەریتانیا لــە یەكێتیی ئەوروپا 
رێوشوێنی قورس لەســەر سنوورەكانی نێوان 

هەردوو ئێرلەنداكە پەیڕەو نەكرێ. 
)DUP( مەرجەكانــی  جێبەجێكردنــی 
ناڕەزایەتــی گــەورەی لــە لایەن ئەو بەشــەی 
پارتــی موحافزكارانــەوە لێدەكەوێتــەوە كــە 
خوازیاری جێبەجێكردنی برێكزیتێكی سەختن، 
واتــە ســەربەخۆیی تەواوەتــی بەریتانیــا لــە 

یەكێتیی ئەوروپا. لایەنگرانی برێكزیتی سەخت 
پێیانوایــە یەكێتیی ئەوروپــا نیگەرانییەكانی 
هــەردوو ئێرلەنداكــە دەقۆزێتــەوە بــۆ ئەوەی 
بەریتانیــا نەتوانــێ بە تەواوەتــی لە یەكێتیی 

ئەوروپا جیاببێتەوە.
هەرچەند دەنگدانەكەی رۆژی چوارشــەممە 
ســەرۆكوەزیرانی لە شــوێنی خۆی هێشتەوە، 
بەڵام دانیشــتنەكەی رۆژی پێشــتر بە كردەوە 
ئــەوی لــە هەموو دەســەڵاتێكی دانوســتاندن 
لەگــەڵ ئەوروپییــەكان بێبــەری كرد. ئێســتا 
ئەوروپییەكان دەزانن سەرۆكوەزیرانی بەریتانیا 
بــەدوای رێككەوتنێكــدا دەگەڕێ كــە بتوانێ 
هەمــوو لایەنــە نێوخۆییــەكان رازی بكات، لە 
كاتێكــدا هەر لەناو پارتەكەی خۆیدا جیاوازیی 
گەورە هەیە. شكســتی هەوڵەكەی پارتی كار 
بــۆ ســەندنەوەی متمانە لە ســەرۆكوەزیران و 
رەتكردنــەوەی ئەگــەری دانوســتاندنی نێوان 
حكومــەت و ئۆپۆزیســیۆن ئاماژەیەكــە بــۆ 
ئــەوەی كۆربن نەك هــەر ئامادە نییە مەلەفی 
برێگزت وەربگرێ، بەڵكو پارتەكەی لە گێژاوی 

دانوســتاندنەكانی چەنــد هەفتــەی داهاتووی 
نێوان بەریتانیا و یەكێتیی ئەوروپا رۆڵی دەبێ.
پارتی كار لە كۆنگرەی ســاڵی رابردوویاندا 
بڕیاریان دا هەوڵ بدەن رێگە بۆ هەڵبژاردنێكی 
پێشــوەخت خۆش بكەن، هەوڵی سەندنەوەی 
متمانە لــە حكومەتیش هەر لــە چوارچێوەی 
ئەو بڕیارەدا بوو، ئەگەر ئەو هەوڵەش ســەری 
نەگرت، ئەوە "هەموو بژارەكان لەســەر مێزن، 
كــە  دووەم".  گشتپرســیی  لەوانــەش  یــەك 
بەهۆیــەوە ئەنجامی گشتپرســییەكەی 2016 
هەڵبوەشێنرێتەوە. لێدوانەكانی جێرمی كۆربن 
دەریدەخەن ئەو تاوەكو ئێســتاش ئامادە نییە 
بــەدەم داوای دژە- برێگزیتەكانــی پارتەكــەی 

خۆیەوە بچێ. 
كۆربــن، بــە پێچەوانــەی ژمارەیەكی زۆری 
ئەندامانی ســەركردایەتی پارتەكــەی، هەموو 
كات بــە چاوی گومانەوە ســەیری دامەزراوەی 
یەكێتیی ئەوروپای كــردووە، لەبەر ئەوەی بە 
رێكخراوێكی جێبەجێكاری پلانی گلۆبالیستەكان 
و لایەنگری ســەرمایەداری دەزانێ. جیا لەمە، 

ژمارەیەكــی زۆر لە لایەنگرانی برێگزت خەڵكی 
ئەو ناوچە پشتگوێخراوانەن كە پێشتر ناوچەی 
پیشەســازی بــوون، ئەو خەڵكــە ئەندامێتیی 
بەریتانیــا لــە یەكێتیــی ئەوروپــا بەهۆكاری 
پشتگوێخســتنی ناوچەكانی خۆیــان دەزانن، 
كۆربــن پێیوایــە دەنگــی دانیشــتووانی ئــەو 
ناوچەیــە دەتوانــێ یارمەتیــدەری پارتی كار 
بــێ بۆ ئەوەی لــە هەڵبژاردنەكانــی داهاتوودا 

هەڵسێتەوە.
جێبەجێكردنی برێگــزت داوای هەنووكەیی 
مــەی و كۆربنــە، بــەڵام ناكۆكــی خۆیــان و 
پارتەكەیان لەســەر چۆنێتیــی جێبەجێكردنی 
پرۆســەكە لــە چەند هەفتەی داهاتــوودا یەك 
ئاكامــی لێدەكەوێتەوە، ئەویش بریتییە لەوەی 
دەستی یەكێتیی ئەوروپا بۆ دانوستاندن لەگەڵ 
بەریتانییــەكان هێندەی دیكــە بەهێز دەبێ و 
بەریتانیــا ناچــار دەبــێ بەپێــی مەرجەكانی 
دەربچــێ.  یەكێتییەكــە  لــە  ئەوروپییــەكان 
جــا دەرچوونەكــە بــە رێككەوتن بــێ یان بێ 

رێككەوتن.

رووداو - هەولێر

لە تشــرینی یەكەمی 2000 دەیان ئەندامی 
هێزی دەریایی ئەمریكا لە هێرشێكی ئەلقاعیدە 
لە بەندەری عەدەنی یەمەن كوژران. ئەوكات بیل 
كلینتن ســەرۆكی ئەمریكا بوو، بەڵام نە ئەو و 
نە سەرۆكی دواتری ئەمریكاش هیچ وەڵامێكیان 
بۆ ئەو هێرشە نەبوو. ساڵێك دواتر هێرشەكانی 
11ی ســێپتەمبەر لەلایەن هەمــان رێكخراوەوە 
كران و بۆ دوو دەیەی دواتر سیاسەتی ئەمریكای 

بەرامبەر رۆژهەڵاتی نێوەڕاست گۆڕی.
سەرەتای ئەمساڵ، پێنتاگۆن هەواڵی كوژرانی 
جەمال بەدەوی لە رۆژهەڵاتی ســەنعا راگەیاند. 
بــەدەوی یەكێك لە ئەندامانی ئەو شــانەیە بوو 
كە لە ساڵی 2000 هەڵیانكوتایە سەر كەشتیی 
)USS Cole(لــە نزیــك بەنــدەری عەدەن، لە 
ئاكامی هێرشەكەدا 17 ئەندامی هێزی دەریایی 
ئەمریــكا كوژران و 40ی دیكەش بریندار بوون. 
واڕن باس یەكێك لە ئەندامانی تیمی لێكۆڵینەوە 
بوو لەو هێرشە كە لە پەراوێزی لێكۆڵینەوە لە 
هێرشــەكانی 11ی سێپتەمبەردا پێكهێنرا و لە 
راپۆرتێكدا بۆ )وۆڵ ستریت جورناڵ(ی ئەمریكی 
پەردە لەسەر فەشەلی دوو ئیدارەی ئەمریكی بۆ 

وەڵامدانەوەی ئەو هێرشە لادەدات.

بن لادن چاوەڕێی وەڵامی دەكرد

 پاش هێرشەكەی بەندەری عەدەن، ئوسامە 
بن لادن، سەرۆكی كوژراوی ئەلقاعیدە چاوەڕێی 
وەڵامی تونــدی ئەمریكای دەكرد، بۆیەش نەك 
هەر بڕیــاری دا چەكدارانی قاعیدە بنكەكانیان 
لــە فڕۆكەخانەی قەندەهــار چۆڵ بكەن، بەڵكو 
خۆیشی رایكرد و یەكەمجار خۆی لە بیابانەكانی 
نزیــك كابــول و دواتریش لە دوو شــاری دیكە 

حەشار دا.
دوای گەڕانەوەشــی بۆ قەندەهــار، بن لادن 
لە پێنج شــوێنی جیاواز دەژیــا و هەوڵی دەدا 
مــاوەی مانەوەی لە هــەركام لەو پێنج خانووە 
لــە یەك شــەو زیاتــر نەبێ. محەممــەد عاتفی 

گەورە راوێژكاری خۆیشی بۆ شوێنێكی دیكەی 
قەندەهار ناردبــوو، داوای لە ئەیمەن زەواهیری 
)كەســی دووەمــی ئەوكاتی قاعیــدە( كردبوو 
بچێتە كابول، "نەكا هەرسێكیان لە یەك هێرشدا 
بكوژرێن". چاوەڕوانی و نیگەرانییەكانی بن لادن 
لە خۆڕا بوون و ئەمریكا ســاڵێك چاوەڕێی كرد 
هەتا هێرشــەكانی 11ی ســێپتەمبەر رووبدەن، 

ئەوجار دەستبكەنەوە.

پلانێكی لەمێژینە و ئەمریكایەكی 
سەرلێشێواو

هێرشــەكەی بەندەری عەدەن چەند ساڵێك 
پێشــتر وەك بیرۆكە لای سەركردەكانی قاعیدە 
هەبوو. ئەوكات بیریان لەوە دەكردەوە پەلاماری 
كەشتییەكی بازرگانی لە یەكێك لە كەنارئاوەكانی 
یەمــەن بدەن، بەڵام وەك لە راپۆرتەكەی )وۆڵ 
ستریت جورناڵ(دا هاتووە، بن لادن هانی دابوون 
كەشتییەكی جەنگیی ئەمریكا لە ناوچەكە بكەنە 
ئامانج، یەكەم هەوڵیشیان لە كانوونی دووەمی 
2000 بوو، بەڵام بەهۆی قورسیی بۆمبەكانەوە 
و نوقمبوونیان لە ئاودا پلانەكە شكستی هێنا.

لــە رۆژی 12ی تشــرینی یەكەمــی 2000 
قاعیدە گورزی خۆی لە كەشتییە ئەمریكییەكە 
11ی  هێرشــەكانی  راپۆرتــی  لــە  كــە  دا 
سێپتەمبەریشدا بە "ئۆپەراسیۆنێكی هەمەلایەنی 
ئەلقاعیدە" بە چاودێریی بن لادن وەسف كراوە. 
بەدەوی یەكێك لە هاوئاهەنگیكارانی هێرشەكە 
بــوو كە دەبوو لە ئاپارتمانێكی نزیك شــوێنی 

رووداوەكەوە وێنەی هێرشەكە بگرێ.
هێرشــەكە لە دوایین هەفتەكانی دەسەڵاتی 
هەشــت ســاڵەی كلینتندا كرا. ساندی بێرگەر، 
راوێــژكاری ئاسایشــی نیشــتمانیی ئەمریكا بە 
هێرشــەكە تێكچووبوو. بەپێــی راپۆرتەكە، لە 
یەكێك لــە كۆبوونەوەكانی كابینەی حكومەتدا 
هــاواری بەســەر بەڕێوەبەری ســی ئــای ئەیدا 
كردبــوو كە بۆچــی وڵاتەكەی دەبێ بــەردەوام 
لەگەڵ ئەم جۆرە هێرشانەدا هەڵبكات. كلینتن 
و بێرگەر داوایــان لە دامەزراوەكانی هەواڵگریی 

ئەمریكا كردبوو راپۆرتێكیان بۆ ئامادە بكەن و 
تێیدا قاعیدە وەكو ئەنجامدەری هێرشەكە بەڕای 
گشــتی بناســێنن، بۆ ئەوەی حكومەت بڕیاری 

كاردانەوەی سەربازی بدات.
ئەوكات تیمی ئاسایشی نیشتمانیی كۆشكی 
ســپی پێیانوابوو FBI و CIA لە داهاتوویەكی 
هێرشــەكەوە  لەبــارەی  راپۆرتێــك  نزیكــدا 
بڵاودەكەنــەوە كە تێیدا ئاماژە بۆ ئەوە دەكەن 
"شــانەیەكی گــەورەی قاعیدە" هێرشــەكەیان 
كــردووە، بەڵام لە كانوونــی یەكەمی 2000 دا 
CIA لە راپۆرتێكدا لە ژێر ناونیشانی )حوكمی 
بەرایــی( رایگەیاند "هێرشــەكە بە پاڵپشــتی 

قاعیدە" كراوە.
بەپێــی راپۆرتەكە، ســاڵانێك دواتر كلینتن 
بــە تیمی لێكۆڵینــەوە لــە رووداوەكانی 11ی 
سێپتەمبەری راگەیاندبوو نەدەكرا لەسەر بنەمای 
"حوكمێكــی بەرایــی" بڕیاری هێرش بۆ ســەر 
وڵاتێك بدەین، لەلایەكی دیكەشــەوە وەزارەتی 
دەرەوە نیگــەران بــوو لــەوەی بۆردومانكردنی 
ئەفغانستان "جیهانی ئیســامی تووڕە بكات" 
و شكســت بــە هەوڵی چەند ســاڵەی ئیدارەی 
كلینتن بۆ رێككەوتنی ئاشتیی نێوان ئیسرائیل 

و فەڵەستینییەكان بهێنێ.
باڵەخانەی پێنتاگۆن یەكێك لە ئامانجەكانی 
هێرشــەكەی 11ی ســێپتەمبەر بــوو، مایــكڵ 
شیهان، بەرپرسی دژەتیرۆری وەزارەتی دەرەوە، 
چەند مانگێك پێش ئەو هێرشــانە پرســیاری 
لە بەرپرســانی وەزارەتی بەرگریــی وڵاتەكەی 
كردبــوو "چاوەڕێ دەكەن قاعیدە هێرش بكاتە 
ســەر پێنتاگۆن، بۆ ئەوەی بتوانن ســەرنجتان 
رابكێشــن". شیهان لایەنگری وەڵامی سەربازی 
بۆ هێرشــەكەی عەدەن بوو، بــەڵام پێنتاگۆن 
ئامــادە نەبوو بە بەهــای چەندین ملیۆن دۆلار 
مووشەك لە كەمپەكانی قاعیدە لە ئەفغانستان 

بدات.
مەلەفــی هێرشــەكەی عەدەن بــۆ ئیدارەی 
جۆرج بووشــی كوڕ بە میرات مایەوە. ئەوكات 
كۆندۆلیزا رایس راوێژكاری ئاسایشی نیشتمانیی 
سەرۆك بوو، رێگەی دا چارڵز كلارك لە پۆستی 

هاوئاهەنگیــكاری دژەتیرۆری كۆشــكی ســپی 
بمێنێتــەوە. پێنج رۆژ دوای دەســتبەكاربوونی 
ســەرۆكی نــوێ، كلارك یاداشــتێكی درێــژی 
لەبارەی تیرۆریزمەوە رادەســتی رایس كرد كە 
تێیدا داوای كرد ئەمریكا وەڵامی بۆ هێرشەكەی 

بەندەری عەدەن هەبێ. 
بــەڵام وەك لە راپۆرتی تیمــی لێكۆڵینەوە 
لە هێرشــەكەوە دیارە، ئیدارەی بوش مەیلێكی 
ئەوتــۆی بــۆ وەڵامدانــەوەی هێرشــی ســەر 
كەشتییەكە نەبوو. وەزارەتی بەرگریی ئەمریكا 
پێیوابــوو كاتێكــی زۆر بەســەر رووداوەكــەدا 
تێپەڕیوە و CIAیش هێشــتا "حوكمی كۆتایی" 
لەســەر ئەنجامدەرانــی هێرشــەكە نەدابــوو. 
رایس ســاڵێك دواتر بە تیمــی لێكۆڵینەوە لە 
هێرشەكانی 11ی سێپتەمبەری راگەیاندبوو كە 
دامــەزراوە جیاجیاكانی ئیدارەی بوش لەســەر 
ئەوە كۆك بوون سیاسەتی "هێرش لەبەرامبەر 

هێرش" لە قازانجی ئەمریكا نییە.
هەفتەیەك پێش هێرشــەكانی سێپتەمبەر، 
كــە 2911 كوژراو و زیاتر لــە 6000 برینداری 
لێكەوتەوە، ئیدارەی بوش یەكەم كۆبوونەوەی 
حكومەتــی لەبــارەی ئەلقاعیــدە كــرد. پێش 
كۆبوونەوەكە كلارك لە یاداشــتێكدا هۆشداری 
دابووە كۆشــكی ســپی كە "ئەلقاعیدە پەیامی 
هەڵــە لــە دەستەوەســتانیی ئێمــە لەهەمبەر 
هێرشــەكەی 2000 وەردەگرێ، لەمەودوا ئەوان 
وادەزانن كە دەتوانن هاووڵاتیی ئەمریكی بكوژن، 

بێ ئەوەی ئەمریكا هیچ وەڵامێكی هەبێ".
لە رۆژی 20ی سێپتەمبەر، بوش لە گوتارێكدا 
ئەلقاعیــدەی وەكــو ئەنجامدەری هێرشــەكەی 
ســاڵی 2000ی بەندەری عــەدەن راگەیاند. لە 
بەشــێك لەو زانیارییانــەی دەزگای هەواڵگریی 
ئەمریكا دەســتیكەوتبوون، بــن لادن بەردەوام 
گازنــدەی كــردووە كە بۆچــی ئەمریكا وەڵامی 
نییە، سەرچاوەیەكیش بە تیمی لێكۆڵینەوە لە 
رووداوەكانی 11ی سێپتەمبەری راگەیاندووە بن 
لادن بیــری لەوە دەكردەوە كە "ئەگەر ئەمریكا 
وەڵامی نەبێ، هێرشــێكی گەورەتر لەدژی ئەو 

وڵاتە رێكدەخەن".

بەندەری عەدەن.. ئەو رووداوەی 
رێی بۆ 11ی سێپتەمبەر خۆش كرد

ئەوروپی وجوودی ماتیس لە ئیدارەی ئەمریكییان 
بە بەربەستێكی گەورە بۆ سیاسەتەكانی ترەمپ 
بەرامبــەر ناتــۆ دەزانی. دەرچوونــی ماتیس لە 

پێنتاگــۆن نیگەرانی دیپلۆماتــە ئەوروپییەكانی 
زیاد كردووە كە لەمــەودوا ئەمریكا ئامادە نابێ 

بێ مەرج بەرگرییان لێبكات.

بەریتانیا لەناو تـەنگژەیەكی گەورەدا

لە هێرشەكەی بەندەری عەدەن 17 ئەندامی هێزی دەریایی ئەمریكا كوژران

)AFP :فۆتۆ( 

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

د. نەوزاد هێتوتی

پێگــەی سیاســی جارانــی یەكێتــی لــە 
ئاســتی  لــە  بــوو.  بــاڵادا  زۆر  ئاســتێكی 
ــە  ــی، ل ــتی هەرێمایەت ــە ئاس ــی، ل نێودەوڵەت
ئاســتی كوردســتانی گــەورە، لــە عێــراق و 
هەرێمــی كوردســتانیش لایەنێكــی گرنگــی 
هاوكێشــەكان بــوو. دوای نەخۆشــكەوتنی مــام 
و دابڕانــی لــە كایــەی سیاســی، تــا چەنــد 
ــی  ــەوەی تارمای ــۆی ئ ــش بەه ــاڵێك دواتری س
ــوو، یەكێتــی  ــەوە ماب ــام بەســەر رووداوەكان م
ــەڵام  ــوو، ب ــە هاوكێشــەكان ب ــەر بەشــێك ل ه
ســاڵ لــە دوای ســاڵ و لەگــەڵ كاڵبوونــەوەی 
رەنگــی ئــەو، ئێســتا حیزبەكــەی خەریكــە 

پەراوێــزەوە. دەكەوێتــە 
لەنێــوان  هاوســەنگی  راگرتنــی  لــە 
دژەكانــدا، یەكێتــی هێزێــك بــوو جێــی ئیرەیی 
پێبــردن. ئێــران و ئەمریــكا كــە نەیــار و 

ناكۆكــی یەكتــری بــوون، یەكێتــی دۆســتێكی 
ــە و  ــوو. پەكەك ــان ب ــراوی هەردوولای گوێلێگی
ــری  ــەختی یەكت ــی سەرس ــە دوژمن ــا ك توركی
بــوون، پەیوەندیــی یەكێتــی بــە جیــا لەگــەڵ 
هەردووكیــان، پەیوەندییەكــی ئیعتیبــار بــۆ 
ــی  ــە دوژمن ــیعە ك ــوننە و ش ــوو. س ــراو ب دان
ــی  ــی یەكێت ــرن، پەیوەندی باوەكوشــتەی یەكت
لەگــەڵ هەردوولایــان، پەیوەندییەكــی چەســپاو 
هێــزە  تــەواوی  لەنــاو  بەغــدا  لــە  بــوو. 
ــەرەب و  ــووك لای ع ــە كەرك ــەكان، ل عێراقیی
ــەڵ و  ــم كۆم ــە هەرێ ــان، ل مەســیحی و توركم
ــە ئاســتی  شــیوعی و لای پارتــی و گــۆڕان، ل
پێگــەی  زلهێــزەكان،  لای  و  هەرێمایەتــی 

لەبەرچاوگیــراو بــوو. 
ســاڵانێك ژمــارەی دەنــگ و كورســییەكانی 
یەكێتــی لــە پەرلەمــان، لــە ئێســتاش كەمتــر 

بــوون، لــە بەغــدا ســەرۆك كۆمــار و جێگــری 
ســەرۆك وەزیران و وەزیری سەرچاوەكانی ئاو، 
لــە هەرێمیــش ســەرۆكی پەرلەمــان و جێگــری 
ســەرۆكی هەرێــم و حكومــەت و بــە ئەنــدازەی 
پارتــی وەزارەتــی هەبــوو. نــە لــە بەغــدا و نــە 
لــە كوردســتانیش پرۆســەی سیاســی و بڕیــار 
بــێ یەكێتیــی بەڕێوەنەدەچــوو. بــەڵام ئێســتا 
دەبێــت یەكێتــی لەخــۆی بپرســێت لــە كوێــی 

هاوكێشــەكاندایە و بــۆ وای بەســەرهات؟
بــە  پەیوەنــدی  لــە  هاوســەنگییە  ئــەو 
وڵاتانــی ئێــران و توركیــا و ســووریا، هــاوكات 
بــۆ  یەكێتــی  پشــتیوانی  و  دۆســتایەتی 
كــوردی پارچەكانــی ئــەو ســێ وڵاتــە، بــۆ 
ــەكان وەك  ــە وڵات ــتا ن ــرە؟ ئێس ــتە ئێ گەیش
ــرن و  ــی دەگ ــەی یەكێت ــە پێگ ــز ل پێشــتر رێ
ــە دۆســتایەتییەكەی پێشــتری بزووتنــەوەی  ن
ئــەو  راگرتنــی  كــوا  مــاوە.  كوردایەتــی 
باڵانســەی لــە نێــوان ئەمریــكا و ئێــران هەبوو؟ 
دۆســتایەتی هێــزە ســوننی و شــیعییەكانی 
عێــراق چــی بەســەر هــات؟ كــوا پشــك و 
پۆســتەكانی یەكێتــی لــە بەغــدا و پێگــەی 
ــر  ــی كوردســتان؟ زۆر پرســیاری ت ــە هەرێم ل
هــەن دەبێــت یەكێتــی خــۆی بخاتــە بــەردەم 

وەڵامەكانیــان. 
جــەلال،  مــام  نەخۆشــكەوتنی  لــەدوای 
بەهــۆی پەرتەوازەبوونــی یەكێتــی و باڵباڵێنــی 
ســەركردەكانی، تا چەند ســاڵێك لەمەوبەریش 
ــە كوردســتان، ســەرەتا  ــك دەهات ــەر وەفدێ ه
لــە  دواتــر  بارزانــی،  لای  دەچوونــە  كــە 
پیرمــام دەهاتنــە خــوارەوە و خۆیــان دەكــردە 
دەچوونــە  پاشــان  د.بەرهەمــدا،  ماڵەكــەی 
ماڵــی كۆســرەت رەســوڵ و دواتــر ســەرێكیان 

ــەوە  ــەوە دەگەڕان ــان دەدا و لەوێش ــە دەباش ل
بــۆ لای مــەلا بەختیــار لــە مەكتەبــی سیاســی. 
ئــەوكات میدیــاكان بەراوردەكەیــان بــەو جــۆرە 
دەكــرد، لەبــەر ئــەوەی پارتــی هێزێكــی تۆكمە 
و یەكگرتــووە، چوونــە لای بارزانــی بەســە بــۆ 
ــە دەرگای  ــەكات ل ــەوە ن ــت ب ــەوەی پێویس ئ
هیــچ بارەگایەكــی تــری پارتــی بدرێــت. بــەڵام 
ــا  ــن ت ــاڵ بگەڕێ ــوار م ــدەكان چ ــت وەف دەبێ
پەیامەكەیــان بــە یەكێتــی بگەیەنــن، یــان 
تــا بۆچوونــی یەكێتییــان دەســتبكەوێ. ئایــا 
ئێســتا یەكێتــی خــۆی دەبینێــت لەكوێــی 
هاوكێشــەكاندایە؟ ئــەوە دەزانــێ كــە وەفدێــك 
دێتــە كوردســتان، پێویســتی بــە بینینــی 
یەكێتــی  بــە  پەیــام  نــە  نییــە،  یەكێتــی 
دەگەیەنــن و نــە بۆچوونیشــی وەردەگــرن؟

لــەم مانگــەدا وەزیــری دەرەوەی ئەمریــكا و 
بــەدوای ئەویشــدا وەزیــری دەرەوەی فەڕەنســا 
ــی كوردســتان. ســەردانی ســێ  ــە هەرێم هاتن
ناوەنــدی خــاوەن بڕیــاری پارتییــان كــرد و 
ــێ  ــەوە ب ــێكیان كۆبوون ــەڵ هەرس ــا لەگ بەجی
ــی بكــەن. پێــش  ــە یەكێت ــەوەی ســاوێك ل ئ
ئەوانیــش چەنــد وەفدێكــی تــری وڵاتانــی 
ــووش  ــی داهات ــە مانگەكان ــن و ل ــا هات ئەوروپ
ــە  ــن و ب ــا دێ ــری دونی ــانی ت ــەورە بەرپرس گ
هەمــان رێگــەدا دەڕۆنــەوە. ئایــا ســەركردایەتی 
یەكێتــی هەســت بــەو پەراوێزكەوتنــەی خۆیان 

ــەن؟  دەك
كــە مــام جــەلال ســەرۆك كۆمــار بــوو، 
خــۆی،  كەســایەتی  و  پێگــە  ســەرباری 
ســەرۆك  پۆســتی  ئــەوەش  بەئەنــدازەی 
ــەڕووی سیاســی و دیپلۆماســییەوە  كۆمــاری ل
خســتبووە خزمەتــی بەهێزبوونــی پێگــەی 

یەكێتــی. ئێســتا لــەم وەرزی پەراوێزكەوتنــەی 
یەكێتیــدا بــۆ یەكێتــی گرنــگ بــوو كــە توانــی 
پۆســتی ســەرۆك كۆمــار بۆخــۆی دەســتەبەر 
ــەو  ــی دەیویســت ئ ــدا پارت ــەوە، لەكاتێك بكات
پۆســتەی لێبســتێنێ، بەڵام تا ئێســتا هەســت 
بــەوە ناكرێــت یەكێتــی توانیبێتــی ئەو پۆســتە 
و پێگــەی سیاســی خــودی د.بەرهــەم بــۆ 
بەهێزبوونــەوەی یەكێتــی بەكاربەرێــت. لــەو 
كاتــەوە یەكێتــی لــە بەغــدا و بەتایبەتــی 
بــێ  زیاتــر  جێبەجێكــردن  دەســەڵاتی  لــە 
ــاوە  ــدەی نەم ــووك هێن ــە كەرك ــراوە، ل رۆڵ ك
بــۆ  چەكــدار  هێــزی  بكرێــت،  شــاربەدەر 
لــە فەرمانگــە  دەركردنــی بەڕێوەبەرەكانــی 
حكومییــەكان بەكاردەبرێــت و لــە هەرێمــی 
كوردســتانیش بــەراورد بە پێــش وەرگرتنەوەی 

ــووە.  ــر ب ــتا بەركەنارت ــتە، ئێس ــەو پۆس ئ
هــەردوو  رابــردوودا  هەفتــەی  دوو  لــە 
فەڕەنســا  و  ئەمریــكا  دەرەوەی  وەزیرانــی 
بەرجەســتەترین نموونــەی بەركەناركەوتنــی 
دەكــرا  چــاوەڕوان  كاتێكــدا  لــە  یەكێتیــن، 
ــە كــە  ــەوەدا هەبووای ســەرۆك كۆمــار رۆڵــی ل
شانبەشــانی هێــزە ركابەرەكــەی لــە هەولێــر، 
ــی  ــتبایە، چ ــەی رێكخس ــۆ حیزبەك ــداری ب دی
تێدەچــوو داوا لــەو وەفدانــە بكرێــت كە دەچنە 
ــش  ــەوەی یەكێتی ــۆ ئ ــی كوردســتان، ب هەرێم
زیاتــر لەگــەڵ ئــەو ئاراســتە نێودەوڵەتییە بێت 
كــە جارێكــی تــر رووی لــە عێراق و كوردســتان 
ــن وەك  ــرەتیش ببین ــەوە، كاك كۆس كردووەت
چــۆن ســێ كارەكتــەری پارتییــان بینــی. دوور 
نەبــوو ئەگــەر دیــداری ئابــووری نێوان تــاران و 
كوردســتان لــە ســلێمانی نەبووایــە، لــە هاتنــی 
ــش  ــری دەرەوەی ئێرانی ــف، وەزی جــەواد زەری

دەرەوەی  وەزیرانــی  ســیناریۆی  هەمــان 
ــەوە و  ــارە بووایەت ــا دووب ــكا و فەڕەنس ئەمری
ئەویــش كەســی لــە یەكێتــی نەبینیایــە. ئــەی 
ــۆ  ــدەی ب ــێ تون ــەو ململان ــی ئ ــە یەكێت كەوات
چــی كــرد لەســەر پۆســتی ســەرۆك كۆمــار؟ 
كــە نەتوانــێ بەشــی ئەوە كەڵكــی لێوەربگرێت 
وەك كەناڵێكــی دیپلۆماســی حیزبەكــەی پــێ 

ــەوە ســەر شــانۆی سیاســی. بهێنێت
ئێســتا لــە عێــراق نــە ســوننە و نــە شــیعە 
دۆســتەكەی جارانــی یەكێتــی نین، بەشــێك لە 
هێــزە شــیعییە حەلیفەكانــی یەكێتــی ئێســتا 
بەشــێكن لــەو پرۆســەی بەركەنارخســتنەی 
یەكێتــی. ئێــران گوشــاری جۆراوجــۆر دەخاتــە 
ســەر یەكێتــی، ئەمریــكا لــەو زیاتــر و توركیــا 
بــە هەمــان شــێوە و لــە هەرێمیــش واقیعەكــە 
چــۆن  گــۆڕان  و  پارتــی  كــە  لەبەرچــاوە 
لــە یەكێتــی دەڕوانــن. نیگەرانیــی كــوردی 
هەنــدێ  لــە  كوردســتان  تــری  بەشــەكانی 
هەڵوێســت و كەیــن و بەینــی یەكێتــی لەگــەڵ 
ئێــران و توركیــا، بــەڵام نەشــبووەتە هــۆی 
نێــوان  پتــەوی  و  دروســت  پەیوەندییەكــی 
یەكێتــی و ئــەو دوو وڵاتــە، تــا دێ هەردوولایان 
گوشــارەكانیان لەســەر یەكێتــی زیاتــر دەكــەن 
ــر.  ــەش نیگەرانت ــەو دوو پارچەی ــوردی ئ و ك
 ئەمانــە و زۆر نموونــەی تــر هــەن كــە 
پێویســتە یەكێتــی نیشــتمانیی كوردســتان 
هەڵوەســتەیان لەســەر بــكات، پێشــتر بۆچــی 
یەكێتــی دەیتوانــی رۆڵــی لــە خوڵقاندنــی 
رووداو و ئاراســتەكردنیان هەبێــت و بۆچــی 
ئێســتا تەنیــا دوای رووداوەكان دەكەوێــت. لــە 
كاتێكــدا هێشــتا هەنــاوی ئــەم حیزبــە پــڕە لــە 

ــد  ــە. دۆناڵ ــە نیی ــا و یەپەگ ــەڵ توركی كات لەگ
ترەمــپ دەیەوێــت شــتێك لــە ســووریا رووبــدات كــە 
ئــەو بتوانێــت نــاوی بنێــت: "گەڕانــەوەی كــوڕ و كچە 
ســەربازەكانی ئەمریــكا بــۆ ماڵــی خۆیــان" و كۆتایی 
ــەو  ــا ئ ــات. ئینج ــو "ســەركەوتن" ناوبب ــش وەك داع
"شــتە" لەســەر ئــەرزی واقیــع هەرچــی بێــت گرنــگ 

نییــە بــۆ ئــەو. 
- كشــانەوەی تــەواوی ســەربازانی ئەمریــكا و 
ــاوای  ــمانی رۆژئ ــتكردنی ئاس ــان و رادەس هاوپەیمان

ــا. ــۆ توركی ــتان ب كوردس
- كشــانەوە و مانــەوەی ژمارەیــەك لە ســەربازانی 
ئەمریكا لەســەر ســنوورەكانی عێراق و بەڕێوەبردنی 

ــا و  ــا و بەریتانی ــەڵ توركی ــەش لەگ ــمانی هاوب ئاس
فەرەنسا.

- مانــەوەی هێــزی بەریتانــی و فەرەنســی لــە 
ســووریا و هەماهەنگــی لەگــەڵ هێزەكانــی ئەمریــكا 

ــراق.  ــنوورەكانی عێ ــەر س لەس
- كشــانەوەی هێزەكانــی ئەمریــكا و هاوپەیمانــان 
بــۆ ســەر ســنوورەكانی عێــراق و هێشــتنەوەی 
و  ئەمریــكا  دەســت  لــە  ئاســمانی  كۆنترۆڵــی 
هاوپەیمانانــی و دروســتكردنی ناوچــەی دژەفڕیــن 
و.... كۆمەڵێــك ســیناریۆی دیكــە كــە وەكــو بــژارە 
لــە واشــنتن بیریــان لێدەكرێتــەوە. بــەڵام دۆخەكــە 
زۆر ئاڵــۆز بــووە بــۆ هەمــوو لایەنــەكان و كات تەنیــا 

كشــانەوەی  لەبــارەی  ترەمــپ  بڕیــاری 
هێزەكانــی ئەمریــكا لــە ســووریا، هاوپەیمانەكانــی 
و  گومــان  خســتووەتە  ناوچەكــەدا  لــە 
ــە هەوڵــی  ــان ل دڵەڕاوكەیەكــی گــەورەوە، هەمووی
ــكا  ــانەوەی ئەمری ــی كش ــن زیانەكان ــەوەدان بزان ئ
بــۆ وڵاتەكانیــان چــی دەبێــت و چــۆن و بــە 
لێكەوتــە  لــە  خۆیــان  دەتوانــن  شــێوەیەك  چ 
لەناكاوەكــەی  بڕیــارە  بپارێــزن.  نێگەتیڤەكانــی 
ترەمــپ ئەگــەر بچێتــە بــواری پراكتیكییــەوە، 
ــۆی هاوكێشــە  ــی راســتەخۆی لەســەر ك كاریگەری
دەبێــت  ســووریا  ســەربازییەكانی  و  سیاســی 
ئاراســتەی  كــە  هەیــە  ئــەوەش  مەترســی  و 

ــی  ــە ئاقارێك ــووریا ب ــە س ــییەكان ل ــە سیاس گەم
ــەیەكی  ــێوەیەك هەڕەش ــات، بەش ــوازراودا بب نەخ
دۆســتەكانی  بەرژەوەنــدی  لەســەر  راســتەقینە 
ــەش تووشــی  ــەت ناوچەك ــكات و تەنان دروســت ب

بــكات. گــەورە  قەیرانێكــی 
پرســە  لــەو  یەكێــك  كوردســتان  رۆژئــاوای 
كاریگەریــی  ژێــر  دەكەوێتــە  كــە  گرنگانەیــە 
ــە  ــتاش ب ــو ئێس ــپ و تاوەك ــارەی ترەم ــەم بڕی ئ
تەواوەتــی روون نییــە، دوای كشــانەوەی ئەمریــكا، 
بەســەردێت.  چییــان  و  دەكــەن  چــی  كــورد 
ــی  ــی دووەم ــە دووی كانوون ــپ ل ــدە ترەم هەرچەن
2019 جەختــی لەســەر ئــەوە كــرد كە كشــانەوەی 

ــەوە  ــوارەوە روون دەبێت ــە خ ــیایە )ل ــەڵ رووس لەگ
ــی(.  بۆچ

ئــەم  جیاوازەكانــی  لایەنــە  ئامانجــی  ئەمــە 
قەیرانەیــە:

توركیا: 

- كۆتاییهێنان بە یەپەگە لە سووریا. 
- بــەڵام لــەم چەنــد رۆژەدا ئامانجێكــی دیكــەی 
ــووەوە، ئەویــش نەهێشــتنی هیــچ  ئەنكــەرە روون ب
هیوایەكــە بــۆ دروســتبوونی كیانێكــی سیاســی 
ــردوو  ــەی راب ــنوورەكانی. هەفت ــەر س ــوردی لەس ك
پێشــكەش  ســەیری  زۆر  پرۆژەیەكــی  توركیــا 
دەمــی  لــە  مــن  ئــەوە  كردبــوو.  واشــنتن  بــە 
پرۆژەكــە  بیســتم،  ئــاگادارەوە  دیپلۆماتكارێكــی 
ئــارام،  ناوچــەی  دروســتكردنی  دوای  دەڵێــت 
گــەورە  نیشــتەجێبوونی  و  بیناســازی  "پــرۆژەی 
لــە ناوچــەی ئــارام ئەنجــام دەدەیــن" و پاشــان 
ئاوارەكانــی ســووریا دەگەڕێنینــەوە "ناوچەكانــی 

خۆیــان". 

تەرجومــەی ئــەم قســەیە: دوای ئــەوەی ناوچــە 
كوردنشــینەكانمان كۆنتــرۆڵ كــرد، ئــاوارەی عــەرەب 
و غەیــرە كــورد دەهێنینــە ناوچــە كوردنشــینەكان و 
دڵنیــا دەبیــن كــە هەرێمێكــی كوردســتانیی دیكــە 
دروســت نابێــت. دیــار نییــە ژەنــەراڵ جۆزێــف 
دێنفــۆرد لــەم بارەیــەوە چ وەڵامێكــی ئەنكــەرەی 

ــەوە.  داوەت

یەپەگە: 

- رۆژئــاوای كوردســتان نەبێتــە عەفرینێكی دیكە 
و كۆتایــی بــە وجــودی ســەربازی و سیاســی نەیــەت 

لــە ناوچەكانــی دیكــەی رۆژئاوای كوردســتان. 
دژەفڕینــی  ناوچەیەكــی  دروســتبوونی   -
ئارامــی  ناوچەیەكــی  یانیــش  نێودەوڵەتــی، 
نێودەوڵەتــی كــە خەونــی هەرێمــی فیدراڵــی لــە 
بــەڵام  سیاســی.  راســتییەكی  بكاتــە  ســووریا 
لەلایەنــی سیاســییەوە هیــچ روون نییــە پلانیــان 
چییــە لــە كاتێكــدا هیــچ رێككەوتنێكــی سیاســییان 
و  ســووری  و  كــوردی  لایەنێكــی  هیــچ  لەگــەڵ 

نییــە.  نێودەوڵەتــی 

ئامانجەكانی رووسیا و ئێران: 

- كۆتاییهێنــان بــە وجــودی ئەمریــكا و دەوڵەتــە 
هاوپەیمانەكانــی لــە ســووریا. 

- رێگرتــن لــەوەی كــە ئەو كشــانەوەیەی ئەمریكا 
ــی  ــەوەی هێزەكان ــارە بەهێزبوون ــۆی دووب ــە ه ببێت

ئۆپۆزســیۆنی ســووری و داعــش.
- پاراســتنی ئەو رێككەوتن و لێكتێگەیشــتنانەی 
كــە لەگــەڵ توركیــا هەیانــە )نــەك تەنهــا دەربــارەی 
ســووریا بەڵكــو بابەتــی ئابــووری و ســتراتیژیی 

فراوانتــر(. 
- هەروەهــا بــۆ ئێــران رێگەگرتن لە دروســتبوونی 

هەرێمێكــی كوردســتانی دیكە لــە ناوچەكە. 

بەریتانیا و فەرەنسا و ئەڵمانیا:

- مانــەوەی هەژموونــی ئەمریكــی و رۆژئاوایــی لــە 
ســووریا كــە بــۆ ئــەوان كــورد تاكــە رێگایــە. 

تێكنەچوونــی  كاتــدا،  هەمــان  لــە  بــەڵام   -
هەروەهــا  و  توركیــا  لەگــەڵ  پەیوەندییــەكان 
ســەقامگیری  كــە  ســیناریۆیەك  دروســتنەبوونی 

تێكبچێــت.  توركیــا 
بــەڵام كات لەگــەڵ توركیــا و یەپەگــە نییــە. 

وەكــو لەســەرەوە باســمكرد دۆناڵد ترەمــپ دەیەوێت 
ــە ســووریا كــە  ــدات ل ــن كات شــتێك رووب بەزووتری
ــی  ــۆ رای گشــتی ئەمریك ــو ســەركەوتن ب ــەو وەك ئ

باســی بــكات. 
توركیــا پێویســتی بە رێككەوتنێكــی ورد و روونە 
لەگــەڵ واشــنتن كــە لەهەمــان كاتدا رووســیا لە دژی 
نەبێــت. لــە ماوەیەكــی كورتدا، ئەردۆگان پێویســتی 
بەوەیــە كــە نیگەرانییەكانــی ئەمریــكا و رووســیا 
لــە یــەك كاتــدا بڕەوێنێتــەوە، ئەمــەش مەحــاڵ 
ــارە زۆر  ــەڵام ئەمج ــی، ب ــتر كردوویەت ــە و پێش نیی
زەحمەتتــرە. ئەمــە عەفریــن نییە و وەكو ســەردەمی 
ــەرە  ــە ئەنك ــیا پێویســتی ب ــب رووس ــی ئیدل قەیران
ــەی  ــەو رێككەوتن ــەكان ل ــتیدا، رووس ــە. لەڕاس نیی
ئیدلــب پەشــیمانن و دەڵێــن ئێمــە ئەركــی خۆمــان 
لــە عەفریــن جێبەجــێ كــرد و لەبەرامبــەردا توركیــا 
جیهادییــەكان  هێــزە  نەیتوانیــوە  ئێســتا  تاكــو 
لــە ئیدلــب دەربــكات. بــۆ رازیكردنــی مۆســكۆ، 
ــەورە  ــی گ ــت سازش ــار بێ ــە ناچ ــەردۆگان لەوانەی ئ
بــكات، هاوشــێوەی سازشــەكەی شــەتولعەرەبی 
عێــراق بــۆ ئێــران كــە دەرئەنجامەكــەی شــەڕی 
ــز  ــی عێراقــی بەهێ ــران و كۆتای هەشــت ســاڵەی ئێ

ــە 1991. ــوو ل ب
ئــەو  نەیتوانــی  توركیــا  ئەگــەر  بەهەرحــاڵ 
رێككەوتنــە لەگــەڵ ئەمریــكا و رووســیا بــكات، 
ــن  ــی رێككەوت ــە چاوەڕێ ــەرج نیی ــكا م ــەوە ئەمری ئ
بــكات. راســتییە تاڵەكــە بــۆ ئەنكــەرە ئەوەیــە، 
ــودی  ــە وج ــەك ل ــەر گۆڕانكاریی ــی ه ــۆ ئەنجامدان ب
ســەربازیی خــۆی لــە ســووریا، ئەمریــكا وەكــو 
و  ورد  رێككەوتنێكــی  بــە  پێویســتی  توركیــا 
پراكتیكــی نییــە و بــێ رێككەوتــن لەوانەیــە زۆر 
ــد  ــا زەرەرمەن ــدا توركی ــە تێی ــدەن ك ســیناریۆ رووب
كــە  ئەوەیــە  نموونــە،  بــۆ  یەكێكیــان  بێــت. 
ــمانی  ــەڵام ئاس ــێنەوە، ب ــكا بكش ــەربازانی ئەمری س

لەدەســت  هــەر  ســووریا  رۆژهەڵاتــی  باكــووری 
ئەمریــكادا بمێنێتــەوە و هێزەكانــی ئەمریــكا لەســەر 
ــی ئامادەباشــیدابن  ــە حاڵەت ــراق ل ســنوورەكانی عێ
لــەم  بڵێیــن  بــا  داعــش.  بەرپەرچدانــەوەی  بــۆ 
حاڵەتــەدا توركیــا ئۆپەراســیۆنە ســەربازیەكەی لــە 
دژی یەپەگــە دەســتپێكرد. هێزەكانــی ئۆپۆزســیۆنی 
ســووریا وردە وردە ناوچەكانیــان كۆنتــرۆڵ كــرد. 
ــەكات  ــچ ناوبژیوانییەكــی راســتەقینە ن ــكا هی ئەمری
لــە نێــوان یەپەگــە و توركیــا و شــەڕ قــورس بێــت 
و ســەدان هــەزار هاووڵاتــی كــورد ئــاوارە بــن و 
هــەزاران بكوژرێــن. لــەم حاڵەتــەدا هەرچــی میدیــای 
ئەمریكــی هەیــە بــۆ پیشــاندانی شكســتێكی دیكــەی 
ترەمــپ هەمــوو ئــەو دیمەنــە تراژیدیــە دەگوازنــەوە. 
ــە  ــە بگەیەنن ــا بابەتەك ــی ئەوروپ ــە وڵاتان دوور نیی
پــرۆژە  و  نێودەوڵەتــی  ئاسایشــی  ئەنجوومەنــی 
بڕیارێــك پێشــكەش بكــەن كــە داوای پاراســتنی 
كــورد بــكات لــە ســووریا و بۆنــی پــرۆژە بڕیارەكــەی 
ناوچــەی دژەفڕینــی ســاڵی 1991ی عێراقــی لێبێــت 
ــە  ــەوەش هەرێمــە فیدراڵییەكــەی ســووریا بكات و ئ
ــۆی  ــە ڤیت ــەرج نیی ــیا م ــارە رووس ــۆ. ئەمج دیفاكت
بــكات. رووســیا لەوانەیــە لەبەر خاتــری بەرژەوەندیە 
هاوبەشــەكانی لەگــەڵ توركیــا لــە رێــگای هەواڵگــری 
ســەركەوتنەی  ئــەو  دژایەتــی  ســەربازییەوە  و 
ئۆپۆزســیۆنی ســووریا نــەكات لــە دژی یەپەگــە، 
لــە ئەنجوومەنــی  بــەڵام هیــچ نەبێــت مۆســكۆ 
ئاســایش ئــەو پشــتگیریەی توركیــا نــاكات كــە 
لــە بابەتــی عەفریــن كــردی. بەهەرحــاڵ ئەمــە 
یەكێكــە لــە ســیناریۆكان و لەوانەیــە رووداوەكان 
هەموومــان تووشــی ســەپرایز بكــەن. بــەڵام نــە 
توركیــا و نــە یەپەگــە تەحەمولــی هیــچ ســەپرایزێك 
ناكــەن و لەبەرژەوەندیانــە كــە ئەمریــكا هــەروا بــێ 

رێككەوتنێكــی ورد لــە ســووریا نەكشــێتەوە.

ئەمریــكا بەشــێوەیەك دەبێــت كــورد پارێــزراو بن، 
ــە ناڕوونــی و  بــەڵام ئــەم هەڵوێســتەی جۆرێــك ل
ــەوە  ــی ئ ــەت باس ــە تایب ــوو. ب ــدا ب ــنی تێ ناڕۆش
هێزەكانیــان،  كشــانەوەی  پــاش  كــە  نەكــراوە 
كــورد  دەكرێــت  میكانیزمێــك  چ  بــە  و  چــۆن 
بپارێــزن. یاخــود بژارەكانــی بــەردەم ئەمریــكا بــۆ 

پاراســتنی رۆژئــاوای كوردســتان چــی دەبــن؟
ترەمــپ لــە 14ی كانوونــی دووەمــی 2019، 
ــەو  ــەك وەڵامــی ئ ــە رێگــەی تویتێكــەوە تارادەی ل
پرســیارە دەداتــەوە و زانیاری زیاتریش ســەبارەت 
بــە سیاســەتی ئەمریــكا لــە ســووریا دەخاتــەڕوو. 
ترەمــپ لــە تویتەكەیــدا مەســجی بــۆ هەمــوو 
ــارد.  ــا ن ــورد و توركی ــۆ ك ــی ب ــەك و بەتایبەت لای
لــە پەیامەكەیــدا دووبــارە جەختــی لەســەر ئــەوە 
كــرد كــە هێزەكانیــان لــە ســووریا دەكێشــنەوە و 
هۆشــدارییەكی توندیشــی دایــە توركیــا كــە نابێــت 
ــە  ــیان بكرێت ــود هێرش ــدات، یاخ ــورد ب ــازاری ك ئ
ــە  ــرد ك ــی ك ــەی ئەوەش ــا هەڕەش ــەر. هەروەه س
هــەر كارێكــی لــەو جــۆرە توركیــا رووبــەڕووی 
ســزای ئابووریــی قــورس دەكاتــەوە، تەنانــەت 
هەڕەشــەی وێرانكردنــی ئابووریــی توركیــای كــرد. 
لــە هەمــوو ئەوانــە گرنگتــر ترەمــپ باســی 
 safe( ئــارام  ناوچەیەكــی  دروســتكردنی 
قووڵایــی  بــە  كــرد،  لــە ســووریا  Zone( ی 
نزیكــەی 32 كیلۆمەتــر كــە زۆربــەی رۆژئــاوای 
كوردســتان لەخۆدەگرێــت، وەك بژارەیــەك یاخــود 
ــوان  ــی نێ ــە پێكدادان ــن ل ــۆ رێگرت ــك ب میكانیزمێ
ــەڵام لەڕاســتیدا  ــە، ب ــا و یەپەگ ــی توركی هێزەكان

ئــەم ناوچــە ئارامــەی كــە ترەمــپ باســی دەكات، 
ــە  ــان ئەوەی ــەرە. گرنگترینی ــیاری زۆری لەس پرس
دەبێــت؟  كــێ  بــۆ  ئارامــە  ناوچــە  ئــەم  كــە 
ــان  ــت ی ــوردی دەبێ ــی ك ــی ئارام ــا ناوچەیەك ئای
ــە دەپارێزێــت و  ــەم ناوچەی توركــی؟ چ هێزێــك ئ
چ لایەنێــك خەرجــی ئــەم ناوچەیــە دەدات؟ ئایــا 
نەتەوەیەكگرتــووەكان،  لەلایــەن  ناوچەیــە  ئــەو 
ــزرێ  ــەوە دەپارێ ــی عەرەبیی فەرەنســا و دەوڵەتان
ئایــا  توركیــا؟  دەســتی  ژێــر  دەكەوێتــە  یــان 
بڕیــاری  دەرەوەی  لــە  ئامادەیــە  ئەمریــكا 
نەتەوەیەكگرتــووەكان و دژایەتــی تونــدی رووســیا 
ئــەم ناوچەیــە دورســت بــكات؟ رۆڵ و پێگــەی 
هێزەكانــی كــورد لــەو ناوچــە ئارامــە چــی دەبێت؟
یاخــود  ترەمــپ  كــە  ئەوەشــدا  لەگــەڵ   
ئیدارەكــەی، زانیــاری زۆری لەســەر ناوچــەی ئارام 
نــەداوە، بــەڵام بەرپرســانی توركیــا بە شــێوەیەكی 
ــە دوای  ــاواز باســی دەكــەن. ئەردۆغــان ل زۆر جی
ترەمــپ  لەگــەڵ  تەلەفۆنییەكــەی  پەیوەندییــە 
ــەی  ــە میان ــر ل ــە، رۆژی دوات ــەم مانگ ــە 14ی ئ ل
گوتــاری هەفتانــەی بــۆ پەرلەمانــی وڵاتەكــەی، 
ــارام  ــەوە كــرد كــە ناوچــەی ئ جەختــی لەســەر ئ
بــە قووڵایــی 30 كیلۆمەتــر لەلایــەن توركیــاوە 
لەنــاو خاكــی ســووریا دروســت دەكرێــت. هەروەها 
ئامــاژەی بــۆ ئــەوەش كــرد كــە گفتوگــۆ لەنێــوان 
ــۆ  ــت ب ــەردەوام دەبێ ــەكان ب ــا و ئەمریكیی توركی
ئامــادەكاری  تەكنیكییــەوە  لــەڕووی  ئــەوەی 
ــت.  ــە بكرێ ــە ئارام ــەو ناوچ ــتكردنی ئ ــۆ دروس ب
ــە  ــە پەیوەندیی ــد ك ــان رایگەیان ــەت ئەردۆغ تەنان

گرنگییەكــی  ترەمــپ  لەگــەڵ  تەلەفۆنییەكــەی 
ــوو.  ــی هەب مێژووی

ئەگەرچــی لێدوانەكانــی بەرپرســانی توركیــا 
لەلایــەن واشــنتنەوە پشتڕاســت نەكرانــەوە، بــەڵام 
جێگــەی  بێدەنگبوونیــان  كاتیــش  هەمــان  لــە 
پرســیار و گومانــە. بەتایبەتــی ئەگــەر لێدوانەكانی 
لایەنــی توركیــا راســت بێــت، ناوچــە ئارامەكــەی 
و  خواســت  پێچەوانــەی  بــە  رێــك  ترەمــپ، 
داواكارییەكانــی كــورد دەبێــت و نــەك هــەر كــورد 
پارێــزراو نابــن، بەڵكــو بــەرەوڕووی هەڕەشــەیەكی 
راســتەقینە دەبنــەوە. دووریــش نییە چارەنووســی 
بچێــت.  عەفریــن  بــەدەردی  ئــارام  ناوچــەی 
ناوچــەی  ببێــت  رازی  كــورد  پێناچێــت  بۆیــە 
ــان  ــا ی ــی توركی ــی هێزەكان ــر كۆنترۆڵ ــارام لەژێ ئ
ئاشــكرایە  چونكــە  بێــت.  هاوپەیمانەكانیــدا 
ئامانجــی ســەرەكی توركیــا لەناوبردنــی دیفاكتــۆی 
بەرپرســانی  تەنانــەت  كوردســتانە.  رۆژئــاوای 
رۆژئــاوای كوردســتان دروســتكردنی زۆنێكــی لــەو 
شــێوەیە لەژێــر دەســەڵاتی هێزەكانــی توركیــا 
بــە كارەســات ناودەبــەن، بۆیــە بــەدووری نابینــن 

ــت. ــاید ببێ ــی جینۆس ــورد تووش ك
ناوچــەی  كــوردەوە،  ڕوانگــەی  لــە  بۆیــە 
ــە  ــك ل ــت، جۆرێ ــت بەشــێوەیەك بێ ئــارام دەبێ
ئۆتۆنۆمــی بــۆ رۆژئــاوای كوردســتان دابیــن بــكات 
و لــە هەڕەشــەكانی توركیــا، ئێــران و رژێمــی 
كاتێــك  تەنیــا  ئەمــەش  بپارێزرێــن.  ئەســەد 
ــووەكان  دەبێــت كــە هێزێكــی وەك نەتەوەیەكگرت
یــان فەرەنســا سەرپەرشــتی ئــەو ناوچەیــە بكــەن 

پاراســتنی  بــۆ  نێودەوڵەتــی  گەرەنتییەكــی  و 
كــورد هەبێــت. لــە هەمــان كاتیشــدا ئــەم ناوچــە 
ئارامــە ببێتــە فاكتەرێــك بــۆ ئــەوەی كــە پرســی 
ــە رەهەندێكــی ســەربازییەوە  ــاوا ل ــە رۆژئ كــورد ل
ــە  ــەوە و ببێت ــی بگوازرێت ــی سیاس ــۆ رەهەندێك ب
هەنگاوێكــی ســەرەكی بــۆ چارەســەركردنی پرســی 

ــە ســووریا.  ــورد ل ك
ــارام و  ــی ئ ــتكردنی ناوچەیەك ــان دروس بێگوم
دوور لــە هەڕەشــە و دەســتێوەردانی توركیــا و 
ئەســەد و ئێــران، نــەك تەنیــا لەبەرژەوەنــدی 
كــورد دەبێــت، بەڵكــو لــە بەرژەوەنــدی ســتراتیژی 
ناوچەكــەدا.  لــە  دەبێــت  ئەمریــكاش  گشــتیی 
ئــەو  گەرەنتــی  دەتوانێــت  وەهــا  ناوچەیەكــی 
خاڵانــە بــكات كــە لەنــاو ئیــدارەی ترەمپــدا كێشــە 
لەوانــە  دروســتكردووە.  گــەورەی  ناكۆكــی  و 
لەناوبردنــی داعــش بەشــێوەیەكی هەمیشــەیی، 
ئەســەد،  رژێمــی  و  ئێــران  ئیحتیواكردنــی 
ــراق و  ــوان عێ ــنووری نێ ــتنی ئاسایشــی س پاراس
ســووریا. لــە هەمــان كاتیشــدا ئەمریــكا دەتوانێــت 
لــە چارەســەركردنی قەیرانــی  روڵێكــی گرنــگ 
كوردیــش  و  بگێڕێــت  ســووریا  لــە  سیاســی 
بكاتــە بەشــێكی گرنــگ لــەو چارەســەرە. بــە 
ــە ئاراســتەی  ــك ب ــەر هەنگاوێ پێچەوانەشــەوە، ه
دروســتكردنی ناوچەیەكــی ئــارام لەژێــر كونترۆڵــی 
توركیــادا، بــەدەر لــە زیانگەیانــدن بــە كــورد، 
لــە  ئەمریــكا  بەرژەوەندییەكانــی  و  سیاســەت 
ســووریا و ناوچەكــەدا دەخاتــە بــەردەم مەترســیی 

راســتەقینەوە.

سیناریۆ و نهێنییەكانی 
پشت ناوچە ئارامەكەی 

سووریا 

ناوچەی ئارام لە سووریا بۆ 
كێیە؟

یەكێتی لەكوێی 
هاوكێشەكاندایە؟

مەجید نیزامەدین گلی* 
بەرپرسی نووسینگەی تۆڕی میدیایی رووداوە لە نەتەوەیەكگرتووەكان



19 ژمارە ) 539 ( - دووشەممە 2019/1/21

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

شرۆڤە و بۆچوون

ئازاد وەڵەدبەگی

بەعســەوە،  ڕژێمــی  ڕووخانــی  دوای  لــە 
ناوچــەی ڕۆژهەڵاتــی ناوەڕاســت و بەتایبەتــی 
عێــراق و هەرێمــی كوردســتان، بوونــە گۆڕەپانــی 
ململانێیەكــی ئاشــكرای نێــوان ئێــران و ئەمەریكا. 
ململانێیــە  ئــەو  ئێســتا  تاكــوو  هەرچەنــدە 
ڕاســتەوخۆ،  ئاســتی جەنگــی  نەگەیشــتووەتە 
جەنگــی  و  نوێنەرایەتــی  بــە  جەنگــی  بــەڵام 
ــە  ــەردوولا ب ــوان ه ــە نێ ــی ل ــدن و دەروون ڕاگەیان
گەرموگــوڕی بەردەوامــە. پــاش هاتنــە ســەركاری 
ترامــپ، سیاســەتی ئەمەریــكا بــۆ دژایەتیكردنــی 
ئێــران شــێواز و فۆرمێكــی نوێــی وەرگــرت، وا 
چــاوەڕوان دەكــرێ لــە مانگەكانــی داهاتــوودا، ئەم 
ململانێیــە پــێ بنێتــە قۆناغێكــی نــوێ و تەنانەت 
ترســناك كــە كاریگەریــی نەرێنــی لەســەر ئاشــتی 
و ئاسایشــی ناوچەكــە دەبێــت. بێگومــان هەرێمی 
كوردســتانیش بەهــۆی هەڵكەوتــەی جوگرافیایــی 
خــۆی ناتوانــێ لــەم ململانــێ و كێشــانە بــەدوور 
بێــت و هــەردوو لایەنــی كێشــەكە، دەیانەوێــت 
ــە جــۆرەكان هەرێمــی كوردســتان  ــك ل ــە جۆرێ ب

ــە بكــەن. ــەو ململانێی ــاو ئ پەلكێشــی ن
ــد ڕۆژی  ــە چەن ــە، ل ــەم بابەت ــد ب هــەر پەیوەن
ڕابــردوودا هەولێــر بینەری ترافیكێكی دیپلۆماســی 
ئەمەریــكا  دەرەوەی  وەزیرانــی  بــوو،  قــورس 
و ئێــران بــە جیاوازیــی چــوار ڕۆژ ســەردانی 
هەولێریــان كــرد. ئەمــەش گریمانــەی ئــەوەی لــێ 

دەخوێندرێتــەوە كــە هەولێــر گرنگییەكــی تایبەتی 
هەبێــت لــە كێشــە و ململانێكانــی نێــوان هــەردوو 
ــر  ــە ژێ ــە ئێســتا ل ــران ك ــەت ئێ ــە تایب ــدا، ب وڵات
گوشــاری تونــدی ســزاكانی ئەمریكادایــە و هــەوڵ 
دەدات عێــراق و هەرێمــی كوردســتان هاوئاهەنــگ 
بــكات بــۆ یارمەتیدانــی و ســووڕانەوە لــە ســزاكان 
و كەمكردنــەوەی كاریگەرییــان لەســەر ئێــران. بــە 
دیوێكــی تریشــدا، ئەمەریــكا هەوڵــدەدات هەولێــر 
لەژێــر كاریگەریی سیاســەتی ئێــران دوور بخاتەوە 
و لــە بازنــەی هاوپەیمانەكانــی خۆیــدا بیهێڵێتــەوە 
ئێــران  دژایەتیكردنــی  بــۆ  پێگەیــەك  و، وەك 

بــەكاری بهێنێــت.
كوردســتان  هەرێمــی  دەبینیــن،  بەمجــۆرە 
سیاســەتی  دوو  بەرداشــی  نێــوان  دەكەوێتــە 
و  ئێــران  لەلایــەن  دژبەیــەك  و  پێچەوانــە 
ئەمەریــكاوە. لــە هەمــان كاتــدا، بــۆ هەرێمــی 
كوردســتانیش پاراســتنی پەیوەندییەكانــی لەگەڵ 
هــەردوو لایەنــی كێشــەكە گرنگیــی تایبەتــی 
هەیــە كــە ناتوانــێ دەســتبەرداری بێــت و هەمــوو 
هێلكەكانــی خــۆی بخاتــە ســەوەتەی لایەنێكــەوە. 
دێتــە  پرســیارە  ئــەم  وەهــادا  دۆخێكــی  لــە 
ئــاراوە، ئاخــۆ دەبــێ هەرێمــی كوردســتان چ 
جــۆرە سیاســەتێك بگرێتەبــەر كــە بتوانــێ وێــڕای 
پاراســتنی بەرژەوەندییەكانــی خــۆی، پەیوەندیــی 
جەمســەری  دوو  هــەر  لەگــەڵ  دۆستانەشــی 

دوو وانەی گرنگ بۆ 
هەرێمی كوردستان

ململانێكە بپارێزێت؟ ئەگەر ســەرنجی سیاســەتی 
جیهانــی بدەیــن، دوو نموونــەی زینــدوو و بەرچــاو 
ــی كوردســتان و  ــەم هەرێم ــرێ ه ــە دەك ــەن ك ه
هــەم عێراقیــش )بــە هاوكاریــی یەكتــر( ســوودی 
لــێ ببینــن بــۆ داڕشــتنی سیاســەت و پلانــی 
كاركردنــی خۆیــان، بــە جۆرێــك كە سیاســەتێكی 
هاوســەنگ و دۆســتانە لــە بەرامبــەر هــەردوو 
لایەنــی كێشــەكە بگرنەبــەر و، وێــڕای پاراســتنی 
بەرژەوەندییەكانــی خۆیــان هاوســەنگیی لەنێــوان 

ــرن. ــكادا ڕابگ ــران و ئەمەری ئێ
یــەك لــەو نموونانــە فنلەندایــە كــە سیاســەتی 
دێرینــی ئــەو وڵاتــە پاراســتنی ســەقامگیری 
و ئاشــتی بــووە و توانیویەتــی سیاســەتێكی 
ــەردەمی  ــە س ــەر ل ــەن ه ــەركەوتووانەی بێلای س
جەنگــی ســارد لــە نێــوان بلۆكــی ڕۆژهــەڵات 
ــەر  ــەك ه ــك ن ــە جۆرێ ــەر، ب ــاوا بگرێتەب و ڕۆژئ
بــەدوور  ململانــێ  و  جەنــگ  لــە  وڵاتەكــەی 
ڕاگرتــووە، بەڵكــوو بووەتە خاڵــی بەیەكگەیاندنی 
هــەردوو زلهێــزی جیهانیــی ئەمەریــكا و یەكێتــی 
سۆڤیەت-ڕووســیا. فنلەنــدا، زۆر جــار میوانداریــی 
دانیشــتنە هەرەگرنگەكانــی ســەرانی هــەر دوو 
ــەك هــەر ئاشــتی و ئاســایش  وڵاتــی كــردووە، ن
و ســەقامگیریی بــۆ فینلەندا دەســتەبەر كــردووە، 
بەڵكــوو ڕۆڵــی هەبــووە لــە چەســپاندنی ئاشــتی 
و ئاســایش و ســەقامگیریی هەرێمــی و جیهانــی. 
دوو فاكتــەری ســەرەكی لــە سیاســەتی دەرەوەیی 
ــاوكاری.  ــە: ســەقامگیری و ه ــن ل ــدا بریتی فنلەن
هەربۆیــە، ئامانجــی ئــەو وڵاتــە بــە پلــەی یەكــەم 
بریتییــە لــە پاراســتنی ئاســایش و بەرژەوەندیــی 
فنلەندا و پاشان ئاشتی و ئاسایشی نێودەوڵەتی 
ــەم  ــۆ ئ ــا. ب ــە كیشــوەری ئەوروپ ــەت ل ــە تایب ب
مەبەســتە، لــە ئەنجامــی هەوڵەكانــی فنلەنــدا 
ــینكی  ــی هێلس ــایش و هاوكاری ــی ئاس كۆنفرانس
لــە ســاڵی 1975 بەســترا كــە ڕۆڵێكــی كاریگــەری 
هەبــوو لــە هێوركردنەوەی گرژییەكانی ســەردەمی 
جەنگــی ســارد و لێكگەیشــتن و نزیككردنــەوەی 
دیدگاكانــی هــەر دوو بلۆكــی ڕۆژهــەڵات و ڕۆژئــاوا 
ــی.  و چەســپاندنی ئاشــتی و ئاسایشــی جیهان

فنلەنــدا، وەك وڵاتێــك كە لە نێوان پاشــایەتی 

ســوید و ئیمپراتــۆری ڕووســیادا هەڵكەوتــووە، بە 
درێژایــی مێــژوو گۆڕەپانــی چەندیــن جەنــگ بــووە 
لــە نێــوان هــەر دوو وڵات، بــۆ خۆشــیان چەندیــن 
جــار چ لــە ســەردەمی حكومەتــی قەیســەری 
ــەڵ  ــۆڤیەت لەگ ــی س ــەردەمی یەكێت ــە س و چ ل
ــەم ڕووەوە زۆر  ــردووە و، ل ڕووســیادا شــەڕیان ك
لــە هەڵكەوتــەی جوگرافیــی هەرێمــی كوردســتان 
ــە  ــەوەی ك ــاش ئ ــاڵی 1809 پ ــە س ــت. ل دەچێ
ــوید  ــەڵاتی س ــر دەس ــە ژێ ــاڵ ل ــدا 700 س فنلەن
پــاش  ڕووســیا.  بندەســەڵاتی  كەوتــە  بــوو، 
جەنگــی دووەمــی جیهانــی، سیاســەتی دەرەكیــی 
ــدا لەســەر بنەمــای پاراســتنی پەیوەندیــی  فنلەن
بــاش و دۆســتانە لەگــەڵ ڕۆژئــاوا و بــە تایبــەت 
بنیاتنــرا.  ســۆڤیەت  یەكێتیــی  و  ئەمەریــكا 
فنلەنــدا بــە درێژایــی ســاڵانی ڕابــردوو، چەندیــن 
ــكا  ــی دانیشــتنی ســەرانی ئەمەری جــار میوانداری
و یەكێتیــی سۆڤیەت-ڕووســیای كــردووە، وەك 
ــاڵی  ــە س ــف ل ــۆرد- برژنێ ــد ف ــتنی جیراڵ دانیش
1975، دانیشــتنی بــوش )باوك(-گۆرباچــۆڤ 
ــە ســاڵی 1990، دانیشــتنی كلینتن-یەڵتســین  ل
لــە ســاڵی 1997 و دانیشــتنی ترامپ-پۆتیــن لــە 
ســاڵی 2018 و چەندیــن دیــداری دیكــە لــە نێــوان 

ــە.     ــەو دوو وڵات ــاڵای ئ بەرپرســانی ب
نموونــەی دووەم، وڵاتــی عومانــە لــە ناوچــەی 
ڕۆژهەڵاتــی ناوەڕاســت. ئــەم وڵاتــە بچــووك و 
ــی  ــە كەنارەكان ــە ل ــەت پەراوێزخــراوە ك ــە ڕواڵ ب
باشــووری كەنــداو هەڵكەوتــووە، ڕۆڵێكــی گرنــگ 
دەگێڕێــت لــە هاوكێشــە ئاڵۆزەكانــی ناوچــەی 
ڕۆژهەڵاتــی ناوەڕاســت. عومــان لــە لایەكــەوە، 
ئەندامــی ئەنجوومەنــی هاوكاریــی كەنــداوە و لــە 
مانــۆڕە ســەربازییەكانی ئــەو وڵاتانــە و ئەمەریكا، 
دەكات،  بەشــداریی  هیندســتاندا  و  پاكســتان 
لــە هەمــان كاتــدا پەیوەندییەكــی دۆســتانە و 
توندوتۆڵیشــی لەگــەڵ ئێرانــدا هەیــە. لــە چەنــد 
هەفتــەی ڕابــردوودا ســوڵتان قابــووس پێشــوازی 
لە بنیامین نەتەنیاهۆ ســەرۆكوەزیرانی ئیســرائیل 
كــرد و تەنیــا چــوار ڕۆژ پێــش ئــەم دیــدارە، 
جێگــری سیاســی وەزارەتــی دەرەوەی ئــەو وڵاتــە 
ســەردانی تارانــی كردبــوو. ئەمــەش دەرئەنجامــی 

رێبوار كەریم وەلی
 rebwar@rudaw.net

 hemen@rudaw.net

هێمن عەبدوڵڵا

فاكتەری نێچیرڤان بارزانی

كۆبوونەوەی بەرفراوانی پارتی و یەكێتی 
)كە هەموو باڵ و دەنووكەكانی تێدابوون( لە 
هەفتەی رابردوو، رەنگبێ دوای كۆبوونەوەی 
دووكان لە 15ی ئۆكتۆبەری 2017، یەكێك 

بێت لە گرنگترین كۆبوونەوەكان. ئەگەرچی 
سەرۆك بارزانی و سەرۆككۆمار تێیدا بەشدار 
نەبوون، ئەو دەستپێشــخەرییەی نێچیرڤان 
هەمــوو  ئــەو  كۆكردنــەوەی  بــۆ  بارزانــی 

ئەگەرچی پارتی بە دەســتی كەشــفەوە هاتە 
سەر مێزی دانوستاندن لەگەڵ یەكێتی و گۆڕان، 
بــەڵام ئەگەر لە دەســتپێكدا هــەردوو لایەنەكە 
وایــان دانابێت كە تازە پارتییان بەگیر هێناوە و 
دەكرێ هەموو مەرجێكی بەســەردا بسەپێنرێت، 
بــەڵام ئەوەشــیان فەرامۆش كردبــوو كە پارتی 

قەت هەموو هێلكەكانی ناخاتە یەك سەبەتەوە. 
بە واتایەكی دیكە ئەگەر دەستكەشــفبوونەكەی 
خاڵــی لاوازی بێــت، ئەوا رێك پێچەوانەكەشــی 
راستە كە نیشانەی ئەوپەڕی متمانەبەخۆبوونە.

قســەیەكی بەناوبانگــی ســلێمان دەمیرەلی 
ســەرۆكی پێشــووی توركیــا هەیــە كــە دەڵێ: 

لێرە كەس پێڵاو ناخوات!

دوای ئۆكتۆبەرچییەكان 
گۆڕان نابێتە پارتینۆرەی بەرهەم ساڵحە

بزووتنــەوەی گــۆڕان وا دەردەکــەوێ کــە مەیلێکی بەهێــزی هەیە 
بۆئەوەی ئەمجارە لە حوکمڕانیدا بەشــداربێت. پارتیش نایشــارێتەوە 
کــە هاومەیلە لەگەڵ گۆڕان. بەڵام لەنێو هەردوو حیزبدا هەندێک هەن 
کە گومان و ترسیان هەیە لەو لێکنزیکبوونەوەیە. پارتییەکان جارێک 
دەســتیان بە ئاگری شەراکەتی گۆڕان ســووتاوە، ئەنجامەکەشی ئەو 
قەیرانە سیاســییە قووڵە بوو کە لە گەرمەی شــەڕی داعشــدا گۆڕان 
بــە دنەدانی یەکێتی ئاگرەکەی داگیرســاند. بۆیە پارتییەکان دەڵێن: 
خــۆ ئەوکاتیــش گۆڕان باســی چوار ســاڵ ئارامی و ســەقامگیری لە 
حوکمڕانیــدا کــرد، کەچی دواتر تێکیدا. ئێســتا چی گۆڕاوە تا پارتی 

جارێکی دیکە گۆڕان سواری هەمان کەشتی بکاتەوە؟ 
باشییەکەی ئەوەیە کە ئەگەر لەنێو پارتیدا رای جیاوازیش هەبێت، 
لەکۆتاییــدا ناوەندێکی بڕیاردانی بەهێــزی هەیە کە دەتوانێ هەمووان 
لــە دەوری یەکدی کۆبکاتەوە، بەڵام حاڵــی گۆڕان تا ئەم دواییانەش 
بەوشــێوەیە نەبوو. ئێســتا ئەوانەی عەقڵیان نایبڕێ بزووتنەوەکەیان 
لەگــەڵ پارتــی رێککەوێــت ئارگیومێنتێکی ســادەیان هەیــە: "ئەمە 
بکەیــن، دەنگدەرەکانمــان پێماندەڵێن: گۆڕان بووەتە پارتی. ئەمەش 
خۆکوژییــە". بــەڵام خۆشــبەختانە عاقڵمەنــدان و بڕیاربەدەســتانی 
بزووتنەوەکــە وا بیرناکەنــەوە و دەزانــن مانــەوەی حیزبەکەیــان و 
دەرچوواندنی لە شــۆکی نەمانی نەوشــیروان مســتەفا )کە بەڕوونی 
بــە ئەنجامی هەڵبژاردنەکانی ئەمدواییەوە دیاربوو( پێویســتی بەوەیە 
گۆڕان لەجیاتی دەرەوەی بازنە هیچ نەبێت لە چوار ســاڵی داهاتوودا 

لەنێو بازنەی حوکمڕانیدا بێت. 
هەندێــک گۆڕانکاریی ئەرێنــی لەنێو گۆڕاندا روویانداوە کە وادەکەن 
چارەنووســی بزووتنەوەکــە وەکــو یەکێتیی لێنەیــەت و نەبێتە ماڵی 
فرەکوێخا. دوای کۆچی نەوشــیروان مستەفا، هەست دەکرا گۆڕانیش 
بەو ئاراســتەیەدا دەڕوات، بەڵام ئێســتا بۆ پارتی روون و ئاشــکرایە 
کە موخاتەبی لەنێو بزووتنەوەکەدا بریتییە لە کوڕەکانی نەوشــیروان 
مســتەفا و عومەری ســەید عەلی و ســەرکردایەتی ئێســتای گۆڕان و 
ئەوانەی بڕیاری گۆڕانیان بەدەســتەوەیە و دەیانەوێ لە چوار ســاڵی 
داهاتوودا لەگەڵ پارتی بەپێی قەبارەی خۆیان و شتێک زیاتر شەریک 

بن لە حوکڕانیدا. 
جــاران ئەو یەکلاییبوونــەوە و لێبڕاوییە بۆ رێککەوتن لەگەڵ پارتی 
قــورس بوو بۆ گــۆڕان. چونکە لە نێــوەوەی بزووتنەوەکەدا هەندێک 
سەرکردەی پێشووی یەکێتی هەبوون کە وایانکردبوو فرەجەمسەری و 
رارایــی لە بڕیارداندا هەبێ. وەهمێکیش لەنێو قاعیدەی گۆڕاندا هەبوو 
کە ئەگەر ئەو ســەرکردانە نەبن، یەکێتی نیوەشــەوێک لە ســلێمانی 
گــۆڕان قووتدەدات. بــەڵام دەرکەوت وانییــە و دوای دوورکەوتنەوەی 
ئەوانە، دۆخی گۆڕان لەجیاتی شڵەژان بەرەو سەقامگیری رۆیشتووە. 
هەرچەنــدە یەکێتی پێی بکرێت ئێســتاش هەوڵــدەدات گۆڕان نەیەتە 
نێو حوکمڕانییەوە و لە چوار ســاڵی داهاتوودا هێندەی دیکە بچووک 
ببێتەوە، بۆیەش لەمڕۆژانەدا هانی هانییان لەسەر دروستدەکات و وای 
پیشــاندەدات کە گۆڕان تەسلیمی پارتی بووە، بەڵام عاقڵمەندانی نێو 

گۆڕان دەزانن ئەو بایە لە کام کونەوە دێت. 
دەتوانین بەوە وەڵامی ئەو پارتییانە بدەینەوە کە دوودڵن لە بەشداریی 
گۆڕان لە حوکمڕانیدا، بڵێین: جیاوازیی ئەمجارە لەگەڵ جاری رابردوو 
بــۆ گــۆڕان لەوەدایە کە مانەوەیان لە دەســەڵاتدا گەرەنتیی مانەوە و 
گەشــەکردنەوەیان وەک بزووتنەوەیەکــی سیاســی دەکات و ئەمجارە 
گــۆڕان لەبەر خۆی، نــەک لەبەر چاوی کاڵی پارتــی، لە حوکمڕانیدا 
دەمێنێتەوە و دەشــتوانێت ببێتە شەریکێکی باش. ئەمەش بۆ پارتی 
باشــە و بواری نەفەســێکی دەداتێ بەرامبەر یەکێتی، کە پێدەچێ لە 
رۆژانی داهاتوودا بەهۆی کێشە نێوخۆییەکانی و پێکنەهاتنیان لەسەر 
دابەشکردنی پۆستەکان، بەتایبەتیش پۆستی جێگری سەرۆکوەزیران، 

کوێرە گرێیەکی دیکە لە گوریسی دانوستاندنەکان بدەنەوە.

ئاراســتانە لەســەر یــەك مێــز، گۆڕانێكی 
نەوعــی لە پەیوەندییەكانــی داهاتووی ئەو 
دوو حیزبــەدا دروســت دەكات و، زۆر لــە 

بەربەستە سایكۆلۆژییەكان هەڵدەگرێ.
هەم یەكێتی و هەم پارتی گەیشتوونەتە 
ئــەو قەناعەتەی كــە ناتوانن بەبێ یەكتری 
حوكمی كوردستان بكەن، كەواتا بۆ ئەوەش 
دەبــێ هەردوولایــان لە بەرامبــەر یەكتری 
نەرمــی بنوێنن و واقیعــی حاڵی یەكتریان 
قەبوڵ بێت. هەر بۆیە یەكێتی لە یەك دوو 
پێشــمەرجی جارانی )بەغــدا و كەركووك( 
تــا راددەیەكــی زۆر پاشەكشــەی كــرد و 
پارتیــش بە هەمان شــێوە ڤیتۆی لەســەر 
بەشداریی هیچ كەسێك لە شاندی یەكێتی 
نەهێشــت. هەر ئــەوەش وایكرد كە بەپێی 
زانیارییەكان یەكەم كۆبوونەوەی لیژنەكانی 
پەیوەســت بە مەســەلەی كەركووك، دوور 
لــە چاوی كامێــراكان بەڕێوەبچێت. ئەوەی 
ئێســتا ماوەتــەوە ئەوەیــە كــە پارتی لە 
هەنگاوی داهاتوویدا پەیوەندییەكانی لەگەڵ 

سەرۆككۆماریشدا ئاسایی بكاتەوە.
دكتــۆر بەرهــەم ســاڵح، بــە درێژایــی 

تەمەنی سیاســیی خۆی لەبەرەی نەیارانی 
پارتی نەبووە )بەڵام لە مەسەلەی پۆستی 
یارمەتیــی  ئەمجارەیــان  ســەرۆككۆماردا، 
لێوەرگرتــن، هەر وەك چۆن ئێســتا پارتی 
ناچارە بــۆ پێكهێنانی حكومەت حیســاب 
بەرهــەم ســاڵح  بــكات(.  ئەوانیــش  بــۆ 
بــە پێچەوانــەوە، بــە نزیكــی لــە پارتــی 
تۆمەتبــار بــووە. ئەوەی ئەمجــارە وایكرد 
بۆ وەرگرتنی ئەو پۆســتە پەنــا بباتە بەر 
هەمــوو لایەنــەكان، ئــەوە بوو كــە جاری 
بەڵێنــەكان،  هەمــوو  پێشــوو ســەرباری 
یەكێكی دیكــە كرایە ســەرۆككۆمار. بۆیە 
ئەگــەر بێبەڵێنیی رابردوو بە عەیب هەژمار 
نەكرێ، نابێ هەوڵ و تەقەلای سیاســییەك 
بۆ گەیشــتن بە پۆســتێك كە دەبوو چوار 
ســاڵ پێشتر هی ئەو بێت، عەیبە بێت. لە 
سیاسەتدا، دۆســت و دوژمنی هەتاهەتایی 
نییە، گرنگ ئەوەیە بتوانرێ پەیوەندییەكان 
و  رێكبخرێــن  بەرژەوەندییــەكان  بەپێــی 
پارتی لــە ئەهەمییــەت و بەردەوامیی ئەو 
بارزانــی  نێچیرڤــان  دەستپێشــخەرییەی 

تێبگات.

"لــە دیموكراســیدا، چــارە كۆتایــی نایــەت"، 
راســتییەكەی ئەو قسەیە بۆ پارتیش دەگونجێ 
كــە لای پارتــی چارە كۆتایی نایــەت. یەكێتی 
وایدەزانــی كــە دەتوانــێ ئۆكتۆبەرچییەكان و 
حەساسییەتی پارتی لەوبارەیەوە وەك كارتێكی 
فشــار بەكاربێنــێ، یان بەغــدا و كەركووك بە 
پڕۆسەی حوكمڕانیی كوردستانەوە ببەستێتەوە 
و مەرجەكانی بەســەردا جێبەجێ بكات، بەڵام 
فاكتــەری نێچیرڤان بارزانییــان نادیدە گرتبوو 
كــە نەك هــەر نەیــارەكان لەســەر یــەك مێز 
دادەنیشێنێ، بگرە توانای ئەوەشی هەیە كە وا 
بــكات وەزیری دەرەوەی ئێران لەكاتێكدا دەبوو 
لە بەغداوە راستەوخۆ بچێتە سلێمانی، پێشان 
بهێنێتە هەولێر و ئینجا بچێتە سلێمانی! یەكێتی 

لەوە تێگەیشتووە.

ئینجــا رەنگبــێ لــەوەش تێگەیشــتبن كــە 
چۆن بیســت و چوار ســەعات دوای دانیشتنی 
بەرفراوانیــان لەگەڵ پارتــی، نێچیرڤان بارزانی 
بە ســەرۆكایەتی شــاندێكی باڵا)سەرباری ئەو 
ترافیكە قورســە دیپلۆماســییەی سەر هەولێر( 
گەیشــتە گــردی زەرگەتــە و لەگــەڵ گۆڕانــدا 

كۆبووەوە و كۆبوونەوەكەشیان ئیجابی بوو!
شــاندی  ســەركردایەتیی  وەرگرتنــی 
دانوســتاندنكاری پارتی و بەشداریی مەسروور 
بارزانی لە دانیشــتنەكاندا )بەتایبەتیش لەگەڵ 
یەكێتــی( دەرخەری ئەو راســتییەیە كە پارتی 
لە هەموو بارودۆخێكدا توانای مانۆڕی سیاســی 
هەیــە و هــەردوو باڵەكەشــی لەخزمــەت یەك 
ئامانجدایــە و گــرەوی شــتی دیكەیان لەســەر 

ناكرێت.

ئــەو سیاســەتە ســەربەخۆ و بێلایەنەیــە كــە 
هــەر لــە دەیــەی حەفتــا ســوڵتان قابــووس 
گرتوویەتیەبەر و بووەتە ســتراتیژییەكی چەســپاو 
ــدە  ــدا. هەرچەن ــی عومان ــەتی دەرەكی ــە سیاس ل
هاوكاریــی  ئەنجوومەنــی  ئەندامــی  عومــان 
لــە ململانــێ ناوچەییەكانــی  كەنــداوە، بــەڵام 
ســعوودیە لەگــەڵ ئێــران نەچووەتــە نــاو كەمپــی 
ســعوودیە. هــەروا خــۆی نەكردووەتــە لایــەن لــە 
كێشــەكانی عێــراق، ســووریا، لوبنــان و یەمــەن. 
عومــان ئامادەیــە دەســتی هەمــوو لایەنەكانــی 
كێشــە بگوشــێت و وەك نێوانگیــر ڕۆڵ بگێڕێــت، 
لــەم ڕووەوە لــە چەندیــن كێشــەی ئاڵــۆزدا ڕۆڵــی 
ئەرێنیــی گێــڕاوە، وەك ئازادكردنــی مەلەوانــە 
ــە  ــەكان ل ــە ئەمەریكیی ــەكان و زیندانیی بەریتانیی
ــوان  ــی نێ ــە نهێنییەكان ــی پەیام ــران، گەیاندن ئێ
ــۆ ئەنجامدانــی ڕێككەوتنــی  ئێــران و ئەمەریــكا ب
لــە  ڕۆڵــی  وڵات،  هــەردوو  نێــوان  ئەتۆمیــی 
ــە  ــەوەی ئیسرائیل-فەلەســتین، ڕۆڵــی ل نزیككردن
گفتوگــۆ نهێنییەكانــی ئاگربــڕی جەنگــی هەشــت 
ــوان  ــە نێ ــی ل ــراق، ناوبژیوان ــران- عێ ــاڵەی ئێ س
ئێران-ســعوودیە پــاش ســاڵی 1988 و ئێــران-

میســر و هتــد. 
ــە باســكران،  ــەی ك ــەو هەنگاوان ــوو ئ ــە هەم ل
ــڕای پاراســتنی  ــدا و هــەم عومــان وێ هــەم فنلەن
ــەوەی پێگــەی سیاســی  ــدی و بەرزكردن بەرژەوەن
و دیپلۆماســیی وڵاتەكانیــان، توانیویانــە ڕۆڵێكــی 
گرنــگ و كاریگەریــش بگێــڕن لــە چارەســەركردنی 
كێشــە و گرفتــە سیاســییە ئاڵۆزەكانــی جیهــان. 
ئایــا هەرێمــی كوردســتان، لەو دۆخــە تایبەتییەی 

كــە لــە پەیوەندییەكانی نێوان ئەمەریــكا و ئێراندا 
هاتووەتــە ئــاراوە، چۆن دەتوانێ وێڕای پاراســتنی 
بەرژەوەندییەكانــی هەرێمــی كوردســتان، نەبێتــە 
ــەردوو  ــوان ه ــە نێ ــە ل ــانەی ك ــەو كێش ــەن ل لای
جەمســەری ململانێكــەدا هــەن؟ سیاســەتێكی 
بێلایەنیــی  بنەمــای  لەســەر  كارا  دەرەكیــی 
ئەرێنــی و پاراســتنی بەرژەوەندییەكانــی هەرێمــی 
كوردســتان بــە هاوئاهەنگیــی لەگــەڵ عێــراق )بــە 
ــان(،  ــی فنلەندا-عوم ــە ئەزموون ــوودوەرگرتن ل س
دەتوانــێ چوارچێــوەی گشــتیی هەڵســوكەوتی 
ــەر دوو جەمســەری ململانێكــە  ــەڵ ه ــم لەگ هەرێ
ــوون  ــڕای پابەندب ــك وێ ــە جۆرێ ــكات، ب ــاری ب دی
بــە سیاســەت و بەرژەوەندییەكانــی ئەمەریــكا 
وەك پارێــزەری هەرێمــی كوردســتان، پەیوەندیــی 
ــۆی  ــی-ئابووریی خ ــتانەی سیاس ــی و دۆس ئەرێن
ئەولەویەتــی  بپارێزێــت.  ئێرانیــش  لەگــەڵ 
سیاســەتی دەرەكیــی هەرێــم، دەبێــت وێــڕای 
ــە نێــوان بەرژەوەندییــە  پاراســتنی هاوســەنگی ل
پاراســتنی  ئەمەریــكا،  و  ئێــران  دژیەكەكانــی 
و  بێــت  هەرێــم  و ســەقامگیریی  بەرژەوەنــدی 
مەترســییەكان لەســەر هەرێمــی كوردســتان دوور 
بخاتــەوە. فنلەندیزەكــردن یــا عومانیزەكردنــی 
وێــڕای  هەرێــم،  دەرەوەی  سیاســەتی 
سیاسی-دیپلۆماســیی  پێگــەی  بەرزكردنــەوەی 
هەرێمــی كوردســتان لــە هاوكێشــە سیاســییەكان 
دەتوانــێ  نێــوان جەمســەرەكان،  ململانێــی  و 
ئاســۆیەكی نــوێ بــەڕووی پەیوەندییــە هەرێمــی و 
نێودەوڵەتییەكانــی هەرێمی كوردســتاندا بكاتەوە. 

لــە 9ی ئەیلولــی 2018، هەڵبــژاردن لــە 
یەكێــك لە دیمۆكراتیترین سیســتەمەكانی دنیا 
بەڕێوەچــوو، لــە ســوید. 18ی كانوونی دووەم 

دوای 131 رۆژ، حكومەتێــك كــە بــە قســەی 
چاودێرانــی سیاســی لاوازتریــن حكومەتــە لە 
مێژووی ســویددا، متمانەی لــە پەرلەمانی ئەو 

وڵاتە وەرگرت. 
ئەڵبەتە زۆربەی خەڵك دوای دانوستاندنە بێ 
ئاكامەكانــی ئەو ســێ مانگ و نیــوەی رابردوو 
چاوەڕێی دووبارە بوونــەوەی هەڵبژاردن بوون؛ 
هیــچ لایەنێــك، نــە سۆســیال دیموكــرات، نە 
هاوپەیمانی و نە راســتڕەوەكان بە تەنها توانای 
پێكهێنانــی حكومەتیان نەبــوو. ئاخیرەن بەوە 
گەیشــت حزبی ســەنتەر كــە بەشــێك بوو لە 
هاوپەیمانیی دژ بە ســتێفان لۆڤن و سۆســیال 
دیموكراتەكان، لەگەڵ سۆســیال دیموكراتەكان 
رێككەوت و حكومەت پێكهات. ئەوەش لەكاتێكدا 
بــوو كە ســەرۆكی حزبی ســەنتەر، ئانی لۆڤ، 
پێش هەڵبژاردنەكان لە هەڵمەتی پڕوپاگەندەی 

دژی سۆســیال دیمۆكراتــدا دەیگــوت:" تاكــە 
پێڵاوی راســتەی خۆم دەخــۆم )ئاماژە بەوەی 
كە چ راســتڕەوێكی جیدییــە( ئەگەر بهێڵم ئەو 

ستێفان لۆڤنە لە حكومەت بەردەوام بێت!"
لەو یەك دوو رۆژە، بەردەمی بارەگای حزبی 
ســەنتەر لە ســتۆكهۆڵم پڕبووە لە تاكە پێڵاوی 
راستەی دەنگدەرانی كە سەرۆكی حزبەكە دوای 
پشــتیوانی لە ســتێڤان لۆڤن دەبێ وردە وردە 

بیانخوات.
لێرە لە كوردستان نە كەس تەڵاقی خواردووە 
و نە كەســیش لەو دیموكراســیەتە پلە دووەی 
ئێمەدا باســی پێڵاو و شــتی وای كردووە، بۆیە 

بێخەم بن حكومەت بەو زووانە پێكدێت.

وەرداشەكەی رواندز بە زیندوویی پەیكەری بۆ دروستكرا
مەهدی محەممەد رواندزی

رووداو – رواندز

لــە بــەردەم پەیكەرەكەیــدا وەســتابوو، 
جاروبار سەیرێكی دەكرد و بزەیەكی دەهاتێ، 
پاشان بە قســەیەك دەوروبەرەكەی دەهێنایە 
پێكەنیــن. پیاوێكــی سەروڕیشســپی كــە لە 
مەراســیمی پەردەلادان لەســەر پەیكەری 
وەرداش ئامــادە بــوو، دەیگوت خودا 
وەرداشــی بۆ دڵخۆشــكردنی خەڵكی 

رواندزێ دروستكردووە.
روانــدز  لــە   2019/1/15 رۆژی 
پــەردە لەســەر پەیكــەری )وەرداش.. 
خۆشەویســتی شــار( لادرا. پەیكەرەكــە 
لەلایــەن قوتابیان )میڤــان دارا و ئازاد 
سەلاحەددین (ـــەوە دروستكرابوو كە 
پەیمانگــەی  قوتابــی  هەردووكیــان 
روانــدزن..  جوانەكانــی  هونــەرە 
مامۆستا دانا مستەفا بەڕێوەبەری 
:"ئــەم  دەڵێــت  پەیمانگەكــە 
پەیكــەرە وەفایەكە بۆ وەرداشــی 
خۆشەویســتی شــار، چونكە ئەو 
لــە دڵی هەر تاكێكی ئەو شــارەدا 
دەژیــت و خەمخۆر و دڵســۆزی ژینگە و 

سروشتی شارەكەیە.

وەرداش كێیە؟

مســتەفا ئیبراهیم خدر، تەمەن 65 ساڵ، 
خەڵكی شار بە وەرداش ناوی دەهێنن. باوكی 
وەرداش تــا ئــەو رۆژەی بەهــۆی بۆردومانی 
فڕۆكەكانــی بەعــس كــوژرا، بــە شــوانێتی 
خێزانەكــەی دەژیاند. پێــش ئەویش دایكی و 
برایەكی بچووكی مردبوو، بەڵام وەرداش 
بەهۆی بینینــی مەرگی باوكی، 
تــەواوی  بــە  ژیانــی 
تێكچــوو. دوای 

ئــەو رووداوە، وەرداش زێــدی لــە دایكبوونی 
)گوندی گەرەوان( جێدێڵێت و دەچێتە گوندی 
ئاكۆیــان، لــەوێ دەبێتە شــوانی مەڕدارێكی 
گوندەكە. شەرتەكەشــیان ئەوە بووە شــەش 
ســاڵ شــوانەتی بۆ بــكات و كابــرای مەڕدار 
كچێكی خــۆی بداتــێ، بەڵام دواتر پاشــگەز 
دەبێتــەوە، ئەمــەش وا دەكات وەرداش باری 

دەروونی زیاتر تێكبچێ.

خۆشەویستەكەی شار

هەمــوو بەیانییــەك لەگــەڵ دەركەوتنــی 
تیشــكی خۆر، وەرداشــیش دەگاتە نێو بازاڕ 
و بــە گۆرانی و قســەی خــۆش، دووكاندار و 
كڕیــار و رێبواران دڵخــۆش دەكات. دواتریش 
بەبــێ ئــەوەی كــەس پێــی بڵێ بەشــێك لە 
كوچــە و كۆڵانەكانــی روانــدز پاكدەكاتــەوە. 
لــە هاوینانیشــدا دار و درەختەكانی شــار ئاو 

دەدات.
نــووری بێخاڵی، نووســەر و رۆژنامەنووس 
لــە وەســفی وەرداشــدا دەڵــێ: "وەرداش كە 
خۆشەویستی بچووك و گەورە و منداڵ و پیر و 
ژن و پیاوی رواندزە، بە كۆمەڵێك خەسڵەتی 
جــوان دەناســرێتەوە، بێوەی، هێمــن، پاك، 
میهرەبــان، خۆش مەشــرەب. لەهەمووشــیان 
گرنگتر دۆســتی ژینگەیە. نە ئەو بەبێ رواندز 
هەڵدەكات و نە رواندزیش بێ وەرداشی لێدێت. 

ئەو بووەتە ئایكۆنێكی كۆمەڵایەتیی دڵگیر".

دایكێكی وەفادار

لە ســەردەمی شــەڕی ناوخۆ، ژێرزەمینی 
ماڵی )جەبار مام شــێخ( دەبێتە پەناگەیەكی 
لــە  دراوســێكانیان،  و  خۆیــان  بــۆ  ئــارام 
ئێوارەیەكی درەنگدا كە تۆپبارانێكی ســەخت 
لەســەر شــارەكە دەبــێ. وەرداش لەترســی 
تۆپبارانەكــە دەچێتە ژێر زەمینــی ماڵی مام 

جەبار، ئیدی لەو رۆژەوە تاوەكو ئێســتا ئەم 
ژێرزەمینە بووەتە شوێنی مانەوەی وەرداش.
حەبیبە خــدر كە هاوژینی مام جەبارە، 
بــە )رووداو(ی گوت: "ئەو رۆژە مســتەفا 
زۆر ترســابوو، لەگــەڵ چەنــد كەســێكی 
دیكە هاتنــە ژێرزەمینەكەی ئێمە، شــەو 
لە تەنیشــت من خــەوت، بەیانییەكی زوو 

رۆیشــت، دوای ماوەیــەك هاتــەوە و دوو 
بەتانیشــی پێبوو، جەباریش بــە منداڵەكانی 
گوت ئاگاداری بن و دەرینەكەن، دیارە ئەویش 
لە ترســی رووحی خــۆی هاتووەتە ئێرە، لەو 
رۆژەوە تاوەكو ئێستا لەو ژێرزەمینە دەژیت".

بەر لە مردنی، مام جەبار وەسیەت دەكات 
وەك ئەندامێكــی خێزانەكە ســەیری وەرداش 
بكرێــت و مــردن و ژیانی لەگــەڵ ئەوان بێ و 
هەر كاتێكش مرد، لەتەنیشت گۆڕەكەی ئەوە 
بنێژرێــت، بۆیە دایكە حەبیبە و كوڕەكانی تا 
ئێستا كار بە وەســیەتەكەی جەبار دەكەن و 

زیاتر لە 25 ساڵە وەرداش بەخێودەكەن.
پــوورە حەبیبە دەڵێت: "پێشــتر دوو جار 
پۆلیــس هاتووە و داوایان كردووە كە وەرداش 
بگوازنەوە بۆ خانەی بەســاڵاچووان، بەڵام من 
رەتمكــردەوە و پێمگوتــن تا من لە ژیاندا بم، 

وەرداش بۆ هیچ شوێنێك ناچێ".
 

گەنجان چاویان لە وەرداشە

جگــە لە ماڵی مــام جەبــار، زیاتر لە 15 
گەنجــی دیكــەی شــارەكە، بــە شــێوەیەكی 
خۆبەخشانە ئەركی شووشتن و چاودێریكردنی 

وەرداشیان لە ئەستۆ گرتووە. 
هجــوم ئیلیــاس یەكێــك لــەو گەنجانەیە 
و ســاڵانێكە خزمەتــی وەرداش دەكات. ئــەو 
لەگەڵ گەنجەكانــی دیكە، دوو هەفتە جارێك 
قۆڵــی وەرداش دەگرن و دەیبەنە مزگەوتێكی 
رواندز بۆ ئەوەی لەوێ بیشۆن. هجوم دەڵێت: 
"وەرداش زۆر رقی لە خۆشووشــتنە، بەڵام بە 

هەر 
نێــك  چۆ

بێ دەیبەین بۆ مزگەوت و دەیشۆین".
 هەروەهــا دەڵێت :"جگە لە ئێمە، زۆربەی 
دووكاندارەكانــی رواندز هاوكاری دەكەن، هەر 
لە ئێستاوە دوو قاتی نوێی بۆ هاتووە. هەموو 
شــتێك لە دووكانەكانی روانــدز بۆ وەرداش 

بەخۆڕاییە".
وەرداش بــە پێچەوانــەی زۆر لەوانەی 
وەكــو ئەون، پــارە لە كــەس وەرناگرێ، 
لــە جیاتی ئەوە بنێشــت دەفرۆشــێ، دوو 

بنێشــت بداتە هــەر كەســێك 1000 دیناری 
لێوەردەگرێ.

10 بەتانی بەخۆیدا دەدات 

شــوێنی مانەوەی وەرداش وەك پێویســت 
نییە، خەڵكانێك پێیانوایە بەر لە دروستكردنی 
پەیكەر بــۆی، دەبووایە شــوێنی حەوانەوەی 
باشــتر بكرابا. دایكە حەبیبە دەڵێت وەرداش 
بە هیچ شــێوەیەك قبوڵ ناكات سۆبەی نەوت 
لە ژوورەكەیدا هەبێ. شوێنەكەی زۆر ساردە، 

بەخۆیــدا  بەتانــی   10 شــەوان 
دەدات. بۆیە داوا لە خێرخوازان 
بــۆ  شــوێنەكەی  كــە  دەكات 
چــاك بكەن و هــەر هیچ نەبێ 

سپلیتێكی بۆ دابنێن".

وەرداش 25 ساڵە 
لە ژێرزەمینێكدا 
دەژی

وەرداش دەكەنخۆبەخش خزمەتی 15 گەنجی 


